
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓐ ᓇᑖᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒪᐃ 31, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᓂᒃᑯᑦ ᒪᑐᐃᖅᓯᒍᓐᓇᕐᒪᖔᖅ. ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ, ᐊᒻᒪ ᑲᑎᒪᔨᐅᖃᑎᒃᑲ. ᐅᓪᓗᒥ ᓯᕗᓪᓕᖅᐹᒥ, ᐸᓂᑯᓗᒐ ᐸᓐᓂᖅᑑᒦᑦᑐᖅ, ᓕᓐ 
ᕿᓚᕝᕙᖅ, ᓇᓪᓕᐅᓂᖅᓯᐅᕐᖓᑦ. Happy Birthday-ᑎᐊᖅᑲᕋ, ᐅᓪᓗᖃᑦᑎᐊᖁᓪᓗᒍᓗ. 
 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, 
ᒥᔅ ᐊᒡᓘᒃᑲᖅ. 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 059 - 2(4): ᒪᐃ 31 ᓯᓚᖅᔪᐊᒥ ᑕᕝᕚᑭᑐᖅᑕᐃᓕᓂᐅᑉ ᐅᓪᓗᖓ (ᐊᒡᓘᒃᑲᖅ) 

 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᑦᑕᐅᖅ, ᔭᐃᒥᓯ ᐋᕆᐊᒃ.  
 
ᐅᖃᖅᑏ, ᑖᓐᓇ ᓯᓚᕐᔪᐊᕐᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 1987-ᖑᑎᓪᓗᒍ, ᒪᐃ 31-ᖑᑎᓪᓗᒍ, 
ᑎᐹᖅᑐᖅᑕᐃᓕᑎᑦᓯᔨᒍᑎᖃᖅᓯᒪᖕᒪᑕ ᑕᒪᓐᓇ ᓲᕐᓗ ᐋᓐᓂᐊᕐᓇᕈᑕᐅᒻᒪᑦ ᑐᖁᒍᑕᐅᓲᖑᓪᓗᓂᓗ.  
 
ᐃᖃᓗᓐᓂ ᑖᓐᓇ ᑎᐹᖅᑐᖅᑕᐃᓕᓂᖅ ᐅᓪᓗᓄᑦ ᖁᓕᓄᑦ ᐊᑐᖅᑕᐅᓂᐊᖅᐳᑦ, ᐱᓐᖑᐊᑎᑦᓯᓂᐊᖅᐳᓪᓗ ᑕᐃᒪᓐᓇ 
ᐃᑲᔪᖅᑐᐃᒐᓱᒡᓗᑎᓪᓗ ᓄᖅᑲᕋᓱᒃᑐᓂᒃ. ᐊᒻᒪᓗᒃᑕᐅᖅ ᑕᕐᕆᔭᕐᓂᐊᖅᐳᑦ “An Ordinary Canadian’s 
Extraordinary Gift” ᑖᓐᓇ ᐱᑦᔪᑎᖃᑦᑐᖅ ᕼᐃᐊᑐ ᑯᕉ, ᑖᓐᓇ ᓱᐴᖅᑐᖃᑦᑕᖏᑦᑐᖅ ᑳᓐᓱᖃᑦᖢᓂ ᐳᕙᒻᒥᒍᑦ 
ᑐᖁᓚᐅᖅᓯᒪᔪᖅ. 
 
ᐅᖃᖅᑏ, ᓄᓇᕗᒻᒥ ᑕᒪᓐᓇ ᐊᒃᓱᕉᕈᑕᐅᒻᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐋᓐᓂᐊᖅᑕᐃᓕᒪᔪᓐᓇᖁᓪᓗᒋᑦ. ᐄ, ᐊᒻᒪᓗᒃᑕᐅᖅ ᑕᐃᒪ ᐊᑐᒐᒃᓴᓂᒃ ᐱᑕᖃᖅᐳᖅ ᐅᖃᓕᒫᒐᓂᑦ ᐅᖃᖅᓯᒪᔪᓂᒃ 
ᖃᓄᑦᑐᑐᐃᓐᓇᖅ ᐅᖃᖅᓯᒪᔪᓂᑦ ᓄᖅᑲᕋᓱᐊᕈᑕᐅᒐᔭᖅᑐᓂᑦ ᓯᒡᒐᓕᐊᖅᑐᖃᑦᑕᕐᓂᕐᒧᑦ ᐃᓕᓐᓂᐊᕐᕕᖕᓂ 
ᓇᓂᑐᐃᓐᓇᕐᓗ.  

ᑕᒪᒃᑯᐊ ᑮᓇᐅᔭᓪᓗ ᐊᑐᖅᑕᐅᔪᒻᒪᕆᐊᓘᖃᑦᑕᕐᒪᑕ ᐋᓐᓂᐊᖅᑕᐃᓕᒪᑎᒐᓱᑦᖢᒋᑦ ᑕᒪᒃᑯᐊ ᓱᐴᖅᑐᖃᑦᑕᖅᑐᑦ. 
ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ ᐃᓄᑑᓗᑎ ᐱᒍᓐᓇᓐᖏᒻᒪᑕ ᑕᒪᑦᑕᓗᑦᑖᖅ ᐃᑲᔪᕆᐊᖃᕋᑦᑕ ᑭᒃᑯᑐᐃᓐᓇᐃᑦ, ᐃᓚᒌᑦ, 
ᐊᖏᔪᖅᑳᕆᔭᐅᔪᑦ ᐃᑲᔪᖅᑐᐃᓗᑎᒡᓗ ᑖᒃᑯᓂᖓ ᐅᐃᕆᓯᒪᔪᓂᑦ ᑐᖁᓐᓇᖅᑐᒥᒃ. ᐅᖃᖅᑏ, ᐊᖏᔪᖅᑳᕆᔭᐅᔪᑦ 
ᑖᒃᑯᐊ ᓯᕗᓕᖅᑎᒋᔭᐅᒋᐊᖃᕐᐳᑦ ᐆᒃᑑᑎᒋᔭᐅᑦᓯᐊᕐᓗᑎᒡᓗ ᓱᐴᖅᑐᖅᑕᐃᓕᑎᑦᓯᓗᑎᒃ ᓄᑕᕋᒥᖕᓂᑦ ᐊᖏᕐᕋᒥᓐᓂ 
ᓇᓂᑐᐃᓐᓇᕐᓗ.  
 
ᑕᐃᒪ ᑲᑎᒪᔨᐅᔪᓗᒃᑖᑦ ᑕᕝᕙᓂ ᐅᓪᓗᒥ ᑎᐹᖅᑕᖅᑐᖃᕆᐊᖃᓐᖏᓐᓂᖓᓄᑦ ᑕᐃᒪᓐᓇ ᐃᑲᔪᖅᓱᐃᖁᕙᒃᑲ 
ᐃᓅᓯᖃᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 060 - 2(4): ᐱᓕᕆᕕᒃᑯᑦ ᑲᑐᔾᔨᖃᑎᖃᕐᓂᖓᑦ Hᐋᒻᓚᓂᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᒃᐸᒃᓴᖅ ᐅᖃᓚᐅᕋᒪ ᑎᑭᓐᓇᕕᑦ 
ᐃᓗᐃᒃᑲᕈᖅᐸᓪᓕᐊᒐᑉᑕ, ᐅᓪᓗᒥ ᐃ.ᓗᐃᒃᑲᕈᒻᒪᕆᖤᖅᐳᒍᑦ ᔭᐃᒻᔅ ᐋᕆᐊᒃ ᑎᑭᒻᒪᑦ ᖁᕕᐊᓇᖅ. 
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑲᑎᒪᔨᐅᔪᑦ ᐅᖃᐅᑎᒍᒪᔭᒃᑲ ᖃᓄᐃᓕᐅᖅᐸᓕᐊᖕᒪᖔᑕ ᓄᓇᕗᒻᒥ ᓄᓇᓕᖕᓂ. 
ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᕋᖅᑎᖏᓪᓗ ᑖᒃᑯᐊ ᒐᕙᒪᒃᑰᓪᓗᑕ ᐱᓕᕆᐊᖃᖅᐳᒍᑦ ᕼᐊᒻᒪᓚᒃᑯᓐᓂᑦ ᓄᓇᕗᒥ.  
 
ᑕᒪᓐᓇ ᐱᓕᕆᖃᑎᒌᓐᓂᕆᔭᖅᐳᑦ ᒐᕙᒪᒃᑯᑦ ᐱᔨᒃᓯᕋᖅᑎᐅᑉᓗᑕ ᑕᒪᓐᓇ ᐱᒻᒪᕆᐅᕗᖅ ᒐᕙᒪᒃᑯᓐᓄᑦ 
ᓄᓇᓕᓐᓄᓪᓗ. ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᕋᖅᑎᖏᓪᓗ ᐳᓚᕋᖃᑦᑕᕐᒪᑕ ᑖᒃᑯᐊ ᓄᓇᓕᖕᓄᑦ ᐃᑲᔪᕆᐊᖅᑐᕐᖢᑎᒃ 
ᐊᔾᔨᒌᖏᑦᑐᓂᑦ ᓄᓇᓕᖕᓂ ᕼᐋᒻᓚᒃᑯᑦ ᐱᓕᕆᐊᕆᖃᑦᑕᖅᑕᖏᓐᓂᑦ ᓈᓚᖃᑦᑕᕐᖢᑎᒡᓗ ᑭᐅᑕᕐᖢᑎᒡᓗ 
ᐃᓱᒫᓗᒍᑎᒋᔭᖏᓐᓂᒃ. 
 
ᒫᓐᓇᓵᖑᓚᐅᖅᑐᖅ ᑖᒃᑯᐊ ᓄᓇᓕᖕᓂ ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᒻᒥᑦ ᑲᑎᒪᓚᐅᕐᒪᑕ ᐃᖃᓗᓐᓂ. ᑖᒃᑯᐊ 
ᑲᑎᒪᔭᖅᑐᖃᑕᐅᓪᓗᑎᒃ ᒪᐃᔭᒋᔭᐅᔪᑦ ᑎᑎᕋᖅᑎᖏᓪᓗ ᐊᒻᒪᓗᑦᑕᐅᖅ ᒥᓂᔅᑕᐃᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐊᒻᒪᓗ ᓯᕗᓕᖅᑎ.  
 
ᑕᐃᒪ ᒫᓐᓇ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᒥᓂᔅᑕᐃᑦ ᑲᑎᒪᔭᖅᑐᖃᑕᐅᓚᐅᖅᑐᑦ ᐃᖅᑲᓇᐃᔭᖅᑎᖏᓪᓗ ᑕᒻᒪᓐᓇ 
ᑲᔪᓯᑦᓯᐊᖁᓪᓗᒍ ᑲᑎᒪᓂᕆᔭᐅᓚᐅᖅᑐᖅ. 
 
ᐅᖃᖅᑏ, ᑕᐃᒪ ᐃᓱᒪᒐᒪ ᐱᓕᕆᖃᑎᒌᑦᓯᐊᕆᐊᖃᕋᑦᑕ ᓄᓇᓕᖕᓂ ᓄᓇᓕᐅᔪᓂᑦ ᐃᑲᔪᖅᑕᐅᑦᓯᐊᒍᓐᓇᖁᓪᓗᒋᑦ 
ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᐱᓕᕆᐊᖃᖃᑦᑕᕐᓂᖏᑦ ᐊᔾᔨᒌᓂᑦ ᓄᓇᕗᑦ ᒐᕙᒪᒃᑯᖏᑦ ᓄᓇᓕᖕᓂᓗ ᒐᕙᒪᒋᔭᐅᔪᑦ 
ᑕᒪᒃᑯᓂᖓ ᐱᓕᕆᐊᓂᑦ ᐱᔨᑦᓯᕋᐅᑎᓂᒡᓗ ᓄᓇᕗᒻᒥᐅᓄᑦ. 
 
ᐅᖃᖅᑏ, ᐊᕐᕌᒍᒥᑦ ᐊᑐᖅᑐᒥᑦ ᑕᐃᒪᑲᓐᓂᖅ ᑖᒃᑯᐊ ᓄᓇᓕᖕᓂ ᐱᔨᑦᓯᕋᖅᑎᒃᑯᑦ ᐳᓚᕋᖅᑎᑕᐅᓂᐊᖅᑐᑦ 
ᕼᐋᒻᓚᒃᑯᓐᓄᑦ ᐱᓕᕆᖃᑎᒌᑦᓯᐊᕐᓗᑎᒡᓗ  

ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓂᖓ ᐱᒻᒪᕆᐅᔪᓂᑦ ᐱᓕᕆᖃᑎᒋᔭᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 061 - 2(4): ᐊᕙᑎᓕᕆᓂᐅᑉ ᐱᓇᓱᐊᕈᓯᖓ ᔫᓂ 3-9, 2007 (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᓐ 3-ᒥᒃ 9-ᒧᑦ ᐊᕙᑎᒥᐅᑕᓕᕆᓂᖅ 
ᐱᓇᓱᐊᕈᓯᐅᑎᓪᓗᒍ ᑲᓇᑕᒥ, ᐊᕙᑎᒥᐅᑕᓕᕆᔨᒃᑯᑦ ᐸᕐᓇᐅᑎᖃᖅᐳᑦ ᖃᓄᐃᓕᐅᕈᓘᔭᕈᑎᒃᓴᐅᓂᐊᖅᑐᓂᑦ.  
 
ᑕᒪᓐᓇ ᐱᓇᓱᐊᕈᓯᐅᓕᖅᐸᑦ ᐊᔾᔨᒌᖏᑦᑐᓂᑦ ᓴᐳᒻᒥᓴᕐᓂᖅ ᐊᒻᒪᓗᑦᑕᐅᖅ ᓄᑖᖑᖅᑎᕆᓂᖅ ᐊᕙᑎᒥᐅᑕᒥ 
ᐱᓕᕆᐊᖃᕐᓂᐊᖅᐳᒍᑦ ᔫᓐᒥ ᐱᒋᐊᖃᕐᓂᐊᕐᒪᑦ ᓯᓚᕐᔪᐊᕐᒥ ᑕᒪᓐᓇ ᐊᕙᑎᐅᑉ ᐅᓪᓗᖓ ᔫᓐ 5-ᖑᓂᐊᖅᑐᒥᑦ. 
 
ᑖᒃᑯᐊ ᓴᓗᒪᔪᒥᑦ ᐊᓂᖅᓵᑑᕈᑎᖃᕆᐊᖃᖅᐳᒍᑦ ᔫᓐ 6-ᖑᓂᐊᓕᖅᐸᑦ. 
 
ᐅᖃᖅᑏ, ᑕᒪᓐᓇ ᓴᖅᑭᔮᖅᑎᑕᐅᔪᓐᓇᖁᓪᓗᒍ ᐊᕙᑎᒥᐅᑕᖅ ᐱᓇᓱᐊᕈᓯᖃᖅᑎᑕᐅᓂᖅ ᐃᓚᐅᖁᕙᒃᑲ 
ᓄᓇᕗᒥᐅᑕᐅᔪᑦ ᐊᔾᔨᒌᓐᖏᑦᑐᓂᑦ ᖃᓄᐃᓕᐅᕈᓘᔭᕐᓂᐊᕐᒪᑕ, ᓲᕐᓗ ᐊᔾᔨᓕᐅᕆᓂᕐᒧᑦ 
ᓵᓚᒃᓴᐅᓯᖃᑦᑕᐅᑎᒐᓱᒡᓗᑎᒃ ᐊᒻᒪᓗ ᐊᕙᑎᒥᐅᑕᓂᑦ ᑕᑯᒃᓴᐅᑎᑦᑎᓗᑎᒃ ᐊᔾᔨᓕᐅᕆᓗᑎᒃ, ᐅᖃᓕᒫᓕᐅᕐᓗᑎᒃ, 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᔾᔪᑎᖃᕐᓗᑎᒃ. ᐊᒻᒪᓗᑦᑕᐅᖅ ᓇᓗᓇᐃᒃᑯᑕᓕᐅᕐᓗᑎᒃ ᐃᓕᓐᓂᐊᖅᑐᑦ 
ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᐊᕐᕌᒍᒥ ᓴᓗᒻᒪᖅᓴᐃᓗᑎᒡᓗ ᓄᓇᓕᖕᓂ.  
 
ᑕᐃᒪ ᐃᓚᐅᖁᔨᕗᖓ ᐊᕙᑎᒥᐅᑕᕐᒥᒃ ᐱᓇᓱᐊᕈᓯᖃᖅᑎᓪᓗᒋᑦ, ᐃᑲᔪᖅᑕᐅᔪᓐᓇᖁᓪᓗᒋᓪᓗ 
ᓴᖅᑭᔮᖅᑎᑦᓯᖁᓪᓗᒋᓪᓗ ᐊᕙᑎᒥᐅᑕᓂᑦ ᐱᔾᔪᑎᖃᖅᑐᓂᑦ ᓄᓇᕗᒻᒥ, ᑲᓇᑕᒥ, ᓯᓚᕐᔪᐊᒥᓗ. 
 
ᐅᖃᖅᑏ, ᐊᒃᓱᕉᑎᖃᐃᓐᓇᖅᐳᒍᑦ ᑭᓯᐊᓂ ᖃᐅᔨᒪᒐᒪ ᓄᓇᕗᒥᐅᑦ ᐃᓚᐅᓂᐊᕐᒪᑕ ᓴᐴᔾᔨᕙᓪᓕᐊᔪᓐᓇᖁᓪᓗᒋᑦ 
ᐸᐸᑦᓯᖁᓪᓗᒋᓪᓗ ᐊᕙᑎᑦᑎᖕᓂᑦ ᐊᒻᒪᓗ ᐃᑲᔪᕋᓱᐊᕐᓗᑎᒃ ᑕᒪᒃᑯᓂᖓ ᐳᔪᕐᓗᖕᓂᒃ ᐱᑕᖃᖅᑕᐃᓕᑎᑦᓯᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 131 - 2(4): ᓇᐅᔮᓂ ᑭᒃᑯᓕᒫᓂᑦ ᑲᑎᒪᑎᑦᑎᓂᖅ (ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᔾᔪᑎᖃᖅᑐᖓ ᖁᔭᓐᓇᒦᕈᒪᓪᓗᖓ ᑭᒡᒐᖅᑐᖅᑕᕐᒪ ᓄᓇᓕᐅᑉ 
ᑰᒑᕐᔪᖕᒥᐅᓂᑦ. ᐄᑉᐳ 20-ᖑᑎᓪᓗᒍ ᑲᑎᒪᓂᖃᓚᐅᕋᑦᑕ ᓇᐅᔮᓂ ᑖᒃᑯᐊ ᑎᒥᐅᔫᑦ ᐊᔾᔨᒋᐅᓐᖏᑦᑐᑦ ᒪᕐᕉᒃᑕᖅᖢᑎᒃ 
ᑲᑎᒪᔨᐅᕝᕕᖃᖅᑐᑦ ᑰᒑᕐᔪᖕᒥᐅᓂᑦ ᑰᒑᕐᔪᖕᒥ ᓇᐅᔮᓅᓐᖓᕈᓐᓇᓚᐅᕐᒪᑕ. ᐊᒻᒪᑦᑕᐅᖅ ᑖᒃᑯᐊ 
ᖁᔭᓐᓇᒦᓗᐊᕈᒪᒋᓪᓗᒋᑦ ᒥᓂᔅᑕᐃᑦ ᑕᒪᕐᒥᒃ ᑕᐃᑯᓐᖓᕈᓐᓇᓚᐅᕐᒪᑕ ᑕᒪᒃᑭᑦᑎᐊᖅᖢᑎᒃ. 
ᐃᑲᔪᕐᓂᖃᓪᓚᕆᓚᐅᖅᑐᖅ ᐊᒻᒪᓗ ᖁᕕᐊᒋᔭᐅᓪᓚᕆᓚᐅᖅᑐᖅ ᐊᐱᖅᑯᑎᒃᓴᖃᐅᓚᐅᕐᒪᑕ ᐊᒥᓱᓂᒃ ᐊᒻᒪᓗ 
ᓇᓗᓇᖏᑦᑐᖅ ᐊᐱᖅᑯᑎᒋᔭᐅᔪᑦ ᐃᓱᒪᒋᔭᐅᑦᑎᐊᕈᓐᓇᖅᓯᓂᐊᕐᒪᑕ ᐃᓱᒫᓘᑎᒋᔭᐅᔪᑦ ᑕᐃᒃᑯᓇᓐᖓᑦ ᓄᓇᓖᖕᓂᒃ 
ᒪᕐᕉᖕᓂᒃ ᑭᒡᒐᖅᑐᖅᑕᒃᑲᓂᑦ. 
 

ᐃᓛᒃ ᖁᔭᓐᓇᒦᕈᒪᑦᑎᐊᖅᑕᒃᑲ ᑖᒃᑯᐊ ᑕᒪᕐᒥᒃ ᑕᐃᑲᓃᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ, ᒪᒥᐊᓇᖅ, ᓇᑦᑎᓕᖕᒧᑦ 
ᒪᓕᒐᓕᐅᖅᑎ, ᒥᔅ ᐊᒡᓘᒃᑲᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 132 - 2(4): ᑕᓗᕐᔪᐊᒥ ᐃᓄᓐᓂᒃ ᑲᑎᑎᑦᑎᑲᑕᓐᓂᖅ (ᐊᓪᓘᒃᑲᖅ) 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥᑦᑕᐅ ᐅᖃᐅᕼᐃᖃᕈᒪᒐᒪ ᒪᓕᒐᓕᐅᕐᕕᖕᒧᑦ 
ᑕᓗᕐᔪᕐᒥᐅᓄᑦ ᖁᕕᐊᒋᔭᐅᓪᓗᐊᖅᑐᒥᒃ. ᐄᑉᐳ 23-ᖑᑎᓪᓗᒍ 27-ᒧᑦ ᑎᑭᓪᓗᒍ ᓄᓇᕗᒻᒥᐅᑦ ᑕᐃᑯᖓ ᑎᑭᓚᐅᕐᒪᑕ 
ᕼᐅᖁᓚᓂᐅᑉ ᒥᒃᕼᐋᓄᑦ ᑲᑎᒪᔭᖅᑐᖅᖢᑎᒃ.  
 

ᐊᒥᕼᐅᑦ ᑕᐃᑯᖓ ᐃᓐᓂᐊᖅᕼᐃᒪᓚᐅᕐᒪᑕ ᓇᐅᔮᓐᓃᓐᖔᖅᑐᑦ, ᑲᖏᕐᖠᓂᕐᒥᑦ, ᑰᒑᕐᔪᖕᒥᑦ, ᐅᖅᓱᖅᑑᒥᑦ, 
ᑕᓗᕐᔪᐊᕐᒥᐅᓂᓪᓗ ᑕᐃᑯᓐᖓᕈᓐᓇᕐᒪᑦ. ᐅᓪᓗᒃᑯᑦ ᑖᒃᑯᐊ ᑲᑎᒪᓂᖃᖅᖢᑎᒃ ᑲᑎᒪ’ᓗᑎᒃ ᑕᐃᒃᑯᐊ ᐃᓄᑐᖃᐃᑦ 
ᐃᓅᕼᐅᒃᑐᑦ ᕼᐅᖁᓚᓂᐅᑉ ᒥᒃᕼᐋᓄᑦ, ᕿᓚᐅᔭᕐᓂᐅᒃ ᒥᒃᕼᐋᓄᑦ ᐃᖏᐅᕐᓂᐅᓪᓗ ᒥᒃᕼᐋᓄᑦ. ᑖᓐᓇ ᐃᓄᐃᑦ 
ᐱᖅᑯᕼᐃᐊ ᐳᐃᒍᖅᑕᐅᖁᓇᒍ ᕼᐃᕗᒧᒃᐹᓪᓕᕈᑎᒋᕚᓪᓕᕈᑎᒃᕼᐊᓂᒃ ᑲᑎᒪᔾᔪᑎᖃᐅᖅᖢᑎᒃ. 
ᐃᓕᕼᐃᖃᑦᑕᖅᖢᑎᒃᓗ ᐃᓅᕼᐅᒃᑐᓂᑦ ᐃᓐᓇᕐᓂᒃᓗ ᑲᑎᒪᓂᒃᑯᑦ ᑕᒪᕐᒥᒃ ᑕᓗᕐᔪᐊᕐᒥᐅᑦ ᑕᑯᔭᖅᑐᖃᑦᑕᖅᖢᑎᒃ 
ᑐᕼᐊᔭᖅᑐᖃᑦᑕᖅᖢᑎᒃᓗ. ᐅᓐᓄᒃᑯᑦᑕᐅᖅ ᑖᒃᑯᐊ ᕼᐅᖁᓚᔩᑦ ᑎᑭᕼᐃᒪᔪᑦ ᐊᒥᕼᐅᓂᒃ ᓄᓇᓂᓐᖔᖅᑐᑦ 
ᐅᓕᖅᑭᕕᖕᒥ ᕼᐅᖁᓚᖃᑦᑕᕐᒪᑕ ᐃᓕᕼᐊᐃ’ᓗᑎᒡᓗ ᖁᕕᐊᕼᐅᒃᓗᑎᒡᓗ ᑕᑯᑎᑦᑎᒡᓗᑎᒃᓗ ᐱ’ᒪᑕ. 
 

ᑕᓗᕐᔪᐊᕐᒥᐅᑦ ᑖᓐᓇ ᖁᕕᐊᒋᑦᓯᐊᕐᒪᒍ ᐊᒥᕼᐅᑦ 50 ᖃᓂᖓᓂᑦ ᑕᐃᑲᓃᓚᐅᕐᒪᑕ. ᖁᔭᓐᓇᒦᕈᒪᔭᒃᑲ ᑖᒃᑯᐊ 
ᑲᑎᒪᔨᐅᔪᑦ. ᒪᕐᕉᒃ ᐱᓗᐊᖅᑐᒥᒃ. ᑕᐃᓐᓇ ᐊᐃᑉᐹ, ᐆᓕ ᐃᑎᓐᓄᐊᖅ ᑲᖏᕐᖠᓂᕐᒥᐅᑕᖅ, ᐊᒻᒪᓗ ᔫᓯ 
ᐊᖑᑎᓐᖒᕐᓂᖅ ᑰᒑᕐᔪᖕᒥᐅᑕᖅ ᐃᓕᕼᐊᐃᒻᒪᕆᒃᕼᐃᒪᖕᒪᑕ ᑕᐃᒃᕼᐅᒪᓂ ᑖᒃᑯᐊ ᖁᔭᓐᓇᒦᕈᒪᓪᓗᒋᓪᓗ 
ᑕᓗᕐᔪᐊᕐᒥᐅᑕᓪᓗ ᖁᔭᖃᑎᒋᕙᒃᑲ. ᖁᔭᓐᓇᒦᕈᒪᓪᓗᒍᑦᑕᐅᖅ ᑖᓐᓇ ᒥᓂᔅᑕᐅᖃᑎᒐ, ᓗᐃ ᑕᐹᖅᔪᒃ, 
ᐃᓕᖅᑯᕼᐃᓕᕆᔨᒃᑯᑦ ᑖᒃᑯᐊ ᐃᑲᔪᖅᑐᑦᓯᐊᕐᒪᑕ ᑖᒃᕼᐅᒧᖓ ᒥᒃᕼᐋᓄᑦ. ᐃᑲᔪᖅᑐᕐᓂᖓ ᑖᓐᓇ ᐃᓕᖅᑯᕼᐃᒃᑯᑦ 
ᐃᓅᓪᓗᑕ ᕼᐃᕗᒧᒃᐹᓪᓕᕈᑎᒋᕚᓪᓕᕆᓚᐅᕐᒪᑦ ᐃᓅᕼᐅᒃᑐᓄᑦ.  
 

ᖁᔭᓐᓇᒦᕈᒪᓪᓗᖓᑦᑕᐅᖅ ᑖᒃᑯᐊ ᐃᓪᓗᐊᖅᑲᐅᔪᑦ ᑖᕼᐅᒪ ᒥᒃᕼᐋᓄᑦ ᔫᓯᕝ ᖁᖅᑭᐊᖅ ᑕᓗᕐᔪᐊᕐᒥᐅᑕᖅ 
ᓇᑦᑎᓕᖕᒥᐅᓪᓗ ᕼᐅᖁᓚᔩᑦ ᐃᑲᔪᖅᑐᓪᓗᐊᖅᖢᑎᒃ ᑕᐃᒪ ᑎᑭᑎᑦᓯᖕᒪᑕ.  
 

ᑮᓇᐅᔭᓂᒃᓗ ᑎᒃᕼᐃᑦᑑᒪᓪᓗᑎᒃ ᐃᓪᓗᐊᖅᑲᐃᓪᓗᑎᒡᓗ ᑖᒃᑯᐊᓗ ᑐᔪᕐᒥᕕᖃᐅᖅᑐᑦ ᖁᔭᓐᓇᒦᖅᖢᒋᑦ 
ᑕᓗᕐᔪᐊᒦᑎᓪᓗᒋᑦ. 
 

ᐊᕐᕌᒍ ᑖᒃᑯᐊ ᑲᑎᒪᒋᐊᕐᓂᐊᕆᓪᓗᑎᒃ ᓇᐅᔮᓂᑦ ᐊᒥᕼᐅᑦ ᓄᓇᐃᑦ ᑕᐃᑯᖓ ᑎᑭᖁᕙᒃᑲ ᓇᐅᔮᓄᑦ 
ᐃᑲᔫᑎᒻᒪᕆᐅ’ᒪᑦ ᐃᓕᖅᑯᕼᐃᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖃᒪᓂᖅᑐᐊᒧᑦ ᒪᓕᒐᓕᐅᖅᑎ, ᒥᔅᑕ 
ᓯᒪᐃᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 133 - 2(4): ᐊᑖᑕᖓ ᐃᓅᓕᕝᕕᒃᓯᐅᕐᓂᖓᓂ ᖁᕕᐊᓱᖃᑎᒋᔭᖓ (ᓯᒪᐃᓚᒃ) 



ᕿᑎᖅᑰ, ᒪᐃ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1362 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ, ᐅᖃᖅᑎᑦᓯᔩ, [ᒪᒥᐊᓇᖅ]. ᖃᒪᓂᑦᑐᐊᕐᒥᐅᓪᓗ ᐃᓚᒃᓯᕙᒃᑲ. 
ᐅᑉᓗᒥ ᖁᕕᐊᓇᖅᑐᖅ ᑭᓯᐊᓂ ᒪᒥᐊᓇᐅᒐᓗᐊᖅ ᑖᒻᓇ ᐅᑉᓗᒥ ᑲᑎᒪᓂᕆᔭᖅᐳᑦ ᖃᐅᒃᐸᑦ ᑭᓯᐊᓂ ᐊᖃᒍ ᑭᓯᐊᓂ 
ᑏᕖᒃᑯᑦ ᑕᐅᑐᖕᓇᕐᓂᐊᕐᒪᑦ ᔫᓐ 1-ᖑᓕᖅᑎᓪᓗᒍ, ᐅᑉᓗᒥ ᒪᐃ 31-ᖑᔫᒐᓗᐊᖅ. 
 
ᑭᓯᐊᓂ ᖃᒪᓂᑦᑐᐊᕐᒥᐅᑦ ᖁᕕᐊᓱᖃᑎᒋᔪᒪᕙᒃᑲ ᑕᒪᐃᑕ ᐊᑖᑕᒐ ᓄᐊᒪᓐ ᐊᑕᖓᓛᖅ ᖃᒪᓂᑦᑐᐊᕐᒥᐅᑕᐅᔪᖅ 
ᐊᒥᓱᓂᓪᓗ ᓄᓇᕗᒻᒥᐅᓂᑦ ᖃᐅᔨᒪᔭᐅᓕᖅᖢᓂ. ᓇᒧᑐᐃᓐᓇᖅ ᑲᑎᒪᔭᖅᑐᖅᑕᕐᓂᑰᒻᒪᑦ ᐃᓚᐅᑦᑕᕐᓂᑰᒻᒪᑦ 
ᓱᓇᑐᐃᓐᓇᑦᓯᐊᓄᑦ. ᐅᑉᓗᒥ ᒪᐃ 31 ᐃᓅᓕᕝᕕᒃᓯᐅᕐᒪᑦ, ᓇᓪᓕᐅᑎᒻᒪᑦ ᐅᓪᓗᒥ. 75-ᓂᒃ ᐅᑭᐅᖃᓕᖅᖢᓂ ᑭᓯᐊᓂ 
ᓄᖅᑲᓚᐅᓐᖏᑦᑐᖅ ᓱᓕ ᑕᒪᒃᑯᓂᖓ ᐱᓗᐊᖅᑐᒥᒃ ᒪᒃᑯᒃᑐᓂᒃ ᐃᑲᔪᕐᓂᓗᓐᓂᕐᒧᑦ, ᓇᓂᑐᐃᓐᓇᕐᓗ ᑲᑎᒪᔨᐅᓂᕐᒧᑦ. 
ᑕᒪᓐᓇ ᖁᕕᐊᓲᑎᒋᔭᕗᑦ. 
 
ᒫᓐᓇ ᐊᑎᕆᓕᖅᑕᖓᓗ ᐃᕐᓂᕋᓗ ᓄᑲᖅᖠᖅ ᑐᓄᓐᓂᒻᒫᕐᒪᑦ ᑕᒪᓐᓇ ᖁᕕᐊᓇᓗᐊᕕᒻᒫᖅᖢᓂ. ᐊᑖᑕᒐ ᐅᓪᓗᒥ 
ᖁᕕᐊᓱᖃᑎᒋᕙᕗᑦ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐅᓪᓗᖃᑦᑎᐊᖁᕙᕗᑦ ᐊᑖᑕᑯᓗᐃᑦ ᐸᓂᒃᑯᒃᑲ ᐊᑕᐅᑦᑎᒃᑯᑦ 
ᓇᓪᓕᐅᑎᓲᖑᓐᓂᕐᖓᑎᒃ.  
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 134 - 2(4): ᕿᑎᕐᒥᐅᑦ ᑐᓐᖓᓱᒃᑎᑦᑎᕗᑦ ᐊᐃᑉᐹᓂᑦ ᖃᖓᑕᓲᖅᑎᓂᑦ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᖁᕕᐊᓱᑦᑐᒻᒪᕆᐅᒐᒪ ᑖᒃᑯᐊ ᑲᓇᐃᑎᐊᓐ 
ᓄᐊᑦᑯᑦ ᓄᓇᓕᖕᓄᑦ ᕿᑎᕐᒥᐅᓂ ᖃᖓᑕᖃᑦᑕᕐᓂᐊᓕᕐᒥᒻᒪᑕ, ᑎᑭᖃᑦᑕᕐᓂᐊᓕᕐᒪᑕ.  
 
ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᑦ ᓄᕕᐱᕆ 21, 2006-ᖑᑎᓪᓗᒍ ᑐᖏᓕᖅᓯᓚᐅᖅᓯᒪᒐᒪ ᐱᖁᔨᕗᖔᕈᑎᒋᔭᐅᔪᒥᑦ 
ᑖᔅᓱᒧᖓ ᖁᑦᑎᒃᑐᒧᑦ ᑲᑎᒪᔨᐅᔪᒧᑦ, ᒥᔅᑕ ᓕᕙᐃ ᐹᓇᐸᔅᒧᑦ. ᐱᖁᔨᕗᖔᕈᑦ ᐃᒪᓐᓇᐃᓕᓚᐅᕐᒪᑦ ᑖᒃᑯᐊ 
ᒪᓕᒐᓕᐅᖅᑎᒃᑯᑦ ᐱᖁᔨᕗᖔᕈᑎᖃᕆᐊᖃᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᖃᑎᖃᕐᓗᑎᒃ 
ᖃᖓᑕᔫᓕᕆᔨᒃᑯᓐᓂᑦ ᐸᕐᓇᐅᑎᖃᕐᓗᑎᒡᓗ ᐊᑐᐃᓐᓇᐅᓂᖅᓴᐅᔪᓐᓇᖁᓪᓗᒋᑦ ᖃᖓᑕᓲᖑᔪᑦ ᓄᓇᓕᖕᓅᖃᑦᑕᖅᑐᑦ 
ᒥᑭᓗᐊᕐᓂᖅᓴᐅᔪᓄᑦ, ᓲᕐᓗ ᐱᔨᑦᓯᕋᑦᓯᐊᖅᑕᐅᓐᖏᑦᑐᓄᑦ. 
 
ᐅᖃᖅᑏ, ᑕᕝᕙᓃᑦᑐᓗᒃᑖᖑᔪᒍᑦ ᑖᒃᑯᐊᓗ ᑭᒡᒐᖅᑐᖅᑕᕗᑦ ᐊᑕᐅᓰᖅᖢᑕ ᖃᑦᓰᖅᑕᖅᖢᑕᓗᑭᐊᖅ 
ᐅᖃᖃᑦᑕᖅᓯᒪᒐᑦᑕ ᐱᔨᑦᓯᕋᖅᑕᐅᒃᑲᓐᓂᕈᒪᓪᓗᑕ ᖃᖓᑕᔫᒃᑯᑦ ᑕᐃᒪᓐᓇ ᓂᕿᑖᕈᑎᒋᖃᑦᑕᕋᑦᑎᒍ 
ᑎᑎᖅᑲᐅᓯᐊᕈᑎᒋᖃᑦᑕᖅᖢᒍ ᐃᖏᕐᕋᔭᕈᑎᒋᖃᑦᑕᖅᖢᑎᒍᓗ ᐊᓯᖏᑦᑎᒍᓪᓗ. 
 
ᐅᖃᖅᑏ, ᑕᐃᒪ ᑐᓴᖅᑕᐅᓕᑕᐃᓐᓇᖅᐳᒍᑦ ᕿᑎᕐᒥᐅᖑᔪᒍᑦ ᐊᑕᐅᓯᐅᓐᖏᑦᑐᒥᑦ 
ᖃᖓᑕᔫᖃᖅᑎᑕᐅᔪᓐᓇᕐᓂᐊᓕᖅᐳᒍᑦ. 
 
ᐅᖃᖅᑏ, ᐃᑲᔪᖅᑐᐃᕙᓪᓕᐊᖏᓐᓇᕐᓂᐊᖅᑕᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ ᑕᐃᒪᓐᓇ ᐱᖁᔨᕗᖔᓕᐅᓚᐅᖅᑐᑦ 
ᑕᐃᒪᓐᓇ ᖁᑦᑎᒃᑐᕐᒥᐅᓄᑦ. 
 
ᐅᖃᖅᑏ, ᑭᒡᒐᖅᑐᐃᓪᓗᖓ ᓂᕈᐊᖅᑎᒋᔭᕋᓂᒃ ᖁᔭᓐᓇᒦᕈᒪᔭᒃᑲ ᑖᒃᑯᐊ ᑲᓇᐃᑎᐊᓐ ᓄᐊᑦᑯᒃ 
ᐱᔨᑦᓯᕋᒃᑲᓐᓂᓕᕐᒥᒻᒪᑕ ᑕᐃᒪᓐᓇ ᓄᓇᑦᑎᓐᓂ ᑕᒪᓐᓇ ᑲᑎᒪᔨᐅᖃᑕᐅᓚᐅᕐᒪᑦ ᐱᕈᓘᔭᖅᑎᓪᓗᑕ. ᑭᒡᒐᖅᑐᖅᑕᒃᑲ 
ᖁᕕᐊᓱᑦᑐᒻᒪᕆᐅᕗᑦ ᐊᓯᖓᓂᑦ ᓲᕐᓗ ᓂᕈᐊᕈᓐᓇᖃᑦᑕᕐᓂᐊᓕᕐᒪᑕ ᖃᖓᑕᔫᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 135 - 2(4): ᐃᓄᐃᑦ ᐃᓕᖅᑯᓯᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᖁᕕᐊᓇᖅᑐᑐᐃᓐᓇᕐᓂᑦ ᐅᖃᕈᒪᒐᓗᐊᖅᑐᖓ, ᑭᓯᐊᓂ ᖁᕕᐊᓇᓐᖏᑦᑐᓂᒃ 
ᑐᓴᖅᑎᑕᐅᕙᒃᑲᑦᑕ ᐃᓄᓐᓂᒃ ᑭᒡᒐᑐᕐᓂᕐᒥᑦ ᐅᖃᑲᐃᓐᓇᕐᓂᐊᖅᑐᖓ.  
 
ᒪᓐᓇ ᐅᖃᐅᓯᕆᓯᒪᔭᕋ ᑕᕝᕙᓂ ᓇᓄᐃᑦ ᒥᑦᓵᓄᑦ ᐃᓄᑦᑎᒍᑦ ᐊᑦᓱᕈᖅᑎᑕᐅᓂᐊᕆᐊᒥᑦ ᑕᒪᓐᓇ 
ᓯᕗᓂᑦᓴᑎᓐᓃᑎᑕᐅᒻᒪᑦ ᑲᓇᑕᒥᐅᖑᓐᖏᑦᑐᓄᑦ, ᓄᓇᕗᒻᒥᐅᖑᓐᖏᑦᑐᓄᑦ. ᑕᖃᒃᑯᐊ ᐊᒥᐊᓕᑲᒃᑯᑦ ᒐᕙᒪᒃᑯᖏᑦ 
ᑕᒪᑐᒥᖓ ᓇᓄᕐᓂᒃ ᐃᓱᒫᓘᑎᖃᕐᒪᑕ ᑖᓐᓇ ᑐᓴᖃᑦᑕᕋᑦᑎᒍ ᑕᒫᓂ ᓄᓇᕗᑦᑎᓐᓂ. 
 
ᑭᓯᐊᓂ, ᐅᖃᖅᑎᑦᑎᔩ, ᐃᓄᐃᑦ ᐃᒫᒃ ᐱᐅᓯᖃᕐᒪᑕ: ᐃᓄᐃᑦ ᐆᒪᔪᕋᒥᒃ ᖃᓄᐃᑦᑐᑐᐃᓐᓇᒥᒃ ᐅᐱᒍᓱᑦᑐᑦ ᐃᓄᓐᓄᑦ 
ᐅᕝᕙᓘᓐᓃᑦ ᐃᓚᒥᓄᑦ ᓂᕆᔭᐅᓂᐊᕐᒪᑦ, ᐊᒻᒪ ᐆᒪᔪᕋᒥ ᑮᓇᐅᔭᖅᑕᖃᕈᓐᓇᐸᑦ ᑕᐃᒪ ᐃᓚᒥᓐᓂᒃ ᓂᕆᒃᑲᐃᕗᑦ 
ᐊᒻᒪ ᓱᓇᒥᒃ ᒪᖃᐃᒍᑎᔅᓴᒥᑦ ᐱᑖᖅᐳᖅ.  
 
ᑭᓯᐊᓂ ᐃᓄᒃ ᐅᐱᒍᓱᒃᑭᕗᖅ ᐆᒥᖓ ᐅᐱᒍᓲᑎᖃᕋᒥ ᐃᒫᒃ ᑖᓐᓇ ᐃᓄᐃᑦ ᖃᐅᔨᒪᔭᖓ, ᒪᑯᐊ ᐆᒪᔪᐃᑦ 
ᓴᓇᔭᐅᒪᔪᑦ ᓴᖅᑭᑎᑕᐅᒪᔪᑦ ᐃᓅᑉ ᐊᑐᕐᓂᐊᑕᖓᓄᑦ. ᐃᓄᒃ ᐆᒪᔪᕐᒥᑦ ᓄᖒᑦᓯᖄᔭᖏᑐᑦ, ᐆᒪᔪᕐᓂᑦ 
ᓄᖒᑦᓯᒐᓱᐊᖅᑎᐅᖏᑐᐃᑦ, ᐃᓄᐃᑦ ᐃᒫᒃ ᐃᓱᒪᔪᑦ, ᐆᒪᔪᕈᒪ ᐆᒪᔪᐃᑦ ᐊᒥᓲᓕᐅᒥᓚᖓᔪᑦ ᑖᓐᓇ ᐃᓄᐃᑦ 
ᑐᑭᓯᒪᒻᒪᒍ. 
 
ᐅᖃᖅᑎᑦᑎᔩ, ᓯᕗᓂᑦᑎᓐᓂ ᐊᒃᓱᕈᖅᑎᑕᐅᓂᐊᖅᑰᕋᑦᑕ ᑕᐃᒃᑯᐊ ᐊᒥᐊᓕᒃᑲᒥᐅᑦ ᒐᕙᒪᖏᑦ ᒪᐅᖓ 
ᑕᑯᓂᐊᓚᐅᕐᓕᑦ ᓄᓇᕘᒥ ᓇᓄᕐᓂᒃ. ᐅᑭᐅᖅᑕᖅᑐᒥ ᓇᓄᕐᓂᒃ ᑕᑯᓂᐊᓚᐅᕐᓕᑦ ᐅᖃᐅᓯᑦᓴᓯᐊᕐᒥᒃ ᐱᓂᐊᕐᒪᑕ 
ᓱᓕᔪᒥᒃ.  
 
ᑐᓴᐅᒪᑐᐃᓐᓇᖏᑦᑕᒥᓂᒃ, ᑕᑯᓯᒪᔭᒥᓂᒃ ᐱᓂᐊᕐᒪᑕ ᒪᐅᖓ ᓄᓇᕘᒧᑦ ᖃᐃᓚᐅᕐᓕᑦ ᐅᖃᖃᑎᒋᓂᐊᕐᕋᑦᑎᒋᑦ 
ᖃᐅᔨᒪᓂᕗᑦ ᐊᑐᕐᓗᒋᑦ. ᓇᑯᕐᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᕐᒧᑦ ᐊᒻᒪ 
ᑎᑭᕋᕐᔪᐊᕐᒧᑦ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 136 - 2(4): ᓄᓇᓕᓐᓂ ᐸᓖᓰᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑉᓕᐅᓯᕆᐊᔾᔪᒍᒪᑉᓗᒋᑦ ᐅᑯᐊ ᑲᖏᕐᖠᓂᕐᒥᐅᑕᑦ. 
ᐃᓕᓴᖅᓯᓯᒪᒐᓐᓄᑦ ᐅᕙᖓᓗ ᑲᑎᒪᔨᐅᖃᑎᒐᓗ ᑕᒑᖅ ᑰᓕ ᑕᐃᑲᓐᖓᑦ ᑲᖏᕐᖠᓂᕐᒥᒃ. ᑖᒃᑯᐊ Hᐋᒻᓚᒃᑯᓪᓗ, 
ᐳᑭᑦᑕᓕᖏᓪᓗ ᓴᓇᖃᑎᒌᑦᑎᐊᑐᒻᒪᕆᐊᓘᒻᒪᑕ. ᓴᓇᖃᑎᒌᑦᓯᐊᓗᐊᕐᓂᑯᖏᓐᓄᑦ ᑕᐃᒪ ᑕᑯᒃᓴᕈᓚᐅᖅᑐᑦ ᒪᑯᐊ 
ᓄᓇᓕᓐᓂ ᐳᑭᑦᑕᓕᓐᖑᐊᑦ. ᑕᐃᒃᓱᒪᓂᑐᖃᖅ ᑕᐃᔭᐅᕙᓚᐅᖅᑐᓐ Constables-ᓂᑦ ᐱᑕᖃᓕᕐᒪᑦ ᑕᐃᑲᓂ 
ᑲᖏᖅᖠᓂᕐᒥ, ᐃᒻᒪᖃ ᓄᓇᓗᒃᑖᓂᐅᓂᐊᓕᖅᑐᔅᓴᐅᔪᖅ.  
 
ᑕᐃᑲᓂ Community Constables-ᖑᔪᑦ ᑖᒃᑯᐊ ᐅᐃᓐ ᑯᓱᒐᖅ ᐊᒻᒪ ᐱᖃᑖ ᐋᐳᑦ ᑭᒪᓕᐊᕐᔪᒃ 
ᐃᓕᑕᕆᔪᒪᑦᓯᐊᖅᖢᒋᓐ. ᑕᐃᒪ ᑐᓴᓐᓇᓚᐅᕐᒪᓐ ᑖᒃᑯᐊ ᐱᖃᑕᐅᓪᓗᑎᒃ, ᐃᓚᐅᑉᓗᑎᖏᓛᖅ. ᐳᑭᑦᑕᓖᓪᓗ 
Hᐋᒻᓚᒃᑯᓪᓗ ᑲᑐᔾᔨᓪᓗᑎᒃ ᑕᐃᒃᑯᓂᖓ ᐱᑖᓚᐅᕐᒪᑕ ᖃᐅᔨᓴᐅᑎᓂᒃ ᓇᑭᒃᓴᓗᐊᖅᐸᒃᑐᓄᑦ ᐊᖅᑯᑎᒃᑯᑦ.  
 
ᑕᒪᒃᑯᐊ ᓇᑭᒃᓴᓗᐊᖁᓇᒋᑦ ᑕᒪᐃᓐᓄᑦ ᐊᑐᖅᑕᐅᓂᐊᖅᑐᑦ, ᓯᑭᑑᓄᓪᓗᒎᖅ ᐊᒻᒪᓗ Hᐋᓐᑕᓄᑦ, ᓄᓇᒃᑯᕉᑎᓄᑦ 
ᑕᒪᐃᓐᓄᑦ. ᓇᑭᒃᓴᓗᐊᖅᑐᑦ ᖃᐅᔨᔭᐅᖃᑦᑕᕐᓂᐊᓕᕐᒪᑕ ᓇᖏᐊᓐᓇᖏᔾᔫᒥᓂᖅᓴᐅᓂᐊᓕᕐᒪᓐ ᖁᕕᐊᓱᒃᓱᖓ, ᐊᒻᒪ  

ᐱᓕᕆᑦᓯᐊᕐᒪᑕ ᐱᓕᕆᓂᖏᑦ ᐃᓕᑕᕆᕙᕗᑦ Hᐊᒻᓚᒃᑯᓪᓗ ᑕᒪᕐᒥᒃ ᓲᖃᐃᒻᒪ ᑕᐃᒪᓐᓇ ᑎᓕᓯᓯᒪᒻᒪᑕ ᑖᒃᑯᐊ 
ᓴᓇᔨᒋᒻᒪᔾᔪᒃ ᑖᒃᑯᐊ ᑕᐃᖅᑲᐅᔮᒃᑲ ᒪᕐᕉᒃ ᐊᑏᒃ. ᑖᓐᓇ ᐃᓕᒃᓯᓐᓄᑦ ᓴᖅᑭᑦᑐᒪᔭᕋ ᐃᒻᒪᖃ ᓄᓇᓯ 
ᑕᐃᒪᐃᑦᑐᖅᑖᓚᐅᕆᕗᑦ ᑕᒪᓐᓇ ᐱᐅᒻᒪᑦ ᐱᕚᓪᓕᕈᑕᐅᑉᓗᓂᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 137 - 2(4): ᐊᓛᔅᑲᒥ ᐊᕐᕕᓂᐊᖅᑐᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᒃᑎᑦᑐᒪᒋᓪᓗᒍᑦᑕᐅᖅ ᒥᔅᑕ ᐋᕆᐊᒃ ᑕᒪᐅᖓ ᑎᑭᑦᑐᓇᕐᒪᑦ, ᐃᓛᒃ 
ᑕᕝᕙᓂ ᑲᑎᒪᖃᑕᐅᒍᓐᓇᖅᓯᒻᒪᑦ.  
 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐃᒃᐸᔅᓴᖅ ᑐᓴᖅᓴᐅᔪᖃᓚᐅᕐᒪᑦ National News-ᑯᑦ ᑖᒃᑯᐊ 
ᐊᓛᔅᑲᒥᐅᓪᓗ ᐊᒻᒪᓗ ᑖᕙᓂ ᐊᑭᖔᖓᓃᑦᑐᑦ ᕋᔅᓯᐊᒥᐅᑦ ᐱᔪᓐᓇᖅᑎᑕᐅᒻᒪᑕ ᐊᕐᕕᓐᓂᒃ ᑖᒃᑯᐊ ᐊᒥᐊᓕᑲᓐ 
ᒐᕙᒪᒃᑯᖏᓐᓂᑦ. ᑭᓯᐊᓂᓕ ᑖᒃᑯᐊ ᐱᔪᓐᓇᖅᑎᑕᐅᑎᓪᓗᒋᑦ, ᐊᒥᐊᓕᑲᒥᐅᑦ ᐅᕙᑦᑎᓐᓄᑦ ᐅᖃᕐᒪᑕ ᑕᒪᒃᑯᐊ 
Endangered Species-ᒧᐊᖅᑕᐅᓂᐊᕐᓂᖏᓐᓂᒃ. 
 
ᑕᒪᒃᑯᐊ ᐊᐃᕖᓪᓗ, ᓇᓄᐃᓪᓗ, ᐊᒻᒪᓗ ᕿᓚᓗᒐᖁᑎᑦᑕ ᐃᓚᖏᓐ. ᑕᐃᒪᓐᓇᐃᑦᑐᓇᖅᑎᓪᓗᒋᑦ ᐊᔾᔨᒌᑦᑐᒥᒃ 
ᐱᓂᐊᕐᕕᐅᔭᕆᐊᖃᕋᑦᑕ ᑕᒫᓂ ᑲᓇᑕᒥ. ᑖᒃᑯᐊ ᐊᓛᔅᑲᒥᐅᑦ ᕋᔅᓯᐊᒥᐅᓗ ᐊᕐᕕᒍᓐᓇᖅᑎᑕᐅᑉᐸᑕ ᑕᐃᒪᓐᓇᑦᑕᐅᖅ 
ᐱᔪᓐᓇᖅᑎᑕᐅᔭᕆᐊᖃᖅᑐᒍᑦ ᓄᓇᕘᒥ. ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇ ᓂᓪᓕᕈᑎᒋᔪᒪᕋᑖᕋᒃᑯ 
ᐊᑦᔨᒌᓐᖏᑎᑕᐅᔭᕆᐊᖃᖏᓇᑦᑕ ᑕᒫᓂ ᐅᑭᐅᖅᑕᖅᑐᒥᐅᑕᐅᔪᑎᒍᑦ ᐅᑭᐅᖅᑕᖅᑐᒥᐅᑕᐅᖃᑎᑦᑎᓐᓂᒃ ᐊᓯᐊᓂ 
jurisdiction-ᖃᕋᓗᐊᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 138 - 2(4): ᓄᓇᕗᒥ ᐆᒻᒪᖅᑯᑎᓕᕆᔨᒃᑯᑦ ᐊᑭᓖᕙᑦᑐᓂᑦ 

ᐊᑭᓖᑎᑦᓯᓗᐊᖃᑦᑕᕐᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐆᒥᖓ ᓂᑉᓕᐅᑎᖃᒃᑲᓐᓂᕈᒪᓪᓗᖓ ᓂᑯᕕᔾᔪᑎᖃᖅᑐᖓ. ᐅᖃᖅᑏ, ᑖᓐᓇ 
ᐊᑐᖅᑕᐅᖃᑦᑕᖅᑐᑦ NPC-ᑯᓐᓄᑦ over billing, ᑕᐃᔭᐅᔪᕐᓕ estimate billing, ᐊᔪᓐᖏᓐᓂᕋᕐᒪᑕ ᑕᐃᑲᓂ 
guideline-ᖓᒍᑦ.  
 
ᑕᐃᑲᓂ ᑲᖏᕐᖠᓂᕐᒥ ᑕᐃᒃᑯᐊ ᐊᐱᖅᓱᖃᑦᑕᓚᐅᖅᑕᒃᑲ ᓈᓚᐅᑎᒃᑰᖅᖢᖓ ᐊᒥᓱᑦ ᐅᓂᒃᑳᓚᐅᖅᑐᑦ over billing-
ᓯᒪᓪᓚᕆᖃᑦᑕᓕᕐᒪᑕᒎᖅ. ᐃᓚᖓᓂᓗ ᐅᖃᖅᑐᖃᓚᐅᕐᒥᔪᖅ ᐊᑕᐅᓯᐅᓐᖏᒻᒪᕆᑦᑐᒥᒃ ᓈᓚᐅᑎᒃᑯᑦ 
ᑐᓴᖅᓴᐅᑎᓪᓗᑕ ᑕᐃᒪᒎᖅ meter ᐊᐳᔾᔭᐅᓯᒪᔪᖅ ᐅᓇᓂᐊᓘᖅᑐᖅ, ᐅᑭᐅᓕᒫᑲᓴᒎᖅ 
ᐳᐊᕐᕆᔭᖅᑕᐅᓚᐅᓐᖏᑦᑐᕐᓘᓐᓃᑦ, private home. ᐃᓱᒪᕗᖓ over billing ᐊᑐᖅᖢᒍ. 
 
ᑭᓯᐊᓂ NPC ᑕᐃᓐᓇ ᑮᓇᐅᔭᖅ ᐊᑐᕈᒪᔭᓂ ᑕᖅᑭᑕᒫᑦ ᑎᒍᓯᖃᑦᑕᓕᖅᑐᑦ. ᐃᒪᓐᓇ ᑐᑭᖃᖅᑐᖅ (ᑐᓵᔨᒃᑯᑦ) ᑖᒃᑯᐊ 
ᐊᑭᓕᖅᑐᐃᕙᓪᓕᐊᑐᐃᓐᓇᖅᑐᑦ (ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇᐃᓕᐅᖁᔭᐅᒍᓐᓃᖅᑐᖅ ᒥᓂᔅᑕ ᑖᓐᓇ 
ᐋᖅᑭᒋᐊᕈᓐᓇᖅᑰᕐᒪᒍ ᑕᕝᕗᖓ ᓂᑉᓕᐅᑎᒋᔭᕋ, ᐅᖃᖅᑏ. ᐅᖃᖅᑏ, ᐃᒫᖓᐃ ᐋᖅᑭᒋᐊᕈᓐᓇᖅᑕᖓ, 
ᓄᖅᑲᖅᑎᓚᐅᕐᓚᖏᑦ over billing-ᖓ, order-ᒍᓐᓇᖅᑕᖏᑦ NPC. Over billing ᐊᑐᖅᖢᒍ ᖃᐅᔨᒋᐊᕋᔭᕈᑦᑕ 
ᓄᓇᕗᑦᒥᐅᑦ records-ᖏᑦᑎᒍᑦ ᐊᖏᔪᐊᓘᕙᓪᓚᐃᔪᖅ, is it 50 percent of the revenue, or what 
percent is it? ᐊᐱᕆᒐᔭᕈᒪ. 

ᐅᖃᖅᑏ, ᐆᒥᖓ ᐊᒻᒪ ᐅᖃᕈᒪᔪᖓ ᐱᖃᑖ over billing-ᒍᑎᒋᔭᖓ ᐅᓇ guidelines-ᖃᓐᖏᒻᒪᑕ ᒫᓐᓇ NPC. 
NPC ᓲᕐᓗ they can over bill, the guideline gives them a free hand, ᓲᕐᓗ ᐃᓱᒪᖅᓱᑦᑎᐊᖅᖢᑎᒃ 
bill-ᒍᓐᓇᕐᒪᑕ, meter read-ᓂᖏᒃᑯᓂᐅᒃ. ᒥᓂᔅᑕ ᐃᒪᐃᓕᒍᓐᓇᖅᑐᖅ, “Collect-ᓚᐅᕆᑦᓯ over bill-ᓂᐊᕈᑦᓯ 
[25-ᐳᓴᓐᑎᒥᒃ 30-ᐳᓴᓐᑎ ᐅᖓᑖᓅᓐᖏᓪᓗᒍ].” ᑕᐃᒫᒃ ᐊᑐᖅᑐᐊᖅᑕᐅᓂᖓ ᑮᓇᐅᔭᐃᑦ ᑖᓐᓇ incentive-
ᖃᕋᔭᖅᑐᖅ collecting-ᒍᒪᒐᔭᕐᒪᑕ correcting-ᒍᒪᓕᒐᔭᕐᒪᑕ, ᐋᖅᑭᒋᐊᕈᒪᓕᕋᔭᕐᒪᑕ NPC next bill-ᖑᑐᐊᖅᐸᑦ. 
 
ᐅᖃᖅᑏ, ᐊᒻᒪ ᐅᓇ ᐅᖃᐅᑎᒋᔭᕋ ᑖᒃᑯᐊ ᓄᓇᑦᑎᓐᓂ ᑕᐃᒪᓐᓇ ᑕᖃᒻᒪᑕ ᐊᒥᓱᓪᓚᕆᐅᓪᓗᑎᒃ. ᒥᓂᔅᑕᖃᐃ 
ᐊᖏᕈᓐᓇᕐᓂᐊᖅᐳᖅ ᑕᒪᓐᓇ over billing collection-ᖃᕐᓂᖓᓄᑦ revenue-ᒋᓇᓱᑦᑕᖏᓐᓄᑦ ᓄᖅᑲᓚᐅᕐᓕᑦ 
ᑖᒃᑯᐊᓗ subsidy-ᖑᔪᑦ. . .  
 
ᐅᖃᖅᑎ: ᒥᔅᑕ ᑰᓕ, ᓯᕿᓐᖑᔭᐃᑦ ᓄᖑᒻᒪᑦ ᐅᐃᒍᒋᐊᕈᒪᒍᕕᑦ ᒪᓕᒐᓕᐅᖅᑎᐅᖃᑎᑎᑦ ᐊᐱᕆᔪᓐᓇᖅᑕᑎᑦ 
ᐱᔭᕇᕈᒪᓗᑎᑦ. ᒥᔅᑕ ᑰᓕ, ᐊᐱᕆᔪᒪᒍᕕᑦ ᒪᓕᒐᓕᐅᖅᑎᐅᖃᑎᑎᑦ ᐊᐱᕆᑎᓐᓂᐊᖅᑲᒋᑦ, ᒥᔅᑕ ᑰᓕ. 
 
ᑰᓕ: ᐊᐱᕆᔪᒪᔪᖓ ᐅᐃᒍᔭᐅᒍᒪᓪᓗᖓ ᐱᐊᓂᒍᒪᒐᒃᑯ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᐱᕆᒻᒪᑦ ᑕᒪᔅᓯᓐᓄᑦ 
ᐊᖏᖅᑕᐅᒍᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, 
ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐅᓇ ᐅᖃᐅᑎᒋᔭᕋ, ᑕᐃᑲᓂ customer service-ᖃᑦᓯᐊᕈᓐᓃᕐᒪᑦ ᑲᖏᕐᖠᓂᖅ 
ᐊᖏᓛᖑᒐᓗᐊᕐᒪᑦ.  
 
ᑕᐃᒪᐃᒐᔭᖅᐸᑦ ᐃᖃᓗᓐᓂ customer service privatize-ᑕᐅᑐᐃᓐᓇᕐᓗᓂ Northern Stores-ᑯᓐᓄᑦ banks-
ᓐᓄᓪᓗ ᐃᓱᒫᓗᓐᓇᓪᓚᕆᒐᔭᕐᒪᑦ. Bills-ᖏᑦ correcting-ᑕᐅᓂᖅ ᐊᔪᓕᖅᑐᑎᒃ ᖃᒪᓂᖅᑐᐊᕐᒧᒡᒎᖅ ᑭᓯᐊᓂ 
ᐅᖃᓗᑦᑐᑎᒃ long distance telephone calls ᑕᐃᒪᐃᖃᑦᑕᓕᖅᑐᑦ. ᒥᓂᔅᑕᖃᐃ ᐅᖃᐅᔾᔨᒍᓐᓇᕐᓂᐊᖅᐳᖅ 
NPC-ᑯᓐᓂᑦ customer services ᑕᐃᑲᓂ NPC-ᒥ ᐅᑎᖅᑎᑕᐅᓚᐅᕐᓕᑦ, Northern Stores 
ᖃᐅᔨᒋᐊᕈᓐᓇᓐᖏᒻᒪᑕ ᓈᒻᒪᓈᖅᓯᒪᒻᒪᖔᑦ ᑮᓇᐅᔭᒥᓪᓕ ᑎᒍᓯᔪᒪᑐᐃᓐᓇᓪᓚᕆᒻᒪᑕ. ᑖᓐᓇ ᐱᔾᔪᑎᒋᓪᓗᒍ, 
ᐅᖃᖅᑏ, ᐊᔪᕐᓇᖅᑑᔮᓐᖏᑦᑐᑦ ᑖᒃᑯᐊ ᕿᓄᔾᔪᑎᖏᑦ ᐱᖓᓱᐃᑦ ᐅᖃᐅᓯᕆᔭᒃᑲ.  
 
ᒥᓂᔅᑕ ᑕᕝᕙᓃᓐᓂᑦᑎᓐᓂ ᐅᖃᖁᓚᖓᔭᕋᓗᐊᕗᑦ ᐋᖅᑭᒋᐊᕐᓂᐊᕐᒪᖔᕐᒥᒃ ᑕᐃᒃᑯᐊᓗ cap-ᓗᒋᑦ revenue 
collecting-ᑕᐅᖃᑦᑕᖅᑐᑦ estimates ᐊᑐᖅᖢᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 139 - 2(4): ᐃᑲᔪᖅᑐᐃᓂᖅ ᒥᓂᔅᑕᐅᑉ ᑐᓪᓕᐊᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᕕᖃᖅᑎᑕᐅᒐᒪ ᐃᑲᕐᕋᖅᑎᑕᐅᓪᓗᖓ ᐃᑲᔪᖅᑐᐃᔪᒪᓪᓗᖓ 
ᖁᕕᐊᓱᖃᑎᒋᔪᒪᓪᓗᒋᑦ ᑖᓐᓇ ᓄᓇᑦᑎᓐᓄᑦ ᒥᔅᑕ ᐋᓕᒃᔅ ᑳᒻᐳᓪ ᓄᑖ ᑖᓐᓇ ᒥᓂᔅᑕᒧᑦ ᑐᖏᓕᖅᑖᕆᔭᐅᔪᖅ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᐅᖃᖅᑏ, ᖃᐅᔨᒪᒐᒃᑯ ᐋᓕᒃᔅ ᑳᒻᐳᓪ ᐊᑯᓂ ᐅᑭᐅᓂᑦ 
ᐊᒻᒪᓗ ᐱᓕᕆᒃᑲᕐᔪᐊᖑᓪᓗᓂ ᖃᐅᔨᒪᓂᖃᑦᑎᐊᖅᖢᓂᓗ ᑖᒃᑯᐊ ᑕᑎᒋᔪᓐᓇᑦᑎᐊᖅᖢᑎᒍ ᐊᑦᑕᓇᖅᑐᓂᒃ ᐊᒻᒪᓗ 
ᓵᑕᐅᓯᒪᔾᔪᑎᓂᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᓪᓗᒍ. 
 
ᑖᓐᓇ ᒥᔅᑕ ᑳᒻᐳᓪ ᐃᑲᔫᓯᒍᓐᓇᕐᓂᐊᖅᑐᖅ ᐊᑯᓂ ᖃᐅᔨᒪᓂᖃᖅᑐᓂᓗ ᑭᕙᓪᓕᕐᒥ ᐊᒻᒪᓗ ᐊᔪᓐᖏᑦᑎᐊᖅᑐᓂ 
ᑐᑭᓯᐊᓪᓗᓂᓗ ᓵᑕᐅᓯᒪᔾᔪᑕᐅᖃᑦᑕᖅᑐᓂᒃ  



ᕿᑎᖅᑰ, ᒪᐃ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1366 

ᐋᓐᓂᐊᖅᑕᐃᓕᒪᔪᓂᒃ. ᐅᖃᖅᑏ, ᐅᖃᓪᓚᓚᐅᕋᒪ ᐃᒃᐸᒃᓴᖅ ᑕᐃᒫᒃ ᐱᑕᖃᕆᐊᖃᕋᑦᑕ ᓴᓐᖏᔪᒥᑦ ᐃᓅᓯᕐᒧᑦ 
ᐃᑲᔫᑕᐅᓂᐊᖅᑐᓂᒃ, ᐱᓗᐊᖅᑐᒥᒃ ᐃᓕᑕᕆᓗᒋᓪᓗ ᑕᒪᓐᓇ ᐊᓐᓇᑦᑐᕈᓐᓇᖁᓪᓗᒋᑦ ᑖᒃᑯᐊ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑐᖏᓕᕆᔭᐅᔪᖅ ᐃᓂᒋᔭᐅᔪᖅ ᑖᓐᓇ ᐅᖃᐅᓯᕆᔭᐅᓚᐅᕐᒪᑦ ᐊᑯᓂ 
ᐊᑦᑕᓇᖅᑑᖃᑦᑕᖅᓯᒪᒻᒪᑦ ᑖᓐᓇᓗ ᐃᑲᔪᖅᓲᑕᐅᓂᐊᖅᑐᓂ ᖁᑦᑎᒃᑐᒥᐅᑕᐅᔪᑦ ᐊᖓᔪᖅᑳᖑᔪᓄᑦ. 
 
ᐅᖃᖅᑏ, ᖁᕕᐊᓱᑦᑐᖓ ᑖᓐᓇ ᐃᑲᔪᖅᑐᕈᒪᓪᓗᒍ ᐋᓕᒃᔅ ᐊᒻᒪᓗ ᑖᓐᓇ ᓯᕗᓂᕆᓂᐊᖅᑕᖏᓐᓂᑦ 
ᑭᒡᒐᕆᔭᐅᓂᐊᕐᒪᑦ ᐃᖅᑲᓇᐃᔭᕐᕕᐅᔪᓂᑦ ᐊᒻᒪᓗ ᑕᐃᒪᓐᖓᓂᑦ ᐊᒻᒪᓗ ᑐᓴᖃᑦᑕᕐᓂᐊᕋᑦᑕ ᖃᓄᖅ ᐱᓕᕆᓂᖓ 
ᐃᑲᔫᑎᖃᕐᓂᐊᕐᒪᑦ ᐊᖏᔪᒥᒃ ᑐᓴᕆᐊᖃᓪᓚᑦᑖᖅᑐᑦ. ᐊᒻᒪ ᑐᓵᕌᖓᑦᑕ ᐃᒫᖃᐃᑲᐅᑎᒋ ᑭᐅᑲᐅᑎᒋᖏᓪᓗᑕ ᑭᓯᐊᓂ 
ᐃᓱᒪᔅᓴᖅᓯᐅᕈᑎᒋᓚᐅᕐᓗᒋᑦ ᑭᐅᖃᑦᑕᕆᐊᖃᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 140 - 2(4): ᓇᓄᓕᕆᓂᖅ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᓂᐊᖅᑲᐅᖏᒃᑲᓗᐊᖅᑐᖓ ᑐᓐᖓᓱᒃᑎᑕᐅᖃᑦᑕᕋᒪ ᐊᓕᐊᓇᐃᑦ 
ᓇᖏᖅᓯᕗᖓ ᐊᒻᒪᓗᒃᑕᐅᖅ ᑲᑎᒪᖃᑕᐅᒍᓐᓇᖅᓯᒐᒪ ᖁᕕᐊᓱᒃᐳᖓ. ᓇᓄᕐᓂᒃ ᐅᖃᐅᓯᖃᖅᑐᖃᑲᑕᓐᓂᐊᕐᒥᒻᒪᑦ 
ᑕᐃᒪ ᒫᓐᓇ ᐅᖃᐅᓯᖃᖃᑕᐅᔪᒪᒻᒥᒐᒪ ᓇᓄᕐᓂᒃ ᑕᐃᒃᑯᐊ ᒥᐊᓕᒐᒃᑯᑦ ᓄᖅᑲᖅᑎᑦᑎᓇᓱᓐᓂᖏᓐᓂᒃ ᑕᒫᓂ 
ᓇᓐᓄᒐᓱᖃᑦᑕᕐᓂᕐᒥ ᓄᓇᑦᑎᓐᓂ.  
 
(ᑐᓵᔨᒃᑯᑦ) ᐅᖃᖅᑏ, ᑕᒪᒃᑯᐊ ᓇᓄᐃᑦ ᐊᕙᑎᒧᑦ ᐊᑦᑕᓇᓐᖏᒻᒪᑕ ᐊᒃᓱᕈᖅᑎᑕᐅᖃᑦᑕᓐᖏᒻᒪᑦ ᖁᑭᖅᑕᐅᔭᕌᖓᑕ. 
ᑖᒃᑯᐊ ᕿᒥᕐᕈᔭᐅᔭᕆᐊᓖᑦ ᒪᓕᒐᖏᑦ ᓇᓄᕐᓄᑦ, ᒪᑯᐊᓗ ᖃᓄᖅ ᖁᑭᐅᑕᐅᖃᑦᑕᖅᑐᑦ ᐊᓯᖏᓪᓗ ᑕᐃᒃᑯᐊ 
ᒥᐊᓕᒐᑦ ᑕᐃᒪᐃᖃᑦᑕᕋᓱᒌᓐᓈᑎᓪᓗᒋᑦ ᑕᒪᒃᑯᐊ ᐱᐅᓐᖏᑦᑐᓂᑦ ᐊᑐᖃᑦᑕᓐᖏᓐᓇᑦᑕ ᑕᐃᒪ 
ᓄᖅᑲᖅᑎᑦᑎᓇᓱᐊᖅᑎᓪᓗᒋᑦ ᓇᓐᓄᖃᑦᑕᑕᑦᑎᓐᓂᑦ ᐊᒻᒪᓗ ᐃᓄᖁᑎᑦᑎᓐᓄᑦ ᓂᕆᔭᐅᖃᑦᑕᖅᖢᑎᒃ. ᑕᒪᓐᓇ 
ᐱᐅᔫᒻᒪᑦ ᐱᕙᓪᓕᐊᓂᕐᒧᑦ ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗᒃᑕᐅᖅ ᔭᐃᒥᓰ, ᑐᓐᖓᓱᒋᑦᑕᐅᖅ. ᑕᒫᓂ ᐃᓐᓇᑯᓗᒻᒧᑦ 
ᐅᐸᑦᑕᐅᓯᒪᒻᒥᒐᑦᑖᓯᑦ, ᑖᓐᓇ ᑭᒡᒐᑐᖅᑕᑯᓗᒐ ᖁᕕᐊᒌᓐᓇᐸᑦᑐᒍᓗ, ᐃᓕᕋᓇᑲᐃᓐᓇᐸᑦᑐᓂᓗ. ᑖᓐᓇ 
ᖁᕕᐊᒌᓐᓇᖅᑕᕋ, ᑐᓄᑦᑎᐊᓂ ᐃᒃᓯᕚᖅᑐᖅ, ᑐᓐᖓᓱᕕᔾᔪᐊᖁᔭᕋ, ᓯᓕᔅᑏᓐ ᐃᕿᔾᔪᒃ, ᑐᓐᖓᓱᑦᑎᐊᕐᕆᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᖁᓪᓗᒋᑦ ᑖᓐᓇ ᑕᕝᕗᖓ ᐳᓛᕆᐊᖅᓯᒪᔪᓄᑦ. 
(ᑐᓵᔨᒃᑯᑦ) ᐅᖃᖅᑏ, ᒪᐃ 14-ᖑᑎᓪᓗᒍ ᐱᓕᕆᐊᖃᖅᓯᒪᓚᐅᕐᒪᑦ ᐊᐅᓚᑦᑎᔨᐅᓪᓗᓂ ᐋᓐᓂᖅᑐᓄᑦ ᑕᐃᒃᑯᓄᖓ 
ᐅᑎᕐᕕᐅᖃᑦᑕᖅᑐᓄᑦ ᑮᓇᐅᔭᖅᑖᖅᑎᑦᑎᓂᕐᒥᒃ. 
 
ᐊᒻᒪᓗ ᑕᐃᑲᓂ ᐃᓕᓐᓂᐊᖅᓯᒪᔪᖅ Dalhousie ᓯᓚᑦᑐᖅᓴᕐᕕᖓᓂ ᐊᒻᒪᓗ ᖃᐅᔨᒪᑦᑎᐊᖅᖢᓂ ᑕᒪᒃᑯᓄᖓ 
ᐋᓐᓂᖅᑐᓄᑦ ᐃᖅᑲᓇᐃᔭᖅᑐᑎᒃ. ᑮᓇᐅᔭᓂᒃ ᐅᑎᖅᑎᑦᑎᕕᐅᖃᑦᑕᖅᑐᓄᑦ ᑖᓐᓇ ᐱᓕᕆᐊᖃᖅᓯᒪᑦᑎᐊᖅᑐᖅ ᓅᕙ 
ᔅᑰᓯᐊᒥ.  
 
ᑖᓐᓇ ᒥᔅ ᑲᓛᒃ ᐃᑲᔪᖅᓯᒪᔪᖅ ᒪᑯᓂᖓ ᓅᕙ ᔅᑰᓯᐊᒥᓗ ᐱᓕᕆᐊᖑᔪᓂᒃ ᐃᑲᔪᖅᓯᖃᑦᑕᖅᓯᒪᓪᓗᓂ ᐊᒻᒪᓗ ᐊᑯᓂ 
ᐅᑭᐅᓂᑦ ᒪᓕᒐᓕᕆᔨᐅᓪᓗᓂᓗ ᐱᖃᑦᑕᖅᓯᒪᔪᖅ, ᐃᓕᑕᕆᔭᐅᓯᒪᓪᓗᓂᓗ ᐱᓕᕆᐊᕆᓯᒪᔭᖏᓐᓄᑦ ᓄᓇᖓᓐᓂ 
ᑕᒪᑦᓱᒧᖓ ᐋᓐᓂᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓪᓗᒋᑦ ᐊᒻᒪᓗ ᐊᔾᔨᓕᐅᕆᔨᓪᓚᕆᐅᓪᓗᓂᓗ ᐅᑭᐅᖅᑕᖅᑐᒧᑦ 
ᑐᕌᖅᑐᓂᑦ.  
 
ᑐᓐᖓᓱᒃᑎᑦᓯᐅᒃ ᑖᓐᓇ ᒥᔅ ᑲᓛᒃ ᑕᒪᐅᖓ ᑎᑭᑎᓪᓗᒍ. ᑕᐅᓇᓂ ᐃᒃᓯᕚᖅᑐᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: [ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ.] ᑲᑎᒪᔾᔪᑎᒃᓴᕗᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. 
ᖃᒪᓂᖅᑐᐊᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑐᓐᖓᓱᒃᑎᑦᑎᖁᔨᕕᔾᔪᐊᖅᖢᖓ ᐃᓕᒃᓯᓐᓂᒃ 
ᒪᓕᒐᓕᐅᖅᑎᐅᖃᑎᓐᓂᒃ. ᐃᓕᑕᖅᓯᔪᒪᓪᓗᖓ ᑕᐃᓐᓇ ᑐᓄᓐᓂ ᐃᒃᓯᕙᔪᒥᒃ, ᒪᒃᑯᑦᑐᑯᓗᒃ ᐅᐱᒋᕕᔾᔪᐊᖅᖢᒋᑦ, 
ᖁᕕᐊᒋᕕᔾᔪᐊᖅᖢᒋᑦ, ᑖᓐᓇ ᐊᖑᑕᐅᓂᖅᓴᖅ ᐃᕐᓂᕆᒐᓗᐊᖅᖢᒍ ᓇᒻᒥᓂᖅ, ᐃᕐᓂᕋ ᓄᑲᑦᑎᖅ ᐃᓛᒃ ᐊᑦᓯᐊᕋ,  
ᐊᑖᑕᓐᓂᒃ ᐊᑎᖃᕐᒪᓐ ᐊᑕᒐᓛᒥᒃ.  
 
ᐱᖃᑎᒋᔭᖓᓗ ᐊᐃᒥ ᑐᑐ ᖃᒪᓂᑦᑐᐊᕐᒥᐅᑕᖅᑕᐅᖅ. ᑖᒃᑯᐊ ᐃᓛᒃ, ᑖᓐᓇ ᒍᕆᒃ ᐊᑕᒐᓛᖅ ᓯᒪᐃᓚᒃ 
ᕼᐊᒻᓚᒃᑯᓐᓂ ᑲᑎᒪᔨᐅᖃᑕᐅᔪᖅ ᖃᒪᓂᑦᑐᐊᒥ ᒪᒃᑯᑦᑐᓕᕆᓂᕐᒥᑦ ᐱᓕᕆᐊᖃᖢᐊᕐᖢᓂ. ᑖᓐᓇ ᐊᐃᒥ 
ᑲᑎᒪᔨᐅᖁᑎᒋᔭᐅᓪᓗᓂᐅᒃ, ᖁᓕᓐᓄᓕᑭᐊᖅ ᑲᑎᒪᔨᑦᑖᑲᓐᓂᖅᑐᑦ ᑕᐃᑲᓂ ᖃᒪᓂᑦᑐᐊᒥ ᑎᑭᓯᒪᔫᒃ ᒫᓐᓇ 
ᑕᒪᒃᑯᓂᖓ ᒥᓂᔅᑕᖑᔪᓂᑦ ᑲᑎᒪᖃᑎᖃᕈᒪᓪᓗᑎᒃ ᒪᒃᑯᑦᑐᓕᕆᓂᖅ ᖃᒪᓂᑦᑐᐊᕐᒥ ᐱᕚᓪᓕᑎᒃᑲᓐᓂᖁᑉᓗᒍ. 
 
ᐱᓗᐊᖅᑐᒥᒃ ᐃᓅᓯᕐᒥᒃ ᖁᕕᐊᓲᑎᖃᕐᓂᕐᒥᑦ ᖁᕕᐊᓱᒍᑎᖃᕐᓂᕐᒥᑦ ᐃᓅᑦᓯᐊᕐᓂᕐᒧᓪᓗ ᒪᒃᑯᑦᑐᓄᑦ 
ᐊᒃᓱᕉᑎᖃᓗᐊᖅᑐᑦ ᑖᒃᑯᐊ ᑲᑎᒪᔨᖁᑎᖏᓪᓗ. ᓇᒻᒥᓂᕐᓗ ᖃᐅᔨᓯᒪᑉᓗᒋᑦ ᑖᒃᑯᐊ ᐃᒻᒪᖃ 15-ᓂᑦ ᑕᖅᑭᓂᑦ 
ᐃᖏᕐᕋᓕᓵᖅᑑᒐᓗᐃᑦ ᑭᓯᐊᓂ ᐱᓕᕆᓂᖃᑉᓗᐊᖅᓯᒪᓕᕐᒪᑕ ᒪᒃᑯᑦᑐᓕᕆᓂᕐᒥᑦ ᖃᒪᓂᑦᑐᐊᕐᒥ ᓇᑭᑐᐃᓐᓇᕐᓗ 
ᐃᑲᔪᒐᐅᕙᒃᓱᑎᒃ. ᐱᓗᐊᖅᑐᒥᑦ ᓇᒻᒥᓂᖅ ᖃᐅᔨᓯᒪᓕᖅᖢᒋᑦ ᑖᒃᑯᐊ ᑲᑎᒪᔨᑯᓗᐃᑦ ᒪᒃᑯᑦᑐᒐᔮᑦ, ᒪᕐᕉᓐᓂᒃ 
ᒪᒃᑯᒃᑑᓐᓂᒃ ᐃᓅᓯᕐᒥᓂᒃ ᓇᒻᒥᓂᖅ ᐃᓅᔪᓐᓃᖅᓯᒪᒻᒪᑕ ᐱᐊᓂᒻᒪᑕ ᒪᕐᕉᓐᓂᒃ ᑕᒪᓐᓇ ᖁᕕᐊᓲᑎᒋᕕᒃᔪᐊᖅᑐᒍ.  
 
ᓄᓇᕗᒻᒥᐅᑦ ᑕᒪᑐᒥᖓ ᑕᑯᒋᐊᒃᑲᓐᓂᖁᕙᒃᑲ ᒪᒃᑯᒃᑐᑦ ᓇᒻᒥᓂᖅ ᐊᐅᓚᑦᓯᔪᓐᓇᕐᓂᖓᓐᓂᑦ ᓇᒻᒥᓂᖅ ᐃᓅᓯᕐᒥᓂᒃ 
ᐱᒋᐊᕈᓐᓇᖅᓯᓂᕐᒥᓂᒃ. ᑖᒃᑯᐊ ᐅᐱᒋᕕᔾᔪᐊᖅᐸᒃᑲ ᖃᒪᓂᑦᑐᐊᕐᒥ ᑕᓯᐅᖅᑎᓂᒃ ᐊᑎᖃᖅᑐᑦ ᒪᒃᑯᒃᑐᑦ ᑲᑎᒪᔨᖏᑦ. 
ᒪ’ᓇ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᑦ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐸᒃᑭᕗᖓᑦᑕᐅᖅ ᑐᓐᖓᓱᑦᑎᑦᑎᒋᐊᒃᓴᖅ 
ᒪᕐᕉᓐᓂᒃ ᐃᓅᓐᓂᒃ. ᓯᕗᓪᓕᖅ ᑕᐃᓐᓇ ᓄᓇᑦᓯᐊᖅ ᓂᐅᔅ ᔮᓐ ᑖᒻᓴᓐ ᐅᕙᓃᒻᒪᑦ. 
 
ᑖᒃᑯᐊ ᖃᐅᔨᒪᔪᖓ ᒪᓕᒐᓕᐅᖅᑎᐅᔪᑦ ᐅᖃᐅᓯᕆᔭᕋᓗᐊᕗᑦ ᐅᕙᓂ ᐊᔾᔨᒋᓇᒋᑦ ᑎᑎᕋᖅᑕᐅᕙᒻᒪᑕ ᒥᔅᑕ ᑖᒻᓴᓐ 
ᐅᕙᓃᑦᑐᖅ ᑕᑯᔭᖅᑐᖅᓯᒪᓪᓗᓂ ᖁᔭᒋᔪᒪᓪᓗᒍ ᑕᕝᕗᖓ ᐃᓚᐅᖃᑕᐅᔪᓐᓇᕐᒪᑦ. 
 
ᐊᒻᒪᓗ ᐊᐃᑉᐸᖓᓂ, ᖁᕕᐊᓱᑦᑎᐊᕆᕗᖓ ᑭᒡᒐᑐᖅᑕᕋ ᐱᖃᑎᒋᔭᕋ ᒥᔅᑕ ᓴᐃᒪᓐ ᓇᑖᖅ. ᑖᓐᓇ ᐃᖅᓱᒃᑎᒋᔭᕗᑦ 
ᑕᒫᓂ ᐱᓇᓱᐊᕈᓯᕐᒦᑦᑐᓂᑦ ᑕᒫᓂ.  
 
ᐱᓇᓱᐊᕈᓯᐅᓚᐅᖅᑐᒥᑦ ᕿᓂᖅᑐᖃᓚᐅᕐᖓᑦ ᑕᕝᕙᓂ ᐃᖃᓗᓐᓂ ᑕᕝᕙᓂ ᓈᑦᑏᖑᔭᒥᑦ, ᒥᔅᑕ ᓇᑖᖅ ᑕᕝᕙᓂ 
ᓴᐃᒪᓐ-ᖏᓛ ᐃᑲᔪᓚᐅᕐᒥᒻᒪᑦ ᑖᒃᑯᓄᖓ ᐅᐱᒋᔪᒪᓪᓗᒍ ᖁᔭᒋᔪᒪᓪᓗᒍ ᐊᖏᖅᓯᒪᑦᑎᐊᕐᖓᑦ ᑕᕝᕗᖓ 
ᐃᑲᔪᕈᒪᓂᕐᒧᑦ ᐃᖃᓗᒻᒥᐅᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. (ᑐᓵᔨᒃᑯᑦ) ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 176 - 2(4): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓕᕆᔨᖏᑦ ᓄᑦᑎᖅᑕᐅᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ.  
 
ᐅᖃᖅᑏ, ᑐᑭᓯᑎᑕᐅᒋᐊᕈᒪᔪᖓ ᖃᓄ ᐊᑐᓚᐅᕐᒪᖔᑕ ᑐᓴᖅᑎᑦᑎᓇᓱᐊᖅᑐᑎᑦ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᑕᐃᒃᑯᐊ ᐃᖅᑲᓇᐃᔮᖑᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᑯᓄᓪᓗ 
ᓄᑦᑎᖅᑕᐅᓂᐊᕐᓂᖏᓐᓄᑦ ᑕᕝᕙᓐᖓᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑲᑎᒪᖃᑎᖃᓚᐅᖅᑎᓐᓇᒋᑦ ᑲᑐᔾᔨᖃᑎᒌᖑᔪᑦ. 
ᑭᓯᐊᓂ ᑐᓴᖅᑎᑕᐅᓯᒪᓕᖅᑎᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖃᐅᔾᔭᐅᓚᐅᕐᖓᑕ ᐃᖅᑲᓇᐃᔮᖏᑦ 
ᓄᑦᑎᖅᑕᐅᓂᐊᕐᖓᑕ ᑮᓇᐅᔭᓕᕆᔨᒃᑯᓐᓄᑦ.  
 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑲ ᖃᖓ ᐅᓪᓗᖓ ᑲᑎᒪᓂᖃᓚᐅᕐᒪᖔᑕ ᑕᐃᒃᑯᐊ ᑐᓴᖅᑎᑕᐅᓂᐊᖅᑎᓪᓗᒋᑦ 
ᓄᑦᑎᖅᑕᐅᓂᖏᓐᓄᑦ ᐃᖅᑲᓇᐃᔮᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᐅᑉᓗᓪᓚᕆᒃ 
ᓯᕗᓪᓕᖅᐹᒥ  ᑲᑎᒪᓂᕆᔭᖃᕐᓂᕆᔭᐅᓚᐅᖅᑐᖅ ᑖᒃᑯᓂᖓ ᐃᖅᑲᓇᐃᔭᖅᑎᓂᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᑮᓇᐅᔭᓕᕆᔨᖏᓐᓂᑦ ᐱᓯᒪᓐᖏᑕᕋ. ᑭᓯᐊᓂ ᖃᐅᔨᒪᔪᖓ ᑕᐃᒃᓱᒪᓂ ᐅᕙᒍᑦ ᑲᑎᒪᒐᓗᐊᖅᑎᓪᓗᑕ ᐱᖅᓯᕐᓂᖓᓄᑦ 
ᐱᓕᕆᔪᓐᓃᓚᐅᖅᓯᒪᒻᒪᑕ ᑕᐃᒃᓱᒪᓂᐅᔪᖅ ᐅᑉᓗᓂᑦ ᓯᑕᒪᐃᓐᓇᐃᑦ ᑲᑎᒪᖃᑎᒋᔭᐅᔪᓐᓇᓚᐅᖅᓯᒪᖕᒪᑕ, ᑕᐃᒃᑯᐊ 
ᐊᓯᖏᑦ ᑭᖑᓂᖓᒍᑦ ᑲᑎᒪᖃᑎᒋᔭᐅᓕᑕᐃᓐᓇᕐᖢᑎᑦ ᓇᒻᒥᓂᖅ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᒥᓂᔅᑕᐅᔪᖃᐃ ᐊᖏᕈᓐᓇᖅᐸ ᐅᓪᓗᖓᓂ ᖃᐅᔨᒋᐊᕈᓐᓇᖅᑲ 
ᖃᖓᐅᓂᕐᒪᖔᑦ ᐃᓚᒋᐊᕈᑕᓪᓚᕆᒃ?  
 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᐸ ᓇᓪᓕᐊ ᓄᓇᕗᑦ ᒐᕙᒪᒃᑯᖏᓐᓂᑦ ᓇᑭᓪᓗ ᐱᓕᕆᕕᐅᔪᓂᑦ 
ᑐᓴᖅᑎᑦᑎᖅᑳᓚᐅᖅᓯᒪᒻᒪᖔᑕ ᑮᓇᐅᔭᓕᕆᔨᒃᑯᓐᓂᑦ ᓄᑦᑎᖅᑕᐅᓂᐊᕐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᖃᐅᔨᒋᐊᒃᑲᖃᓐᓂᕐᓂᐊᖅᐸᕋ 
ᑐᑭᓯᒋᐊᒃᑲᓐᓂᕐᓂᐊᖅᐸᕋ ᖃᐅᔨᑎᒻᒫᕐᓂᐊᖅᖢᒍᓗ ᖃᖓᓪᓚᕆᒃ ᓯᕗᓪᓕᖅᐹᒥ ᑲᑎᒪᖃᑎᒋᔭᐅᓚᐅᕐᒪᖔᑕ. ᑕᒪᓐᓇ 
ᖃᐅᔨᑐᐊᕈᒃᑯ ᒪᓕᒐᓕᐅᖅᑎᐅᖃᑎᒐ ᐅᖃᐅᑎᓂᐊᖅᐸᕋ ᐊᒻᒪᓗ ᑕᐃᒃᑯᐊ ᑭᓱᓪᓚᕆᐅᓚᐅᕐᒪᖔᑕ 
ᑲᑎᒪᖃᐅᑕᐅᖅᑳᓚᐅᖅᑐᑦ ᑖᒃᑯᓂᖓ ᐃᖅᑲᓇᐃᔭᖅᑎᓂᑦ. 
 
ᑐᑭᓯᑦᓯᐊᑐᐊᕈᒃᑯᑦ ᐅᑉᓗᒥᐅᔪᓐᓇᖅᑐᐊᓘᖅᑰᖅᑐᖅ, ᐅᑉᓗᒥ ᑐᑭᓯᑎᓐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒍᒃᑯ ᒥᓂᔅᑕᐅᔪᖅ ᑖᒃᑯᐊ ᐅᓪᓗᖓ ᖃᖓᓪᓚᕆᐅᓐᓂᕐᒪᖔᑦ  
ᖃᐅᔨᒋᐊᕆᐊᖃᕐᓂᕋᕋᑖᕐᒪᑦ. ᖃᐅᔨᒪᔪᔅᓴᐅᔫᒐᓗᐊᖅ ᓇᓪᓕᐊ ᐃᖅᑲᓇᐃᔭᖅᑎᐅᔪᑦ ᑲᑎᒪᖃᑎᖃᓚᐅᖅᑲᑦ 
ᑕᐃᒃᑯᓂᖓ ᐃᖅᑲᓇᐃᔭᖅᑎᐅᔪᓂᒃ ᑐᓴᖅᑎᑕᐅᓂᐊᕐᓗᑎᒃ.  
 
ᑕᐃᒃᑯᐊ ᑮᓇᐅᔭᓕᕆᔨᒃᑯᓐᓃᖔᓚᐅᖅᑲᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᐅᕝᕙᓘᓐᓃᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ? ᓇᓕᐊᑭᐊᕐᖓᐃ ᑐᓴᖅᑎᑦᑎᖅᑳᓚᐅᖅᑲᑦ ᑲᑎᒪᖃᑎᖃᓚᐅᖅᑐᑦ ᑕᐃᒃᑯᓂᖓ 
ᐃᖅᑲᓇᐃᔭᖅᑎᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒻᒪᕋᔭᕐᓂᓐᖏᒃᑯᒪ ᑕᐃᓐᓇ ᑐᒡᓕᕆᔭᕋ 
ᑲᑎᒪᖃᑎᖃᓚᐅᖅᑐᖅ ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕ ᑐᒡᓕᕆᔭᖓᑦ ᑖᒃᑯᐊ ᒪᕐᕉᖕᓂᒃ 
ᑲᑎᒪᖃᑎᖃᓚᐅᖅᑰᖅᑑᒃ. ᑭᓯᐊᓂ ᑕᒻᒪᕋᔭᕐᓂᕈᒪ ᑕᒪᓐᓇ ᐋᖅᑭᒋᐊᕆᐊᕐᓂᐊᖅᐸᕋ, ᒪᓕᒐᓕᐅᖅᑎᐅᖃᑎᒐ 
ᑐᑭᓯᑎᑦᓯᐊᕆᐊᕐᓂᐊᖅᐸᕋ, ᑭᓯᐊᓂ ᑖᒃᑯᐊᖑᓚᐅᖅᑰᖅᑐᑦ. ᒪ’ᓇ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᑭᐅᓐᖏᑉᐸᑦ, ᐄ, ᑐᓴᕈᒪᓂᐊᖅᑐᖓᐃᓛᒃ.  
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ ᖃᓄᓪᓚᕆᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ 
ᐅᖃᐅᔾᔭᐅᓚᐅᖅᑲᑦ ᑲᑎᒪᑎᓪᓗᒋᑦ ᑐᓴᖅᑎᑕᐅᒋᐊᓐᖓᖅᑎᓪᓗᒋᑦ ᓄᑦᑎᖅᑕᐅᓂᐊᕐᓂᖏᓐᓂᑦ ᐃᖅᑲᓇᐃᔮᖏᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ ᑲᑎᒪᖃᑎᒋᔭᐅᓚᐅᖅᑐᑦ ᐅᖃᐅᑎᔭᐅᑉᓗᑎᒃ ᑖᒃᑯᐊ 
ᐱᓕᕆᐊᕆᔭᖏᑦ ᐱᓕᕆᕝᕕᒋᔭᖏᑦ ᐃᓛᒃ ᑮᓇᐅᔭᓕᕆᓂᕆᔭᖓᓂᓛᒃ ᑖᒃᑯᓇᓐᖓᑦ ᒥᓂᔅᑕᐅᔪᓂᑦ 
ᓄᒃᑎᖁᔭᐅᓕᓚᐅᕐᒪᑦ ᐅᕙᑦᑎᓐᓄᑦ ᑮᓇᐅᔭᓕᕆᔨᒃᑯᓐᓄᑦ. ᑕᐃᑲᓂᓗ ᑲᑎᒪᑎᓪᓗᒋᑦ ᐅᖃᖃᑎᒋᔭᐅᓚᐅᖅᖢᑎᒃ 
ᖃᖓ ᓄᒃᑎᕈᓐᓇᕋᔭᕐᒪᖔᑕ ᖃᓄᕐᓗ ᑕᐃᑯᖓ ᓄᒃᑎᕐᕕᐅᓂᐊᖅᑐᒧᑦ ᓈᒻᒪᖕᓂᐊᕐᒪᖔᑕ ᐱᓕᕆᐊᕆᔭᖓᑦ. 
ᓈᒻᒪᖕᓂᖏᑉᐸᓪᓗ ᑕᒪᒃᑯᐊ ᖃᓄᖅ ᐋᖅᑭᐅᒪᓇᔭᕐᒪᖔᑕ ᑲᑎᒪᖃᑎᒋᔭᐅᓚᐅᖅᑐᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 177 - 2(4): ᐃᖃᓗᒃᑑᑦᓯᐊᕐᒥ ᐃᓕᓐᓂᐊᕐᕕᐅᑉ ᑐᔪᕐᒥᕕᖓ ᒪᑐᔭᐅᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᓄᓇᖁᑎᒋᔭᕐᓂᑦ ᐱᖓᓲᒻᒪᑕ ᒪᕐᕉᒃ ᕿᓐᖓᐅᑦ, ᐅᒥᒻᒪᖅᑑᖅ, ᐊᒻᒪ ᐃᖃᓗᒃᑑᑦᑎᐊᖅ ᑭᒡᒐᖅᑐᕋᒃᑭᑦ ᑖᒃᑯᐊ 
ᐃᓕᓐᓂᐊᕐᕕᖃᓐᖏᒻᒪᑎᑦ ᐅᒥᒻᒪᖅᑑᖅ ᐊᒻᒪᓗ ᕿᖓᐅᑦ. ᑕᐃᒃᑯᐊ ᐃᖃᓗᒃᑑᑦᑎᐊᒨᖃᑦᑕᕐᖓᑕ 
ᐃᓕᓐᓂᐊᕆᐊᖅᑐᑎᑦ ᓱᕈᓯᕆᔭᖏᑦ. ᑐᔪᕐᒥᕕᒃᑕᖃᖃᑦᑕᓚᐅᖅᓯᒪᔫᒐᓗᐊᖅ ᑕᐃᒃᑯᓄᖓ ᐃᓕᓐᓂᐊᕆᐊᖅᑐᓄᑦ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᓱᖕᒪᒃᑭᐊᕐᖓᐃᑦ ᐅᐊᑦᑎᐊᕈ ᑕᐃᒃᑯᐊ ᒪᑐᔭᐅᓚᐅᖅᓯᒪᕙᑦ ᑕᒪᒃᑯᓄᖓ 
ᓄᓇᖃᓐᖏᑦᑐᓄᑦ ᐃᓂᒋᔭᐅᖃᑦᑕᖅᑐᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑲᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᒪᑐᔭᐅᓚᐅᖅᓯᒪᕙᓪᓚᐃᔪᑦ ᐃᒡᓗ 
ᑐᔪᕐᒥᕕᐅᖃᑦᑕᓚᐅᖅᓯᒪᔪᖅ ᐃᓕᓴᕐᕕᒻᒧᑦ ᒐᕙᒪᒃᑰᓚᐅᖅᑎᓐᓇᑕᓕ.  
 
ᖃᕆᓴᐅᔭᒃᑯᑦ ᑎᑎᕋᓚᐅᕐᖓᑦ ᑎᑎᕋᖅᑐᓂᓗ ᑐᑭᓯᐅᒪᓚᐅᕋᒃᑯᓕ ᐊᑐᖅᑕᐅᖃᑦᑕᕈᓐᓃᓚᐅᖅᓯᒪᒻᒪᑕ ᑕᐃᒃᑯᐊ 
ᑐᔪᕐᒥᕕᐅᖃᑦᑕᖅᑐᑦ ᐃᓕᓐᓂᐊᕆᐊᖅᑐᓄᑦ.  
 
ᐊᒻᒪᓗ ᑕᐃᒃᑯᐊ ᐃᓄᒋᐊᕐᓂᕆᔭᖏᑦ ᐃᓕᓐᓂᐊᖅᑎᐅᔪᑦ ᖃᑦᑏᓐᓇᑯᓘᓚᐅᕐᖓᑕ, ᑕᒪᓐᓇ ᐱᔾᔪᑎᒋᓪᓗᒍ ᑕᐃᓐᓇ 
ᑐᔪᕐᒥᕕᐅᕙᑦᑐᖅ ᒪᑐᔭᐅᓚᐅᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᐄ, ᒥᓂᔅᑕᐅᔪᖅ ᐅᖃᓚᐅᖅᑐᖅ ᑭᓯᐊᓂ ᑕᐃᒃᑯᐊ ᑭᒡᒐᖅᑐᖅᑕᒃᑲ ᑖᔅᓱᒥᖓ ᖁᕕᐊᓱᓚᐅᓐᖏᒻᒪᑕ 
ᐊᐱᖅᓱᖃᓐᓂᖁᔨᓕᓚᐅᕐᖓᑕ ᒥᓂᔅᑐᒧᑦ. ᒥᓂᔅᑕᐅᔪᖅ ᑐᔪᕐᒥᕕᖃᖅᑎᑦᑎᔪᒪᓐᓂᖅᑲᑦ ᐅᒥᒻᒪᖅᑑᕐᒥᐅᓂᑦ 
ᕿᓐᖓᐅᕐᒥᐅᓂᑦ ᑕᐃᑯᖓ ᐃᓕᓐᓂᐊᕆᐊᕈᒪᔪᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᓯᒪᔭᑦᑎᓐᓂ ᓯᕕᑐᔪᒧᑦ ᐱᓯᒪᓐᖏᑦᑐᒍᑦ 
ᑐᔪᕐᒥᕕᐅᖃᑦᑕᕋᔭᖅᑐᑦ ᐃᓕᓐᓂᐊᕆᐊᖅᑐᓄᑦ ᐃᖃᓗᒃᑑᑦᑎᐊᕐᒧᑦ ᑕᐃᒃᑯᓇᓐᖓᑦ ᓄᓇᓕᓐᓂᒃ ᒪᕐᕉᓐᓂᒃ.  
 
ᖃᐅᔨᒪᒻᒪᑦ ᒪᓕᒐᓕᐅᖅᑎᐅᔪᖅ ᑕᐃᒃᑯᐊ ᓇᔪᕋᒃᓴᖃᖅᑎᑕᐅᖃᑦᑕᖅᑐᑦ ᐱᔭᕆᐊᖃᓪᓚᕆᓕᕐᓂᖅᑲᑕ 
ᐊᒥᓱᒃᑲᓐᓂᐅᑉᐸᑕᓘᓐᓃᑦ ᕿᒥᕐᕈᑲᓐᓂᕈᓐᓇᕋᔭᖅᑕᕗᑦ.  
 
ᑐᑭᓯᐅᒪᔭᒃᑯᓪᓕ ᒫᓐᓇᐅᔪᖅ ᐊᑐᖃᑦᑕᖅᑕᕗᑦ ᐃᖃᓗᒃᑑᑦᑎᐊᕐᒥ ᒪᓕᒻᒪᑕ ᐊᒥᓱᐊᓗᓐᓂᑦ ᐅᖃᐅᓯᖃᓐᖏᑦᑐᒍᑦ 
ᓱᕈᓯᕐᓂᒃ.  
 
ᒪᑐᐃᖅᓯᓐᓂᕈᑦᑕ ᑐᔪᕐᒥᕕᐅᒐᔭᖅᑐᒥ ᐃᖅᑲᓇᐃᔭᖅᑎᖃᕆᐊᖃᕋᔭᖅᑐᖅ ᐊᒻᒪᓗ ᐊᑭᖃᕋᔭᕆᓪᓗᓂ. ᒫᓐᓇᐅᔪᖅ 
ᐊᑭᖓ ᐊᑭᒋᒐᔭᖅᑕᖓ ᑕᑯᓐᓈᖅᑐᒍ ᓈᒻᒪᓗᐊᓐᖏᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᐲᑯ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᓗᒍᓗ ᑭᐅᒻᒪᑦ.  
 
ᒐᕙᒪᒃᑯᑦ ᐅᖃᖃᑦᑕᕐᓯᒪᒻᒪᑕ ᐅᕕᒃᑲᕆᔭᐅᕗᑦ ᓯᕗᓂᒃᓴᕆᒐᑦᑎᒍ.  
 
ᐃᒫᒃ, ᐄ, ᑕᐃᒃᑯᐊ ᐃᖃᓗᒃᑑᑦᑎᐊᒦᑦᑐᑦ ᑐᔪᕐᒥᕕᖃᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᓱᕈᓯᒃᑯᕕᐅᔪᒥᒃ ᐱᑕᖃᓐᖏᒻᒪ, 
ᑕᐃᒃᑯᐊ ᓱᕈᓯᐅᔪᑦ ᒪᕐᕈᑲᓐᓂᐅᔫᒃ ᐃᓱᒫᓗᒍᑎᖃᕐᒪᑕ ᕿᑐᕐᖓᕆᔭᖏᑦ ᑲᑎᓐᖓᑎᑕᐅᖃᑦᑕᓐᖏᒻᒪᑕ 
ᑐᔪᕐᒥᑎᑕᐅᑎᓪᓗᒋᑦ.  
 
ᒥᓂᔅᑕᐅᔪᒧᑦ ᐊᐱᖅᑯᑎᒋᔪᒪᔭᕋ: ᖃᓄᐃᓕᐅᖅᑑᒐᓗᐊᓂᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᐊ ᓄᓇᖃᓐᖏᑦᑐᑦ 
ᐃᓕᓐᓂᐊᕆᐊᖅᓯᒪᔪᑦ ᖃᑕᓐᖑᑎᒌᑦ ᑕᕝᕙᓂᔅᓴᐃᓐᓇᖅ ᑐᔪᕐᒥᑎᑕᐅᖃᑦᑕᕋᓗᐊᕐᒪᖔᑖ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᐅᖃᐅᑎᔪᒪᔭᕋ ᒪᓕᒐᓕᐅᖅᑎ 
ᑕᐃᒃᑯᐊᓗ ᐃᓚᒋᔭᐅᔪᑦ, ᓱᕈᓯᕐᒥᒃ ᐊᖏᕐᕋᕆᔭᐅᔪᒨᖅᑎᑦᑎᓚᐅᖅᑎᓐᓇᑕ ᑕᐃᒃᑯᐊ ᖃᐅᔨᓴᖅᑕᐅᖅᑳᕆᐊᖃᕐᒥᒻᒪᑕ 
ᐃᖅᑲᓇᐃᔭᖅᑎᐅᔪᓂᑦ ᐊᒻᒪᓗ ᐊᑦᑕᓇᓐᖏᑦᑎᐊᕆᐊᖃᖅᑐᓂᓗ.  
 
ᐄ, ᑕᐃᒪᐃᖃᑦᑕᕆᐊᖃᕐᖓᑕᐃᓛᒃ ᖃᐅᔨᒪᓐᖏᑦᑐᖓ ᐅᕙᖓᐃᓛᒃ ᑕᑯᓯᒪᓐᖏᑦᑐᖓ ᑎᑎᕋᖅᓯᒪᔪᓂᒃ 
ᐃᓱᒫᓗᒍᑎᖃᕐᒪᖔᑕ ᑕᐃᒃᑯᓄᖓ ᐊᖏᔪᖅᑳᕆᔭᐅᔪᓄᑦ, ᐃᓛᒃ ᑐᔪᕐᒥᕕᐅᖃᑦᑕᕐᑐᑦ ᑕᐃᒃᑯᐊ ᐃᖃᓗᒃᑑᑦᑎᐊᕐᒥ. 
 
ᒪᓕᑦᑐᒋᑦ ᖃᓄᑎᒋ ᐊᒥᓲᒻᒪᖔᑕ ᐊᒻᒪᓗ ᐅᖃᐅᓯᖃᕋᑦᑕ ᖃᑦᑏᓐᓇᑯᓗᓐᓂᒃ. ᓱᓕᔪᖅ ᒪᓕᒐᓕᐅᖅᑎ; 
ᐃᓱᒫᓗᒍᑎᖃᖅᑲᑕ ᑐᔪᕐᒥᕕᒋᔭᖏᓐᓂᑦ ᑐᓴᖅᑎᑕᐅᒍᒪᑐᐃᓐᓇᖅᑐᖓ ᐊᑎᖏᓐᓂᒃ ᑎᑎᖅᑲᑎᒍᑦ 
ᖃᐅᔨᒋᐊᑦᑎᐊᕈᓐᓇᕋᔭᕋᒃᑯ.  
 
ᑐᑭᓯᒪᒐᒪᓗ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᒃᑯᓂᖓ ᐱᔪᓐᓇᓐᖏᓐᓇᑦᑕ, ᑭᓯᐊᓂ ᖃᐅᔨᒪᑎᑉᐹᖓ 
ᖃᓄᐃᓕᒋᐊᕈᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᐲᑯ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᓗᒍᓗ ᒥᓂᔅᑕᐅᔪᖅ ᑭᐅᒻᒪᑦ.  
 
ᐃᓱᒫᓗᓐᖏᑦᑐᑦ ᐊᖏᔪᖅᑳᕆᔭᐅᔪᑦ ᑕᕝᕙᓂ ᑐᔪᕐᒥᕕᒋᔭᐅᔪᒥᒃ, ᑭᓯᐊᓂᓕ ᑖᒃᑯᐊ ᕿᑐᕐᖓᖏᑦ ᐊᕕᒃᑎᑕᐅᓯᒪᒻᒪᑎᒃ 
ᑲᑎᓐᖓᓐᖏᒻᒪᑎᒃ ᑐᔪᕐᒥᕕᖓᓂ.  
 
ᐃᒫᒃ ᐃᓕᓐᓂᐊᕈᑎᖏᓐᓂᑦ ᑲᒪᖃᑦᑕᕈᓐᓇᕋᔭᕐᓗᑎᑦ ᑕᒪᒃᑯᓂᖓ ᖃᓄᐃᓐᖏᑦᑑᒐᓗᐊᑦ.  
 
ᑭᖑᓪᓕᖅ ᐃᓱᒫᓗᒍᑎᒋᔭᕋᐃᓛᒃ ᐃᓚᖓᑦ ᓴᖅᑭᑕᐅᓚᐅᕐᒥᔪᑦ ᑕᐃᒃᑯᐊ ᐊᑭᒋᖃᑦᑕᖅᑕᖏᑦ ᐃᓕᓐᓂᐊᖅᑎᓄᑦ 
ᖃᑦᑏᓐᓇᐅᓗᐊᕐᒪᑕ ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᓇᓕᐊᓐᓄᕋᓗᐊᖅᑑᔮᖃᑦᑕᕐᖓᑕ. ᑕᒪᓐᓇ ᑕᐃᒃᑯᐊ 
ᑐᔪᕐᒥᐊᖃᖃᑦᑕᕈᒪᔪᑦ ᐊᒥᓱᕈᒃᑲᓐᓂᕆᐊᓕᐅᒐᓗᐊᑦ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᐃᓕᓐᓂᐊᖅᑐᓕᕆᓕᔨᒃᑯᑦ ᖃᓄᖅ ᕿᒥᕐᕈᔪᒫᕐᓂᐊᕐᒪᖔᑕ ᑕᐃᒃᑯᓇᓐᖓᑦ 
ᑐᔪᕐᒥᕕᐅᖃᑦᑕᕈᓐᓇᕋᔭᖅᑐᓂᑦ ᐃᖃᓗᒃᑑᑦᑎᐊᕐᒥ, ᐸᕐᓇᒍᑎᒃᓴᖃᓐᖏᑦᑐᑦ ᑐᔪᕐᒥᕕᐅᖃᑦᑕᕐᓂᐊᖅᑐᓂᒃ 
ᓴᖅᑮᓂᐊᓐᖏᑉᐸᑕ? ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᕿᒥᕐᕈᔪᒍᑦ ᑕᕝᕗᖓ 
ᑲᑐᔾᔨᖃᑎᖃᕈᓐᓇᕐᒪᖔᑕ ᐊᓯᖏᓐᓂᒃ ᐃᓪᓘᔪᓂᒃ, ᐆᑦᑑᑎᒋᓗᒍ ᐃᖃᓗᒃᑑᑦᑎᐊᕐᒥ ᑕᐃᓐᓇ 
ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᐅᔪᖅ. ᑭᓯᐊᓂ ᐃᒫᒃ ᑲᑎᓐᖓᖁᓐᖏᒻᒥᒐᑦᑎᒍ ᐃᓅᓱᒃᑑᔪᑦ 
ᐃᓐᓇᐅᓗᐊᖅᑐᓂᓪᓘᓐᓃᑦ. 
 
ᐃᒫᒃ ᐃᓪᓗᒥᐅᖃᑎᖃᕐᓗᑎᒃ ᑕᒪᒃᑯᐊ ᖃᑕᓐᖑᑎᒌᖑᔪᑦ ᐃᖃᓗᒃᑑᑦᑎᐊᕐᒨᖅᑕᐅᑉᐸᑕ ᑕᐃᒃᑯᐊ 
ᑲᑎᓐᖓᑎᒐᓱᐊᕋᔭᖅᑕᕗᑦ. 
 
ᑕᐃᒃᑯᓂᖓᓕ ᐊᑭᓕᖅᑕᐅᖃᑦᑕᕐᓂᖏᓐᓄᑦ ᑖᓐᓇ ᐅᖃᐅᓯᕆᖃᑦᑕᖅᓯᒪᒻᒪᒍ ᕿᒥᕐᕈᕙᓪᓕᐊᔭᕋ ᑖᒃᑯᓄᖓ 
ᑐᔪᕐᒥᐊᖃᖅᐸᑦᑐᓄᑦ ᐃᓕᓐᓂᐊᕆᐊᖅᑐᓂᒃ, $50-ᖑᒻᒪᑦ ᐃᓄᒻᒧᑦ ᐊᑕᐅᓯᕐᒧᑦ ᐅᓪᓗᖅ. ᑕᐃᒃᑯᐊᓕ 
ᖃᑦᑏᓐᓇᐅᓂᖅᓵᔾᔫᒻᒪᑕ ᑭᓯᐊᓂ ᑖᒃᑯᐊ ᕿᒥᕐᕈᕙᓪᓕᐊᔭᕗᑦ ᖃᐅᔨᓴᖅᑐᒋᑦ ᖃᑦᑎᐅᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 178 - 2(4): ᓴᖅᑭᖅᑎᑕᐅᓂᖏᑦ ᓄᓇᕗᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ ᓄᓇᕗᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᑦ ᐊᕐᕌᒍᑕᒫᑦ ᐅᓂᒃᑳᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᑖᑦᓱᒧᖓ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᑭᐅᖅ 
ᑲᑎᒪᑎᓪᓗᑕ ᑲᑎᒪᔨᕋᓛᓂᓗ, ᒥᓂᔅᑕ ᐱᒋᐊᕐᓂᐊᕐᓂᕋᓚᐅᕐᒪᑦ ᐅᑭᐅᖅ ᑕᕝᕙᓂ ᐅᐱᕐᖔᒥᒎᖅ ᑕᐃᓐᓇ report 
ᐱᐊᓂᒃᑕᐅᓯᒪᓕᖅᑐᖅ ᕕᕝᕗᐊᕆᖑᑎᓪᓗᒍ 2007 ᑖᑦᓱᒪ ᓄᓇᕗᑦ Development Corporation ᒥᒃᓵᓄᑦ ᐊᒻᒪ 
ᓄᓇᕗᑦ Business Credit Corporation ᒥᒃᓵᓄᒡᒎᖅ ᑕᕝᕗᖓ table-ᒍᓐᓇᓛᕐᒪᒍ.  
 
ᐊᐱᕆᔪᒪᔭᕋ ᒥᓂᔅᑕ: ᒫᓐᓇᖃᐃ ᐅᑉᓗᒥᖃᐃ table-ᒍᓐᓇᕐᓂᐊᖅᐱᐅᒃ, ᐅᑉᓗᒥᐅᓐᖏᑉᐸᑦ ᖃᖓ ᐅᕗᖓ table-
ᓂᐊᖅᐱᐅᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᐃᒡᓇ ᐅᖃᐅᓯᕆᓚᐅᖅᓯᒪᔭᕗᑦ ᐱᐊᓂᒃᑕᐅᓐᖏᐅᔭᕐᒪᑦ 
ᓱᓕ. ᒫᓐᓇ ᐃᖅᑲᓇᐃᔭᖅᑎᑦᑎᓐᓂᒃ ᐱᕙᓪᓕᐊᔪᓕᕆᔨᒃᑯᓐᓂᑦ ᒫᓐᓇ ᖃᐅᔨᓴᖅᑕᐅᒻᒪᑦ. ᐱᐊᓂᒃᑕᐅᖏᒐᔮᒃᑐᖅ ᓱᓕ 
ᐱᐊᓂᒃᓯᒪᓕᑐᐊᖅᐸᑦ Cabinet-ᑯᓐᓄᑦ ᑕᑯᑎᓐᓂᐊᖅᑐᖅ ᐊᒻᒪ ᑐᓂᔪᓪᓗᐊᓕᑐᐊᕈᑦᑎᒍᓗ ᑕᕝᕗᖓ ᐃᓪᓗᒧᑦ 
ᑐᓂᓂᐊᖅᖢᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔪᒍᑦ ᒥᓂᔅᑕᒥᒃ ᑕᐃᒃᑯᐊ ᐅᓂᒃᑳᑦ ᐱᓯᒪᓕᕐᒪᔾᔪᒎᖅ ᕕᕝᕗᐊᕆᒥ. 
ᐅᖃᖅᑲᐅᒐᕕᑦ ᐅᕙᑦᑎᓐᓄᑦ ᓴᖅᑭᓛᕋᕕᐅᒎᖅ ᑲᑎᒪᕐᔪᐊᓕᕈᑦᑕ ᑕᕝᕙᓂ. ᑕᕝᕙᓂ ᑲᑎᒪᕐᔪᐊᓕᕈᑦᑕ 
ᓴᖅᑭᓐᓂᐊᕆᕕᐅᒃ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᐱᐊᓂᒃᓯᒪᓕᑐᐊᖅᐸᑦ ᑕᕝᕗᖓ ᑐᓂᔪᓐᓇᖅᓯᓂᐊᖅᑕᕗᑦ ᐃᒡᓗᒧᑦ. 
ᖃᐅᔨᓴᖅᑕᐅᒃᑲᓐᓂᕐᒪᓂᓛᒃ ᑐᓂᔭᐅᓯᒪᓕᓚᐅᖅᑑᒐᓗᐊᖅ ᐃᖅᑲᓇᐃᔭᖅᑎᑦᑎᓐᓄᑦ. ᖃᐅᔨᓴᖅᑕᐅᒻᒪᑦ, 
ᖃᐅᔨᓴᖅᑕᐅᒌᑐᐊᖅᐸᓪᓗ ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ ᐋᖅᑭᒋᐊᖅᑕᐅᓂᐊᖅᖢᑎᒃ. ᐱᐊᓂᑐᐊᖅᐸᑦ 
ᑐᓂᔪᓐᓇᖅᓯᓂᐊᖅᑕᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑐᑭᓯᑦᑎᐊᖅᑐᖓ ᑭᐅᔭᖓᓂᒃ. ᐅᖃᖅᑎᑦᑎᔩ, ᐊᐱᖅᑯᑎᒐ ᑕᐃᒃᑯᐊ 
ᓴᖅᑭᑕᐅᓂᐊᖅᐸᑦ ᑕᕝᕙᓂ ᑲᑎᒪᕐᔪᐊᖅᑎᓪᓗᑕ? ᓴᖅᑭᑕᐅᔾᔮᓐᖏᑉᐸᑦ ᑕᕝᕙᓂ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ 
ᓴᖅᑭᑕᐅᔪᒫᖅᐹ? ᑕᕝᕙᓂ ᑲᑎᒪᕐᔪᐊᕐᓂᑦᑎᓐᓂ ᓴᖅᑭᓐᓂᐊᕐᓂᕋᓚᐅᖅᓯᒪᒐᕕᐅᒃ, ᓴᖅᑭᔮᓐᖏᒃᑯᕕᐅᒃ ᐅᐱᕐᖔᒥ 
ᖃᖓᒃᑯᑦ ᓴᖅᑭᑕᐅᔪᓐᓇᖅᐸ, ᓇᓗᓇᐃᖅᓯᔪᓐᓇᖅᐹ ᒥᓂᔅᑕ ᑭᒡᒍᓯᕐᒥᖕᓂᒃ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪᒥᐅᓇᐅᒐᓗᐊᖅ ᑕᒪᓐᓇ ᑭᖑᕙᕆᐊᖅᓯᒪᓕᓚᐅᕐᒪᑦ. ᑖᒃᑯᐊ 
ᖃᐅᔨᓴᖅᑕᐅᓂᕆᓚᐅᖅᑕᖏᑦ ᑭᖑᕙᕆᐊᖅᓯᒪᓕᓚᐅᕐᒪᑦ ᒪᒥᐊᓇᐅᒐᓗᐊᖅ, ᑎᑎᕋᖅᑕᐅᓂᖓᐃᓛᒃ 
ᐱᐊᓂᓐᖏᒐᔮᖅᓯᒪᖕᒪᑦ ᓱᓕ. ᑕᒡᕙᓂ ᑲᑎᒪᓂᑦᑎᓐᓂ ᒫᓐᓇᓪᓚᕆᒃ ᓴᖅᑭᑎᑦᑐᓐᓇᕐᓂᐊᓐᖏᑕᕗᑦ, 
ᓂᕆᐅᓐᓇᕐᓂᖅᓴᐅᔪᖅ ᐅᑭᐊᒃᓵᖅ ᑲᑎᒪᓕᕐᒥᒍᑦᑕ ᓴᖅᑭᑎᑦᑑᓗᐊᕆᐊᒃᓴᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐅᓇ ᐊᐱᖅᑯᑎᒋᓕᖅᑕᕋ ᑖᒃᓱᒪ ᒥᒃᓵᓄᑦ, ᓄᓇᕗᑦ 
Development Credit Corporation President-ᖃᓐᖐᓐᓇᓕᕐᒪᑦ ᐅᑭᐅᓕᒫᖑᕙᓪᓚᐃᔪᖅ ᐅᖓᑖᓄᑦ. 
ᒥᓂᔅᑕᖃᐃ ᑕᒡᕙᓂ ᒫᓐᓇ ᐅᖃᕈᓐᓇᖅᐳᖅ ᖃᖓᒃᑯᑦ appoint-ᑎᒃᓯᓛᕐᒪᖔᕐᒥᒃ President-ᓴᖓᓂᒃ NDC ᐊᒻᒪᓗ 
ᑭᓇ ᒫᓐᓇ acting president-ᖑᕙ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᓐᓇ ᐃᒃᓯᕙᐅᑕᕆᔭᖓᓂᓛᒃ ᑖᒃᑯᐊ ᑲᑎᒪᔨᖏᑦᑕ, ᑖᑦᓱᒪ 
ᓄᓇᕗᑦ Development Corporation-ᖑᔪᑦ ᑎᑎᕋᖅᓯᒪᓕᕐᒪᑕ ᐃᑲᔪᖅᑐᐃᓂᕋᖅᖢᑎᒃ ᑖᓐᓇᑦᓴᐃᓐᓇᖅ 
president-ᖑᓚᐅᖅᑐᖅ president-ᖑᖅᑎᑕᐅᒃᑲᓐᓂᖁᑉᓗᒍ, ᑕᒪᑐᒥᖓ ᑐᐊᕕᕈᑎᖃᕐᓂᕋᖅᖢᑎᒡᓗ ᑎᑎᕋᖅᓯᒪᔪᑦ. 
 
ᑖᓐᓇ president-ᖑᓚᐅᖅᑐᖅ ᑳᓐᑐᕌᒋᓚᐅᖅᑕᖓ ᐃᓱᓕᓚᐅᖅᓯᒪᒻᒪᑦ ᒫᑦᓯ 31, 2006-ᒥ. ᑖᓐᓇ president-
ᖑᔪᕐᖏᓛᒃ ᒫᓐᓇ ᑕᒪᑐᒥᖓ ᑲᔪᓯᑐᐃᓐᓇᖅᑐᖅ ᐱᓕᕆᑐᐃᓐᓇᖅᑐᖅ ᑖᒃᑯᓄᖓ ᑲᑎᒪᔨᓄᑦ ᑳᓐᑐᕌᖃᖅᖢᓂ. 
ᐊᐱᕆᒋᐊᖅᓯᒪᔪᒍᑦ ᐅᕙᒍᑦ ᑖᒃᑯᓄᖓ Executive and Intergovernmental Affairs-ᑯᓐᓄᑦ ᖃᓄᖅ 
ᐱᓂᐊᕐᒪᖔᑦᑕ ᕿᓂᕐᓂᐊᕐᒪᖔᑦᑕᓗᕝᕙ ᑭᓇᑐᐃᓐᓇᕐᒧᑦ ᐅᒃᑯᐃᕐᓗᒍ ᖃᓄᖅ ᐱᓂᐊᕐᒪᖔᑦᑕ ᑖᒃᑯᐊ 
ᐊᐱᕆᓯᒪᔭᕗᑦ ᒫᓐᓇᐅᔪᖅ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 179 - 2(4): ᑐᐊᕕᕐᓇᖅᑐᓕᕆᓂᕐᒧᑦ ᐸᖅᓴᐃᔪᓕᕆᓂᕐᒧᓪᓗ ᐸᕐᓇᐅᑎᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒧᖓ ᐊᐱᕆᔪᒪᒐᒪ ᒥᓂᔅᑕᐅᔪᒧᑦ ᓄᓇᓕᓐᓂᑦ ᒐᕙᒪᓕᕆᔨᒧᑦ, CGS.  
 
ᐃᒃᐸᔅᓴᖅ ᑕᐃᒪ ᑐᓴᖅᑎᑦᑎᓚᐅᕐᒪᑦ ᑕᒪᒃᑯᓄᖓ ᑐᐊᕕᕐᓇᖅᑐᓕᕆᓂᕐᒧᑦ ᐸᖅᓴᐃᔪᓕᕆᓂᕐᒧᓪᓗ ᑕᒪᑐᒧᖓ 
ᐅᑭᐅᖅᑕᖅᑐᒧᑦ $1 ᒥᓕᐊᓐᓂᒃ ᑮᓇᐅᔭᖃᖅᑎᑕᐅᓛᕐᓂᕋᐃᓪᓗᓂ ᐊᕐᕌᒍᓄᑦ ᐱᖓᓱᓄᑦ. ᑕᐃᒪ ᐊᕐᕌᓂ 2006 
ᐊᐅᔭᖓᓂ ᕿᑭᖅᑖᓘᑉ ᕿᑎᖓᓂᒥᐅᑕᐅᔪᒍᑦ ᑲᑉᐱᐊᓱᐊᑎᑕᐅᑲᐃᓐᓇᓚᐅᕐᒪᑕ ᐃᓄᖏᑦ ᑕᐅᕙᓂ Greenland-ᒥ 
ᐃᒪᐅᑉ ᐃᖅᑲᖓᓂ ᓴᔪᑉᐱᓪᓚᒃᑐᖃᑐᐃᓐᓇᕆᐊᖃᖅᑐᒋᔭᐅᑎᓪᓗᒍ ᐊᒻᒪᑦᑕᐅᖅ 
ᑦᓱᓈᒥᑕᖃᑐᐃᓐᓇᕆᐊᖃᖅᑐᒋᔭᐅᑎᓪᓗᒍ. 
 
ᑕᐃᒪ ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᔪᑦ ᑕᒪᑐᒥᖓ ᐸᕐᓇᐃᕙᓪᓕᐊᕙᑦ ᖃᓄᖅ 
ᐊᐅᓚᑕᐅᑦᑎᐊᒃᑲᓐᓂᕈᓐᓇᕋᔭᕐᒪᖔᑦ ᑕᐃᒪᐃᑎᓪᓗᒍ ᑐᐊᕕᕐᓇᖅᑐᒧᑦ ᑎᑭᑕᐅᑲᓪᓚᓐᓂᕐᒥᒍᑦᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓄᓇᓕᓐᓄᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᐊᐱᖅᓱᖅᑐᖅ.  
 
ᐃᓛᒃ ᑕᐃᓐᓇ ᐅᖃᐅᓯᕆᓚᐅᖅᑕᕋ $1 ᒥᓕᐊᓐ ᑮᓇᐅᔭᖅ ᐊᑐᖅᑕᐅᓂᐊᕐᒪᑦ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ 
ᑕᐅᕗᖓ ᔫᑳᓐᒧᑦ, ᓄᓇᑦᓯᐊᕐᒧᑦ, ᓄᓇᕗᒻᒧᓪᓗ ᓱᓕ ᖃᐃᑕᐅᓐᖏᑦᑐᖅ, ᖃᐃᑕᐅᑉᐸᑦ ᓇᓗᓇᐃᕈᒫᕐᒥᔪᐊᓘᔪᒍᑦ 
ᓂᕆᐅᑦᑐᒍᑦ ᖃᐃᑕᐅᓂᐊᕐᓂᖓᓂ. 
 
ᑕᐃᓐᓇ ᐊᐱᖅᑯᑎᒋᔮ ᑕᒪᕐᒥᒃ ᓄᓇᓖᑦ ᓄᓇᕗᑦ ᐃᓗᐊᓃᓛᒃ ᑮᓇᐅᔭᖅᑖᖃᑦᑕᖅᓯᒪᒐᓗᐊᕐᒪᑕ $2,500-ᒥᒃ ᐊᒻᒪ 
ᐸᕐᓇᕐᓂᖏᑦ ᑖᒃᑯᓄᖓ CGS-ᑯᓐᓄᑦ ᐃᓚᐅᓂᖃᑦᑎᐊᖃᑦᑕᕐᒪᑕ ᑖᒃᑯᐊ CGS-ᑯᑦ ᐊᒻᒪᓗ ᓇᖏᐊᕐᓇᖅᑐᖃᓕᕌᖓᑦ 
ᑐᐊᕕᕐᓇᖅᑐᖃᓕᕌᖓ ᐊᑐᐃᓐᓇᐅᓇᓱᐊᖃᑦᑕᖅᑐᑦ ᑖᒃᑯᐊ CGS-ᑯᑦ. ᓄᓇᓖᑦᑕᐅᖅ ᑕᒪᕐᒥᒃ ᓇᓗᓇᓐᖏᓚᖅ 
ᓲᖃᐃᒻᒪ ᕼᐋᒻᓚᒃᑯᑦ ᑕᒪᐃᑕ ᑕᒪᒃᑯᓂᖓ ᑲᒪᖃᑕᐅᖃᑦᑕᕐᒥᒻᒪᑕ ᐃᓛᒃᑯᓪᓗ ᑲᑎᒪᔨᖃᖅᓱᑎᒃ ᕿᓂᖅᑎᓂᒃ. 
ᑕᐃᒃᑯᐊ ᕿᓂᖅᑎᖏᑦ ᐊᐅᓚᑦᑎᓯᒻᒪᕆᐅᓲᖑᒻᒪᑕ ᓄᓇᓕᓐᓂ.  
 
ᑕᐃᒃᑯᐊ ᐃᑲᔪᖅᑐᖅᑖᓗᑉᐳᑦ CGS-ᑯᓐᓄᑦ ᐊᒻᒪ ᓴᕆᒪᒋᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ.  
 
ᐊᐱᕆᑲᐃᓐᓇᕋᓗᐊᕋᒪ ᑕᐃᒪ ᑕᐃᒪᐃᑦᑐᓂᒃ ᑦᓱᓈᒥᒥᑦ ᐱᔾᔪᑎᖃᓗᐊᖅᑐᖓ. ᑕᒫᓂ ᐃᒪᑦᑎᓐᓂ ᖃᐅᔨᓴᐅᑎᒥᒃ 
ᐋᖅᑭᒃᓯᔪᖃᓛᕆᐊᖓ ᐸᕐᓇᒃᑐᖃᖅᐸᓪᓕᐊᕙ ᑦᓱᓈᒥᑕᖃᕐᓂᐅᓴᑲᓪᓚᓐᓂᖅᐸᑦ ᖃᐅᔨᒪᔾᔪᑎᒃᓴᒥᒃ ᐅᕙᑦᑎᓐᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓄᓇᓕᓐᓂᑦ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᑎᔩ. ᐄ, ᑕᐃᒃᑯᐊ ᖃᐅᔨᓴᐅᑏᓂᓛᒃ ᓇᓂᔾᔪᑏᑦ ᑖᒃᑯᐊ 
CGS-ᑯᑦ ᑕᒪᒃᑯᓂᖓ ᐱᑖᖅᓯᒪᔫᒐᓗᐃᑦ, ᓲᕐᓗ ᐃᒪᓐᓇᐃᑦᑐᓂᒃ, personal locator beacon, ᑕᐃᒃᑯᐊ 
ᓄᓇᓕᖕᓂᑦ ᐱᑖᖑᓯᒪᒐᓗᐊᕐᒪᑕ.  
 
ᐊᒻᒪ ᑕᐃᓐᓇᓕ ᑭᓯᐊᓂ ᐅᖃᐅᓯᕆᔮ ᐊᐱᖅᑯᑎᒋᔮ ᒫᓐᓇᒧᑦ ᐅᑉᓗᒥᒧᑦ ᖃᐅᔨᒪᓐᖏᓐᓇᒃᑯ 
ᐃᓕᓐᓂᐊᖅᑎᑕᐅᖃᑦᑕᕋᓗᐊᕐᒪᑕ ᑖᒃᑯᐊ ᑕᒪᐃᑕ ᓄᓇᓖᑦ.  ᑕᐃᒃᑰᓇ ᐃᓕᓐᓂᐊᖅᑎᑕᐅᒑᖓᒥᒃ 
ᖃᐅᔨᑎᑕᐅᑦᑎᐊᖃᑦᑕᖅᑑᒐᓗᐃᑦ ᑖᒃᑯᐊ search and rescue-ᑯᑦ ᑲᑎᑎᑕᐅᖃᑦᑕᕐᒪᑕ ᓄᓇᕗᓗᒃᑖᖅ 
ᐃᓗᐊᓃᒃᑐᑦ ᐊᕐᕌᒍᑕᒫᑦ.  
 
ᑕᐃᓐᓇ ᐅᖃᐅᓯᕆᔮ ᑭᓯᐊᓂ ᒫᓐᓇ ᖃᐅᔨᒪᓐᖏᓐᓇᒃᑯ ᐃᒻᒪᖃ ᖃᐅᔨᒋᐊᑦᓯᐊᓚᐅᕐᓗᒍ ᑕᕝᕗᖓ 
ᐅᑎᒃᑲᓐᓂᕈᓐᓇᕐᓂᐊᖅᐳᖓ ᑖᑦᓱᒧᖓ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᑲᑦᑐᒃ. 
 
ᐊᐱᖅᑯᑦ 180 - 2(4): ᑐᓴᒐᒃᓴᖅ ᐊᖓᔪᖅᑳᖅ ᑲᑎᒪᓂᕆᓚᐅᖅᑕᖓᓂᒃ ᐊᒥᐊᓕᒐᐃᑦ ᓄᓇᖓᓂ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ ᐅᖃᐅᓯᕆᑲᐃᓐᓇᑕᒻᒪ ᒥᒃᓵᓄᑦ 
ᐊᐱᕆᑲᐃᓐᓇᓂᐊᕋᒪ ᑕᑭᓗᐊᓐᖏᑦᑐᒥᒃ ᒥᓂᔅᑐᐅᔪᒧᑦ ᐊᕙᑎᓕᕆᓂᕐᒧᑦ.  
 
ᑖᓐᓇ ᒥᓂᔅᑐ ᐅᐱᓇᓚᐅᖅᑐᖅ ᑕᐅᓄᖓ ᐊᒥᐊᓕᒃᑲᓕᐊᕐᓯᒪᓚᐅᕐᒪᑦ ᐅᑭᐅᖃᐃ. ᑭᓯᐊᓂ ᑖᒃᑯᐊ ᓄᓇᕘᒥᐅᑦ 
ᖃᓄᐃᓕᐅᖅᑕᐅᒻᒪᖔᑦᑕ ᑐᓴᐅᒪᑦᓯᐊᕈᒪᒻᒪᑕ. ᑕᐃᑦᓱᒪᓂ ᐊᒥᐊᓕᑲᒃᑯᓐᓄᑦ ᐳᓛᕆᐊᖅᓯᒪᓚᐅᕐᒪᑦ, ᖃᓄᑭᐊᖅ 
ᑕᐃᓐᓇ ᐳᓛᕆᐊᕐᓂᕆᓚᐅᖅᑕᖓ ᐅᕝᕙᓘᓐᓃᑦ ᑲᑎᒪᔭᖅᑐᕐᓂᕆᓚᐅᖅᑕᖓ ᓱᓇᒥᒃ ᓂᕆᐅᓐᓇᑐᒥᒃ ᐱᐅᔪᒥᒃ 
ᓂᕆᐅᑦᑎᑕᐅᓚᖓᕕᑕ, ᑕᒪᓐᓇ ᓇᓄᓕᕆᓂᖅ ᐱᔾᔪᑎᒋᓗᒍ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᑲᓄᖓ ᐅᐊᓯᖕᑕᓐᓕᐊᓚᐅᖅᑐᒍᑦ ᐅᑭᐅᖅ ᑕᐃᒃᑯᐊ 
ᐊᒥᐊᓕᑲᒃᑯᑦ ᒐᕙᒪᒃᑯᖏᑦ ᐅᕗᓐᖓᖅᓯᒍᒪᖕᒪᑕ ᓇᓅᑎᑦᑎᓐᓂᑦ ᐅᓗᕆᐊᓇᖅᑐᒨᖅᑎᑦᓯᔪᒪᓂᕆᔭᖏᓐᓂᒃ 
ᐊᑭᕋᖅᑐᖅᖢᑕ ᑕᑲᓄᓐᖓᐅᓚᐅᖅᓯᒪᔪᒍᑦ ADM-ᒐᓗ ᔭᐃᓐ ᑰᐸ. ᑕᒪᑦᓱᒥᖓ ᐊᖏᖃᑎᒋᓐᖏᓐᓂᕋᖅᓱᒋᑦ 
ᐅᖃᕆᐊᖅᑐᓚᐅᖅᓯᒪᔪᒍᑦ ᑕᑲᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐊᒻᒪ ᓇᑯᕐᒦᒃ ᒥᓂᔅᑐ. ᑭᓯᐊᓂ ᐊᐱᕆᒋᐊᕐᓗᒍᖃᐃ ᑕᐃᓐᓇ ᑲᑎᒪᔭᖅᑐᕐᓂᕆᓚᐅᖅᑕᐃᑦ ᖃᓄᖅ 
ᑭᐅᔭᐅᓯᒪᕙ ᑕᐃᒃᑯᓄᖓ ᐊᒥᐊᓕᑲᒥᐅᑦ ᒐᕙᒪᒃᑯᖏᓐᓄᑦ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᔮᓄᐊᕆ 2008-ᖑᓕᖅᐸᑦ ᑕᐃᒪ ᑕᒪᒃᑯᐊ 
ᐅᖃᐅᓯᕆᓚᐅᖅᑕᑎᓐᓂᒃ ᐊᒥᓲᓚᐅᕐᒪᑕ ᐅᖃᕆᐊᖅᑐᖅᑐᑦ ᑕᑲᓄᖓ. ᑖᒃᑯᓂᖓ ᕿᒥᕐᕈᓚᐅᕐᓗᑎᒃ ᔮᓄᐊᕆ 2008-
ᖑᓕᖅᐸᑦ ᖃᓄᐃᓕᖓᑎᑦᑎᓛᕐᓂᐊᕐᓂᕐᒥᓂᒃ ᑐᑭᓯᓇᕐᓯᓴᐃᓕᒍᒫᖅᑐᑦ ᑕᐃᑲᓂᐅᔪᒫᖅᑐᖅ.  
 
ᑭᓯᐊᓂ ᐅᖃᕈᒪᔪᖓ ᓄᓇᕘᒥᐅᑕᓄᑦ, ᑕᕝᕗᖓ ᐊᑦᑕᓐᓇᖅᑐᒨᖅᑎᑦᓯᒐᓛᑉᐸᑕ ᓇᓐᓄᒍᓐᓇᐃᓕᔾᔮᓐᖏᑦᑐᒍᑦ 
ᓇᓅᑎᕗᑦ ᐅᓄᕐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᕐᑎ ᐊᕐᕕᐊᓄᑦ, ᒥᔅᑐ ᐊᓚᕋᓚᒃ. 
 
ᐊᐱᖅᑯᑦ 181 - 2(4): ᑎᒥᒥᒃ ᓂᕆᕙᓪᓕᐊᓲᒥᒃ ᐋᓐᓂᐊᕐᓂᕐᒥᒃ ᓄᖑᓴᐃᓂᕐᒧᑦ ᐱᔨᑦᑎᕋᐅᑎᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᐅᔪᐊᓗᖕᒥ ᐊᐱᖅᓱᕆᐊᕐᓂᐊᓕᖅᑐᖓ ᐊᐱᖅᓱᑦᑎᐊᓐᖏᑦᑐᐊᓘᓚᐅᕐᓂᕋᒪ 
ᐃᒃᐸᒃᓴᖅ ᐅᖓᑖᓂ.  
 
ᑖᓐᓇ ᐊᐱᖅᑯᑎᒋᓚᖓᔭᕋ, ᓯᕗᓪᓕᕐᒥᒃ ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒋᓚᖓᔭᕋ ᑖᓐᓇ 
ᐋᓐᓂᐊᖅᑕᐃᓕᑎᑦᓯᓂᕐᒧᑦ ᒥᓂᔅᑕᐅᔪᒧᑦ. ᓯᕗᓪᓕᕐᒥᖃᐃ ᐅᖃᒐᓛᖅᑲᕐᓗᒍ ᓇᐃᑦᑐᒥᐅᒐᓗᐊᖅ.  
ᖃᐅᔨᒪᔪᐃᓐᓇᐅᒐᑦᑕ ᐱᐅᓐᖏᓐᓂᖅᐹᖑᒻᒪᑦ ᑕᒪᓐᓇ ᐋᓐᓂᐊᖅᑖᕐᓂᖅ ᑳᓐᓱᒥᒃ. ᐃᓄᖕᓂᑦ ᐊᒥᓲᓗᐊᕐᓂᖅᐹᖑᓕᕐᒪ 
ᓲᕐᓗ ᓯᓚᕐᔪᐊᕐᒥ ᑕᐃᒪᓐᓇᐃᑦᑐᒥᒃ ᐋᓐᓂᐊᖅᑖᖅᑐᑎᒃ ᖃᐅᔨᓕᖃᑦᑕᖅᑐᐃᑦ. ᐊᒻᒪᓗ ᑐᓴᕐᓇᕋᔪᒃᑐᕐᔪᐊᕌᓗᖕᒪᑕ 
ᓲᕐᓗ 20-ᐅᐸᑕ ᑕᐃᒪᓐᓇ ᐋᓐᓂᐊᖅᑖᖅᑐᑦ, ᐊᑕᐅᓯᖅ ᐊᓂᒡᒎᑎᔪᓐᓇᖅᖢᓂ ᖃᓄᐃᑦᑐᓃᑦᓯᐊᕐᓗᓂᓗ 
ᐃᓚᓗᒃᑖᖏᑦ ᑖᒃᑯᐊ ᐅᖃᐅᔾᔭᐅᓲᖑᒻᒪᑕ ᑭᖑᕙᖅᑐᕉᖅ ᐊᔪᓐᓇᖅᓯᐊᓂᒃᑎᓪᓗᒍᒎᖅ ᖃᐅᔨᔭᐅᓕᕐᒪᑦ. 
ᐊᐃᑦᑖᖑᒐᓗᐊᖅ ᑕᐃᒪᓐᓇ ᐃᓅᓇᓱᐊᖅᑎᑕᐅᐱᓪᓚᑐᐃᓐᓇᓚᖓᔪᕉᖅ ᐊᑯᓂᐅᓂᖅᐹᒥ, ᑭᓯᐊᓂ 
ᓇᓗᓇᐃᕌᓂᒃᑐᕉᖅ ᑕᐃᓐᓇ ᓄᖑᑕᐅᔪᓐᓇᐃᓪᓕᓂᐊᕐᒪᑦ, ᐅᐊᑲᓪᓚᐅᒐᓗᐊᖅ ᐊᔪᕐᓇᕐᒪᑦ.   
 
ᑭᓯᐊᓂ ᐊᐱᕆᔪᒪᔭᕋ ᒥᓂᔅᑐ ᑖᒃᑯᐊ ᒐᕙᒪᒃᑯᑦ ᒐᕙᒪᐅᖃᑎᖏᑦ, ᐃᓛᒃ ᐅᖃᓪᓚᖃᑎᒌᖃᑦᑕᕐᒪᖔᑕ 
ᖃᐅᔨᓴᐅᑎᐅᖃᑦᑕᖅᑐᑦ ᑕᐃᒃᑯᐊ ᑳᓐᓱᖃᓕᓐᖏᒃᑲᓗᐊᕐᒪᖔᖅ ᐃᓄᒃ, ᓲᕐᓗ ᐊᐅᓪᓚᖅᖢᑎᒃ ᖃᐅᔨᓴᖅᑕᐃᒐᒥᒃ 
ᑕᐅᓇᓂ ᓱᓇᒧᒃᑭᐊᖅ ᖃᐅᔨᓴᐅᑎᐊᓗᒻᒨᔪᒃᓴᐅᔪᖅ scanner-ᒧᓪᓘᓐᓃᑦ ᐊᐅᖏᑦᑎᒍᓪᓘᓐᓃᑦ ᓇᐅᒃᑯᒃᑭᐊᖅ 
ᖃᐃᔨᔭᐅᖃᑦᑕᕐᒪᑕ. ᑕᐃᒃᑯᐊᓗ ᐅᕝᕙ ᖃᐅᔨᓴᐅᑎᐊᓗᐃᑦ ᖃᐅᔨᓐᓇᖃᑦᑕᖅᑐᐃᑦ ᐊᑭᑐᓗᐊᖅᑐᐊᓘᒻᒪᑕᓘᕝᕙ 
ᐊᖏᓗᐊᕐᓂᑯᒧᓘᕝᕙ ᓄᓇᕗᑦ ᒪᓐᓇ ᒥᑭᓗᐊᕐᒪᑦ, ᖃᓄᑭᐊᖅ. ᐃᒡᓗᕐᔪᐊᖃᓐᖏᓐᓇᑦᑕᓗᑭᐊᖅ ᐊᖏᔪᒥᒃ 
ᓈᒻᒪᐅᑎᒐᔭᖅᑐᒥᒃ. ᑕᒪᐅᖓᖅᑐᖃᕈᓐᓇᓐᖏᓚᖃᐃ ᑕᐃᒃᑯᓂᖓ, ᑕᐅᓄᓐᖓᕌᖓᑕ ᖃᐅᔨᔭᐅᖃᑦᑕᕐᒪᑕ, ᑕᒫᓂ 
ᐃᓄᐃᑦ ᓄᓇᖓᓐᓂᑦ, region-ᖏᓐᓂᓪᓘᓐᓃᑦ ᖃᐅᔨᓴᖅᑕᐅᓴᕋᐃᔾᔫᒥᖃᑦᑕᓕᕈᑎᑦᓴᖏᓐᓂᒃ ᐃᓱᒪᓯᒪᓐᖏᓚᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᒐᓴᐅᓕᖅᑐᓂᑦ ᐊᒃᓱᕈᖅᓯᒪᔪᒍᑦ. 
ᖃᐅᔨᓴᐃᓐᓇᓱᖃᑦᑕᖅᖢᑕ ᐊᔾᔨᒌᓐᖏᑦᑐᓂᒃ ᐋᓐᓂᐊᓂᒃ ᑕᒫᓂ ᐅᑭᐅᖅᑕᖅᑐᒥ, ᐆᑦᑑᑎᒋᓪᓗᒍ, ᒪᑯᐊ 
ᐃᕕᐊᓐᖏᒃᑯᑦ ᑎᓯᔪᓖᑦ ᐋᓐᓂᐊᖃᓐᖏᒃᑲᓗᐊᕐᒪᖔᖅ, ᒪᑯᐊᓗ ᑳᓐᓱᓄᑦ ᑐᕌᖓᔪᑦ ᖃᐅᔨᓴᖅᑕᐅᖃᑦᑕᕐᒥᔪᑦ 
ᓱᓇᒃᑯᑖᖃᑐᐊᕋᒥᒃ.  
 
ᑭᓯᐊᓂ ᒫᓐᓇ ᐃᖅᑲᓇᐃᔭᖅᑎᖃᓐᖏᒧᑦ ᐊᒻᒪᓗ ᐱᔨᑦᑎᕈᑎᓂᒃ ᐱᑕᖃᓐᖏᒧᑦ, ᒫᓐᓇ ᑕᒫᓂ ᑕᐃᒪᐃᑦᑐᓂᒃ 
ᐊᑐᖃᑦᑕᕈᓐᓇᓐᖏᑦᑐᒍᑦ ᑭᓯᐊᓂ ᖃᐅᔨᓴᐅᑎᒃᑲᓂᕐᓂᒃ ᓱᓇᒃᑯᑖᓂᒃ ᐱᑖᕋᓱᒃᐸᓪᓕᐊᔪᒍᑦ. ᑭᓯᐊᓂ ᐅᓪᓗᒥᒧᑦ 
ᑎᑭᖦᖢᑕ ᑕᖅᑲᐅᖓ ᖃᐅᔨᓴᖅᑎᑦᑎᔭᖅᑐᖃᑦᑕᖅᑐᒍᑦ ᐋᓐᑎᐅᕆᐆ, ᒫᓂᑑᐸᒥᓗ, ᑕᒪᒃᑯᓄᖓ ᑐᕌᖓᔪᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐅᖃᖅᑎᑦᑎᔩ. ᐄᓛᖑᒐᓗᐊᖅ. ᐊᖏᔪᑲᓪᓛᓗᖕᒥᒃ ᐊᔾᔨᒋᓐᖏᑕᖏᓐᓄᑦ 
ᖃᐅᔨᓴᐅᑎᓂᒃ ᓲᕐᓗ ᐊᔪᓐᖏᖃᑦᑕᕋᑦᑕ, ᓲᕐᓗ ᐊᕐᓇᐃᑦ ᑕᒪᒃᑯᐊ ᐃᕕᐊᓐᖏᖏᑎᒍᑦ 
ᖃᐅᔨᓴᖅᑕᐅᔪᓐᓇᖃᑦᑕᓕᖅᖢᑎᒃ, ᓲᕐᓗ ᐱᔭᕆᐊᑭᓐᓂᖅᓴᐅᓪᓗᑎᒃ ᑐᕌᒐᒃᓴᐅᑦᓯᐊᕈᓐᓇᖅᑑᔭᖅᖢᑎᒍ 
ᓇᓗᓇᓐᖏᒻᒪᑦ ᓇᓃᒐᔭᕐᒪᖔᑦ. ᓇᓃᒐᔭᕐᓂᖓᓂᒃ ᖃᐅᔨᒪᓇᕋᒥ, ᓲᕐᓗ ᑕᐃᑯᖓ ᐃᔨᒋᔭᐅᔪᓐᓇᖅᓯᓪᓗᓂ ᐊᒻᒪᓗ 
ᖁᕕᐊᓇᖅᑑᓪᓗᓂ ᑕᕝᕘᓇ ᐃᓂᒋᔭᐅᔪᒥᓇᖅᑐᒦᓗᐊᕐᓂᖅᐸᑦ ᖃᐅᔨᔭᐅᔪᓐᓇᖅᑐᓂ. ᑭᓯᐊᓂ 
ᓇᓗᓇᓐᖏᑦᑐᐊᓘᖃᑦᑕᓕᕐᒪᑦ ᐃᕐᕋᕕᖏᑦᑎᒍᓪᓘᓐᓃᑦ ᓇᐅᒃᑯᒃᑭᐊᖅ ᑕᒪᐅᓇ ᐃᓱᒪᓇᓐᖏᑦᓯᐊᒻᒪᕆᑦᑐᒃᑯᑦ 
ᐱᑕᖃᓕᖅᑐᕕᓃᑦ.  
 

ᑭᓯᐊᓂ ᑮᓇᐅᔭᖃᑦᑕᖅᑑᔭᓕᕋᑦᑕ ᓱᓇᐅᓐᖏᑦᓯᐊᒻᒪᕆᑦᑐᓄᑦ, ᐱᓐᖑᐊᕈᑎᓄᓪᓗ, ᓱᓇᓐᓂᐊᕈᑎᒐᓚᓐᓄᑦ 
ᓴᓂᖅᕙᐃᓯᒪᕙᒌᓕᖃᑦᑕᖅᖢᑕ ᑮᓇᐅᔭᓂᒃ. ᑖᓐᓇ ᐃᓅᑉ ᐃᓅᓯᖓ ᐃᑉᓕᕐᓇᓗᒃᑖᓛᖑᔫᔭᕋᓗᐊᖅᑎᓪᓗᒍ 
ᖃᓄᐃᖁᓇᓐᖏᑦᑐᓗᒃᑖᕌᓘᖃᑦᑕᕐᒪᑕ. ᒪᑯᐊᓗ ᐊᔾᔨᐅᔪᒥᒃ ᐅᖃᕈᒪ, ᖃᐅᒪᖅᑯᑎᑦᓴᓄᑦ ᓯᕗᒧᑦ ᐃᔨᒋᓐᖑᐊᖅᖢᑕ 
ᐃᓱᒪᒃᓴᖅᓯᐅᖅᑐᒻᒪᕆᐊᓘᓕᕋᑦᑕ. ᐊᒻᒪᓗ ᑕᒪᓐᓇ ᐱᐅᓐᖏᑦᑐᐊᓗᒃ ᐊᓂᖅᓵᑐᖅᕕᒋᖃᑦᑕᖅᑕᕗᑦ ᓯᓚ 
ᐋᖅᑭᐅᒪᕚᓪᓕᕈᑎᑦᓴᖏᓐᓂᒃ ᐊᒃᓱᕉᖅᑐᕐᔪᐊᕌᓘᓕᖅᑐᒍᑦ ᓯᓚᕐᔪᐊᓗᒃᑖᕐᒥᒃ ᐋᖅᑭᒃᓲᑎᑦᓴᖏᓐᓂᒃ. ᑕᐃᒪᓐᓇᑦᑕᐅᖅ 
ᑖᓐᓇ ᓲᕐᓗ ᐋᓐᓂᕐᓇᓪᓗᐊᖅᑎᒋᒻᒪᑦ ᐃᓚᐃᓐᓂᐊᖅᖢᓂ ᐅᕝᕙᓘᕝᕙ ᑐᓴᖅᑎᑕᐅᓕᖅᖢᓂ 
ᐃᓅᒃᑲᓐᓂᕋᔭᖅᑐᐊᓘᔮᕋᓗᐊᖅᖢᓂ ᐃᓄᒃ ᐱᑎᓪᓗᒍ.  
 

ᑕᐃᒪᓐᓇᑦᑎᐊᖅ ᐊᒃᓱᕈᕆᐊᖃᓕᖅᑰᕋᑦᑕ ᕿᓂᕐᓗᑕ ᖃᓄᖅ ᖃᐅᔨᓴᖅᑕᐅᒍᓐᓇᖅᓯᔭᕆᐊᒃᓴᖏᓐᓂᒃ ᐃᓄᐃᑦ 
ᓄᓇᕗᒻᒥᐅᑕᐃᑦ ᐅᑭᐅᖅᑕᖅᑐᒥᐅᑕᓕᒫᑦ ᐊᒻᒪᓗ ᖃᓄᑭᐊᖅ ᑭᖑᕙᖃᑦᑕᕈᓐᓃᕐᓗᑎᒃ. ᑭᖑᕙᖃᑦᑕᕈᑎᖓ ᑖᓐᓇ 
ᑕᐅᑐᓐᖑᐊᕐᓗᒍ ᐋᖅᑭᒃᑐᖃᕈᓐᓇᖅᑰᕐᒪᑦ. ᖃᓄᕐᓕᑭᐊᖅ ᒫᓐᓇᒥᒃ, ᐃᓛᒃ ᖃᓄᕐᓕᑭᐊᖅ ᐅᑉᓗᒥᐅᓕᖅᑐᖅ ᑕᒪᓐᓇ 
ᑳᓐᓱ ᐱᔾᔪᑎᒋᓪᓗᒍ ᓇᐅᒃᑯᑦ ᖃᓄᐃᓕᐅᖅᖢᑎᒃ ᐃᓕᖅᑯᓯᖃᖃᑦᑕᖅᐸᑦ ᑖᒃᑯᐊ ᐋᓐᓂᐊᖅᑕᐃᓕᑎᑦᓯᔨᒃᑯᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᖅᑲᐃᑎᒃᑲᓂᕐᓗᓯ ᑖᒃᑯᐊ ᐅᐃᒍᒋᐊᕈᑎᓯ ᓇᐃᓈᖅᔫᒥᖃᑦᑕᕐᓗᒋᑦ ᐊᒻᒪ 
ᑭᐅᔾᔪᑎᓯ. ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓄᒃ ᖃᐅᔨᔭᐅᓐᓂᖅᐸᑦ ᑳᓐᓱᖃᕐᓂᖓᓂᒃ 
ᑕᐃᒃᑯᐊ ᓱᓇᒃᑯᑖᓕᒫᑦᑎᐊᑦ ᐃᑲᔪᕈᑎᒃᓴᖏᑦ ᐊᑐᖅᑕᐅᖃᑦᑕᖅᑐᑦ ᓱᓇᒃᑯᑖᖃᑐᐊᕈᑦᑕ ᑕᒫᓂ ᐅᑭᐅᖅᑕᖅᑐᒥ 
ᐃᒻᒪᖃ ᐆᑎᖅᑕᐅᓂᐊᕐᓗᑎᒡᓘᓐᓃᑦ, ᐃᐊᑦᒪᓐᑕᓐ, ᐅᐃᓂᐸᐃᒡ, ᐊᒻᒪᓗ ᐋᑐᕚᒧᑦ ᐊᐅᓪᓚᖅᑎᑕᐅᖃᑦᑕᖅᑐᑦ. 
 

ᑕᒪᒃᑯᐊ ᖃᐅᔨᓴᐅᑏᑦ ᐃᓅᓕᓴᐅᑏᓪᓗ ᐱᑕᖃᓐᖏᑐᐊᕐᒪᑦ ᑕᒫᓂ.  
 

ᐊᒻᒪᓗ ᐃᒪᐃᓕᐅᖃᑦᑕᕐᒥᔪᒍᑦ ᖃᐅᑕᒫᑦ ᐋᓐᓂᐊᑖᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᓂᒃ ᐆᒃᑐᖃᑦᑕᕐᒥᔪᒍᑦ, ᓲᕐᓗ 
ᐅᖁᒪᐃᓐᓂᓂᐊᕐᕕᓐᓂ ᓄᓇᓕᓐᓂ ᐊᑯᓚᐃᑦᑐᒃᑯᑦ ᖃᐅᔨᓴᖅᑕᐅᔭᖅᑐᖃᑦᑕᕐᓗᑎᒃ ᐃᓄᐃᑦ. ᐄ, ᑕᒪᓐᓇ 
ᐊᒃᓱᕈᕐᓇᖅᑐᕐᔪᐊᒻᒪᕆᐊᓘᒐᓗᐊᖅ ᑭᓯᐊᓂ ᐊᒃᓱᕉᑎᒋᑦᑎᐊᖅᑕᕗᑦ. ᑕᒪᒃᑯᐊ ᐱᔨᑦᑎᕈᑏᑦ 
ᐅᑭᐅᖅᑕᖅᑐᒨᖅᑎᑉᐸᓪᓕᐊᒐᓱᒃᖢᑎᒃᑯᑦ ᑭᓯᐊᓂ ᐊᔪᕐᓇᓲᖑᔪᖅ ᓴᓇᕐᕈᑎᒃᓴᕗᑦ ᑕᒪᒃᑯᐊ ᐅᓄᓐᖏᓗᐊᕐᓂᖏᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᐊᖏᖃᑎᒋᓪᓚᕆᒃᑕᒋᑦ ᑖᒃᑯᓂᖓ, ᖁᔭᓐᓇᒦᒃ. ᐅᖃᖅᑎᑦᑎᔩ, 
ᑖᒃᑯᐊᓕ ᓇᓗᓇᐃᖅᑕᐅᖕᒪᑦ ᐋᓐᓂᐊᖅᑖᖅᑐᖅ ᑕᐃᒃᑯᐊᓕ ᐊᑐᖃᑦᑕᖅᑕᕗᑦ ᑕᐅᓇᓂ ᖃᓪᓗᓈᑦ ᓄᓇᖏᓐᓂᑦ 
ᐋᖅᑭᒃᑕᐅᒐᓱᐊᕐᓂᐊᖅᑎᓪᓗᒍ ᐅᕝᕙᓘᕝᕙ  ᐃᓅᑯᑖᖅᑎᑕᐅᔾᔪᑎᒋᓇᓱᖕᓂᐊᖅᑕᖏᑦ ᑕᐃᒃᑯᐊᓕ ᐊᔪᕐᓇᓐᖏᑦᑐᑦ 
ᐋᖅᑭᒃᑕᐅᓯᒪᕚᒌᕐᒪᑕ ᐊᒻᒪᓗ ᓇᓗᓇᐃᖅᑕᐅᓯᒪᕙᒌᖅᖢᑎᒃ ᖁᔭᓇᖅᑑᒐᓗᐊᑦ. 
 

ᑭᓯᐊᓂ ᐆᒥᖓᓕ ᐅᖃᕋᓱᒃᑐᖓ: ᐃᓄᒃ ᒪᓂᒻᒥᓗᐊᓕᖅᐸᑦ ᐅᕝᕙᓘᕝᕙ ᓱᓇᐅᓪᓗᐊᕋᓱᒋᓐᖏᓗᐊᓕᖅᐸᐅᒃ ᐃᓅᑉ 
ᐊᐅᖏᖅᑕᐅᓂᖅ, ᖃᐅᔨᓴᖅᑕᐅᔭᖅᑐᕐᓂᖅ, ᐅᕝᕙᓘᕝᕙ ᐃᓕᕋᓱᒃᐸ ᐋᓐᓂᐊᕐᕕᓕᐊᕆᐊᒃᓴᖅ 
ᐋᓐᓂᐊᖃᑦᑕᓕᕋᓗᐊᕐᓗᓂ, ᐅᕝᕙᓘᕝᕙ ᐃᓚᖏᓐᓄᑦ, ᓄᓕᐊᖓᓄᑦ, ᐅᐃᖓᓄᑦ ᖃᐅᔨᒪᔭᐅᓕᕋᓗᐊᖅᖢᓂ 
ᐱᔪᒪᓐᖏᒻᒪᑦ ᖃᐅᔨᓴᖅᑕᐅᔭᖅᑐᕈᒪᓐᖏᒻᒪᑦ ᑭᖑᕙᕈᑎᒋᕙᐅᒃ. ᐃᓄᒃ ᐃᒻᒥᓂᒃ ᐱᔭᒃᓴᖃᖅᑐᖅ ᑕᒪᓐᓇ ᐃᓅᓯᖓ 
ᖃᓄᐃᓐᖏᔮᑦᓯᐊᖁᒍᓂᐅᒃ. ᑕᒪᓐᓇ ᐃᓕᓐᓂᐊᖅᑎᑦᑎᔾᔪᑕᐅᓐᖏᓗᐊᕋᓱᒋᓕᕋᒃᑯᓕ ᑕᒪᒃᑯᓄᖓ ᑲᒪᔨᐅᖃᑦᑕᖅᑐᓄᑦ 
ᐃᒪᓐᓇ ᐱᔭᕆᐊᖃᓪᓚᕆᒃᐳᑏᕈᑕᐅᒃᑲᓐᓂᕆᐊᖃᕋᓱᒋᓕᕋᒃᑯ, ᑎᑎᖅᑲᓂᒃ ᑕᑯᓲᖑᒐᓗᐊᖅᑐᒍᑦ ᑕᒪᒃᑯᓂᖓ 
ᐱᑦᑕᐃᓕᔾᔪᑎᓂᒃ.  

ᑭᓯᐊᓂ ᑕᐃᒪᓐᓇᐃᓕᐅᕈᑎᒃᑲᓐᓂᕐᓂᖃᐃ ᐊᒃᓱᕈᕆᐊᒃᑲᓐᓂᕈᑎᒃᓴᓂᒃ ᐃᓄᒃ ᖃᐅᔨᓴᖅᑕᐅᔾᔪᑎᒃᓴᖏᓐᓂᒃ 
ᐊᐅᖏᖅᑕᐅᔾᔪᑎᒃᓴᖏᓐᓂᒃ ᐅᕙᓂ ᐱᒋᐊᖃᓪᓚᕆᓕᖅᐳᑎᑦ. ᐃᓄᒃ ᐱᔭᕆᐊᖃᓪᓚᕆᒃᐳᖅ ᑕᖅᑮᑦ 6-ᓯᓪᓘᓃᑦ 
ᖃᓄᖅ ᓈᔭᕌᖓᑕ. ᑕᐃᒪᐃᓕᐅᖅᑐᒥᖃᐃ ᐋᖅᑭᒃᓱᐃᓯᒪᔪᓂᒃ ᓴᖅᑭᑎᑦᑎᔫᓗᐊᕋᔭᖅᐳᑎᑦ, ᒥᓂᔅᑕ ᐊᒡᓘᒃᑲᖅ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖁᒪᐃᓐᓂᓂᐊᕐᕕᒃᑯᑦ ᐊᒻᒪ ᐋᓐᓂᐊᕕᑦᑎᒍᑦ 
ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐋᖅᑭᒃᓯᓯᒪᔪᒍᑦ ᐊᑯᓚᐃᑦᑐᒃᑯᑦ ᖃᐅᔨᓴᖅᑕᐅᔭᖅᑐᖃᑦᑕᕈᓐᓇᕐᓂᐊᕐᒪᑕ ᐃᓄᐃᑦ. 
 
ᑭᓯᐊᓂ ᑖᓐᓇ ᐃᓄᒃ ᐃᓱᒪᖅᓱᕐᒥᒐᒥ ᑕᐃᑯᖓᕈᓂ ᑐᒃᓯᕌᖃᕈᓐᓇᖅᑐᖅ ᖃᐅᔨᓴᖅᑕᐅᔪᒪᓗᓂ ᓇᐅᒃᑯᑐᐃᓐᓇᖅ 
ᐃᓱᒪᖅᓱᕋᒥ ᐃᒻᒥᓂᒃ ᐅᐸᒍᑎᓗᓂ ᑭᓯᐊᓂᐅᓲᖑᒻᒪᑦ ᐊᒻᒪᓗ ᐃᓕᓐᓂᐊᖅᑎᑦᑎᓇᓱᖃᑦᑕᖅᓯᒪᔪᒍᑦ ᑕᖅᑲᒃᑯᓂᖓ 
ᖃᐅᔨᓴᖅᑕᐅᔭᖅᑐᖃᑦᑕᖁᓪᓗᒋᑦ ᑳᓐᓱᖃᕐᓂᖅᐸᓪᓘᓐᓃᑦ ᐃᓱᒪᒍᓂᓘᓐᓃᑦ ᖃᐅᔨᓴᖅᑕᐅᔪᓐᓇᕐᓂᐊᕐᒪᑦ.  
 
ᑕᒪᑐᒪᓂ ᐊᕐᕌᒍᒥ ᐅᖁᒪᐃᓐᓂᓂᐊᕐᕕᖕᒧᑦ ᑐᕌᖓᔪᓂᒃ ᑐᑭᒧᐊᕈᑎᓂᒃ ᐋᖅᑭᒃᓱᐃᓇᓱᒃᐸᓪᓕᐊᔪᒍᑦ ᐊᒻᒪᓗ ᓄᓇᓖᑦ 
ᐃᖅᑲᓇᐃᔭᖃᑎᒋᓗᑎᒃᑯᑦ ᑕᖅᑲᒃᑯᓇᖓ ᐃᓕᓐᓂᐊᖅᑎᑦᑎᒃᑲᓐᓂᕈᒪᓂᐊᖅᑐᒍᑦ.  
 
ᐋᓐᓂᐊᑖᖅᑕᐃᓕᒪᑎᑦᑎᓂᐅᑉ ᐃᓗᐊᓃᖃᑕᐅᓗᓂ ᐃᓗᐃᒃᑲᐅᓗᓂ ᑖᓐᓇ ᐱᓕᕆᐊᕆᓇᓱᖕᓂᐊᖅᑕᕗᑦ, 
ᖃᓄᖅᑑᕈᑎᒋᓇᓱᐃᓐᓇᖅᑕᕗᑦ ᑕᖅᑲᒃᑯᓂᖓ ᐃᓕᓐᓂᐊᖅᑎᑦᑎᓇᓱᖕᓂᖅ, ᐋᓐᓂᐊᖅᑖᖅᑕᐃᓕᒪᑎᓂᕐᒧᑦ, ᐊᒻᒪᓗ 
ᑳᓐᓱᑖᖅᑕᐃᓕᒪᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ, ᒪᒥᐊᓇᖅ, ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᒪᑉᓴᓚᒃ. 
 
ᐊᐱᖅᑯᑦ 182 - 2(4): ᐃᓕᓐᓂᐊᕐᕕᖓ ᓇᐅᔮᓂᑦ ᓂᕈᑭᒋᔭᐅᓕᕐᓂᖓ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓄᑦ. 
 
ᓇᐅᔮᓄᓐᖓᐅᓯᒪᑎᓪᓗᒍ ᑕᐃᑯᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑐᓴᓚᐅᕐᒪᑦ ᐃᓕᓐᓂᐊᕐᕕᒃ ᓂᕈᑭᒋᔭᐅᓕᕐᓂᖓᓂ. 
ᖃᓄᑭᐊᖅ ᑕᒪᓐᓇ ᕿᒥᕐᕈᑎᒋᓯᒪᓕᖅᐸᐅᒃ ᒫᓐᓇᒧᑦ ᑎᑭᑦᖢᒍ ᑖᓐᓇ ᓂᕈᑭᒋᔭᐅᓕᕐᓂᖓ ᐃᓕᓐᓂᐊᕐᕕᒃ ᓇᐅᔮᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᕈᑎᒋᓗᒍᖃᐃ ᖁᔭᓐᓇᒦᕈᒪᔭᕋ ᑖᓐᓇ 
ᑐᓐᖓᓱᒃᑎᑦᑎᖑᐊᑕᖅᓯᓐᓇᓚᐅᕐᒪᑦ ᓇᐅᔮᓄᑦ. 

ᐄ, ᐊᒻᒪᓗ ᐳᓛᕆᐊᕈᓐᓇᓚᐅᖅᖢᑕ ᐃᓕᓐᓂᐊᕐᕕᖓᓐᓂᑦ ᖁᔭᓐᓇᒦᖅᖢᒍ ᑕᐃᓐᓇ ᐊᖓᔪᖅᑳᖓᑦ ᐊᒻᒪᓗ 
ᐃᖅᑲᓇᐃᔭᖅᑏᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖃᑎᒋᓚᐅᖅᓯᒪᔭᕗᑦ ᐊᒻᒪᓗ ᑕᐃᓐᓇ ᐃᓕᓐᓂᐊᕐᕕᒃ 
ᑕᑖᕋᓗᐊᖅᑎᓪᓗᒍ ᐊᒃᓱᐊᓗᒃ ᐃᓛᒃ ᓱᕐᕋᑰᓐᖏᑦᑐᖅ. 
 
ᐊᑐᕈᒫᕐᓂᐊᖅᑐᑦ ᐃᓗᐊᓃᑦᑐᖃᖅᐸᑦ ᐱᓕᕆᐊᕆᒐᓛᒍᓐᓇᕐᓂᐊᖅᑕᕗᑦ ᑕᐃᓐᓇ  ᐃᓕᓐᓂᐊᕐᕕᒃ ᓇᐅᔮᓐᓃᑦᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᖅᓯᓯᒫᖅᔪᓐᖏᓛᑦ ᖃᑯᒍᑦ ᑖᓐᓇ ᐃᓕᓐᓂᐊᕐᕕᒃ 
ᐃᓚᒋᐊᖅᑕᐅᒍᓐᓇᕋᔭᕐᒪᖔᑦ, ᐅᑭᐅᒥᒃ ᓇᓗᓇᐃᖅᓯᓯᒪᓐᖏᓚᖅ ᒫᓐᓇᒧᑦ ᑎᑭᒃᖢᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐱᓕᕆᕝᕕᖏᑦ ᐊᑭᑐᔪᖅᑐᕈᑎᒃᓴᐃᑦ 
ᐃᓗᐊᓃᓐᓇᔭᕐᒪᑦ. ᐅᖃᖅᑏ, ᑖᓐᓇ ᐅᖃᐅᓯᕆᓪᓗᒍ ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᓂᒃ 
ᓇᓂᓯᕕᒋᔪᓐᓇᕐᓂᐊᖅᑕᒃᓴᕆᔭᕗᑦ.  
 
ᓇᓂᓯᔪᓐᓇᕈᑦᑕ ᐃᒻᒪᖃ 2009-10 ᐊᒻᒪᓗ 2011-ᒦᓐᓇᔭᖅᑐᒃᓴᐅᔪᖅ ᓂᕈᑦᑐᕆᐊᖅᑕᐅᓂᐊᖅᐸᑦ. ᖃᓂᑦᑐᕈᓘᒻᒪᑦ 
ᒫᓐᓇ 2007-08-ᓕᕆᒐᑦᑕ ᐅᑭᐊᒃᓵᕐᓗ 2008-09-ᓕᕆᓂᐊᖅᖢᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕈᓐᓇᖃᑦᑕᕐᒪᑦ.  
 
ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ ᓇᐅᔮᓂᑦ ᐊᖏᖃᑎᒋᕙᖏᑦ ᑕᐃᒪᓐᓇ ᓂᕈᑭᓗᐊᓕᓪᓚᑦᑖᒻᒪᕆᖕᓂᖓᓂ ᑖᓐᓇ 
ᐃᓕᓐᓂᐊᕐᕕᒃ ᓇᐅᔮᓂ ᐊᒥᓱᕈᖅᐸᓪᓕᐊᒻᒪᕆᒃᑎᓪᓗᒋᓪᓗ ᐃᓕᓐᓂᐊᖅᑐᐃᑦ, ᐊᒥᓱᕈᓐᖑᖅᐸᓪᓕᐊᓪᓚᕆᖕᒪᑕᐃᓛᒃ 
ᓇᐅᔮᓂ ᐃᓕᓐᓂᐊᖅᑐᑦ. ᑕᐃᒪᓕ ᑖᒃᑯᓂᖓ ᐊᖏᖃᑎᖃᖅᐹ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᒥᑭᔅᓴᓗᐊᓕᕐᓂᖏᓐᓂᑦ 
ᓇᐅᔮᓂᑦ ᐃᓕᓐᓂᐊᕐᕕᒻᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ, ᑕᐃᓐᓇ ᐃᓕᓐᓂᐊᕐᕕᒃ 1987-ᒥ 
ᓴᓇᔭᐅᓚᐅᖅᓯᒪᔪᖅ ᓄᑖᓐᖑᕆᐊᖅᑎᑕᐅᓚᐅᖅᓯᒪᓪᓗᓂᓗ 1997-ᒥ, ᖁᓕᓂᒃ ᐊᕐᕌᒍᖃᓕᖅᑐᖅ ᑕᐃᒪᓐᖓᓂᑦ 
ᓄᑖᓐᖑᕆᐊᖅᑎᑕᐅᓚᐅᕐᒪᑦ. 
 
ᐄ, ᑕᐃᑲᓃᖦᖢᑕ ᐊᐃᐳᕈᒥᐅᖅᑰᓚᐅᖅᓯᒪᔪᕐᖏᓐᓇ ᑕᐃᓐᓇ ᐃᓐᓄᒃᐸᓪᓕᐊᓂᖅᐹᖑᖕᒪᑦ ᑕᐃᑯᖓ 
ᓇᐅᔮᕐᒥᐅᑕᕕᓃᑦ ᐅᑎᖅᐸᓪᓕᐊᓕᖅᖢᑎᒃ, ᑕᐃᑲᓂᕐᒥᐅᓐᖏᑦᑐᓪᓗ  

ᑕᐃᑯᓐᖓᖅᐸᓪᓕᐊᓕᖅᖢᑎᒃ, ᑕᐃᒪᐃᓐᓂᖓᓄᑦ ᐃᓕᓐᓂᐊᖅᑐᑦ ᐅᓄᓗᐊᓕᖅᑐᑦ. 101-ᐳᓴᓐᑦ ᐊᑎᓕᐅᖅᓯᒪᔪᑦ 
ᑕᐃᑲᓂ ᐃᓕᓐᓂᐊᕐᕕᖕᓂ, 263-ᓂᒃ ᐃᓐᓄᒃᑕᐅᔪᓐᓇᖅᑐᑦ ᐅᓪᓗᒥ 266-ᖑᓪᓗᑎᒃ ᐃᓕᓐᓂᐊᖅᑏᑦ. ᐄ, 
ᓱᓕᑦᑎᐊᖅᑐᖅ ᑕᐃᒃᑯᐊ ᓂᕈᑭᒃᓴᓗᐊᓕᕐᒪᑕ.  
 
ᑕᐃᒃᑯᐊ ᐃᓚᒋᐊᕈᑏᑦ 2006-ᒥ ᐆᑦᑐᓚᐅᖅᓯᒪᒐᓗᐊᕋᑦᑎᒃᑯᑦ ᐅᑭᐊᒃᓵᖅ ᕿᒥᕐᕈᓇᒃᑲᓐᓂᕐᓂᐊᖅᑕᕗᑦ ᑕᐃᒃᑯᐊ 
ᐃᓕᓐᓂᐊᖅᑏᑦ ᐅᓄᓗᐊᕐᓂᖏᑦ ᐱᔾᔪᑎᒋᓪᓗᒋᑦ. ᑕᐃᑲᓂ ᓯᕗᒧᐊᖅᑎᒃᑲᓐᓂᕈᓐᓇᕐᓂᐊᕐᒪᖔᑦᑎᒃᑯ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᖁᕕᐊᓇᕐᒪᑦ ᑖᒃᓱᒥᖓ ᐊᖏᖃᑎᖃᑦᑎᐊᕐᒪᑦ. ᑭᓯᐊᓂ ᑕᐃᑲᓂ 
ᓇᓗᓇᐃᖅᓯᔪᓐᓇᖅᓯᓂᐊᓕᖅᐹ ᐊᑭᑐᔫᑎᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐱᓕᕆᔪᒫᖅᑎᓪᓗᑕ, ᑕᐃᑲᓂ 
ᓴᖅᑭᑦᑎᔪᒫᓕᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᓂᑦ ᐊᒡᒋᖅᑐᓂᑦ ᐃᓚᒋᐊᕈᑏᑦ ᐃᒃᑯᐊ 
ᐊᑭᑐᔪᖅᑐᕈᑎᒃᓴᐃᑦ ᐅᖃᐅᓯᕆᓂᐊᕋᑦᑎᒃᑯᑦ, ᐊᖏᕈᓐᓇᓐᖏᑦᑐᖓ ᒫᓐᓇ ᐃᒪᐃᓕᖓᓂᐊᖅᑑᓚᒍᓐᓇᓐᖏᑦᑐᖓ 
ᐅᑉᓗᒥ.  
 
ᑭᓯᐊᓂᓕ ᐃᒪᐃᓕᔪᓐᓇᖅᑐᖓ: ᑕᐃᒃᑯᐊ ᐃᓕᓐᓂᐊᕐᓂᐊᖅᑐᑦ ᐊᑎᖏᑦ, ᐅᓄᕐᓂᖏᑦ ᑕᑯᓐᓇᕈᑦᑎᒃᑯᑦ ᐃᒻᒪᖃ 
ᑕᐃᑲᓂ ᐃᓱᒪᒃᓴᖅᓯᐅᕈᑎᒋᑦᑎᐊᒃᑲᓐᓂᕈᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏ. ᐃᖃᓗᐃᑦ ᕿᑎᐊᓄᑦ 
[ᒪᓕᒐᓕᐅᖅᑎ], ᒥᔅᑕ ᑐᑐ. 
 
ᐊᐱᖅᑯᑦ 183 - 2(4): ᐃᖅᑲᓇᐃᔭᖅᑎᓂᑦ ᓄᑦᑎᖅᑎᕆᓂᕐᒧᑦ ᐊᑐᐊᒐᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᐱᔾᔪᑎᖃᕐᓂᐊᖅᑐᖅ ᖃᓄᖅ ᑭᓱᑦ ᑲᒪᒋᔭᐅᖃᑦᑕᕐᒪᖔᑦ, ᖃᖓᓪᓗ 
ᐃᖅᑲᓇᐃᔭᖅᑏᑦ ᑐᓴᖅᑎᑕᐅᖃᑦᑕᕐᒪᖔᖏᑦ ᐊᓯᔾᔨᖅᑐᖃᕐᓂᐊᖅᐸᑦ ᐃᖅᑲᓇᐃᔮᖏᑦᑕ ᒥᒃᓵᓄᑦ 
ᕿᒧᒃᓯᓐᖑᕈᑎᕈᓗᐃᓪᓗ ᑕᐃᒃᑯᐊ ᖃᓄᖅ ᐋᖅᑭᒋᐊᖅᑕᐅᓂᖅᐸᑕ? ᖃᖓ ᑐᓴᖅᑎᑕᐅᔭᕆᐊᖃᕐᒪᖔᖏᑦ 
ᐃᖅᑲᓇᐃᔭᖅᑏᑦ? ᖃᓄᐃᑦᑐᓂᖏᒃᑯᐊ ᐱᕙᓪᓕᐊᔾᔪᓯᖃᖃᑦᑕᖅᐸᑦ ᒐᕙᒪᒃᑯᑦ ᑕᐃᒪᐃᑦᑐᓂ ᐱᔾᔪᑎᖃᖅᑎᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐱᓕᕆᐊᒃᓴᐃᓪᓘᓐᓃᑦ ᐊᓯᔾᔨᖅᑕᐅᓂᐊᖅᑎᓪᓗᒋᑦ 
ᑖᒃᑯᓂᖓ [ᐱᓕᕆᕕᐅᔪᓂᑦ] ᐊᔾᔨᒌᖏᑦᑐᓂᒃ ᑕᐃᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐱᕆᔭᐅᓲᖑᒻᒪᑕ ᖃᓄᕐᓕ 
ᑕᒪᓐᓇ ᐊᐅᓚᑕᐅᔪᒃᓴᐅᑕᐅᒻᒪᖔᑦ. ᐃᑲᔪᕋᓱᒃᐸᑦᑕᕗᑦ ᑕᒪᒃᑯᐊ [ᐱᓕᕆᕕᐅᔪᑦ] ᐱᐅᓂᖅᐹᖑᓇᔭᖅᑐᒥᒃ ᐊᒻᒪᓗ 
ᖃᓄᐃᓕᐅᕆᖃᕐᒪᖔᑕ ᐊᓯᔾᔨᖅᑕᐅᓂᐊᖅᑐᑦ ᐊᒻᒪᓗ ᑖᒃᑯᐊ ᑐᓴᐅᒪᑎᑕᐅᔭᕆᐊᖃᕐᓂᖏᓐᓂᒃ ᐃᖅᑲᓇᐃᔭᖅᑎᐅᔪᑦ 
ᑕᒪᒃᑯᓂᖓ ᐊᑐᐊᒐᖃᖅᐳᒍᑦ ᑖᒃᑯᐊᓗ ᒪᓕᖃᑦᑕᖅᐸᕗᑦ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᐊᒐᖃᕐᓂᕋᕋᕕᑦ ᑕᐃᒪᓐᓇ ᒪᓕᖃᑦᑕᖅᑕᔅᓯᓐᓂᒃ ᒐᕙᒪᒃᑰᓪᓗᓯ. ᐄ, 
ᑖᓐᓇ ᑎᒥᐅᒐᑦᓰᓛᒃ ᑲᒪᔨᐅᖃᑦᑕᕋᑦᓯ ᐃᖅᑲᓇᐃᔭᖅᑎᓄᑦ.  
 
ᒥᓂᔅᑕ ᖃᐅᔨᒪᕚ ᑭᓱᓂᑦ ᑎᑎᕋᖅᓯᒪᔪᖅᑕᖃᕐᒪᖔᑦ ᐅᓂᒃᑳᖅᓯᒪᔪᖅᑕᖃᕐᒪᖔᓪᓘᓐᓃᑦ ᐃᖅᑲᓇᐃᔭᖅᑏᑦ ᓲᕐᓗ 
ᖃᓄᐃᓕᐅᖅᑕᐅᒋᐊᖃᖃᑦᑕᕐᒪᖔᑕ ᐊᒻᒪᓗ ᖃᓄᐃᓕᐅᕆᐊᖃᕐᒪᖔᑕ, ᖃᓄᕐᓗ ᐃᓕᖅᑯᓯᖃᕆᐊᖃᕐᒪᖔᑕ, 
ᖃᓄᖅᑑᕈᑎᖃᕈᓐᓇᕐᒪᖔᑕ, ᐊᔪᐃᓐᓈᕈᑎᖃᕈᓐᓇᕋᔭᕐᒪᖔᑕᓘᓐᓃᑦ? ᑖᒃᑯᐊ ᐱᔪᓐᓇᐅᑎᖃᕐᓂᖏᑦ ᑕᐃᒪᓐᓇ 
ᐅᖃᐅᑎᔭᐅᑦᓯᐊᖃᑦᑕᖅᐹᑦ ᑕᒡᕙᓂ ᑎᑎᕋᖅᓯᒪᔪᖅᑕᖃᖅᐹ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᐱᖅᑯᑎᒋᔭᖓ ᑐᑭᓯᑦᑎᐊᕈᒃᑯ, ᐅᑯᐊ ᐃᖅᑲᓇᐃᔮᒃᓴᐃᑦ 
ᕿᒥᕐᕈᔭᐅᒃᑲᓐᓂᕆᐊᖃᖅᐸᑕ ᐅᕝᕙᓘᓐᓃᑦ ᐋᖅᑭᒋᐊᕆᐊᖃᒃᑲᓐᓂᖅᐸᑕ, ᖃᓪᓗᓈᑎᑐᑦ ᑕᐃᔭᐅᓲᖅ job 
evaluation ᐅᕝᕙᓘᓐᓃᑦ organizational design, ᐅᑯᐊ ᐋᖅᑭᒋᐊᖅᑕᐅᒃᑲᓐᓂᕐᓂᐊᖅᑐᒥᓂᐅᓐᓂᖅᐸᑕ. 
 
ᐃᖅᑲᓇᐃᔭᖅᑐᓕᕆᕝᕕᑉᐳᑦ ᑖᒃᑯᐊ ᐊᐱᕆᔭᐅᓲᖑᔪᐃᓂᓛᒃ ᖃᓄᖅᑑᕆᐊᖃᕐᒪᖔᑕ ᐊᒻᒪᓗ ᑖᒃᑯᓇᓂ division-
ᖃᕐᒪᑦ ᑖᒃᑯᐊ ᑲᒪᔨᐅᓲᖑᒻᒪᑕᐃᓛᒃ ᑕᒪᒃᑯᓄᖓ ᕿᒥᕐᕈᔭᐅᔪᑦ: ᐅᓇ ᐃᖅᑲᓇᐃᔮᒃᓴ ᖃᓄᐃᑉᐸ, 
ᐋᖅᑭᒋᐊᕆᐊᖃᖅᐸ, ᐅᕝᕙᓘᓐᓃᑦ ᑖᒃᑯᐊ ᐋᖅᑭᒃᑕᐅᓯᒪᓂᐊᖅᑐᑦ ᑕᕝᕙᓂ [ᐱᓕᕆᕕᐅᔪᒥ], ᐊᓯᔾᔨᖅᑕᐅᓂᐊᖅᐸᑕ 
ᐊᐱᕆᔭᐅᓲᖑᕗᒍᑦ ᑖᒃᑯᓄᖓ [ᐱᓕᕆᕕᐅᔪᓂᑦ] ᐃᑲᔪᕈᓐᓇᕐᒪᖔᑦᑕ ᐊᒻᒪᓗ ᖃᓄᖅ ᑕᒪᓐᓇ 
ᐊᐅᓚᑕᐅᔭᕆᐊᖃᕐᒪᖔᑦ.  
 
ᐊᒻᒪᓗ ᑖᒃᑯᐊ union ᑐᓴᖅᑎᑕᐅᔭᕆᐊᓖᑦ ᑕᕝᕙᓂ ᐊᖏᕈᑎᐅᑉ ᐃᓗᐊᓂ ᐊᑦᑐᖅᑕᐅᕕᖃᕐᓂᐊᖅᐸᑕ ᑖᒃᑯᐊ 
ᑐᓴᐅᒪᑎᑦᑕᕆᐊᖃᕋᑦᑎᒍ ᒪᓕᒐᐃᑦ ᑖᒃᑯᐊ ᐊᑐᕐᓂᐊᖅᑎᓪᓗᑎᒍᑦ ᐊᖏᕈᑕᐅᓯᒪᔪᑦ ᑖᒃᑯᐊ union-ᑯᑦ 
ᐋᔩᖃᑎᒌᒃᖢᑎᒃ. ᒐᕙᒪᒃᑯᓪᓗ ᐊᖏᕈᑕᐅᓚᐅᖅᓯᒪᔪᓂᑦ ᑕᐃᑲᓂ ᓇᓗᓇᐃᖅᓯᒪᑦᑎᐊᖃᑦᑕᕐᒪᑕ ᐊᓯᔾᔨᕐᓂᐊᖅᐸᑕ 
ᐅᑯᐊ ᑕᕝᕙ ᒪᓕᒋᐊᖃᖅᑕᕗᑦ ᑖᒃᑯᓂᖓ ᒪᓕᒐᖃᑦᑕᖅᑐᒍᑦ ᐊᖏᕈᑕᐅᓯᒪᔪᓂᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒡᕙᓂ ᐊᑐᐊᒐᕆᔭᐅᔪᒥᑦ ᐃᓕᖅᑯᓯᕆᔭᐅᖃᑦᑕᖅᑐᒥᓗ 
ᒪᓕᒃᑕᐅᖃᑦᑕᖅᑐᒥ ᑕᐃᒪᓐᓇᖃᐃ ᑕᒡᕙᓂ ᑲᑐᔾᔨᖃᑎᒌᑦ ᐊᖏᕈᑎᖏᓐᓃᓪᓚᕆᒃᐸᑦ ᐃᓗᐊᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᓇᓂ ᐊᖏᕈᑎᒋᓯᒪᔭᑦᑎᓐᓂ union-ᑯᓐᓄᑦ ᐋᔩᖃᑎᒌᒃᖢᑕ 
ᐊᖏᒍᑎᖃᓚᐅᖅᓯᒪᒐᑦᑕ ᑕᐃᒪ ᑕᐃᒃᑯᓇᓂ  

ᓇᓗᓇᐃᖅᓯᒪᑦᓯᐊᕐᒪᑦ ᓲᕐᓗ ᒐᕙᒪᒃᑯᑦ ᓄᖅᑲᖅᑎᑦᓯᓂᐊᖅᐸᑕ ᓅᑦᑎᕆᓂᐊᖅᐸᑕ, ᐊᓯᓐᖑᐃᓂᐊᖅᐸᑕ ᑖᒃᑯᓇᓂ 
ᐃᖅᑲᓇᐃᔮᒃᓴᐅᑉ ᐃᓗᐊᓂ, ᑕᐃᒪ ᑖᒃᑯᐊ union-ᖑᔪᑦ ᐋᔩᖃᑎᒌᔭᕆᐊᖃᕋᑦᑎᒍᓪᓗ ᐊᖏᖃᑎᒌᔭᕆᐊᖃᕋᑦᑎᒍᓪᓗ. 
ᑖᒃᑯᐊ ᒫᓐᓇ ᐊᑐᐊᒐᖅᐳᑦ, ᒪᓕᒐᖅᐳᑦ ᑕᕝᕙᓂ ᐊᖏᕈᑕᐅᓯᒪᔪᓂᑦ ᓇᓗᓇᐃᖅᓯᒪᔪᑦ ᑖᒃᑯᐊ ᒪᓕᑉᐸᑦᑕᕗᑦ 
ᑖᒃᑯᓄᖓ union-ᓄ ᐃᓚᐅᔪᓄᑦ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᓪᓚᕆᒻᒪᖔᖅ ᐊᐱᕆᑐᐃᓐᓇᖅᑕᕋ, ᖃᐅᔨᒪᓪᓚᕆᓐᖏᑉᐸᑦ 
ᐃᓗᓕᖏᓐᓂᒃ ᖃᓄᑐᐃᓐᓇᖅ ᐊᓪᓗᕈᑎᒃᓴᓂᒃ ᐱᑕᖃᐅᖅᑐᒃᓴᐅᖕᒪᑕ. 
 
ᐃᖅᑲᓇᐃᔭᖅᑎᐅᔪᖅ ᐅᖃᐅᑎᔭᐅᒍᓂ ᓄᑦᑎᖅᑕᐅᓂᐊᕐᓂᖓᓄᑦ, ᐊᓯᔾᔨᖅᑕᐅᓂᐊᕐᓂᖓᓄᓪᓗ ᐃᖅᑲᓇᐃᔮᕆᔭᖓ, 
ᑕᐃᒪ ᑖᓐᓇ ᐃᖅᑲᓇᐃᔭᖅᑎᑦᑎᔨᐅᔪᖅ ᐅᖃᕆᐊᖃᕐᓂᐊᖅᐹ ᐃᖅᑲᓇᐃᔭᖅᑎᒧᑦ ᖃᓄᖅᑑᕈᑎᒃᓴᖃᕈᓐᓇᕐᓂᖏᓐᓄᑦ? 
ᖃᓄᖅᑑᕈᑎᒃᓴᖅᑕᖃᓐᖏᑉᐸᑦ, ᐃᓛᒃ ᑐᑭᓯᒋᐊᕈᑎᒃᓴᐃᑦ ᐱᑕᖃᓐᖏᑉᐸᑕ, ᐊᑐᐊᒐᕐᓂᖃᐃ ᑖᒃᑯᓂᖓ 
ᐱᑎᑕᐅᒍᓐᓇᕈᒪᒐᓗᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐄ, ᑖᓐᓇ ᓯᕗᓕᖅᑎ ᑭᐅᓂᐊᖅᐳᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑖᓐᓇ ᐅᖃᐅᓯᕆᒃᑲᓐᓂᕈᒪᔭᕋ ᐊᑯᓂᑲᓪᓚᒃ 
ᑕᒪᓐᓇ ᑲᒪᒋᔭᐅᓯᒪᓕᕐᒪᑦ.  
 
ᐅᖃᐅᑎᔭᐅᓚᐅᕋᑦᑕ ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᔾᔪᑎᒋᓪᓗᒋᑦ. ᐅᑯᐊ ᑎᑎᖅᑲᐃᑦ ᓴᖅᑭᑎᑕᐅᓚᐅᖅᓯᒪᖕᒪᑕ 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᐃᒪᓐᓇ ᑕᒪᒃᑯᓂᖓ. . . 
 
ᐅᖃᖅᑎ (ᑐᓵᔨᒃᑯᑦ): ᒪᒥᐊᓇᖅ, ᓯᕗᓕᖅᑎ. ᑖᓐᓇ ᐃᓂᖅᑎᕆᖕᒪᑦ. ᒥᔅᑕ ᑐᑐ. 
 

ᐃᓂᖅᑎᕆᓂᖅ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᒥᓂᔅᑕ ᐊᐱᕆᑐᐃᓐᓇᖅᑕᕋ ᑖᒃᑯᓂᖓ ᑐᑭᓯᒋᐊᕈᑎᒃᓴᓂᒃ 
ᐊᑐᐊᒐᕐᓂᒃ ᐱᑕᖃᕐᒪᖔᑦ ᓱᓇᓂᒃ ᐅᕙᓐᓄᓪᓗ ᑐᓂᖁᓪᓗᒍ. ᓱᒻᒪᒃᑭᐊᖅ ᓂᑯᕕᖕᒪᖔᑦ ᖃᐅᔨᒪᓐᖏᓐᓇᒃᑯ 
ᐊᓯᐊᓂᒃ ᐅᖃᐅᓯᖃᖅᖢᓂᓗ.  
 
ᐄ, ᑕᐃᒪ ᑭᐅᓐᖏᒻᒪᑦ. ᑭᐅᒌᕐᒪᑦ ᐊᒻᒪᓗ ᖃᐅᔨᒋᐊᕈᓐᓇᖅᑐᖅ ᐅᕝᕙᓘᓐᓃᑦ ᐅᕙᓐᓄᑦ ᐅᑎᕐᕕᖃᕈᓐᓇᖅᑑᒐᓗᐊᖅ. 
ᑕᐃᒪᓐᓇᐃᓕᐅᓐᖏᒻᒪᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐄ, ᑕᐃᒪᓐᓇᐃᒻᒪᑦ. ᑕᐃᒪ ᓯᕗᓕᖅᑎ ᑖᓐᓇ ᑲᔪᓯᖁᔭᕋ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᓱᓕᑦᓯᐊᕋᓱᒃᑎᑦᓯᒐᓗᐊᖅᑐᖓ ᑕᒪᑐᒪ ᒥᒃᓵᓄᑦ 
ᑖᒃᑯᓂᖓ ᑐᑭᓯᒋᐊᕈᑕᐅᓯᒪᔪᓂᒃ ᑲᑎᒪᕕᐅᑉ ᐃᓗᐊᓄᑦ.  

ᑎᑎᕋᓚᐅᕐᒪᑦ ᑖᓐᓇ union-ᑯᓐᓃᖔᖅᑐᓂ ᐊᖓᔪᖅᑳᖓᓂᒃ ᑖᒃᑯᐊ ᐃᓛᒃ ᐃᖅᑲᓇᐃᔭᖅᑏᒡᒎᖅ ᐱᒍᒪᓯᒪᒻᒪᑕ 
ᓇᖕᒥᓂᖅ, ᓇᖕᒥᓂᖅ ᐱᒍᒪᓯᒪᔪᓐ, ᐊᖏᖅᓯᒪᔪᑦ. ᐅᖃᐅᓯᕆᑦᓯᐊᕈᒪᑐᐃᓐᓇᖅᑕᕋ ᑖᓐᓇ. [ᖁᔭᓐᓇᒦᒃ, ᐅᖃᖅᑏ.] 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔩᑦ, ᐄ, ᑖᓐᓇ ᐊᑲᐅᓐᖏᓕᐅᕈᑎᒋᔭᐅᔪᖅ ᐊᐱᖅᑯᑎᒋᔭᐅᔪᖅ ᐃᖃᓗᐃᑦ 
ᕿᑎᐊᓂᒥᐅᑕᔪᓄᑦ ᑭᐅᔭᐅᒋᐊᖃᒻᒪᑦ, ᓱᓕᑦᓯᐊᕐᒪᑦ ᑖᓐᓇ ᐃᓂᖅᑎᕈᑎᒋᔭᖓᓂᒃ.  
 
ᐃᓂᖅᑎᕈᑎᒋᔭᖓ ᓱᓕᑦᓯᐊᕐᒪᓐ ᑖᓐᓇ ᑭᐅᔾᔪᑎᒋᔭᐅᒋᐊᖃᖅᑐᖅ ᐊᐱᖅᑯᑎᒋᔭᖓ ᑖᓐᓇᑐᐊᖅ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᓂᒃᑳᖅᕕᒋᒐᓱᑐᐃᓐᓇᖅᑕᕋ 
ᖃᓄᐃᓕᐅᓚᐅᖅᓯᒪᖕᒪᖔᑦᑕ ᑐᑭᓯᓇᑦᓯᐊᕈᓐᓇᖁᓪᓗᒍ ᑭᑐᓗᒃᑖᓄᑦ ᑕᒪᓐᓇ ᓱᕙᓕᑭᐊᖑᔫᔮᕐᒪᑦ ᐅᕙᓐᓄᑦ. ᑖᒃᑯᐊ 
ᐃᖅᑲᓇᐃᔭᖅᑏᑦ ᓄᖅᑲᖅᑎᑕᐅᔾᔮᓐᖏᒻᒪᑕ ᐊᑭᓕᖅᑐᖅᑕᐅᖏᓐᓇᕐᓂᐊᖅᑐᑦ, ᑖᓐᓇ ᑕᒪᓐᓇ ᓲᕐᓗ 
ᐊᖏᓪᓕᑎᑕᐅᓯᒪᖕᒪᑦ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ, ᑖᓐᓇ ᓈᒻᒪᓐᖏᑦᑐᖅ. ᑕᐃᒪᓐᓇᓗ ᐅᖃᐅᓯᕆᔭᐅᖁᒍᓐᓃᖅᑕᕋ 
ᑕᐃᒪᓐᓇᐃᑎᓪᓗᒍ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 184 - 2(4): ᑐᓴᒐᒃᓴᖅ ᐅᖅᓱᐊᓗᒻᒧᑦ ᐊᑭᑦᑐᓗᐊᖅᑕᐃᓕᒍᑎᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᒫᑦᓯᒥ ᑲᑎᒪᑎᓪᓗᑕ ᓇᓗᓇᐃᖅᓯᓚᐅᖅᓯᒪᒐᒪ ᑕᒪᒃᑯᐊ ᒥᑭᓐᓂᖅᓴᐅᔪᐃᑦ ᓄᓇᓖᑦ ᐊᑭᓕᖅᓱᐃᒻᒪᑕ 
fuel rider-ᒧᑦ ᐊᑭᑐᓂᖅᓴᒥᒃ ᓄᓇᓕᖕᓂ ᐊᖏᓂᖅᓴᐅᔪᓂᑦ. ᑖᓐᓇ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕐᓂᐅᔭᕐᒪᑦ ᑕᒪᑐᒪ 
ᒥᒃᓵᓄᑦ ᐊᑭᓕᖅᓱᐃᓂᕆᔭᖏᑦ ᑕᒪᒃᑯᐊ ᒥᑭᓐᓂᖅᓴᐅᔪᐃᑦ ᓄᓇᓖᑦ ᐊᖏᓂᖅᓴᒥᒃ ᐊᑭᓕᖅᓱᐃᒻᒪᑕᐃᓛᒃ fuel 
rider-ᒧᑦ, electricity bill ᑕᑯᒍᑦᑎᒍᑦ fuel rider-ᒥᒃ ᐊᑭᓕᖅᓱᐃᑲᓐᓂᕋᑦᑕ ᖄᖓᒍᑦ. ᖃᓄᐃᓕᖓᓕᖅᐸᑭᐊᖅ 
ᑕᒪᓐᓇ ᐅᓪᓗᒥᒻᒨᖓᔪᒥᒃ ᑐᓴᖅᑎᑕᐅᔪᒪᒃᖤᕋᓗᐊᖅᐳᖓ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᑭᓕᖅᑐᐃᓗᐊᖅᑕᐃᓕᒍᑎᐅᔪᖅ 
ᖃᐅᒻᒪᖅᑯᑎᓄᑦ ᐊᑭᓕᖅᑐᐃᖃᑦᑕᖅᑐᓄᑦ, ᑖᒃᑯᐊ ᐊᑭᓖᒃᑲᓐᓂᕈᑎᒋᔭᐅᖃᑦᑕᖅᑐᑦ ᖃᐅᒻᒪᖅᑯᑎᓕᕆᔨᒃᑯᓐᓂᑦ 
ᐊᑭᑐᓗᐊᖅᑕᐃᓕᒪᔪᓐᓇᖁᓪᓗᒋᑦ ᐊᑭᓕᐊᑕᐅᖃᑦᑕᖅᑐᑦ, ᐃᓛᒃ, diesel-ᒥᖏᓛᒃ ᐊᑐᖃᑦᑕᕋᑦᑕ ᐅᖅᓱᐊᓗᖕᒥᒃ. 
 
ᑕᐃᒪᓐᓇᓗ ᑖᒃᑯᓄᖓ ᖃᐅᒻᒪᖅᑯᑎᓂᒃ ᐊᑭᓕᖅᑐᐃᓂᕐᒧᑦ ᑲᑎᒪᔨᓅᕈᑕᐅᖃᑦᑕᕐᒪᑦ, ᐃᓛᒃ, 
ᓇᓗᓇᐃᔭᖅᑕᐅᖃᑦᑕᕐᖢᑎᒃ, ᑕᐃᒪᓐᓇ ᐊᑭᓖᖁᔨᓕᕐᖢᑎᒡᓗ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ. ᑕᐃᒪᓐᓇᐃᑉᐳᖅ 
ᑕᐃᓐᓇ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᑕᒪᓐᓇ ᑐᑭᓯᐅᒪᔭᕋ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ.  
 
ᑖᒃᑯᐊ ᐃᓱᒪᒃᓴᖅᓯᐅᕈᑎᖃᕐᓂᐊᖅᐹᑦ ᑕᒪᓐᓇ fuel rider-ᒧᑦ ᐊᑭᓕᖅᓱᐃᓂᕆᔭᕗᑦ 
ᐃᖅᑲᓇᐃᔮᖃᑦᑎᐊᓐᖏᓐᓂᖅᓴᐅᖕᒪᑕ ᒥᑭᓐᓂᖅᓴᐅᔪᐃᑦ ᓄᓇᓖᑦ, ᑕᐃᒪᓐᓇ ᐊᑭᓕᖅᓱᐃᓂᖅᓴᐅᑎᓪᓗᒋᑦ ᑕᒪᓐᓇ 
ᓈᒻᒪᖏᒻᒪᑦ. ᐃᑲᔫᑎᒦᒃ ᑖᒃᑯᐊ ᐃᓱᒪᒃᓴᖅᓯᐅᕈᑎᖃᕐᓂᐊᖅᐸᑦ ᒐᕙᒪᒃᑯᑦ ᑕᒪᒃᑯᐊ ᐃᑲᔪᖅᑕᐅᕚᓪᓕᖁᓪᓗᒋᑦ 
ᓄᓇᓖᑦ ᒥᑭᓐᓂᖅᓴᐅᔪᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄᐳᕈ 1, 2007-ᒥ ᑖᒃᑯᐊ 
ᐊᑭᓕᖅᑐᐃᒃᑲᓐᓂᖅᑕᐃᓕᒪᒍᑏᑦ 6.65-ᓴᓐᔅᖑᖃᑦᑕᕐᒪᑦ ᐊᑭᓕᖅᑕᐅᓂᐊᖅᑐᑦ ᐅᑭᐅᒃᑯᑦ ᐊᒻᒪᓗ 
ᐃᑲᔪᖅᑕᐅᒍᑎᖃᖃᑦᑕᕆᓪᓗᑎᒃ ᐊᑭᓖᓗᐊᕐᓂᐊᕋᓱᒋᔭᐅᔪᑦ.  
 
ᑖᒃᑯᐊ ᕿᒥᕐᕈᓂᐊᖅᑐᕗᑦ. ᑖᒃᑯᐊ ᐊᑭᓕᐅᑎᒋᔭᐅᖃᑦᑕᖅᑐᓂᒃ ᑲᑎᒪᔨᒋᔭᐅᔪᑦ ᐊᐱᕆᓯᒪᔭᖅᐳᑦ ᐄᐳᕈᒥ 6.65-ᓴᓐᔅ 
ᑖᓐᓇ ᕿᒥᕐᕈᔭᐅᒃᑲᓐᓂᖁᓯᒪᔭᖅᐳᑦ.  
 
ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑮᓇᐅᔭᓕᐅᒃᑲᓐᓂᖅᑐᕕᓂᐅᑉᐸᑕ ᐅᑎᖅᑎᑦᓯᒋᐊᖃᖃᑦᑕᖅᑐᒍᑦ 
ᑕᒪᒃᑯᓄᖓ ᐊᑭᓖᓗᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᑕᐃᒪᓐᓇᐃᓕᖓᖕᒪᓂᓛᒃ ᐊᑭᑦᑐᓂᕐᓴᐅᔪᒻᒪᕆᐊᓘᖕᒪᑦ ᑕᒪᒃᑯᐊ 
ᐃᑯᒻᒪᖅᑯᑎᓄᑦ ᐊᑭᓕᕐᓱᐃᓂᕆᖃᑦᑕᖅᑕᕗᑦ. ᐊᒻᒪᓗ ᐊᑭᓖᓇᓵᕌᖓᑦᑕ, ᑕᒪᒃᑯᐊ ᐱᓗᐊᓐᖑᐊᖅᑐᒥᒃ ᐃᓐᓇᐃᑦ, 
ᐃᓇᑐᖃᐃᑦ ᐊᑭᓖᓇᓵᕌᖓᑕ ᓇᑲᑕᐅᔭᓕᖅᐸᒃᖢᑎᒃ ᐃᑯᒻᒪᖅᑯᑎᖏᑦ.  
 
ᖃᓄᖅᑕᐃᒪ ᑐᓴᐅᒪᑎᑕᐅᓂᐊᖅᐸᑦ ᑕᒪᒃᑯᐊ ᒥᑭᓐᓂᖅᓴᐅᔪᑦ ᓄᓇᓖᑦ ᑖᑦᓱᒧᖓ 
ᐊᑭᓕᖅᓱᐃᔾᔪᑕᐅᒃᑲᓐᓂᓐᖏᔾᔪᑕᐅᒐᔭᖅᑐᒧᑦ? ᓄᓇᓖᑦ ᐅᐸᒃᑕᐅᑲᑕᖕᓂᐊᖅᐹᑦ, ᑐᓴᕆᐊᓐᓂᐊᖅᐸᑦ ᓄᓇᓕᖕᓄᑦ, 
ᐅᕝᕙᓘᓐᓃᑦ ᑕᐃᒃᑯᐊ ᑲᑎᒪᔨᐅᔪᐃᑦ ᓇᖕᒥᓂᖅ ᑐᓴᖅᑎᑕᐅᓐᖏᒻᒥᓗᑕ ᐊᑭᑦᑐᕆᐊᑐᐃᓐᓇᖅᑐᒥᒃ 
ᒥᒃᖠᒋᐊᑐᐃᓐᓇᖅᑐᒥᒃ ᑐᓴᕐᓂᐊᕆᕕᑖ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᖓᓕᒫᖅ ᐊᑭᑦᑐᕆᐊᕌᖓᑕ 1-ᓴᓐᔅᒥᒃ ᑖᒃᑯᐊ 
ᐅᖅᓱᐊᓗᐃᑦ ᓯᓚᕐᔪᐊᕐᒥ, ᓄᓇᕗᒥᐅᑦ $400,000-ᓂ ᐊᑭᓖᒋᐊᖃᖃᑦᑕᕐᒪᑕ ᐊᑕᐅᓰᑐᐃᓐᓇᕐᓗᑎᒃ, ᓲᕐᓗ 
ᐊᑭᑦᑐᕆᐊᖅᐸᑕ $400,000-ᓂᒃ ᒐᕙᒪᒃᑯᑦ ᐊᑭᑦᑐᕆᐊᕐᒃᕕᐅᖃᑦᑕᕐᒪᑕ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ 
ᑭᒃᑯᑐᐃᓐᓇᐃᑦ ᑐᓴᐅᒪᑎᑕᐅᑦᓯᐊᖃᑦᑕᖅᑑᒐᓗᐊᑦ, ᐅᖃᖅᑏ. ᐊᒻᒪᓗ ᑖᒃᑯᐊ ᖃᐅᒻᒪᖁᑎᓂᒃ ᐊᑭᓕᖅᑐᐃᓂᕐᒧᑦ 
ᑲᑎᒪᔨᒋᔭᖏᑦ ᕿᒥᕐᕈᑎᑕᐅᖃᑦᑕᖅᑐᑦ ᐊᑭᖏᓐᓂᒃ. 
 
1-800-ᓂᒃ ᐅᖃᓗᒃᕕᐅᔪᓐᓇᖃᑦᑕᕐᖢᑎᒡᓗ, ᐃᓛᒃ ᐅᖃᓗᒃᕕᐅᖃᑦᑕᕈᓐᓇᕐᖢᑕᓗ.  
 
ᐃᖏᕐᕋᔭᔾᔮᓐᖏᒃᑲᓗᐊᖅᑐᒍᑦ ᓄᓇᓕᖕᓄᑦ ᐅᓂᒃᑳᕈᑎᒋᓗᒍ ᑕᒪᓐᓇ ᐊᑭᑦᑐᕆᐊᕈᑕᐅᖃᑦᑕᖅᑐᖅ. ᑕᐃᒪᓐᓇ 
ᐊᑭᑦᑐᕆᐊᕐᓂᖏᓐᓄᑦ ᑕᒪᒃᑯᐊ ᐅᖅᓱᐊᓗᐃᑦ ᑕᐃᒪᓐᓇ ᐊᑭᑦᑐᕆᐊᖅᑎᑦᓯᖃᑦᑕᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 
 



ᕿᑎᖅᑰ, ᒪᐃ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1386 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᔭᕋ ᑖᓐᓇ ᐅᖃᐅᓯᕆᔭᖓ ᒥᓂᔅᑕᐅᑉ. ᐅᖃᖅᑎᑦᑎᔩ, ᓇᖕᒥᓂᖃᕈᕕᑦ 
ᐃᒡᓗᒥᒃ ᐅᖅᓱᖃᐅᑏᑦ ᐃᒻᒪᒃᑕᐅᒃᐸᑦ, 6-ᓴᓐᔅᒥ ᐊᑭᓖᖃᑦᑕᖅᑐᑎᑦ ᑕᒃᓯᒧᑦ, ᐅᕙᒍᑦ ᑕᐃᒪᓐᓇ 
ᐊᑭᓖᖃᑦᑕᖅᑐᐃᓐᓇᐅᔪᒍᑦ. ᖄᒃᑲᓐᓂᐊᒍᑦ power bill-ᑖᕋᑦᑕ fuel riderᒧᑦ ᖄᒃᑲᓐᓂᐊᒍᑦ ᐊᑭᓖᓪᓗᑕ. 
ᖃᓄᐃᓕᖓᑎᑕᐅᓂᐊᖅᐸᑦ ᑖᓐᓇ ᑕᐃᒪᓐᓇᐃᓕᖓᑎᓪᓗᒍ ᑕᒪᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓕᒐᑦᑎᒍᑦ ᓄᕕᐱᕆ 1-ᖑᑎᓪᓗᒍ ᐊᕐᕕᓂᓖᑦ 
ᓈᓯᒪᓕᖅᑐᑦ 7-ᓴᓐᔅᖑᓕᖅᖢᓂ ᐊᒻᒪᓗ ᖃᐅᔨᓴᖅᑳᖅᖢᑎᒍ ᒥᒃᖠᒋᐊᓚᐅᕐᒥᔭᕗᑦ ᑖᓐᓇ ᐊᖏᓂᐊ 6.5-ᓴᓐᔅᒥᑦ. 
 
ᐊᒻᒪ ᑖᒃᑯᐊᓗ ᖃᐅᔨᓴᖅᑕᐅᓕᕆᓪᓗᑎᒃ ᐊᒻᒪᓗ ᐅᕙᑦᑎᓐᓄᑦ ᑕᐃᒃᑯᐊ ᑲᒪᔪᑦ ᐅᓂᒃᑳᓕᕆᓪᓗᑎᒃ ᑕᒪᓐᓇ 
ᕼᐊᒻᓚᒃᑯᓐᓄᓪᓗ . . .  
 
ᑕᐃᓐᓇ ᐊᐱᕆᔪᖅ ᖃᓄᖅ ᑖᒃᑯᐊ ᑐᑭᓯᔭᕗᑦ ᓄᓇᓕᖕᓄᑦ ᐊᐅᓪᓚᖅᑎᖃᑦᑕᖅᐱᑎᒍᑦ ᐊᒻᒪᓗ ᑕᐃᒃᑯᐊᓕᒫᑦ 
ᐊᒃᑐᖅᑕᐅᔪᑦ ᑕᒪᑦᓱᒧᖓ ᐱᖃᑦᑕᖅᑐᑦ ᐊᔾᔨᖏᓐᓂᑦ  ᐅᓂᒃᑳᓕᐊᖑᓯᒪᔪᓂᒃ ᖃᓄᖅ ᐊᖏᑎᒋᔪᓂᒃ 
ᐊᑭᓖᖃᑦᑕᕐᒪᖔᑕ. 
 
ᐊᒻᒪᓗ ᐅᖃᖅᑏ, ᑕᐃᒪ ᑐᑭᓯᐅᒪᔪᒍᑦ ᑕᐃᒃᑯᐊ ᐊᑭᓕᖅᑐᖅᑕᐅᖃᑦᑕᖅᑐᑦ ᐱᓪᓗᒋᑦ ᑖᒃᑯᐊ kilowatt ᐃᑲᕐᕋᒧᑦ 
ᓲᕐᓗ ᒪᓕᒃᖢᒋᑦ ᑖᓐᓇ ᐃᒻᒪᖄ 1,000 kilowatt ᐃᑲᕐᕋᖅ ᑕᐃᒪ ᐅᐱᕐᖔᖑᓚᐅᖅᑐᒥ ᑕᐃᒪᓐᓇ ᐃᓕᖓᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 185 - 2(4): ᐃᓐᓇᑐᖃᕐᓄᑦ ᐅᖅᑰᓴᐅᑎᓯᐅᑎᒥᒃ ᐅᖅᓱᐊᓗᒻᒥᒃ ᐃᑲᔫᑎᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕ responsible-ᖑᔪᖅ Income Support-ᑯᓐᓄᑦ. 
ᖃᐅᔨᒪᑦᑎᐊᖅᖢᓂᓗ ᑕᐃᓐᓇ ᑖᓐᓇ ᐊᐱᖅᑯᑎᒋᖃᑦᑕᖅᓯᒪᔭᕋ senior citizens-ᓄᑦ ᑐᕌᖅᑐᖅ fuel subsidy 
program. ᒫᓐᓇ ᐊᕐᕌᓂ ᐅᑭᐊᒃᓵᖑᓚᐅᖅᑐᖅ ᐋᖅᑭᒋᐊᖅᓯᒪᒐᓚᓕᖅᖢᓂ.  
 
ᑭᓯᐊᓂ Mr. Speaker, ᐊᐱᖅᑯᑎᒋᔪᒪᔭᕋ ᐅᓇ ᐱᔾᔪᑎᖃᓗᐊᖅᖢᖓ ᑐᓂᔾᔪᑎᖃᓚᐅᖅᓯᒪᒐᒪ applicants-ᖑᔪᓂᑦ 
ᑕᐃᒃᑯᐊ denied-ᑕᐅᓯᒪᔪᑦ ᐊᖏᖅᑕᐅᓯᒪᓚᐅᓐᖏᒻᒪᑕ qualify-ᑲᓗᐊᖅᖢᑎᒃ ᑖᑦᓱᒧᖓ. ᑖᓐᓇᓕ ᐱᔾᔪᑎᒋᓪᓗᒍ, 
ᒥᓂᔅᑕ ᐊᐱᕆᔪᒪᓕᖅᑕᕋ, ᑕᐃᒃᑯᐊ qualified-ᑐᑦ ᓲᕐᓗ ᐊᖏᖅᑕᐅᒍᓐᓇᑦᓯᐊᖅᑐᑦ ᒪᓕᒐᖓ ᐱᓪᓗᒍ, 
ᐱᔪᒪᔭᓗᒃᑖᖏᓪᓗ ᑐᓂᔭᐅᓪᓗᑎᒃ. ᖃᓄᐃᒻᒪᓪᓕ officials-ᓄᑦ income support-ᓕᕆᔨᓄᑦ 
ᐊᖏᖅᑕᐅᖃᑦᑕᓐᖏᓚᑦ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᑲᔫᓯᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᐊᕕᕐᓗᖓ, ᖁᕕᐊᒋᔭᕋ ᑖᓐᓇ ᑎᑎᕋᖃᑦᑕᓚᐅᕐᒪᑦ 
ᐅᕙᓐᓄᑦ. ᐃᑲᔪᖅᓯᒪᔭᕗᑦ ᑕᐃᒃᑯᐊ ᐃᓄᖁᑎᖏᓐᓄᑦ ᑭᒡᒐᖅᑐᖅᑕᖏᓐᓄᑦ.  
 
ᑕᒪᒃᑯᓄᖓᓗ ᐃᓄᑐᖃᓄᑦ ᐃᑲᔫᓯᐊᖑᖃᑦᑕᖅᑐᑦ ᐅᖅᓱᐊᓗᖕᓄᑦ ᓴᐳᑎᓯᒪᓪᓗᒋᑦ ᑕᒪᒃᑯᐊ ᐃᓄᑐᖃᖁᑎᕗᑦ. 
ᐅᖃᖅᑏ, ᑕᐃᒃᑯᐊ ᓇᖕᒥᓂᖃᖅᑐᓪᓗ ᐃᒡᓗᖅᔪᐊᓂᒃ ᐊᒻᒪᓗ $50,000-ᓂᒃ ᖃᑕᓐᖑᑎᒌᑦ ᐃᒡᓗᒥ ᐊᑕᐅᓯᕐᒥ 
$50,000 ᑕᐃᒪ ᐊᔪᓐᖏᓐᓂᖅᓴᐅᑎᖃᑦᑕᕈᒪᓪᓗᑎᒍᑦ ᐊᖏᖅᑕᐅᖁᓂᖏᑦ. 

ᐊᒻᒪᓗ ᐱᔪᓐᓇᕐᓂᖏᑦ ᐆᒃᑐᖅᑐᑦ ᑕᒪᒃᑯᓄᖓ ᐃᑲᔪᖅᓱᖅᑕᐅᔪᒪᔪᑦ ᑮᓇᐅᔭᑎᒍᑦ ᑖᓐᓇ ᐱᓕᕆᐊᖅ 
ᓇᓗᓇᐃᔭᖅᓯᒪᔪᖅ ᑖᒃᑯᐊ ᐊᔪᓐᖏᑦᑎᐊᕋᓗᐊᕐᒪᖔᑕ ᐆᒃᑐᕌᖓᑕ ᑐᒃᓯᕋᐅᑎᑎᒍᑦ.  
 
66 ᓄᓇᕗᒥᐅᑦ ᐃᑲᔪᖅᓯᒪᔭᕗᑦ ᐊᕐᕌᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓐᓇᒦᕐᖢᒍ ᒥᓂᔅᑕ ᑖᓐᓇ guideline ᐅᖃᓕᒫᖅᑕᖓ ᐊᔪᕐᓇᖏᑦᑐᐊᐱᒃ 
ᐱᑦᑎᕆᐊᖅᑐᐊᐱᐅᔮᖅᖢᓂ ᐃᒻᒪᖃᓘᓐᓃᑦ ᐱᐅᔪᖅ.  
 
ᑭᓯᐊᓂ ᑕᐃᒃᑯᐊ ᐅᖃᖅᑲᐅᒐᒪ ᑕᐃᒃᑯᐊ qualified-ᓚᐅᖅᑐᑦ under old program $39,000-ᒧᑦ cap-
ᖃᖅᑎᓪᓗᒍ ᐊᒻᒪ ᒫᓐᓇ $50,000-ᒦᓕᕋᓗᐊᕐᒪᑦ ᓱᓕ ᑮᓇᐅᔭᓕᐅᓐᖏᑦᑐᐃᑦ old age pension-ᑐᐃᓐᓇᐅᖕᒪᑕ 
ᑕᐃᒃᑯᐊ. They qualifed then and they qualifed ᓲᕐᓗ today. ᑭᓯᐊᓂ their application reject-
ᑎᑦᑕᐅᓯᒪᖕᒪᑕ. 
 
ᑎᑎᖅᑲᖅᑖᖅᑲᐅᔪᖓ yes. ᑕᖅᑮᖕᓄᒡᒎᖅ ᒪᕐᕉᖕᓄᑦ ᐃᑲᔪᖅᑕᐅᓚᖓᓕᖅᑐᑦ this year. ᓲᕐᓖᒃᑯᐊ ᒥᓂᔅᑕ 
ᐃᑲᔪᖅᑕᐅᖃᑦᑕᕐᓂᓐᖏᓚᑦ qualified-ᖢᑎᒃ. ᑕᐃᒪᐃᒻᒪᑦ ᒥᓂᔅᑕᖃᐃ ᑖᓐᓇ case-ᖓ ᖃᐅᔨᒋᐊᑦᓯᐊᕈᓐᓇᖅᐱᐅᒃ 
review-ᓗᒍ ᐊᒻᒪᓗ review-ᓗᒋᑦ program officials corrective measures-ᓂᖃᐃ ᐋᖅᑮᒋᐊᕈᓐᓇᖅᐱᑦ 
ᐊᒻᒪᓗ ᖃᐅᔨᒍᕕᑦ ᐅᓂᒃᑳᕈᓐᓇᕐᓂᐊᖅᐱᖅᑲᐃ ᑕᐃᒃᑯᐊ corrective measures-ᓂᑦ ᐋᖅᑮᒍᕕᑦ ᑕᐃᒃᑯᐊ 
unfairly treated-ᑕᐅᒐᓱᒋᓕᕐᒪᑕ, ᓈᒻᒪᖏᑦᑐᒥᑦ ᐱᔭᐅᓇᓱᒋᓕᕐᒪᑕ ᑕᐃᒃᑯᐊ ᐃᓐᓇᐃᑦ 80 ᐅᖓᑖᓂ 
ᐅᑭᐅᖃᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᔪᓐᓇᖅᑎᑕᐅᓂᖏᑦ ᐆᒃᑐᖅᑐᓄᑦ 
ᐊᔪᓐᖏᓐᓂᖏᑦ ᐱᑎᑕᐅᔪᓐᓇᕐᓂᖏᓐᓄᑦ ᐃᓐᓇᐃᑦ ᐅᖃᐅᓯᕆᔭᖏᑦ ᑕᐃᒃᑯᐊ ᓄᓇᖁᑎᖓᓂ. 
 
ᑕᐃᒃᑯᐊ ᐅᑎᖅᑎᕝᕕᐅᔪᓐᓇᖅᑐᑦ ᐃᓐᓇᐃᑦ ᐃᑲᔪᖅᓱᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ ᐃᓅᔭᕆᐊᓖᑦ, ᐆᒪᔭᕆᐊᓖᑦ 
60-ᓂᒃ ᐅᖓᑖᓂᑦ ᐅᑭᐅᖃᕈᑎᒃ ᐊᒻᒪ ᓇᖕᒥᓂᖃᕐᓗᑎᓪᓗ ᐃᓪᓗᕐᔪᐊᒥᒃ ᐃᑲᔪᖅᓱᖅᑕᐅᔭᕆᐊᖃᓐᖏᑦᑑᒐᓗᐊᓪᓕ 
ᑮᓇᐅᔭᓂᒃ ᐅᖅᓱᐊᓗᓐᓄᑦ ᓇᖕᒥᓂᖃᖅᐸᑕ. ᓇᖕᒥᓂᖃᕈᑎᒃ ᐊᔪᓐᖏᑦᑐᒃᓴᐅᑕᒪᐅᑕᐅᒐᓗᐊᕐᒪᑕ ᐊᑭᓖᔪᓐᓇᕐᓂᕐᒥᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᓐᖏᑕᕗᑦ ᑕᐃᒃᑯᐊ ᐊᑐᐊᒐᐃᑦ ᐊᔪᓐᖏᑦᑎᐊᖅᑐᑦ, ᐄ, ᐊᒻᒪᓗ 
ᐊᔪᓐᖏᑦᑐᑦ ᓱᓕ ᐅᑭᐅᖑᓂᐊᖅᑐᒧᑦ ᒫᓐᓇ ᑭᓯᐊᓂ ᐊᑲᐅᓐᖏᓕᐅᕈᑎᖃᓚᐅᕐᒪᑕ. ᐊᔪᓐᖏᓚᐅᖅᑑᒐᓗᐊᑦ 
ᐆᒃᑑᑎᖏᑦ ᑕᑕᑎᖅᓯᒪᔪᑦ ᐋᒡᒑᖅᑕᐅᓚᐅᕐᒪᑕ. ᖃᐅᔨᓴᕈᓐᓇᖅᐱᐅᒃ ᑕᐃᓐᓇ ᐋᒡᒑᖅᑕᐅᓚᐅᖅᑐᖅ ᐊᒻᒪᓗ 
ᐅᓂᒃᑳᕐᕕᒋᓗᒋᑦ ᓲᖅ ᐊᕐᕌᓂ ᐅᑭᐅᖑᓚᐅᖅᑐᒥᓗ ᓯᕗᓂᐊᒍᑦ ᐋᒡᒑᖅᑕᐅᓚᐅᕐᒪᖔᑕ?  
 
ᐊᒻᒪᓗ ᒫᓐᓇ ᑖᒃᑯᐊ ᐱᓕᕆᕝᕕᓯ ᐊᔾᔨᒌᓐᖏᒃᑎᑦᑎᓕᕐᒪᑕ ᐆᒃᑐᓚᐅᖅᑐᑦ. ᑕᐃᒪ ᐃᖅᑲᓇᐃᔭᖅᑎᑎᑦ 
ᐊᖏᔪᖅᑲᐅᑎᓯ ᒪᕐᕈᐃᓐᓈᖕᓄᒡᒎᖅ ᑕᖅᑮᖕᓄᒃ ᐅᑎᖅᑎᕝᕕᐅᓚᖓᔪᑦ ᑮᓇᐅᔭᓂᒃ  

ᐃᐳᕈᒥᑦ ᐊᒻᒪ ᒫᑦᓯᒧᑦ ᐅᖓᑖᓄᑦ ᐋᒡᒑᖅᑕᐅᔪᑦ. ᑖᒃᑯᐊ ᑕᖅᑮᒃ ᓲᖅ, ᑐᑭᓯᓇᓱᓚᐅᕐᒪᑕ ᓲᖅ ᐊᕐᕌᓂ 
ᐃᑲᔪᖅᑕᐅᔪᓐᓇᓚᐅᓐᖏᒻᒪᖔᑕ ᑕᖅᑭᓗᒃᑖᓂᒃ ᐃᑲᔪᖅᑕᐅᔪᓐᓇᓚᐅᖅᑑᒐᓗᐊᑦ ᐊᒻᒪᓗ ᒫᓐᓇ ᐅᑭᐅᒥ. 
 
ᒥᓂᔅᑕ ᖃᐅᔨᓴᕈᓐᓇᖅᐱᐅᒃ ᑕᒪᓐᓇ ᐊᔪᓐᖏᒃᑲᓗᐊᕐᒪᖔᑕ ᑕᐃᒃᑯᐊ ᐱᑎᑕᐅᓂᕐᒥᑦ ᐊᖏᖅᑕᐅᓂᕐᒥᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒥᑦ ᐃᑲᔫᓯᐊᖅᑐᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. [ᐅᖃᒃᑲᓐᓂᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎ 
ᐱᓕᕆᑲᐅᑎᒋᒍᓐᓇᕐᓂᖓᓄᑦ ᑐᓂᓯᒍᓐᓇᕐᓂᖓᓂ ᑐᑭᓯᒋᐊᕈᑎᓂᑦ. ᕿᒥᕐᕈᓚᐅᖅᑕᕗᑦ ᐱᓕᕆᕕᐅᓪᓗᑕ, 
ᕿᒥᕐᕈᓚᐅᖅᑕᕋ, ᐊᑐᓚᐅᖅᑕᕗᑦ ᑲᒪᒋᔭᐅᔪᑦ ᐱᔭᐅᔪᒪᔪᑦ.]  
 
ᐊᒻᒪᓗ ᓈᒻᒪᓐᖏᒻᒪᑦ ᑕᒪᒃᑯᐊ ᐅᑎᕐᓗᒋᑦ ᑕᒪᒃᑯᐊ ᑕᕝᕗᖓ ᑲᑎᒪᓂᕆᔭᑦᑎᓐᓂ ᐱᒋᐊᕐᓂᐊᖅᑐᖓ 
ᐃᒪᓐᓇᐃᓕᐅᕐᓂᐊᖅᑐᖓ ᑎᑎᕋᕐᕕᒋᓗᒍ ᑎᑎᖅᑲᒃᑯᑦ ᑖᓐᓇ ᑲᑎᒪᔨᐅᖃᑕᐅᔪᖅ ᓄᓇᓕᖓᓐᓄᑦ 
ᐅᓂᒃᑳᕈᓐᓇᕐᓂᐊᕐᒪᑦ ᐊᒻᒪᓗ ᓲᖅ ᑕᐃᒪᐃᓚᐅᕐᒪᖔᑕ. 
 
ᐅᖃᖅᑏ, ᑕᐃᒪ ᐃᖅᑲᐅᒪᑦᑎᐊᕈᒪ ᑎᑎᖅᑲᖅ ᐊᐅᓪᓚᖅᑎᓚᐅᖅᑕᕗᑦ ᐊᒡᓚᕝᕕᑦᑎᓐᓂᑦ ᐊᒻᒪᓗ ᑕᐃᓐᓇ 
ᐃᑲᔫᓯᐊᖃᑦᑕᖅᑐᖅ ᑮᓇᐅᔭᑎᒍᑦ ᑖᓐᓇᓗ ᒪᓕᒐᓕᐅᖅᑎᐅᔪᖅ ᐊᔾᔨᖓᓂᒃ ᑐᓂᔭᐅᓯᒪᓪᓗᓂ ᑎᑎᖅᑲᒥᒃ ᑕᕝᕙᓐᖓᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᒥᓂᔅᑕ ᐅᖃᖅᑲᐅᔪᖅ ᑭᐅᓂᕋᖅᖢᓂ ᑐᐊᕕᕐᓂᕋᖅᖢᓂ ᑭᓯᐊᓂ 
ᑐᓴᖅᑎᑉᐸᒋᑦ ᐊᕐᕌᓂ ᑐᓴᖅᑎᓚᐅᕐᒥᔭᒋᑦ ᑕᐃᒪᓐᓇ ᐊᒻᒪᓗ ᐅᑭᐅᖅ ᐱᒋᐊᓕᓵᖅᑎᓪᓗᒍ ᑐᓂᓚᐅᕐᒥᔭᒋᑦ. ᐊᒻᒪᓗ 
ᐊᑎᕐᓂᑦ ᐱᔪᒪᓚᐅᕋᕕᑦ ᐊᑎᕐᓂᑦ ᑐᓂᓚᐅᖅᑕᒋᑦ, ᓱᔪᖃᓚᐅᓐᖏᑦᑐᖅ.  
 
ᑭᓯᐊᓂ ᐱᓇᓱᐊᕈᓰᒃ ᒪᕐᕉᒃ ᓈᓯᒪᓕᖅᑎᓪᓗᒋᑦ ᑐᓂᒃᑲᓐᓂᓚᐅᖅᑕᒋᑦ ᐊᑎᕐᒥᑦ. ᐊᒻᒪᓗ ᑖᒃᑯᐊ ᐅᖃᐅᓯᕆᕙᑎᑦ 
ᑕᒡᕙ ᑕᐃᒪ ᑐᐊᕕᕐᓂᕋᖅᖢᑎᑦ ᐅᖃᖅᑲᐅᔪᑎᑦ, ᑐᐊᕕᓚᐅᓐᖏᑦᑐᑎᑦ ᐊᕐᕌᓂ ᐊᑎᕐᓂᑦ ᑐᓂᒐᒃᑭᑦ. ᐄ, 
ᐱᔪᓐᓇᓚᐅᖅᑐᑦ ᐊᔪᓐᖏᑦᑎᐊᖅᑎᑕᐅᔪᓐᓇᖅᖢᑎᒃ, ᓲᖅ ᑕᐃᒪ ᐊᔾᔨᒌᑦᑎᑕᐅᓐᖏᓚᒃ ᑖᒃᑯᐊ ᒪᕐᕉᒃ ᓄᓕᐊᕇᒃ 
ᑭᓇᒃᑯᑐᐃᓐᓈᓪᓘᓐᓃᑦ 80-ᓂᑦ ᐅᖓᑖᓂ ᐅᑭᐅᖃᖅᐸᑕ ᐊᔪᓐᖏᒃᑲᓗᐊᖅᑎᓪᓗᒋᑦ. 
 
ᑕᐃᒪ ᕿᒥᕐᕈᑐᐃᓐᓇᕆᐊᖃᓐᖏᑕᑎᑦ ᑕᐃᒃᑯᐊ ᐃᒡᕕᑦ ᐱᓕᕆᑦᑎᐊᕐᓂᕋᖅᖢᒋᑦ ᐃᖅᑲᓇᐃᔭᖅᑎᑎᑦ ᑭᓯᐊᓂ 
ᐅᑎᖅᑎᑕᐅᓂᐊᕐᓂᕋᖅᖢᒋᑦ ᑕᖅᑮᖕᓄᒃ ᒪᕐᕉᖕᓄᒃ ᐃᒻᒪᖃ ᑭᓯᐊᓂ ᐅᑭᐅᑦ ᐊᓯᖏᓐᓄᑦ ᓲᖅ ᑐᓂᔭᐅᓐᖏᓚᑦ?  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒥᑦ ᐃᑲᔫᓯᐊᖅᑐᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑭᔾᔮᓐᖏᑦᑐᖓ ᖁᕕᐊᓱᓐᖏᑎᓪᓗᒍ. ᑭᓯᐊᓂ ᑕᐃᒪ 
ᐊᔾᔨᒌᓐᖏᒻᒪᑕ ᑕᐃᒃᑯᐊ ᑲᒪᒋᔭᐅᓂᐅᔪᑦ ᐊᑐᓃᖅᑐᓄᑦ.  

ᑕᐃᒪ ᐃᐳᕈᒥ ᒪᐃᒧᑦ ᐅᑎᖅᑎᕝᕕᐅᓂᐊᖅᑐᑦ ᑐᓂᔭᐅᓂᐊᖅᑐᑦ ᐊᒃᑑᕙ, ᓄᕕᐱᕆ, ᑎᓯᐱᕆᒥ ᐊᑭᓕᕈᓐᓇᓐᖏᑕᒃᑲ. 
ᐅᖃᕈᓐᓇᖅᑐᖓ ᑭᓯᐊᓂ ᓴᒡᓗᖏᓪᓗᖓ ᑎᑎᕋᕐᕕᒋᓚᐅᖅᑕᕗᑦ ᑕᐃᒃᑯᐊ ᐱᓪᓗᒍ ᑕᒪᓐᓇ ᐱᔾᔪᑕᐅᔪᖅ, ᐊᒻᒪᓗ 
ᐊᑭᓕᖅᑕᐅᓂᐊᖅᑐᑦ. ᐊᒻᒪᓗ ᓱᓕᓪᓚᑦᑖᕐᓗᖓ ᐱᓂᐊᕐᓂᕋᕈᓐᓇᖅᑐᖓ. 
 
ᐊᒻᒪᓗ ᐊᓯᖏᑦ ᓴᖅᑭᔾᔪᑕᐅᔪᑦ ᑕᒪᑦᓱᒧᓐᖓ ᐱᔾᔪᑕᐅᔪᒧᑦ. ᖁᔭᓐᓇᒦᖅᑕᕋ ᑕᐃᓐᓇ ᒪᓕᒐᓕᐅᖅᑎ 
ᑐᐊᕕᓐᖏᑦᑑᓐᓇᕋᖅᑲᐅᒻᒪᑦ ᑕᒪᑦᓱᒥᖓ ᐅᕙᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏ ᐅᔾᔨᕆᓂᐊᖅᑕᓯᑦ ᓯᖅᑯᓐᖑᔭᖓ ᓄᖑᓯᒪᓕᕐᒥᒻᒪᑕ ᐊᐱᖅᓱᕐᓇᐅᑉ. 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. [ᑲᑎᒪᔾᔪᑎᒃᓴᕗᑦ] 7. ᑎᑎᖅᑲᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, 
ᒥᔅᑐ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 006 - 2(4): ᐃᒥᐊᓗᓕᕆᓂᕐᒧ ᒪᓕᒐᕐᒥᒃ ᐊᐅᓚᑦᑎᓂᖅ ᐊᒻᒪ 

ᐊᑐᓕᖅᑎᑕᐅᑎᑦᑎᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᒃᑯᑦ ᐊᐱᖅᑯᑎᒐ ᑖᓐᓇ ᒥᓂᔅᑕᒧᑦ ᐃᒥᐊᓗᓕᕆᓂᕐᒧᑦ ᒥᒃᓵᓄᑦ 
ᐱᖁᔭᖓᓂᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᑦᑕᐅᓯᒪᓂᖏᑦ. 
 

1. ᓄᕕᐱᕆ 5-ᒥ, 2003 ᑖᒃᑯᐊ ᓄᓇᕗᒥ ᐋᖓᔮᕐᓇᖅᑐᑦ ᐃᒥᐊᓗᓕᕆᓂᕐᒧᑦ ᐱᖁᔭᐃᑦ 
ᐋᖅᑭᒋᐊᖅᑕᐅᓚᐅᕐᒪᑕ ᐊᖏᓪᓕᒋᐊᖅᑕᐅᖁᔭᐅᓪᓗᑎᑦ ᑖᒃᑯᐊ ᐱᕋᔭᒃᑐᑦ ᐊᑭᓕᖅᑑᑕᐅᑏᑦ, ᒪᓕᒃᖢᒍ 
ᒪᓕᒐᐃᑦ ᐊᒻᒪᓗ ᐃᓚᒋᓐᖏᖦᖢᒋᑦ ᑖᒃᑯᐊ ᖃᓄᖓᓴᖅᖢᑎᑦ ᐃᒥᐊᓗᖕᓂᑦ ᓂᐅᕐᕈᑎᖃᖃᑦᑕᖅᑐᑦ 
ᓄᕕᐱᕆ 1-ᒥᒃ, 2005 ᒫᑦᓯ 31, 2007. ᑕᒪᓐᓇ ᓯᖁᒃᑎᑦᑎᐊᓚᐅᕐᒪᑦ ᐱᕋᔭᖕᓂᕐᒧᑦ ᐊᒻᒪᓗ 
ᓄᓇᓕᑦᑎᓐᓂ ᑕᒪᓐᓇ ᐱᕋᔭᒍᑕᐅᓯᒪᓪᓗᓂ ᐊᒻᒪᓗ ᐊᒥᓱᐃᑦ ᐃᖅᑲᖅᑐᖅᑕᐅᔾᔪᒃᓴᐅᑕᐅᓪᓗᑎᒃ 
ᓯᖁᒥᑎᑦᑎᑎᓪᓗᒋᑦ ᑕᒪᑐᒥᖓ? 

 
2. ᑖᓐᓇ ᖃᓄᖅ ᐊᖏᓂᖃᖅᐸ ᑖᑦᓱᒧᓐᖓ ᒪᓕᒐᕐᒧᑦ ᓄᕕᐱᕆ 1, 2005-ᒥ? 

 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑏᑦ ᑲᑎᒪᔨᓄᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. [ᓴᖅᑭᒃᑎᑕᐅᔪᑦ ᑎᑎᖅᑲᐃᑦ.] ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 088 - 2(4): ᓄᓇᕗᒥ ᓄᓇᓖᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᕐᓂᖓ - 

2007-ᒥ ᐊᖏᖅᑕᐅᓯᒪᔪᑦ ᐊᒻᒪ ᐲᔭᖅᑕᐅᓯᒪᔪᑦ ᐱᒋᐊᖅᑎᑕᓕᐊᒥᓃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): [ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᔪᒪᔪᖓ ᐊᖏᖅᑕᐅᓯᒪᔪᓂᑦ ᓅᑦᑎᒋᐊᖅᑕᐅᓚᐅᖅᑐᓂᑦ 
2007-ᒥ ᐊᕐᕌᒍᑕᒫᖅᓯᐅᖅᑎᓪᓗᒋᑦ ᓄᓇᕘᒥ ᓄᓇᓖᑦ ᒐᕙᒪᖏᑦ ᑲᑐᔾᔨᖃᑎᒌᖏᑦ. ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᒃ 
ᕿᒥᕐᕈᑦᑎᐊᖁᓂᐊᖅᐸᒃᑲ ᑕᒪᒃᑯᓂᓐᖓ ᐱᖁᔨᕗᖔᕈᑕᐅᓚᐅᖅᑐᓂᑦ ᐊᒻᒪᓗ ᓂᕆᐅᑦᑎᐊᕐᓂᐊᖅᐳᖓ ᒐᕙᒪᒃᑯᑦ 
ᑭᐅᔾᔪᑎᒋᓂᐊᖅᑕᖏᓐᓂᑦ ᑖᒃᑯᓄᓐᖓ ᐱᖁᔨᕗᖔᓕᐊᖑᓚᐅᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.] 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᑲᑎᒪᔾᔪᑎᔅᓴᕗᑦ 13. [ᑎᑎᖅᑲᐃᑦ ᓴᖅᑭᖅᑎᑕᐅᓂᖏᑦ.] ᒪᓕᒐᓕᐅᖅᑎ 
ᐃᖃᓗᑦᑑᑦᑎᐊᕐᒧᑦ, ᒥᔅᑐ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 089 - 2(4): ᑎᑎᖅᑲᒃ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐊᒻᒪ ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᓚᐃᓴᑖᖅᑎᑦᓯᓂᕐᒧᑦ ᐃᒥᐊᓗᓕᕆᓂᕐᒧᓪᓗ ᑲᑎᒪᔨᖏᓐᓂᑦ ᐃᑲᔫᑎᑦᓴᐃᑦ ᐋᖅᑭᒋᐊᕈᑏᑦ 
ᓄᓇᕗᒥ ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ ᐱᔾᔪᑎᖃᖅᑐᖅ: ᑐᓂᐅᖅᑲᖅᑕᐅᓂᖏᑦ ᐊᓄᓪᓚᒃᓴᖅᑕᐅᔾᔪᑏᑦ 
ᐋᖓᔮᕐᓇᖅᑐᓕᕆᓂᕐᒧᑦ ᐸᓂᖅᓰᓂᕐᒧᑦ ᐱᓇᓱᐊᒐᕐᓄᑦ (ᐲᑕᓴᓐ) 

 
ᐲᑕᓴᓐ (ᑐᓵᔨᒃᑯᑦ): [ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᔪᒪᔪᖓ ᑎᑎᖅᑲᐃᑦ ᓇᓕᖅᑲᖏᓐᓂᑦ ᓇᒃᓯᐅᔾᔨᓚᐅᖅᑕᕐᓂᑦ 
ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓐᓄᑦ ᑕᖅᑭᒋᔭᑦᑎᓐᓂ. ᑎᑎᕋᖅᑕᕐᓂᒃ ᓄᐃᑎᑦᑎᓚᐅᖅᐳᖓ 
ᐊᑐᖅᑐᒃᓴᖅᑕᖃᕆᐊᖃᕐᓂᖓᓂᒃ ᐋᖓᔮᕐᓇᖅᑐᓕᕆᓂᕐᒧᑦ ᐸᓂᖅᓰᓂᕐᒧᑦ ᐱᓇᓱᐊᒐᕐᓄᑦ. ᓂᕆᐅᑉᐳᖓ ᒥᓂᔅᑕᐅᑉ 
ᑭᐅᔾᔪᑎᒋᓂᐊᖅᑕᖏᓐᓂᑦ ᑖᒃᑯᓄᓐᖓ ᑎᑎᕋᓚᐅᖅᑕᓐᓄᑦ. ᖁᔭᓐᓇᒦᒃ, ᐅᖃᖅᑏ.] 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᑲᑎᒪᔾᔪᑎᔅᓴᖅ 13. [ᑎᑎᖅᑲᐃᑦ ᓴᖅᑭᖅᑎᑕᓂᖏᑦ.] ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 090 - 2(4): ᑮᓇᐅᔭᓕᐅᕈᑎᓂᑦ ᐃᒡᓗᓂᑦ ᐊᑐᖅᑐᐊᕈᑎᑦ - 

ᐊᑕᐅᓯᐅᓕᖅᑎᑦᑎᓂᕐᒧᑦ ᐊᑐᐊᒐᖅ, ᒪᐃ 10, 2007 (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᓪᓕᕋᐅᔭᓐᖑᐊᕈᒪᒐᒃᑯ ᑕᑯᒃᓴᕈᖅᑎᓪᓗᒍ 
ᑎᑎᖅᑲᒃ ᑖᒃᑯᓄᖓ ᑮᓇᐅᔭᓕᐅᕈᑎᓄᑦ ᐊᑐᖅᑕᐅᖃᑦᑕᖅᑐᑦ commercial real property-ᒧᑦ ᑐᕌᖓᔪᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑑ. ᑲᑎᒪᔾᔪᑎᔅᓴᕗᑦ 13. ᒪᒥᐊᓇᖅ. ᑎᑎᖅᑲᖓ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑦ. 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 13 - ᓄᓇᕗᒥ ᖃᐅᒻᒪᖅᑯᑎᓂᒃ ᐊᑐᑦᑎᐊᕐᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅᑕ ᐃᐊᑦ ᐲᑯ (ᑐᓵᔨᒃᑯᑦ): [ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑐᓪᓕᖅᑐᓂ ᐃᖃᓗᐃᑦ 
ᐱᓇᕐᓇᖓᓄᑦ ᒪᓕᒐᓕᐅᖅᑎ, ᒪᓕᒐᒃᓴᖅ 13, ᐆᒻᒪᖅᑯᑎᓕᕆᓂᕐᒧᑦ ᒪᓕᒐᒃᓴᖅ, ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ.] 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᑰᓕ: ᐅᖃᖅᑏ, ᑖᓐᓇ [ᐱᒋᐊᖅᑎᑕᐅᔫᑉ] ᒥᒃᓵᓄᑦ principle-ᖓ ᐅᖃᐅᓯᕆᔪᓐᓇᕐᒪᖔᒃᑯᑦ ᑖᓐᓇ ᐱᔾᔪᑎᒋᓪᓗᒍ 
ᓂᓪᓕᕈᒪᖅᑲᐅᔪᖓ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᑎᒋᔭᓐᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒍ ᓂᓪᓕᕐᕕᒃᓴᐅᓐᖏ ᑭᓯᐊᓂ 
ᐊᐃᑉᐹᓂ ᐅᖃᓕᒫᖅᑕᐅᓚᐅᖅᑎᓪᓗᒍ ᓂᓪᓕᕐᕕᒋᔪᓐᓇᕋᔭᖅᑕᐃᑦ ᐱᔾᔪᑎᒋᔭᖓ ᐱᖁᔭᔅᓴᐅᑉ. ᖁᔭᓐᓇᒦᒃ. 
ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 13 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  

ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋ ᐱᖁᔭᔅᓴᐃᑦ 
ᐊᒻᒪᓗ ᐊᓯᖏᑦ. [ᒪᓕᒐᒃᓴᐃᑦ] 10 ᐊᒻᒪ 11, ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 49 - 2(4), ᐹᓇᐸᔅ ᐃᔅᓯᕙᐅᑕᐅᓗᓂ.  
 
ᒫᓐᓇ ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᐅᓂᐊᖅᑐᒧᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᑦᔅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:21ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:48ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᐅᓐᓄᓴᒃᑯᑦ, ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ, ᐅᑎᕐᒥᒐᑦᓯ. ᒫᓐᓇ ᑲᑎᒪᔨᕋᓛᑦ ᑲᑎᒪᕕᒃᓴᖓ 
ᒪᑐᐃᖅᐸᕋ. ᑕᕝᕙᓂ ᑲᑎᒪᔨᕋᓛᑦ ᑲᑎᒪᓂᕆᓂᐊᖅᑕᖓᓂ ᐅᑯᓂᖓ ᐱᓕᕆᐊᖃᕐᓂᐊᖅᑐᒍᑦ: ᐱᖁᔭᒃᓴᖅ 10, 
ᐱᖁᔭᒃᓴᖅ 11, ᐊᒻᒪᓗ ᓴᖅᑭᑕᐅᓯᒪᔪᖅ 49 - 2(4). ᖃᓄᖅ ᑲᑎᒪᔨᕋᓛᑦ ᐃᓱᒪᖃᓕᖅᐸᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᖁᔭᔅᓴᖅ 10 ᕿᒥᕐᕈᓂᐊᕋᑦᑎᒍᑦ ᐊᒻᒪᓗ 
ᓇᓗᓇᐃᔭᖅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᐃᑦ. ᑖᓐᓇ ᑭᖑᓪᓕᐅᓂᐊᕐᓗᓂ ᐱᖁᔭᔅᓴᖅ 11. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑲᑎᒪᔩᑦ ᓈᒻᒪᒃᓴᖅᐹᑦ ᑖᓐᓇ ᐱᓕᕆᐊᕆᖅᑳᕈᑦᑎᒍᑦ [ᒪᓕᒐᒃᓴᖅ 
10, ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008?] 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐊᐱᕆᔪᒪᓕᖅᑕᕋ ᒥᓂᔅᑕ ᓯᒪᐃᓚᒃ, ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, 
ᒪᑐᐃᖅᓯᓐᖓᐅᑎᒥᓂᒃ ᐅᖃᐅᓯᒃᓴᖃᒻᒪᖔᖅ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᓈᒪᒃᓴᕈᕕᓪᓕ ᐅᖃᐅᓯᖃᕈᒪᔪᖓ ᑲᑎᓪᓗᒋᑦ 10-ᓗ 11-ᓗ 
ᐊᑕᐅᑦᓯᒃᑯᑦ ᐅᖃᐅᓯᕆᑐᐃᓐᓇᕐᓗᒋᑦ. (ᑐᓵᔨᒃᑯᑦ) ᑕᒪᒃᑮᒃ ᐅᖃᐅᓯᖃᕐᕕᒋᔪᒪᔮᒃᑲ ᐱᖁᔭᒃᓴᖅ 10 ᐊᒻᒪ 11.  
 
ᐃᒃᓯᕙᐅᑕᖅ: ᑲᔪᓯᑐᐃᓐᓇᕈᓐᓇᖅᐳᑎᑦ ᑖᒃᓱᒧᖓ ᐱᖁᔭᒃᓴᒧᑦ 10-ᒧᑦ ᐊᒻᒪ 11-ᒧᑦ. ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 10 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008 - ᑲᑎᒪᔨᕋᓛᓂᑦ 

ᐃᓱᒪᖅᓴᖅᓯᐅᖅᑕᐅᓂᖓ 
 
ᒪᓕᒐᒃᓴᖅ 11 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 1, 2007-2008 - 

ᑲᑎᒪᔨᕋᓛᓂᑦ ᐃᓱᒪᖅᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᐅᔪᑦ ᐃᓛ ᐃᓚᒋᐊᕈᑎᐅᔪᑦ ᓇᒻᒪ 
10 ᐊᒻᒪ 11; ᐃᒃᓯᕙᐅᑖᖅ, ᒪᓕᒐᒃᓴᖅ 10 ᑮᓇᐅᔭᓂᒃ ᐃᓚᒋᐊᕈᑕᐅᔪᓄᑦ ᐊᑭᑐᔪᖅᑐᕈᑎᓄᑦ 2007-08 
$88,215,000-ᖑᔪᑦ ᐅᑯᓄᖓ ᐱᓕᕆᕕᐅᔪᓂᑦ ᐊᑭᑐᔫᑎᓄᑦ ᑲᔪᓯᔪᑦ ᐊᒻᒪᓗ  

ᑭᖑᕝᕖᓐᓂᖅ ᓄᑖᓂᓪᓗ ᓂᐅᕕᕐᓂᖅ ᐋᓐᓂᐊᕕᒻᒥ ᖃᐅᔨᓴᕈᑎᔅᓴᐅᔪᓂᑦ, ᑭᒍᓯᓕᕆᔾᔪᑎᔅᓴᐅᔪᓂᑦ. 
 
ᐊᕐᕌᒎᓐᓂᒃ ᒪᕐᕉᔫᓐᓂᒃ ᑕᒪᒃᑯᐊ ᐊᑭᑐᔪᖅᑐᕈᑎᓄᑦ ᑲᔪᓯᔭᕆᐊᖃᖃᑦᑕᕐᖓᑕ ᐱᔾᔪᑎᒋᓪᓗᒍ ᑮᓇᐅᔭᐃᑦ 
ᓄᖑᖃᑦᑕᕐᓂᖏᓐᓄᑦ ᐱᓇᓱᑉᐸᓪᓕᐊᓇᓱᐊᖅᑐᒍᑦ.  
ᑮᓇᐅᔭᖃᖅᑎᓂᖅᓴᐅᖁᓪᓗᒋᑦ ᑕᒪᒃᑯᐊ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ. 
 
ᐱᒋᐊᖅᑐᒍ 2008 ᐊᒻᒪ 2009 ᐊᑭᑐᔪᖅᑐᕈᑎᓄᑦ ᑕᐃᒃᑯᐊ ᐱᔭᕆᐊᑐᓂᖅᓴᐅᔪᓄᑦ ᐱᓕᕆᕙᑦᑐᑦ ᐊᕐᕌᒍᓄᑦ 
ᐊᒥᓱᓄᑦ ᐊᑭᑐᔪᖅᑐᕈᑕᐅᓂᐊᖅᑐᑦ ᑕᒪᒃᑯᐊ:  
 

 ᐊᕐᕌᒍᑕᒫᑦ ᑮᓇᐅᔭᖃᕆᐊᖃᕐᓂᕆᕙᑦᑕᖏᑦ;  
 ᓄᓇᓕᓐᓂ ᐱᔪᓐᓇᕐᓂᖏᓐᓄᑦ ᐱᔾᔪᑎᐅᔪᑦ; ᐊᒻᒪᓗ  
 ᑖᒃᑯᐊ ᐱᓕᕆᐊᖑᔪᑦ ᐊᖓᔪᖅᑳᖑᔪᑦ ᐃᖅᑲᓇᐅᔭᖅᑎᖏᑦ ᑲᒪᔪᓐᓇᕐᓗᑎᒃ.  

 
ᓯᕕᑭᑦᑐᒧᓪᓕ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᕐᓂᐊᕐᒥᔪᑦ ᐊᕐᕌᒍᓄᑦ ᐊᒥᓱᓄᑦ ᐱᓕᕆᐊᖑᖃᑦᑕᖅᑐᓄᑦ ᐊᕐᕌᒍᒧᑦ 
ᑲᔪᓯᔭᐅᒋᐊᕐᓗᑎᒃ. ᑕᒪᓐᓇ ᐋᖅᑭᔅᓱᐃᒃᑲᓂᕐᓂᕐᒧᑦ ᑮᓇᐅᔭᓂᒃ ᑕᐃᒪᐃᒍᓐᓇᖅᑐᑦ ᑕᐃᒃᑯᐊ ᑮᓇᐅᔭᑦ 
ᐱᔭᐅᒋᐊᖃᓚᐅᓐᖏᓐᓂᖏᓐᓂ ᑕᕝᕙᓂ ᐊᕐᕌᒎᓂᑦ ᑕᓪᓕᒪᓂᐅᔪᓂᑦ ᐸᕐᓇᒍᑕᐅᔪᓂᑦ ᐊᑭᑐᔪᓂᑦ. 
 
ᐱᖁᔭᔅᓴᖅ 11 ᐃᓚᒋᐊᕈᑎᐅᔪᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᑦ 2007-08 $45,382,000-ᖑᓪᓗᑎᒃ. ᑖᒃᑯᐊ 
ᐃᓚᒋᐊᕈᑎᐅᔪᑦ ᑮᓇᐅᔭᖃᖅᑎᑦᑎᓂᐊᖅᑐᑦ ᐅᑯᓂᖓ:  
 

 ᐱᓕᕆᕕᐅᔪᓐ ᐃᓄᒋᐊᔅᓯᕙᓪᓕᐊᓂᖏᓐᓄᑦ;  
 ᐃᓚᒌᖑᔪᒧᑦ ᐋᓐᓂᖅᑎᕆᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᖅ; ᐊᒻᒪᓗ  
 ᑮᓇᐅᔭᖃᑦᑎᑦᑎᓂᕐᒧᑦ ᐊᕙᑎᓕᕆᓂᕐᒧᑦ ᐱᓕᕆᐊᓄᑦ.  

 
ᑖᒃᑯᐊ ᐊᒥᓱᕈᖅᐸᓪᓕᐊᓂᖏᓐᓄᑦ ᐱᓕᕆᐊᖑᔪᑦ ᐃᓄᒋᐊᒃᓯᕙᓪᓕᐊᓂᖏᓐᓄᑦ ᐊᑭᑦᑐᐸᓪᓕᐊᓂᖏᓐᓄᑦ ᐊᑭᖏᑦ 
ᐊᒻᒪᓗ ᓄᓇᖏᑕ ᓇᒦᓐᓂᖏᑦ. ᑖᒃᑯᐊ ᐱᓕᕆᕕᐅᔪᑦ ᐊᑭᓖᖃᑦᑕᓂᐊᖅᑑᒐᓗᐊᑦ ᐃᓚᖏᓐᓂᑦ 
ᑮᓇᐅᔭᖁᑎᒋᔭᖏᓐᓂᑦ.  
 
ᑕᐃᒪᓕ ᐱᓕᕆᕕᐅᔪᑦ ᐃᓗᐊᓂ ᑮᓇᐅᔭᐃᑦ ᐊᑐᖅᑐᒃᓴᐃᑦ ᒪᓕᓐᓂᖅᓴᐅᓂᐊᖅᑐᑦ ᒪᓕᒃᑎᐊᓂᖅᓴᐅᓗᑎᒃ 
ᐊᑐᖅᑕᐅᓪᓚᕆᖃᑦᑕᖅᓯᒪᔪᓂᒃ ᐊᕐᕌᒍᔪᒥ. ᐱᓕᕆᕕᐅᔪᑦ ᐅᖃᐅᔾᔭᐅᓯᒪᒻᒥᔪᑦ ᐊᑐᖁᔭᐅᓪᓗᑎᒃ ᐊᖏᖅᑕᐅᓯᒪᔪᓂᒃ 
ᒪᓕᒐᓕᐅᕐᕕᒻᒥ 2007-08-ᒥ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᐃᒃᑯᐊ ᒐᕙᒪᑐᖃᒃᑯᓐᓂᑦ ᐱᖁᔭᔅᓴᖅ C-52 
ᐊᖏᖅᑕᐅᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
ᕿᓚᓈᖅᐳᖓ ᐊᐱᖅᑯᑎᐅᓂᐊᖅᑐᓂᒃ ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒫᓐᓇ ᐊᐱᕆᔪᒪᔭᒋᑦ ᑖᒃᑯᐊ ᐊᐱᖅᓱᖅᑕᐅᕕᒻᒥ ᐃᖅᑲᓇᐃᔭᖅᑎᑎᑦ 
ᑕᑲᓇᓃᖃᑎᒋᔪᒪᒻᒪᖔᖅᐱᒋᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᐱᖃᑎᒋᔪᒪᔭᒃᑲ. ᒪ’ᓇ, ᐃᒃᓯᕙᐅᑖᖅ. 
 



ᕿᑎᖅᑰ, ᒪᐃ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1393 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑖᒃᑯᐊ ᑲᑎᒪᔨᕋᓛᖑᔪᑦ ᓈᒻᒪᒃᓴᖅᐹᑦ ᑖᒃᑯᐊ 
ᐊᐱᖅᓱᖅᑕᐅᕕᒻᒧᐊᖅᑕᐅᖁᓗᒋᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦᑕ ᐃᖅᑲᓇᐃᔭᖅᑎᖏᑦ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, ᑖᒃᑯᐊ ᐃᓯᖅᑎᑦᑐᓐᓇᖅᐱᒌᑦ ᑮᓇᐅᔭᓕᕆᔨᐅᑉ ᐃᖅᑲᓇᐃᔭᖅᑎᖏᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᒫᓐᓇ ᑎᑎᕋᖅᑕᐅᓯᒪᓂᐊᕐᒪᑕ ᒥᓂᔅᑕ ᓯᒪᐃᓚᒃ, ᑖᒃᑯᐊ ᐃᖅᑲᓇᐃᔭᖅᑎᑎᑦ ᑕᕝᕙᓂ 
ᐊᐱᖅᓱᖅᑕᐅᕕᒻᒦᑦᑐᑦ ᐊᑎᖏᑦ ᐅᖃᐅᓯᕆᔪᓐᓇᕈᕕᒋᑦ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᐲᑕ ᒫ ᐊᒻᒪ ᑕᓕᖅᐱᓐᓂ ᒥᔅᑕ ᕈᐃ ᒍᕇᓐ. 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ, ᒥᔅᑕ ᒥᓂᔅᑕ. (ᑐᓵᔨᒃᑯᑦ) ᐱᒋᐊᓚᐅᓐᖏᓐᓂᑦᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ ᐅᑯᓂᖓ: 
ᒪᓕᓪᓗᒍ 77(1), 10 ᒥᓂᑦᔅᒥ ᐅᖃᖅ ᓂᓪᓕᐊᕕᖃᕈᓐᓇᖅᑐᑎᑦ, 77(2) ᒪᓕᓪᓗᒍ, ᐃᓱᒪᖅᓱᕐᓗᓂ ᑖᓐᓇ 
ᐃᒃᓯᕙᐅᑕᐅᔪᖅ ᐊᑕᐅᓯᐊᙱᓪᓗᓂ ᒪᓕᒐᓕᐅᖅᑎ ᓂᓪᓕᐊᒍᓐᓇᖅᑐ ᑭᓯᐊᓂ ᐊᓯᖏ ᒪᓕᒐᓕᐅᖅᑎᐅᔪᑦ 
ᓂᓪᓕᕈᒪᓯᒪᔪᑦ ᓂᓪᓕᑐᐃᓐᓇᐅᓯᒪᓕᖅᑎᓪᓗᒋᑦ.  
 
ᑕᐃᒪᓕ ᐊᔪᕐᓇᖏᑉᐸᑦ ᓇᓗᓇᐃᕐᓯᒪᔪᑦ ᐊᐱᕐᓱᖃᑦᑕᓂᐊᖅᑯᓯ ᑕᕝᕙᓂ ᑎᑭᒐᐃᒍᑦᑎᒍ ᑎᑎᕋᕐᓯᒪᔪᓂ. 
ᐅᖃᐅᓯᔅᓴᓕᑐᐃᓐᓇᓕᑦᑕᖃᖅᑳ? (ᑐᓵᔨᑎᒎᕈᓐᓃᖅᑐᖅ) ᐊᐱᕆᒃᑲᓂᕐᓗᖓ ᑲᑎᒪᔩᑦ ᐅᖃᐅᓯᒃᓴᑐᐃᓐᓇᕐᒥᒃ 
ᐅᖃᕈᒪᔪᖃᕐᒪᖔᑦ? ᑲᑎᒪᔨᓂᒃ ᐅᖃᐅᓯᒃᓴᑐᐃᓐᓇᖃᖅᑐᒥᒃ ᒫᓂ ᐅᖃᖅᓯᒪᔪᖃᙱᒻᒪᑦ.  
 
ᒫᓐᓇ ᑲᔪᓯᓂᐊᖅᐳᒍᑦ ᑖᒃᑯᐊ ᒪᒃᐱᖅᐸᓪᓕᐊᓗᑎᒍ ᕿᒥᕐᕈᓂᐊᕋᑦᑎᒍ ᑖᒃᑯᐊ ᑮᓇᐅᔭᓄᑦ ᐃᓚᒋᐊᕈᑎᒃᓴᒧᑦ 
ᑐᒃᓯᕋᐅᑕᐅᔪᑦ ᓇᓗᓇᐃᔭᖅᑕᐅᓯᒪᔪᑦ. ᑖᓐᓇ ᑕᕝᕙᙵᑦ ᐱᒋᐊᕐᓂᐊᖅᑐᒍᑦ ᒪᒃᐱᒐᕐᒥ 4. (ᑐᓵᔨᑎᒍᑦ) 2007-08 
ᐃᓚᒋᐊᕈᑎᐅᔪᑦ ᑮᓇᐅᔭᓄᑦ ᓈᓴᐅᑎᖓ 1. ᒪᓕᒐᓕᕆᓂᕐᒧᑦ. ᐊᑭᑐᔪᖅᑐᕈᑎᓄᑦ. ᓯᕗᓂᐊᒍᑦ 
ᐊᖏᖅᑕᐅᓯᒪᙱᑦᑐᖅ. ᑎᑎᕋᕐᕕᐅᓂᕐᒧᑦ ᐃᖅᑲᖅᑐᐃᕕᓕᕆᓂᕐᒧᑦ. $67,000. ᑲᑎᑦᑐᒋᑦ ᑎᑎᕋᖅᑕᐅᓂᖏᓐᓄᑦ 
ᐃᖅᑲᖅᑐᐃᕕᓕᕆᓂᕐᒧᓪᓗ. $67,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓕᒫᖅᑐᒋᑦ ᑖᒃᑯᐊ (ᑐᓵᔨᑎᒍᑦ) ᑎᑎᕋᖅᑕᐅᕕᒻᒧᑦ ᐃᖅᑲᖅᑐᐃᕕᓕᕆᓂᕐᒧᑦ. 
$67,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓂᐊᒍᑦ ᐊᖏᖅᑕᐅᖅᑳᕐᓯᒪᓐᖏᑦᑐᑦ. ᐃᑲᔪᖅᑕᐅᕕᓕᕆᓂᕐᒧᑦ 
$2,227,000. (ᑐᓴᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐃᑲᔪᖅᑕᐅᕕᓕᕆᓂᕐᒧᑦ. $2,227,000. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑕᐃᒪ ᖁᕕᐊᓱᑦᑎᐊᖅᑐᖓ ᑕᕝᕙᓂ 
ᐊᑯᓂᐊᓗᖏᓛᒃ ᓂᕆᐅᓐᓇᕐᓯᒪᒐᓗᐊᖅᑎᓪᓗᒍ ᐊᕐᓇᓄᑦ ᑎᒍᔭᐅᒪᕕᐅᔪᖅ ᐃᑲᔪᖅᑕᐅᕕᐅᔪᖅ.  
 
ᓯᕗᓪᓕᕐᒥ ᒪᓕᒐᓕᐅᖅᑎᐅᔪᑦ ᐊᔭᐅᖅᑎᓂᑦ ᑖᓐᓇ ᓴᖅᑭᑕᐅᖃᑦᑕᓚᐅᕐᓯᒪᒻᒪᑦ ᐱᑕᖃᕆᐊᖃᓪᓚᖏᓐᓂᖓᓄᑦ 
ᐊᒻᒪᓗ ᑮᓇᐅᔭᖃᖅᑎᑕᐅᓕᕐᖓᑦ.  
 
ᑕᐃᒪᓕᖃᐃ ᑐᓴᖅᑎᑕᐅᒍᓐᓇᖅᑭᑕ ᖃᖓ ᑕᐃᓐᓇ ᓇᔪᖅᑕᐅᓕᕈᓐᓇᕋᔭᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): [ᖁᔭᓐᓇᒦᒃ, ᐃᒃᓯᕙᐅᑖᖅ.] ᓯᕗᓕᖅᑎᒧᑦ. [ᖁᔭᓐᓇᒦᒃ.]  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᐊᑑᑎᖃᑦᑕᖅᑐᒋᑦ ᐃᓪᓗᑯᑖᕈᓗᐃᑦ 
ᑕᐃᒃᑯᐊ ᐱᓕᕆᕕᐅᖃᑦᑕᕐᓂᐊᓚᐅᕐᓯᒪᔪᐃᑦ ᐃᓕᓐᓂᐊᕈᑎᑦᓴᐅᔪᓄᑦ. ᐄ, ᑕᐃᒪᓕ ᓴᓇᒍᒪᓕᓚᐅᕋᑦᑕᐃᓛᒃ 
ᓇᓗᓇᐃᕐᓯᒪᔪᑦ.  
 
ᑖᓐᓇᓗ ᐊᖏᔪᐊᓘᒐᔭᙱᒻᒪᑦ ᑭᓯᐊᓂ ᐊᔅᓱᕈᕈᑎᒋᕙᑦᑕᑎᓐᓂᒃ ᒫᓐᓇᐅᔪᖅ ᐃᑲᔪᖅᐹᓪᓕᐅᑎᒐᔭᖅᑐᖅ 
ᐊᕐᕌᒍᒥᓘᓐᓃᑦ ᒪᕐᕉᓐᓂᓪᓘᓐᓃᖅᑲᐃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᓱᓕ ᐊᐱᖅᑯᑎᒃᓴᖅᑕᖃᖅᐸᑦ? ᖁᔭᓐᓇᒦᒃ. ᑖᒃᑯᐊ (ᑐᓵᔨᑎᒍᑦ) ᓯᕗᓂᐊᒍᑦ 
ᐊᖏᖅᑕᐅᕐᑳᖅᓯᒪᓐᖏᑦᑐᑦ. ᐃᑲᔪᖅᑕᐅᕕᓕᒻᒧᑦ. $2,227,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ. $2,344,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖅ 5-ᒧᑦ. (ᑐᓵᔨᑎᒍᑦ) ᐃᓚᒋᐊᕈᑎᐅᔪᑦ ᑮᓇᐅᔭᓄᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 
ᓈᓴᐅᑎᓕᒃ 1, 2007-2008. ᐃᓕᖅᑯᓯᓕᕆᔨᒃᑯᑦ. ᓯᕗᓂᐊᒍᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ. ᐊᐅᓚᑦᑎᕕᐅᔪᒥᑦ. 
$3,382,000. ᐊᖏᖅᐱᓰ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᖃᕐᕕᒋᔪᒪᓚᐅᖅᑕᕋ ᐱᓐᖑᐊᖅᑐᓕᕆᕕᐅᔪᓂᑦ $207,000-
ᓕᑦᑖᖅᓯᒪᖕᒪᑕ ᐱᓐᖑᐊᕐᕕᐅᔪᑦ ᓇᓗᓇᐃᖅᓯᒪᒻᒥᔪᑦ. ᑖᒃᑯᐊᒎᖅ ᐊᑭᑐᔪᖅᑐᕈᑎᓄᑦ ᐃᑲᔪᕈᑏᑦ ᑐᓂᕐᕈᑕᐅᔪᓪᓗ. 
ᑕᐃᒪᓕ ᐊᒃᑐᐊᓂᖃᕐᒪᖔᑦ ᓇᓗᓇᐃᖅᓯᒪᓪᓚᕆᑦᑐᒧᑦ ᖃᓄᐃᓕᖓᓕᕐᒪᖔᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᐱᕆᕙᒋᑦ, ᒥᓂᔅᑕᐅᖃᑎᖕᓄᓪᓘᓐᓃᑦ ᑭᐅᔭᐅᖁᓐᓂᕈᕕᐅᒃ, ᒥᔅᑕ 
ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᖓᓐᓄᑦ ᐃᓕᖅᑯᓯᓕᕆᔨᒃᑯᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑖᓐᓇ ᑖᒃᑯᓄᖓ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᕐᒧᓪᓗ, ᐃᓐᓇᕐᓄᓪᓗ 
ᒪᒃᑯᒃᑐᓄᓪᓗ ᒥᓂᔅᑑᔪᖅ, ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐊᑐᓐᖏᓗᐊᖅᓯᒪᓚᐅᕋᑦᑎᒍᑦ ᐊᕐᕌᓂ 
ᐱᔾᔪᑎᖃᓗᐊᖅᖢᑕ ᐃᓛᒃ ᐃᖅᑲᓇᐃᔭᖅᑎᑭᒃᓴᕐᓂᑦᑎᓐᓄᑦ. ᒫᓐᓇ ᐋᖅᑭᒃᓯᒪᓕᖅᑐᒍᑦ ᐊᒡᓛᑦ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᑮᓇᐅᔭᐃᑦ ᑐᒃᓯᕋᖅᑕᐅᓯᒪᔪᑦ ᐅᓄᕐᓂᖅᓴᒻᒪᕆᐅᖕᒪᑕ ᑮᓇᐅᔭᐃᑦ ᒪᓂᒻᒪᒃᓯᒪᔭᑦᑎᓐᓂ. ᑖᒃᑯᓂᖓ 
ᐱᔾᔪᑎᖃᓗᐊᖅᖢᓂ, ᐃᒃᓯᕙᐅᑖᖅ, ᑖᒃᑯᐊ ᐊᕐᕌᓂ ᑮᓇᐅᔭᐃᑦ ᐊᑐᖅᑕᐅᓂᕐᓗᕈᑎᒋᓚᐅᖅᑕᖓᑦ 
ᐃᖅᑲᓇᐃᔭᖅᑎᑭᒃᓴᕐᓂᑦᑎᓐᓄᑦ ᐱᔾᔪᑎᖃᖅᖢᓂ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒍᒃᑯ ᐊᒃᑐᐊᓂᖃᓐᖏᑦᑐᖅ ᐊᑕᐅᓯᕐᒧᑦ ᐱᓕᕆᐊᒧᑦ. 
 
ᓇᓗᓇᐃᖅᓯᒪᓂᖏᓐᓄᑦ ᐃᒪᐃᓕᖓᒻᒪᑦ ᑕᐃᒃᑯᓄᖓ ᑐᒃᓯᕋᓚᐅᖅᑐᓄᑦ. ᑐᒃᓯᕋᓚᐅᓐᖏᒻᒪᑖ ᑕᐃᒃᑯᐊ 
ᐊᑐᕐᓂᐊᕐᓗᒋᑦ ᑮᓇᐅᔭᐃᑦ? ᑐᒃᓯᕋᐅᑎᓂᒃ ᐱᓯᒪᓚᐅᖅᑳᑦ ᐊᑐᖅᑕᐅᒌᖅᓯᒪᓪᓗᑎᒃ ᓇᓗᓇᐃᖅᓯᒪᒌᖅᑐᒧᑦ 
ᐱᓕᕆᐊᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᓱᓕᔪᖅ. ᑕᒪᒃᑯᓂᖓ ᑐᒃᓯᕋᐅᑕᐅᔪᓂᒃ ᑮᓇᐅᔭᒥᒃ ᕿᒥᕐᕈᔾᔪᑎᒋᕙᒃᑕᕗᑦ. 
 
ᐊᒻᒪ ᑖᒃᑯᐊ ᑮᓇᐅᔭᐃᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂᑦ ᑐᒃᓯᕋᖅᑕᐅᓯᒪᔪᑦ ᐅᓄᕐᓂᖅᓴᒻᒪᕆᐅᖕᒪᑕ ᑮᓇᐅᔭᐃᑦ 
ᒪᓂᒻᒪᒃᑕᐅᓯᒪᔪᓂᑦ ᑖᒃᑯᐊ ᓇᓗᓇᓐᖏᑦᑎᐊᖅᑐᖅ ᑮᓇᐅᔭᐃᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂᑦ ᐅᕙᑦᑎᓐᓄᑦ 
ᖃᐃᑕᐅᓯᒪᔪᑦ ᑕᒪᒃᑯᓄᖓ ᐊᑭᑐᔫᑎᓄᑦ ᐱᓐᖑᐊᕐᕕᖕᒧᑦ, ᐋᖅᑭᒋᐊᕈᑎᓪᓗ, ᐊᓯᖏᓪᓗ ᐱᓐᖑᐊᕐᓂᕐᒨᖓᔪᑦ. 
ᓇᓗᓇᓐᖏᑦᑐᖅ ᑕᒪᑐᒪᓂ ᑮᓇᐅᔭᐃᑦ ᓄᖑᑕᐅᓂᐊᖅᑐᑦ ᐅᓄᕐᓂᖅᓴᐅᖕᒪᑕᐃᓛᒃ ᑐᒃᓯᕋᐅᑕᐅᔪᑦ ᖃᐃᑕᐅᓯᒪᔪᓂᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᒃᓯᕋᖃᑦᑕᖅᑐᑦ ᐅᖃᐅᓯᕆᔭᕗᑦ, ᐊᕐᕌᓐᓂᓴᐅᖕᒪᑕ ᑖᒃᑯᐊ 
ᑮᓇᐅᔭᐃᑦ. ᑐᒃᓯᕋᖅᑐᑦ ᑕᐃᒃᑯᐊ ᐅᖃᐅᓯᕆᔭᐅᔪᑦ ᐊᕐᕌᓂᓴᐃᑦ, ᐅᕝᕙᓘᓐᓃᑦ ᐊᕐᕌᒍᒋᔭᑦᑎᓐᓃᓐᖔᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛᒃ ᑕᐃᔅᓱᒧᖓ, ᐃᓛᒃ ᑐᓴᐅᒪᑎᑦᑎᓯᒪᒐᑦᑕ ᒫᑦᓯ 30, 2007 
ᑎᑭᓚᐅᖅᑳᖅᑎᓐᓇᒍ ᑐᒃᓯᕋᖅᑐᖃᕈᒪᑉᐸᑦ ᓯᕗᓂᐊᒍᑦ, ᐃᓛᒃ ᐄᐳᕈ ᐱᒋᐊᖅᓯᒪᓕᖅᑎᓪᓗᒍ ᑖᒃᑯᐊ 
ᕿᒥᕐᕈᔭᐅᓯᒪᓚᐅᕐᒪᑕ ᑮᓇᐅᔭᐃᑦ ᑐᒃᓯᕋᐅᑕᐅᔪᑦ. $1 ᒥᓕᐊᓐ ᐅᖓᑖᓃᓚᐅᖅᑐᑦ  

ᑲᑎᓕᒫᖅᖢᒋᑦ ᑭᓯᐊᓂ ᐃᓚᐃᓐᓇᖏᓐᓂᑦ ᒫᓐᓇ ᑐᓂᓯᔪᓐᓇᓚᐅᖅᑐᒍᑦ ᐊᒻᒪᓗ ᑮᓇᐅᔭᐃᑦ ᐊᑑᑎᒋᓂᐊᖅᑕᕗᑦ ᓱᓕ 
ᐊᒥᐊᒃᑯᓯᒫᖅᔪᒃᖢᑎᒃ. ᑕᒪᑐᒧᖓ ᐊᕐᕌᒍᒋᔭᑦᑎᓐᓄᑦ 2007-08-ᒧᑦ ᑐᕌᖓᓪᓗᑎᒃ ᑕᐃᒃᑯᐊ ᑮᓇᐅᔭᐃᑦ 
ᑐᒃᓯᕋᖅᑕᐅᓯᒪᔪᑦ ᑕᐃᒪᐃᑦᑑᔪᑦ. ᐊᕐᕌᓂᓕᓴᕐᓂᒃ ᐱᑕᖃᓐᖏᑦᑐᖅ ᑕᒪᑐᒪᓂ ᑭᓯᐊᓂ ᐊᑐᕐᓂᐊᖅᑕᑦᑎᓐᓂᑦ ᑕᐃᒃᑯᐊ 
ᑐᒃᓯᕋᕈᑏᑦ ᐃᖏᕐᕋᑎᑕᐅᔪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐅᑉᐱᕈᓱᓐᖏᓐᓇᒪ ᑕᐃᒪᓐᓇᐃᑦᑐᑦ ᐱᓕᕆᐊᕆᔭᐅᔪᑦ 
ᐊᑐᖅᑕᐅᒋᐊᑐᕋᓱᓐᖏᖢᒋᑦ ᑭᓯᐊᓂᓕ ᕿᒥᕐᕈᓇᖅᖢᒋᑦ ᐃᖏᕐᕋᓂᕆᔭᖓ ᑖᒃᓱᒪ ᐱᓕᕆᔭᐅᓂᖓᑕ ᑐᑭᓯᒪᔭᒃᑯᑦ 
ᐊᕐᕌᓂᓴᐃᑦ ᐊᑐᖅᑕᐅᓐᖏᓐᓂᑯᐃᑦ ᓄᑖᒧᑦ ᐊᕐᕌᒍᒧᑦ ᓄᒃᑎᖅᑕᐅᖕᒪᑕ ᑕᐃᒃᑯᐊ ᐊᑐᖅᑕᐅᓂᐊᖅᑎᓪᓗᒋᑦ 
ᐱᓕᕆᐊᒃᓴᒧᑦ. ᐱᔭᕇᖅᑕᐅᓐᓂᓐᖏᒻᒪᑕᖃᐃ ᑕᐃᒃᑯᓂᖓ ᐱᔭᕇᖅᑕᐅᕕᒃᓴᕋᓗᐊᖓᓄᑦ.  
 
ᐃᓱᒫᓘᑎᖃᕋᒪ ᑖᓐᓇ ᑮᓇᐅᔭᖃᓚᐅᕋᓗᐊᖅᖢᓯ ᐊᑐᖅᑕᐅᓂᓐᖏᑦᖢᓂ ᐊᕐᕌᓂᓴᖅ ᐃᓚᔭᐅᒃᖤᐳᖅ 
ᑮᓇᐅᔭᖅᑐᕈᑎᒃᓴᖓᓄᑦ ᐊᕐᕌᒎᓂᐊᖅᑐᖅ ᑕᒪᑐᒧᖓ ᐊᕐᕌᒎᒧᑦ. ᑐᑭᓯᒪᔭᒃᑯᓪᓕ ᑕᐃᒪᓐᓇ ᒐᕙᒪᒃᑯᑦ 
ᐊᐅᓚᓲᖑᓐᖏᒻᒪᑕ. ᑮᓇᐅᔭᖅᑐᕈᑎᒃᓴᒥᖕᓂᒃ ᐱᒋᐊᖃᖅᑎᓪᓗᒋᑦ ᑮᓇᐅᔭᐃᑦ ᐊᑐᖅᑕᐅᓐᖏᓐᓂᑯᐃᑦ ᑕᐃᒃᑯᐊ 
ᐃᓱᓕᒻᒪᑦ ᐊᑐᖅᑕᐅᕕᒃᓴᖓ ᐊᕐᕌᒎᓛᖅᑐᒧᑦ ᐊᑐᕈᒫᖅᑕᖏᓐᓄᐊᖔᖅᖢᑎᒃ.  
 
ᐃᒻᒪᖃ ᑭᓇᒥᒃᑭᐊᖅ ᓇᓗᓇᐃᖅᓯᕕᐅᓚᐅᕐᓚᖓ ᑕᒪᑐᒪ ᒥᒃᓵᓄᑦ ᑖᓐᓇ ᐊᑦᔨᐅᖏᑦᑑᔮᕐᒪᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᒃᑯᐊ, ᐃᓛᒃ ᐃᖅᑲᓇᐃᔭᖅᑎᓂᒃ ᑕᒡᕙᓃᑦᑐᖃᕐᒪᑦ ᑕᐃᕕᑦ ᑯᓛᑦ, ᐅᕝᕙᓘᓐᓃᑦ 
ᑕᐃᕕᑦ ᐊᕿᐊᕈᖅ, ᐃᒃᓯᕙᐅᑖᖅ. ᑕᐃᒃᑯᓂᖓ ᑭᐅᔭᐅᔪᓐᓇᖅᐸᑦ ᐊᔪᕐᓇᓐᖏᑉᐸᑦ ᑕᐃᒃᑯᓇᓐᖓᑦ 
ᑐᑭᓯᓇᖅᓯᑦᑎᐊᕈᓐᓇᖁᓇᔭᖅᑕᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ.  
 
ᑲᑎᒪᔩᑦ ᐊᐱᕆᔪᒪᔭᒃᑲ ᑖᒃᑯᐊ ᐊᐱᖅᓱᖅᑕᐅᕕᒻᒧᑦ ᐃᓯᖁᒻᒪᖔᑦᓯᐅᒃ ᑭᐅᔪᓐᓇᓂᐊᕐᒪᑕ ᐊᐱᖅᑯᑕᐅᔪᒧᑦ. ᑲᑎᒪᔩᑦ 
ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ ᐃᓯᖅᑎᓚᐅᑲᒃᑯᕕᒋᑦ ᐅᑯᐊ. ᖁᔭᓐᓇᒦᒃ.  
 
ᐅᑎᕐᓂᐊᖅᐳᓯ ᒥᓂᔅᑕ ᓯᒪᐃᓚᒃ ᐊᒻᒪ ᐃᖅᑲᓇᐃᔭᖅᑎᑎᑦ.  
 
ᒥᓂᔅᑕ ᑕᐹᖅᔪᒃ, ᐊᐱᖅᓱᖅᑕᐅᕕᒻᒧᖔᓚᐅᑲᒍᓐᓇᕈᕕᑦ. ᑲᑎᒪᔩᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᑲᓄᓐᖓᕈᓐᓇᕋᑦᓯ. ᒥᓂᔅᑕ ᑕᐹᖅᔫᒃ, ᑖᒃᑯᐊ ᐃᖅᑲᓇᐃᔭᖅᑎᑎᑦ 
ᑎᑎᕋᖅᓯᒪᔭᐅᓂᐊᕐᒪᑕ ᓇᓗᓇᐃᔭᕈᓐᓇᕈᕕᒋᑦ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᑦᑎᐊᓃᑦᑐᖅ ᑐᖏᓕᕆᔭᕋ ᑕᕝᕙᓂ 
ᐊᐅᓚᑦᑎᔨᒻᒪᕆᒃᐳᑦ ᐃᓕᖅᑯᓯᓕᕆᔨᒃᑯᓐᓂᑦ, ᑕᐃᕕᑦ ᐊᕿᐊᕈᖅ, ᐊᒻᒪ ᑖᓐᓇ ᑕᓕᖅᐱᖔᓐᓃᑦᑐᖅ ᑖᒃᑯᓇᓂ 
ᑎᑎᖅᑲᓂᒡᓗ, ᐱᓂᐊᕐᓂᐅᔪᓂᒡᓗ, ᑮᓇᐅᔭᓂᒡᓗ ᑲᒪᔨᒋᔭᕗᑦ, ᑕᐃᕕᑦ ᑯᓛᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑐᓐᖓᓱᒋᑦᓯ. ᐊᐱᖅᑯᑕᐅᖅᑲᐅᔪᒧᑦ ᑭᐅᔪᖃᕈᓐᓇᖅᐸ 
ᐃᖅᑲᓇᐃᔭᖅᑎᓂᑦ? ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑮᓇᐅᔭᓕᕆᓂᕐᒧᓪᓗ ᐊᐅᓚᑦᑎᔨᒋᔭᕗᑦ ᑕᕝᕙᓂ ᑭᐅᔾᔪᑎᒋᓂᐊᖅᑕᖓ ᑖᓐᓇ 
ᐊᐱᖅᑯᑕᐅᖅᑲᐅᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $207,000 ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ ᐊᕐᕌᓂᓴᒎᖅ 
ᐊᑐᖅᑕᐅᓐᖏᑦᑐᖅ ᐱᓐᖑᐊᕐᕕᓕᕆᔾᔪᑎᒋᔭᐅᓂᐊᖅᑐᖅ ᓴᖅᑭᓯᒪᔪᖅ ᑮᓇᐅᔭᐃᑦ ᐊᑐᖅᑕᐅᓚᐅᓐᖏᒻᒪᑕ ᒫᑦᓯ 31, 
2007. ᐃᓕᖅᑯᓯᓕᕆᔨᒃᑯᑦ ᑐᒃᓯᕋᖅᑐᑦ ᐊᖏᖅᑕᐅᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ ᐊᕐᕌᓂᓴᐃᑦ ᐊᑐᖅᑕᐅᓐᖏᓐᓂᑯᐃᑦ 
2007-08-ᒧᑦ ᐃᓕᔭᐅᖔᖁᓪᓗᒋᑦ ᓂᕆᐅᖕᒪᑕ ᐱᔪᒪᔪᖃᕐᓂᐊᕐᓂᖓᓂᒃ ᑖᒃᑯᓂᓐᖔᖅᑐᓂᒃ ᑮᓇᐅᔭᓂᒃ. / 
 
ᐊᒥᓱᑲᓪᓚᑦ ᑐᒃᓯᕋᕐᓂᐊᖅᑐᒃᓴᐅᖕᒪᑕ ᑖᓐᓇ ᐊᕐᕌᓂᓴᖅ ᑕᒪᐅᖓ ᓄᑖᒧᑦ ᓄᒃᑎᖁᔭᐅᓪᓗᓂ ᑐᒃᓯᕋᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓛᑦ. ᐊᐱᖅᑯᑎᒃᓴᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᓪᓕ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ.  
 
ᑖᓐᓇ ᐊᕐᕌᓂᓴᖅ ᐊᑐᖅᑕᐅᓐᖏᓐᓂᑯ ᐃᓱᓕᒃᑕᕆᐊᖃᖅᑐᒥᓂᐅᒐᓗᐊᖅ ᖃᔅᓯᑖᓚᕌᕐᓂᕐᒪᒃᑭᐊᖅ ᒫᓐᓇ 
ᐊᕐᕌᒍᒋᔭᑦᑎᓐᓂ ᐊᑐᕐᓂᐊᖅᑕᓯ. ᑖᓐᓇ ᖄᒃᑲᓐᓂᐊᒎᕐᓂᐊᕐᒪᑦ ᐊᖏᖅᑕᐅᓯᒪᔫᑉ ᖄᒃᑲᓐᓂᐊᒎᕐᓂᐊᕐᒪᑦ 
ᐊᑐᕈᒫᖅᑕᖓᑕ, ᕼᐃᓖ, ᑐᑭᓯᑦᓯᐊᖅᐳᖔ? ᖃᔅᓯᑖᓚ ᐊᖏᖅᑕᐅᓚᐅᖅᓯᒪᕙ ᐊᕐᕌᒍᒋᔭᑦᑎᓐᓅᖓᔪᖅ ᑖᔅᓱᒪ 
ᓯᕗᕐᖓᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓ ᑐᖓᓕᓐᓄᑦ ᑭᐅᔭᐅᑎᓚᐅᕐᓚᒍᐊᐃ ᑖᓐᓇᐃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ. ᑕᕝᕙᓂ 2007-08 ᐊᑭᑐᔫᑎᓄᑦ ᑮᓇᐅᔭᖅᑖᑦ ᑖᔅᓱᒧᖓ ᑐᓂᔭᐅᓯᒪᔪᑦ $8,298,000 ᑖᓐᓇ 
ᐃᓚᒋᐊᖅᑕᐅᒐᔭᖅᑐᖅ $207,000 ᑖᓐᓇ ᐃᓕᖅᑯᓯᓕᕆᔨᒃᑯᓐᓄᓕᒫᖑᔪᓄᑦ ᑖᓐᓇ ᑐᕌᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $8 ᒥᓕᐊᓐᓂᒃ ᑐᓴᕋᑖᕋᓗᐊᖅᑐᖓ, ᓱᓕᖁᓇᐅᒍᓗᐊᖅ. 
ᓇᓗᓇᐃᖅᑕᐅᑦᑎᐊᒃᑲᓐᓂᖁᔭᕋᓗᐊᕋ ᖃᔅᓯᑖᓚᐅᓂᕆᔭᖓ ᐃᑲᔪᕈᑏᑦ ᑐᓂᕐᕈᓯᐊᒃᓴᓪᓗ ᐊᖏᖅᑕᐅᓂᐊᖅᑐᑦ 
ᑖᔅᓱᒧᖓ ᐊᕐᕌᒍᒋᔭᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᕕᑦ ᑲᓛᑦᒧᑦ ᑭᐅᔭᐅᑎᓐᓂᐊᕋᒃᑯ ᑖᓐᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᑲᓛᑦ. 
 
ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂᓴᐃᑦ ᐊᑐᖅᑕᐅᓐᖏᓐᓂᑯᐃᑦ $207,000-ᖑᑦᑕᖅᑯᑦ, 
ᐃᓚᒋᐊᖦᖤᖅᐳᖅ ᑖᒃᑯᓄᖓ ᐊᖏᖅᑕᐅᓯᒪᔪᓄᑦ 2007-08-ᒥᑦ ᐊᑭᑐᔪᖅᑐᕈᑎᒃᓴᖏᓐᓄᑦ 
ᐱᓐᖑᐊᕐᕕᓕᕆᔾᔪᑕᐅᓂᐊᖅᑐᑦ ᑲᑎᖦᖢᒋᑦ $875,000-ᖑᓂᐊᖅᑐᑦ ᑮᓇᐅᔭᖅᑐᕈᑎᒃᓴᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᒻᒪᓐᖏᒃᑯᒪ ᑕᐃᒃᑯᐊ ᐊᖏᓚᐅᖅᓯᒪᔭᕗᑦ 
ᑮᓇᐅᔭᖅᑐᕈᑎᒃᓴᖏᑦ ᐊᕐᕌᒍᒋᔭᑦᑎᓐᓂ ᓇᓗᓇᐃᖅᓯᔾᔪᑎᖏᓐᓂᑦ $668,000.  
 
ᐊᐃᕙᓐᖏᒃᑲᓗᐊᖅᑐᖓ ᑭᓐᖒᒪᔭᐅᓂᕆᔭᖏᓐᓂᒃ, ᑮᓇᐅᔭᓕᕆᓂᕐᒧᑦ ᐱᐅᓯᕆᔭᖏᓐᓂᑦ ᑕᑯᓐᓇᕐᓗᒍ, ᑖᓐᓇ 
ᐊᑦᑕᕐᓇᕋᓱᒋᓪᓗᒍ ᐱᐅᓯᕆᔭᐅᔪᖅ ᐃᔾᔪᐊᖅᑕᐅᖦᖤᕐᓂᐊᕐᒪᑦ. ᓇᓗᓇᐃᖅᓯᕕᐅᑦᑎᐊᒃᑲᓐᓂᕈᒪᖦᖤᕋᓗᐊᖅᐳᖓ 
ᒥᓂᔅᑕᖓᑦ ᑮᓇᐅᔭᓕᕆᔨᒃᑯᓐᓂᖅᑲᐃ ᐊᓯᖏᑦ ᑕᒪᒃᑯᐊ ᐱᓕᕆᐊᖑᔪᑦ ᑮᓇᐅᔭᓂᒃ ᐊᑐᖅᑕᐅᓐᖏᑦᑐᑦ 
ᓄᖑᓐᓂᖅᐸᑕ ᐃᓗᐊᓄᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᐅᑎᖅᑎᑕᐅᖃᑦᑕᕐᒪᑕ. ᒥᓂᔅᑕ ᖃᐅᔨᒪᖕᒪᑦ ᐊᕐᕌᒍᑕᒫᑦ 
ᑕᒫᓂ ᑲᑎᒪᔾᔪᑎᖃᖃᑦᑕᕋᑦᑕ ᓄᑖᓂᒡᓗ ᑐᕌᒐᒃᓴᖃᐅᓕᖃᑦᑕᕐᒪᑕ ᑮᓇᐅᔭᖅᑐᕈᑎᒃᓴᖏᑦ. ᑖᓐᓇ 
ᐊᖏᑐᐃᓐᓇᕈᒪᓐᖏᓐᓇᒃᑯ ᑕᑯᒃᑲᓐᓂᕈᒪᓐᖏᓐᓇᒃᑯᑦ ᐃᓕᖅᑯᓯᖅ ᑖᓐᓇ ᐊᔪᒐᐃᑦᑑᒻᒪᑦ ᐊᔾᔨᐅᓐᖏᒻᒪᑦ, 
ᑮᓇᐅᔭᖅᑐᕈᑎᒃᓴᐃᓪᓗ ᐊᑐᕈᒫᖅᑐᑦ ᐃᖏᕐᕋᓂᖓᓂᒃ ᐊᑭᕋᖅᑐᖅᖢᓂ, ᑖᓐᓇᓗ ᑕᑕᒥᔾᔪᑎᒋᒐᓚᒃᑕᒻᒪᕆᐊᓗᒐ. 
 
ᐱᓐᖑᐊᖅᑐᓕᕆᔨᐅᓂᑰᓪᓗᖓ ᖃᐅᔨᒪᑦᑎᐊᕋᓗᐊᖅᑐᖓ ᑭᓐᖒᒪᔭᐅᔪᓂᒃ. ᑐᓴᖅᑎᑕᐅᔪᒪᖤᕋᓗᐊᖅᐳᖓ 
ᑕᐃᒪᓐᓇᐃᑦᑐᓂᒃ ᑕᐃᒪᓐᓇᐃᓕᒃᑲᓂᔾᔮᓐᖏᓐᓂᖓᓂ. ᒥᓂᔅᑕ ᓇᓕᐊᑐᐃᓐᓇᖅ ᐊᑐᕈᒫᖅᑕᖏᓐᓂᑦ, ᐃᓛᒃ 
ᐊᑐᓐᖏᓐᓂᑯᖃᕐᓂᖅᐸᑦ ᑮᓇᐅᔭᖅᑐᕈᑎᒃᓴᖏᑦ ᐊᕐᕌᒎᓛᖅᑐᖅ ᐊᖏᖅᑕᐅᓯᒪᓕᕇᖅᖢᓂ. ᑕᐃᒪᓐᓇᐃᓐᖏᑦᑑᒐᓗᐊᖅ 
ᑕᕝᕙᓂ ᑕᐃᒪᓐᓇᐃᓕᑲᓪᓚᑐᐃᓐᓇᕆᐊᖃᕐᒪᑦ ᐱᔾᔪᑎᒋᓪᓗᒍ ᑕᐃᒪᓐᓇᐃᓕᐅᖃᑦᑕᖅᑐᒍᑦ. [ᑕᐃᒪ ᐱᓪᓗᒍ 
ᐊᖏᖅᑕᐅᖃᑦᑕᖅᑐᖅ ᐊᕐᕌᒍᑕᒫᑦ.] 
 
ᑖᓐᓇ ᐱᓪᓗᒍ ᖁᔭᓐᓇᒦᖅᐸᒋᑦ ᓵᔅᓯᓐᓄᐊᕋᑦᑕ ᑭᐅᑦᑎᐊᕋᕕᓪᓗ ᖃᓄᐃᒃᓴᓐᖏᑦᑐᖓ ᐊᖏᕆᐊᒃᓴ ᑭᓯᐊᓂ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᑦ ᑐᓴᖅᑎᑕᐅᔪᒪᔪᖓ ᑖᓐᓇ ᑕᐃᒪᓐᓇᐃᓕᒃᑲᓐᓂᔾᔮᓐᖏᓐᓂᖓᓂᒃ, 
ᑕᐃᒪᓐᓇᐃᓕᔭᕆᐊᖃᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑕᐃᒪᓐᓇᐃᑦᑕᕆᐊᖃᕐᓂᓐᖏᑦᑐᕕᓂᐅᒐᓗᐊᖅ ᐋᒥᑕᕕᓂᐅᖅᐸᑦ ᑕᐃᒪᓐᓇᐃᓕᒃᑲᓂᔾᔮᓐᖏᑦᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒫᓐᓇ ᐊᐱᕆᔪᒪᔪᒥᒃ ᐊᑎᖁᑎᖃᕐᒥᒐᒪ ᑖᒃᑯᓄᖓᑦᑕᐃᓐᓇᖅ 
ᐊᐱᕆᔪᒪᒻᒪᖔᖅ ᒥᔅᑕ ᐲᑕᓴᓐ ᐅᕝᕙᓘᓐᓃᑦ [ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ] ᐊᐱᖅᑯᑎᒃᓴᖃᕐᕕᒋᕕᐅᒃ? ᑲᒃᑯᐊ 
ᐊᐱᖅᓱᖅᑕᐅᕕᒻᒦᓐᓂᖏᓐᓂ ᑐᑭᓯᓚᐅᖅᑳᓚᐅᑲᓪᓗᖓ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᕈᒪᔪᖓ ᒥᓂᔅᑕᖓᓐᓄᑦ ᐃᓕᖅᑯᓯᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᓪᓗ ᑕᐃᑲᓃᓐᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ, ᐊᑏ ᑲᔪᓯᓕᕆᑦ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᒃᑲ ᒥᓂᔅᑕᐅᔪᖅ ᐊᒻᒪ ᐃᖅᑲᓇᐃᔭᖅᑎᒋᔭᖏᑦ 
ᑕᑲᓄᖓ ᐊᐱᖅᓱᖅᑕᐅᕕᒻᒧᑦ. 
 
ᐅᖃᓕᒫᖅᖢᒋᑦ ᑕᐃᒃᑯᐊ ᓇᓗᓇᐃᖅᓯᔾᔪᑎᒋᔭᖏᑦ ᓄᓇᕗᒻᒥ ᐃᑦᑕᕐᓂᓴᖃᕐᕕᐅᔪᖅ ᑕᐃᓐᓇ ᓯᓚᖅᑲᑎᖓᓂ 
ᒐᕙᒪᒃᑯᑦ $50 ᒥᓕᐊᓐᓂᑦ ᑮᓇᐅᔭᖅᑖᕐᓂᐊᕐᒪᑕ ᒐᕙᒪᒃᑯᑦ ᓯᓚᑖᓃᓐᖔᖅᑐᓂᑦ. ᖃᐅᔨᔪᒪᖦᖤᕋᓗᐊᖅᐳᖓ 
ᑎᑎᕋᖅᑕᐅᓯᒪᓂᐊᕐᒪᑦ ᖃᓄᐃᑦᑐᓂᒃ ᑕᖅᑲᒃᑯᓇᓐᖔᖅᑐᓂᒃ ᒐᕙᒪᒃᑯᑦ ᓯᓚᑖᓃᓐᖔᖅᑐᓂᑦ ᑮᓇᐅᔭᓂᑦ 
ᕿᓂᕈᒪᓂᐊᖅᐱᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᔅᓱᒧᖓ ᑕᑯᔭᒐᖃᕐᕕᔅᓴᒧᑦ ᐸᕐᓇᒃᐸᓪᓕᐊᑎᓪᓗᑕ 
ᓴᖅᑭᑎᑦᑎᓂᐊᖅᑐᒍᑦ ᖃᖓᑭᐊᖅ ᕿᓚᒥᒃᑯᑦ ᑐᒃᓯᕋᕋᑦᑕ ᑖᔅᓱᒥᖓ ᐃᖅᑲᓇᐃᔭᓪᓚᕆᒍᓐᓇᕐᓂᐊᖅᑐᒥᒃ 
ᐃᖅᑲᓇᐃᔭᕐᕕᒋᔭᑦᑕ ᓯᓚᑖᓃᓐᖔᖅᓯᒪᔪᒥᒃ. ᑳᓐᑐᕌᒃᓯᒪᓂᐊᖅᑐᖅ ᑮᓇᐅᔭᓂᑦ ᓴᖅᑭᑎᑦᑎᓇᓱᓪᓚᕆᓐᓂᐊᓕᖅᑐᖅ 
ᑖᒃᑯᐊ ᐊᑭᓕᖅᑕᐅᔾᔪᑎᒃᓴᖏᓐᓄᑦ ᐊᑭᓕᖅᑕᐅᓂᐊᖅᑐᓄᑯᐃᑦ ᑖᓐᓇ $50 ᒥᓕᐊᓐ ᒥᔅᑕ ᐲᑕᓴᓐ 
ᐅᖃᐅᓯᕆᓵᖅᑕᖓᓂᒃ ᓴᖅᑮᓇᓱᖕᓂᐊᖅᖢᓂ.  
 
ᐅᑯᐊ ᒪᕐᕈᐃᓕᖓᔪᓂᑦ ᑕᐅᑐᒃᑲᑦᑕ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ ᑖᒃᑯᐊ ᓯᕗᓂᐊᒍᑦ ᐊᖏᖅᓯᒪᓚᐅᖅᓯᒪᓪᓗᑎᒃ 
ᑭᓯᐊᓂ ᒫᓐᓇ ᓄᑖᒥᒃ ᒐᕙᒪᖃᓕᖅᑎᓪᓗᑕ ᓱᓕ ᑖᒃᑯᐊ ᐱᓕᕆᐊᕆᓯᒪᒻᒪᕆᓐᖏᓐᓇᑦᑎᒍ ᑖᓐᓇ 
ᐃᖅᑲᓇᐃᔭᖅᑎᑖᓚᐅᕐᓗᑕ ᑕᐃᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖅᑖᕐᕕᒋᓇᓱᓐᓂᐊᖅᑕᕗᑦ. ᐊᒻᒪᓗ ᑖᓐᓇ 
ᐃᓱᒪᒃᓴᖅᓯᐅᕈᑎᒋᓯᒪᒐᑦᑎᒍ ᑕᒪᒃᑯᐊ private sectors, ᓲᕐᓗ ᐃᒻᒥᒎᖅᑐᑦ business-ᖃᖅᑎᐅᔪᑦ.  
 
ᑕᕝᕗᖓ ᑮᓇᐅᔭᒥᑦ ᐱᕈᖅᓴᐃᕙᓪᓕᐊᓇᓱᐊᖅᑎᓪᓗᑕ ᑕᐃᒪ ᑖᒃᑯᓂᓐᖓᓗ ᑲᒪᓇᔭᖅᖢᓂ, ᐃᓱᒪᔪᒍᑦ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᓄᖑᓚᐅᖅᑳᖅᑎᓐᓇᒍ ᑕᒪᓐᓇ 2007-08. ᑕᒪᑐᒥᖓ ᓴᖅᑮᕙᓪᓕᐊᓂᐊᕋᓱᒋᓪᓗᑕ ᑖᓐᓇ ᒫᓐᓇ 
ᐸᕐᓇᒃᓯᒪᔭᕗᑦ ᑕᐃᒪᓐᓇᐃᑦᑑᓂᖓᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑲᑎᓕᒫᖅᑐᒋᑦ 
ᑖᓐᓇ ᐱᓕᕆᐊᕆᓂᐊᖅᑕᓯ $60 ᒥᓕᐊᓐᖑᒻᒪᑦ ᓄᓇᕗᑦ ᒐᕙᒪᒃᑯᓪᓗ $10 ᒥᓕᐊᓐᓂᑦ ᐃᓕᓯᓂᐊᖅᖤᖅᐳᑦ ᑕᐃᒪ 
$50 ᒥᓕᐊᓐᓂᑦ ᕿᓂᕋᔅᓯ $60 ᒥᓕᐊᓐᖑᓂᐊᖅᖢᑎᒃ 2009-10-ᒥᑦ ᓴᓇᔭᐅᓯᒋᐊᕐᓗᓂ.  

ᐅᓂᒃᑳᕈᓐᓇᕐᒪᖔᖅᐱᑦ ᐊᕐᕌᒍ ᒪᕐᕉᒃ ᓈᒃᐸᑦ ᐊᑭᑦᑐᖅᐸᓪᓕᐊᓃᑦ ᒪᓕᒃᖢᒋᑦ, ᑖᓐᓇ ᓴᓇᔭᐅᓇᓱᓕᖅᐸᑦ 
ᐊᑭᑦᑐᒃᑲᓐᓂᕐᓂᐊᖅᑐᒃᓴᐅᔪᖅ ᓴᓇᔭᐅᓂᖓ ᐊᒻᒪ ᑲᔪᓯᑎᑕᐅᓂᖓ, $60 ᒥᓕᐊᓐ ᐅᖓᑖᓂ 
ᐱᔭᕆᐊᖃᕐᓂᐊᖅᑐᒃᓴᐅᔪᓯ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓂᓪᓕᐅᑎᖃᕈᓐᓇᖅᐸ ᑕᒪᑐᒪ ᒥᔅᓵᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖓᓕᕋᐃ ᑖᔅᓱᒥᖓ ᑭᐅᓚᐅᕐᒥᓕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓱᒫᓘᑎᒋᔭᕗᑦ ᑕᒪᓐᓇ ᑕᐃᒃᑯᐊᓗ ᐊᑭᑦᑐᖅᐸᓪᓕᐊᔾᔪᓰᑦ ᐱᔾᔪᑎᒋᓪᓗᒋᑦ 
ᓈᓴᐅᑎᖏᑦ ᐊᔾᔨᒌᓐᖐᓐᓇᖃᑦᑕᖅᑕᖏᑦ ᑐᒃᓯᕋᐅᓯᐅᓕᕈᑦᑕ. 
 
ᐃᓚᖓᑦ ᐃᓚᖃᓯᐅᑎᓂᐊᖅᑕᕗᑦ ᑮᓇᐅᔭᓪᓚᑦᑖᓂᒃ ᓈᓴᐅᑎᓕᖕᓂᒃ ᐱᓇᓱᒡᓗᑕ ᓇᓗᓇᐃᖅᓯᔪᓐᓇᕐᓂᐊᕋᑦᑕ 
ᖃᔅᓯᑖᓚᑐᓪᓚᕆᓐᓂᐊᕐᒪᖔᖅ ᐅᓇ $50 ᒥᓕᐊᓐ ᐱᓇᓱᒍᒪᔭᕗᑦ ᑖᓐᓇ $50 ᒥᓕᐊᓐᐸᓗᖕᓂᒃ ᐱᓯᒪᓕᕈᑦᑕ 
ᖃᐅᔨᓂᐊᖅᑐᔅᓴᐅᔪᒍᑦ ᑐᑭᓯᓂᐊᖅᑐᔅᓴᐅᔪᒍᑦ ᖃᔅᓯᑖᓚᑐᓪᓚᕆᓐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ.  
 
ᖃᖓᑐᐃᓐᓇᖅ ᑮᓇᐅᔭᓂᑦ ᐱᕈᖅᓴᐃᔪᓐᓇᓐᖏᓐᓂᕈᔅᓯ $50 ᒥᓕᐊᓐᓂᑦ ᐊᒻᒪᓗ ᖄᒃᑲᓐᓂᐊᒍᑦ 
ᑮᓇᐅᔭᖅᑐᒃᑲᓐᓂᓕᑲᓪᓚᓐᓂᖅᐸᑦ ᐊᕐᕌᒍ ᒪᕐᕉᒃ ᓈᓇᓱᒃᑎᓪᓗᒋᑦ 2009-ᒥᐅᓇ ᓴᓇᔭᐅᕕᒃᓴᖃᕐᒪᑦ, 
ᖃᓄᐃᓕᐅᓕᕋᔭᖅᐱᓯ ᑖᓐᓇ ᓄᖅᑲᖅᑎᑕᐅᑦᑎᐊᒻᒪᕆᒃᑲᔭᖅᐹ ᐅᕝᕙᓘᓐᓃᑦ ᑭᖑᕙᕆᐊᖅᑕᐅᓗᓂ 
ᑮᓇᐅᔭᒃᑲᓐᓂᕐᓂᑦ ᕿᓂᕐᓂᔅᓯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ ᐱᓕᕆᔨᑑᓐᖏᒻᒪᑕ, 
ᓄᓇᕗᑦ ᑐᓐᖓᕕᒃᑯᓪᓗ ᑕᐃᒃᑯᐊ ᑕᒪᑐᒥᖓ ᐋᔩᖃᑎᒋᒐᑦᑎᒍᑦ ᐱᓕᕆᕙᓪᓕᐊᓪᓗᑕᓗ.  
 
ᐊᒻᒪᓗ ᓄᓇᑖᕈᑎᓂᑦ ᑕᕝᕙᓂ ᐅᖃᖅᓯᒪᔪᖅᑕᖃᕐᒪᑦ ᐃᓛᒃᑰᖓᔪᓂᑦ 33-ᒥᑦ ᓇᓗᓇᐃᖅᓯᒪᔪᒥᑦ, ᑕᒫᓂ ᓄᓇᕘᒥ 
ᑕᑯᔭᒐᖃᕐᕕᒻᒥ ᐃᑦᑕᕐᓂᓴᒐᖃᕐᕕᒻᒥ ᓴᖅᑮᔪᖃᕆᐊᖃᕈᒫᖅᑐᖅ ᑖᒃᑯᓇᓂ. ᑖᒃᑯᐊ ᒪᓕᒃᖢᒋᑦ ᑕᐃᒪ ᕿᒪᒃᑕᐅᓯᒪᒐᑦᑕ 
ᓄᓇᕗᒻᒥᐅᑎᒍᑦ, ᐃᓛᒃ ᓄᓇᕗᑦ ᒐᕙᒪᒃᑰᔪᑎᒍᑦ ᑖᒃᑯᐊ ᓴᖅᑭᑦᑐᖃᕆᐊᖃᕐᓂᐊᕐᓂᖓᓂᒃ ᑖᑦᓱᒪ ᐊᖏᕈᑎᐅᑉ 
ᐃᓗᐊᓂ ᒪᓕᒃᖢᒋᑦ Article 33.  

ᑕᐃᒪᐃᑦᑑᓂᖓᓄᑦ ᑕᒪᓐᓇ ᑲᔪᓯᑐᐃᓐᓇᕋᓱᓪᓚᕆᓐᓂᐊᖅᑕᕗᑦ ᐊᒻᒪ ᒫᓐᓇ ᓴᐱᓕᖅᓯᒪᓐᖏᑦᓯᐊᒻᒪᕆᒃᑲᑦᑕ ᑕᒪᓐᓇ 
ᐃᖏᕐᕋᒋᐊᖃᕐᓂᖓᓂ. ᒫᓐᓇ ᐃᓱᒪᒃᓴᖅᓯᐅᖅᓯᒪᓐᖏᓚᒍᓪᓘᓐᓃᑦ ᐊᒡᓛᑦ ᑖᓐᓇ ᑲᔪᓯᓐᖏᑳᓪᓚᖕᓂᖅᐸᑦ 
ᖃᓄᐃᓕᐅᕋᔭᕆᐊᒃᓴᑦᑎᓐᓂ. ᐅᖃᖅᓯᒪᑐᐃᓐᓇᖅᐳᒍᑦ ᑕᒪᓐᓇ ᐊᒃᓱᕉᑎᒋᔭᕗᑦ ᑎᓕᐅᕈᑕᐅᓯᒪᔪᑦ ᒪᓕᒃᖢᒋᑦ ᐊᒻᒪᓗ 
ᓄᓇᑖᕈᑎᒃᑯᑦ ᐊᖏᕈᑕᐅᓯᒪᔪᖅ ᒪᓕᒃᖢᒍ ᓴᖅᑭᑦᑐᖃᕆᐊᖃᕐᓂᖓ ᐱᔾᔪᑎᒋᓪᓗᒍ ᑖᓐᓇ 
ᑲᔪᓯᑐᐃᓐᓇᓇᓱᓐᓂᐊᖅᑕᕗᑦ.  
 
ᐊᒡᓛᑦ ᒫᓐᓇ ᐃᓱᒪᒃᓴᖅᓯᐅᖅᓯᒪᓐᖏᓚᒍᑦ ᑖᓐᓇ ᐊᔪᕐᓂᕈᖅᑎᒍ ᖃᓄᐃᓕᐅᕋᔭᕐᒪᖔᑦᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐄ, ᑖᓐᓇ ᐅᖃᖅᑕᕋ 
ᑐᑭᓯᑦᑎᐊᕋᓗᐊᖅᑕᕋ ᑭᓯᐊᓂ ᐃᓱᒫᓘᑎᖃᕋᒪ $50 ᒥᓕᐊᓐᓂᒃ ᐱᕈᖅᓴᐃᔪᓐᓇᓐᖏᒃᑯᑦᑕ $60-70 
ᒥᓕᐊᓐᓂᒡᓘᓐᓃᑦ ᐱᔪᓐᓇᓐᖏᓐᓂᕈᑦᑕ ᑕᖅᑳᓐᖓᑦ, ᐊᖏᕈᑎᑎᒍᑦ ᓴᖅᑭᑦᑕᕆᐊᓕᐅᒐᓗᐊᖅ ᑭᓯᐊᓂ ᓄᓇᕗᑦ 
ᒐᕙᒪᒃᑯᑦ ᑮᓇᐅᔭᑎᐱᒃᓯᓐᓇᖅ ᑮᓇᐅᔭᖃᕐᑎᑦᑎᔭᕆᐊᖃᕐᓂᐊᖅᑐᑦ ᑖᔅᓱᒥᖓ.  
 
ᐊᒻᒪᓗ ᑕᐃᒃᑯᐊ ᕼᐊᒻᒪᓚᒃᑯᑦ ᐊᑭᓕᒃᓴᖏᑦ $600 ᒥᓕᐊᓐᖏᓐᓃᒻᒪᑕ ᐊᕐᕌᒍᑕᒫᑦ ᒫᓂ $100 ᒥᓕᐊᓐᑯᓗᖕᓂᑦ 
ᐊᒥᐊᒃᑯᖃᖃᑦᑕᕋᑦᑕ.  
 
ᑕᐃᒪᓕ ᐃᓱᒫᓘᑎᖃᕐᐳᖓ ᑐᖓᐅᑦᑎᓐᓂᕈᔅᓯ $10 ᒥᓕᐊᓐᖃᕋᓗᐊᕋᔅᓯ $50-60 ᒥᓕᐊᓐᓂᒃ ᐱᕈᖅᓰᓇᓱᖕᓂᐊᕈᑦᑕ 
ᑕᖅᑳᖓᓪᓗ ᑮᓇᐅᔭᖅᑖᕋᓱᒡᓗᑕ, ᐊᒃᓱᐊᓗᒃ ᑐᖓᐅᑦᑎᓐᓂᕈᑦᑕ, ᐊᒃᓱᐋᓗᒃ ᓄᓇᕗᑦ ᒐᕙᒪᒃᑯᑦ ᐊᒃᓱᕈᕐᓂᐊᖅᑐᑦ.  
 
ᑕᒪᓐᓇ ᐃᓱᒫᓘᑎᒋᓪᓚᕆᑦᑕᕋ. ᑖᓐᓇᖃᐃ ᒥᓂᔅᑕᐅᑉ ᓂᓪᓕᐅᑎᒋᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊᖏᓛᒃ, ᓲᕐᓗ ᐊᖏᕈᑕᐅᓯᒪᔪᑦ ᑖᒃᑯᐊ ᑮᓇᐅᔭᑦ $10 ᒥᓕᐊᓐ ᑖᓐᓇ 
ᓇᓗᓇᐃᒃᑯᑕᕆᒐᑦᑎᒍ ᐊᓱᐃᓪᓛᒃ ᓄᓇᕗᑦ ᒐᕙᒪᒃᑰᔪᑎᒍᑦ ᑮᓇᐅᔭᓕᐅᕈᑎᖄᓂᒃᓯᒪᓕᖅᑐᒍᑦ $10 ᒥᓕᐊᓐ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᐃᒪ ᐅᖃᕈᓐᓇᕋᑦᑕ. ᑕᐃᒃᑯᐊᓗ ᐊᖏᖅᓯᒪᓚᐅᖅᓯᒪᓪᓗᑎᑦ ᓕᐳᕋᓪᖑᑎᓪᓗᒋᑦ 
ᓇᑉᐸᖓᓂ ᐊᑭᓖᔪᒪᒐᔭᕐᓂᖏᓐᓂᒃ ᑭᓯᐊᓂ ᑲᓐᓲᕙᑎᕝᖑᖅᑎᓪᓗᒋᑦ ᒫᓐᓇ ᓇᓗᓇᕐᒪᑦ.  
 
ᐊᓯᔾᔨᕆᐊᖃᖅᐸᑦ ᐅᕝᕙᓘᓐᓃᑦ ᑮᓇᐅᔭᐃᑦ ᑖᒃᑯᐊ ᖃᓄᖅ ᐊᐅᓚᑕᐅᒃᑲᓐᓂᕆᐊᖃᕋᔭᖅᐸᑕ, ᓇᖕᒥᓂᖅ ᐅᕙᒍᑦ 
ᐃᓕᖅᑯᓯᓕᕆᔨᒃᑰᔪᑎᒍᑦ ᑕᒪᓐᓇ ᐃᓱᒪᓕᐅᕈᓐᓇᓐᖏᓐᓇᑦᑕ ᑕᕝᕗᖓ ᐃᓪᓗᒧᑦ ᐅᑎᒃᑲᓐᓂᕆᐊᖃᕋᔭᕋᑦᑕ 
ᑕᐃᒪᓐᓇᐃᑦᑐᒧᑦ ᓴᖅᑭᑦᑐᖃᖅᑐᕕᓂᐅᓐᓂᖅᐸᑦ ᑖᒃᑯᐊ ᐃᓪᓗᒧᑦ ᑖᒃᑯᓄᖓ ᐃᑲᔪᖅᑕᐅᓇᓱᒋᐊᖃᕐᓂᐊᕐᒥᒐᑦᑕ 
ᑖᒃᑯᐊᓗ ᖃᓄᖅᑑᖃᑎᒋᓇᓱᐊᕐᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂᕐᒥᐅᑕᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑕᕝᕙᓃᓐᓇᑦᑕ ᒪᑉᐱᒐᖅ 5-ᒦᓐᓇᑦᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᑦᓱᒥᖓ ᐊᐱᕆᔪᒪᖕᒥᒐᒃᑯ. ᑖᓐᓇ $10 ᒥᓕᐊᓐ ᑎᒍᒥᐊᖅᑕᕗᑦ, ᑭᓯᐊᓂ 
ᒫᓐᓇᒧᑦ ᑎᑭᖦᖢᒍ. 

ᐊᐱᕆᔪᒪᔭᒋᑦ ᒥᓂᔅᑕ, ᑖᒃᑯᐊ ᑖᑦᓱᒪ ᒥᒃᓵᓄᑦ ᐃᖅᑲᓇᐃᔭᖅᑎᖃᓕᖅᑭᓰ planning-ᑐᒥᒃ fundraising-ᑐᒥᒃ 
ᐊᒻᒪᓗ ᑕᐃᒪᐃᑉᐸᑦ ᑖᑦᓱᒧᖓ ᑐᕌᖅᑐᓪᓚᕆᒻᒧᑦ ᓴᓇᔨᑕᖃᓕᖅᐹ? ᑕᐃᓐᓇ ᑕᒪᒃᑯᓂᖓ design planning-
ᖏᓐᓂᑦ ᑎᑎᕋᐅᔭᒐᓚᖕᓂᒃ ᐊᓂᑦᑎᓯᒪᓕᖅᐱᓰ? ᑳᓐᑐᕌᒃᑕᐅᕙᓪᓕᐊᓛᕐᓂᖓ ᐸᕐᓇᒃᓯᒪᓕᖅᐱᓯᐅᒃ? ᑖᑦᓱᒧᖓᖃᐃ 
ᑭᐅᓚᐅᕐᓗᑎᒃ ᐊᐱᕆᒃᑲᓂᕐᓂᐊᕋᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᑎᒎᓇ ᐃᑦᑕᕐᓂᓴᕐᓂᑦ ᐸᐸᑦᑎᔨᒥᖏᒃᑯᐊ ᑕᐃᔭᑦ 
(Inuit Heritage Trust) ᑕᐃᒃᑯᐊᓗ ᐱᓕᕆᖃᑎᒋᖤᕋᑦᑎᒍ ᓄᓇᕗᑦ ᑐᓐᖓᕕᒃᑯᓐᓗ ᑖᒃᑯᓂᖓ 
ᑲᑎᒪᔨᕋᓛᖁᑎᖃᕋᑦᑕ ᑖᔅᓱᒥᖓ ᐸᕐᓇᑉᐸᓪᓕᐊᔪᓂᒃ.  
 
ᑕᐃᓐᓇ ᐅᖃᐅᓯᕆᖅᑲᐅᔭᕋ, ᒫᓐᓇ ᑕᐃᒪ ᑖᒃᑯᓇᓂ ᑐᒃᓯᕋᐅᑎᒋᓂᐊᖅᑕᕗᑦ ᑕᖅᑲᐅᖓ ᐃᓄᓐᓄᑦ ᑭᓇᑭᐊᖅ 
ᐱᓕᕆᔪᒪᓇᔭᖅᐸ. ᐃᖅᑲᓇᐃᔮᒃᓴᒥᒃ ᓴᖅᑮᓂᐊᕋᑦᑕ ᑖᔅᓱᒥᖓ ᑕᑯᔭᒐᖃᕐᕕᒃᓴᒥᒃ ᑖᔅᓱᒥᖓᑦᓴᐃᓐᓇᖅ 
ᐱᓕᕆᓂᐊᖅᑐᒥᒃ, ᓲᕐᓗ ᑮᓇᐅᔭᓕᐅᕋᓱᐊᖅᑎᑦᑎᓂᖅ ᖃᓄᕐᓗ ᐊᐅᓚᑕᐅᓇᔭᕐᒪᖔᖅ, ᑲᑎᒪᔨᖃᕐᓂᐊᖅᐸᓘᓐᓃᑦ 
ᐅᕝᕙᓘᓐᓃᑦ ᐃᒻᒥᒎᓐᓂᐊᕐᒪᖔᑦ. ᑕᒪᒃᑯᐊ ᓱᓕ ᐱᐊᓂᒃᓯᒪᓐᖏᓗᐊᕌᕐᔪᒃᑲᑦᑎᒍ.  
 
ᑖᒃᑯᐊ ᐊᐅᓚᓂᕆᓂᐊᖅᑕᖓ, governance, ᖃᓄᖅ ᐊᐅᓚᑕᐅᓂᐊᖅᐸ, ᑲᑎᒪᔨᖃᕐᓂᐊᖅᐹ, ᐊᒻᒪᓗ ᓇᑭᓪᓕ 
ᑮᓇᐅᔭᓂᒃ ᐱᒃᑲᓐᓂᕐᓂᐊᖅᐱᑖ. ᑕᒪᒃᑯᐊᓕᒫᑦ ᑲᒪᒋᔭᐅᔭᕆᐊᖃᕐᓂᐊᕐᒪᑕ. ᑖᒃᑯᐊᓗ ᐱᓕᕆᐊᒃᓴᓕᕆᔨᒋᔭᕗᑦ 
ᐱᖓᓲᔪᑦ ᑖᒃᑯᐊ ᐅᖃᐅᓯᕆᖅᑲᐅᔭᒃᑲ ᑲᑎᖃᑦᑕᖅᖢᑎᒃ. ᒫᓐᓇ ᓴᖅᑭᑦᑐᖃᓵᓕᓂᐊᓕᖅᖢᓂ 
ᐃᖅᑲᓇᐃᔮᖅᑖᕈᒪᓪᓚᕆᑦᑐᒧᑦ ᑖᔅᓱᒧᖓ ᑕᐃᓐᓇᑯᓗᒃ ᑲᒪᓂᐊᖅᑐᒧᑦ ᒫᓐᓇ ᑕᐃᒪᓐᓇ ᐸᕐᓇᒃᓯᒪᕗᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᒃᓱᑦ ᖃᐅᔨᒪᕚᓪᓕᕐᓂᐊᖅᐳᒍᑦ ᑕᐃᓐᓇᓗ ᓴᖅᑭᓐᓂᖅᐸᑦ 
ᐱᔪᒪᔭᐅᓂᐊᖅᑐᖅ ᓇᓗᓇᓐᖏᑦᑎᐊᖅᖢᓂ.  
 
ᑭᓯᐊᓂᓕ ᒥᓂᔅᑕ ᐊᐱᕆᒃᑲᓐᓂᕈᒪᒐᓗᐊᖅᑕᒋᑦ: ᑮᓇᐅᔭᓂᖃᐃ ᓴᖅᑭᑦᑎᔪᓐᓇᕐᓂᐊᕋᓗᐊᖅᐱᑕ? ᑕᐃᒃᑯᐊ partner-
ᒋᔭᐅᔪᑦ ᐃᑲᔪᕐᓂᐊᕋᓗᐊᖅᐹᑦ? ᐃᑲᔪᕐᓂᐊᕈᑎᒃ ᓇᓗᓇᐃᖅᓯᒪᒐᓚᒃᑐᖃᖅᐳᖃᐃ ᑐᑭᓯᐅᒪᔭᕐᓂᒃ $10 ᒥᓕᐊᓐ 
ᐅᖓᑖᓄᓪᓕ ᐃᑲᔪᕐᓂᐊᖅᑐᒃᓴᐅᒻᒪᓐ GN, ᓄᓇᕗᑦ ᒐᕙᒪᑦ. ᑖᓐᓇ ᐃᓱᒪᒋᓪᓗᒍ ᑐᓂᓯᓂᐊᕐᒪᖔᑕ ᓇᓗᓇᕐᓚᕐᒪᑦ 
ᑐᐊᕕᕐᓇᖅᑐᖅᑕᖃᐃᓐᓇᓲᖑᑎᓪᓗᒍ ᐃᓕᓐᓂᐊᕐᕖᓪᓗ ᒪᑯᐊᓗ ᐊᓯᖏᑦ. ᐅᓇᖃᐃ ᐃᓱᒪᒋᔭᓯ ᐊᑭᑐᓗᐊᖅᑐᐊᓗᒻᒥᒃ 
ᐱᓇᓱᓕᓐᖏᒃᑲᓗᐊᖅᐱᑖ? Scale back-ᒍᓐᓇᓐᖏᓚᖃᐃ ᓇᑉᐸᓪᓗᐊᖓᓄᓪᓘᓐᓃᑦ, let’s say $25 ᒥᓕᐊᓐ?  
 
ᑕᐃᒪᓐᓇ design-ᑎᑦᑎᒋᐊᕈᑦᓯ, construction cost-ᖏᑦ ᐱᒋᐊᖅᐸᑕ, ᐅᐊᑲᓪᓚᐅᓂᐊᖅᑰᕐᒪᑦ ᑕᐃᓐᓇ. 
ᐊᖏᓂᖓᓘᓐᓃᑦ ᖃᐅᔨᒪᓕᕈᑦᑎᒍ ᖃᐅᔨᔪᓐᓇᕋᑦᑕ design cost-ᒋᓂᐊᖅᑕᖓ, construction cost-
ᒋᓂᐊᖅᑕᖓ. ᑖᓐᓇ ᑮᓇᐅᔭᖅ ᐊᑭᒋᓇᔭᖅᑕᖓ ᐃᓱᒪᒋᑐᐃᓐᓇᖅᖢᒍ ᓱᓇᓗᒃᑖᓪᓗ ᐊᑭᑦᑐᖅᐸᓪᓕᐊᖃᑦᑕᖅᖢᑎᒃ, 
ᐊᖏᑎᒋᓇᔭᕐᒪᖔᑦ ᑕᒪᓐᓇ ᓇᓗᓇᕐᓚᖕᒪᓪᓕ ᐅᕙᓐᓄᑦ.  
 
ᒥᓂᔅᑕ ᐃᒻᒪᖄ ᖃᖓᒃᑯᒃᑭᐊᖅ ᓈᒻᒪᓈᓕᖅᐸᑦ, concepts-ᓂᒡᓘᓐᓃᑦ design-ᓯᒪᔪᓂᒃ ᓴᓇᑎᑦᑎᓐᖑᐊᕐᓗᓯ ᐅᓇ 
ᐊᑭᑭᓛᖅ, ᐅᓇ ᐊᑭᑐᓛᖅ, ᓇᓃᒐᔭᖅᐸ. MLAs-ᖑᔪᑎᒍᖅᑲᐃ ᑲᑎᒪᔨᐅᔪᑎᒍᑦ ᐅᓂᒃᑳᕐᕕᐅᒐᓚᔪᓐᓇᕋᔭᓐᖏᓚᑦ 
ᓇᓕᐊᖕᓂᒃ ᒥᒃᓯᖃᕐᓂᖅᐹᒧᑦ ᐃᖏᕐᕋᓯᔪᓪᓗᐊᕕᒃᑲᓗᐊᕐᒪᖔᑦᑕ ᐱᒡᒍᓯᐅᖅᔪᐊᖅᑕᐅᒻᒪᑕ ᑖᒃᑯᐊ ᑮᓇᐅᔭᑦ 
ᐊᑐᐃᓐᓇᐅᔪᑦ.  
 
ᑖᓐᓇ ᐱᔾᔪᑎᒋᓪᓗᒍ ᑕᐃᒫ ᐊᐱᕆᔭᒋᓐ ᒥᓂᔅᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 



ᕿᑎᖅᑰ, ᒪᐃ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐃᒪᓐᓇ 
ᐊᑭᑐᓇᔭᓐᖑᐊᖅᑑᕈᑎᒋᓯᒪᔭᖏᑦ ᖃᐅᔨᓴᖅᑕᐅᓚᐅᖅᓯᒪᖕᒪᑕ ᑭᒃᑯᓂᒃᑯᐊ Lord Cultural Resource Planning 
and Management-ᑯᓐᓄᑦ ᑖᒃᑯᐊ ᑳᓐᑐᕌᒃᑕᐅᓚᐅᖅᓯᒪᒻᒪᑕ 2002-ᖑᑎᓪᓗᒍ ᕿᒥᕐᕈᖁᔭᐅᓪᓗᑎᑦ 
ᑕᑯᔭᒐᖃᕐᕕᒃᓴᒥᒃ ᓴᖅᑮᓇᓱᖕᓂᐊᕋᑦᑕ ᑕᐅᑐᖅᑰᓕᖅᑎᑕᐅᔪᒪᓪᓗᑕ ᐃᒪᓐᓇ ᐋᖅᑭᒃᓯᒪᓇᔭᓐᖑᐊᖅᑐᖅ ᑕᐅᑦᑐᖓ 
ᐊᖏᓂᖓᓗ. ᑕᐃᒃᑯᓂᖓ ᒪᓕᒃᓯᒪᓪᓗᑕ ᒫᓐᓇᒧᑦ ᑎᑭᖢᒍ ᑕᐃᒃᑯᐊ reports ᐅᓂᒃᑳᖑᓚᐅᖅᓯᒪᔪᑦ ᑕᐃᔅᓱᒪᓂ 
ᑕᐃᒃᑯᐊ ᒪᓕᒃᖢᒋᑦ ᑖᔅᓱᒥᖓ ᐸᕐᓇᒍᑎᒋᒐᑦᑎᒍ. 
 

ᐊᒻᒪ ᓇᒻᒥᓂᖅ ᐅᖃᐅᔾᔭᐅᓯᒪᓪᓗᑕ private sector-ᒧᑦ ᐃᑲᔪᕈᒪᑐᐃᓐᓇᑐᒡᒎᖅ ᐊᒃᓱᕈᕐᒪᕆᒃᖢᑎᒡᓗ ᑕᕝᕙᓂ 
ᑕᑯᔭᒐᖃᕐᕕᖃᕆᐊᖃᕐᓂᖓᓂ. ᑕᐃᒪ ᕿᒥᕐᕈᓯᒪᔪᒍᑦ foundation-ᒥᒃ ᓲᕐᓗ ᑮᓇᐅᔭᓄᑦ ᑲᑎᖅᑐᕐᕕᒃᓴᒥᑦ 
ᑕᑯᔭᒐᖃᕐᕕᒃᓴᒧᑦ ᑖᒃᑯᓄᖓ ᓱᕐᓗ ᐱᒋᐊᕋᔭᕈᑦᑕ ᖃᓄᐃᓇᔭᕐᒪᖔᑦ ᐊᒻᒪ ᕿᒥᕐᕈᓯᒪᔪᒍᑦ ᔭᓗᓇᐃᕝᒥ ᒪᓕᒐᓕᐅᕐᕕᒃ 
ᑕᐃᓐᓇ ᓇᑉᐸᖅᑕᐅᓚᐅᖅᓯᒪᒻᒪᑦ ᓇᑭᕈᓘᔭᖅ ᑕᒪᒃᑯᓂᖓ private sector-ᒧᑦ ᑮᓇᐅᔭᓂᑦ 
ᐃᑲᔪᖅᑕᐅᓕᖅᖢᑎᒡᓘᓐᓃᑦ ᐊᑭᓕᖅᑕᐅᔾᔪᑎᒃᓴᓂᑦ.  
 

ᑕᒪᒃᑯᐊ ᕿᒥᕐᕈᓯᒪᔭᕗᑦ ᐊᒻᒪᓗ ᑖᓐᓇ ᑲᔪᓰᓐᓇᕐᓂᐊᖅᑐᒍᑦ ᑖᓐᓇ ᓇᐅᒃᑯᑦ ᑕᒪᒃᑯᐊ options ᓱᕐᓗ 
ᑭᒡᓕᖃᕈᓐᓇᕐᓂᓕᒫᑦᑎᓐᓄᑦ ᑖᓐᓇ ᕿᒥᕐᕈᕙᓪᓕᐊᔭᕗᑦ. ᑖᓐᓇ ᑭᓯᐊᓂ ᓯᕗᓪᓕᖅᐹᖅ ᑐᐊᕕᐊᕆᖕᒪᕆᑦᑕᕗᑦ 
ᐊᒃᓱᕉᑎᒋᒻᒪᕆᒃᑕᕗᑦ ᑖᓐᓇ ᓇᖕᒥᓂᖅ ᐃᖅᑲᓇᐃᔭᖅᑎᖃᕆᐊᖃᕐᓂᖓᓂᒃ ᑖᓐᓇ ᐸᕐᓇᒃᑕᐅᓇᓱᐊᖅᑎᓪᓗᒍ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ. ᑕᐃᒪ ᑕᐃᒃᑯᐊ Consortium Report-ᖑᔪᒃᓴᐅᔪᑦ ᑕᐃᒃᑯᐊ ᐅᓂᒃᑳᖅᑕᓯ general-
ᓚᕆᐊᓘᒐᔭᕋᓱᒋᒐᒃᑭᑦ. 
 

ᑕᐅᕙᓂ 2002-ᒥᑦ ᓴᓇᔭᐅᓚᐅᕐᓂᖅᐸᑕ ᐊᑭᖏᓪᓗ construction costs ᐊᕙᓂᑲᓪᓚᒃ 10-ᐳᓴᓐ 
ᐅᖓᑖᓂᓘᓐᓃᑦ ᐊᑭᑦᑐᕆᐊᖅᓯᒪᓕᖅᖢᓂ, ᐱᓗᐊᖅᑐᒥ transportation-ᓗ ᐅᖅᓱᐊᓗᐃᓪᓗ ᒫᓐᓇ 
ᐊᔾᔨᒌᒍᓐᓃᖅᑕᓪᓚᕆᐊᓗᒋᒻᒪᒋᑦ costs ᑕᐃᓐᓇ $50 ᒥᓕᐊᓐ ᖃᓂᔮᓃᓚᐅᕐᓂᖅᐸᑦ ᐅᖓᑖᓂᓘᓐᓃᑦ double-
ᑲᓴᑦᑐᒃᓴᐅᔪᕐᓖᓐᓇ ᐅᓪᓗᒥ.  
 

ᑕᐃᒫᒃ ᐱᓪᓗᒍ, ᑕᐃᒪ cost estimate ᖃᓂᒋᓂᖅᓴᖓᓂ ᓴᓇᔭᐅᔪᖃᕋᔭᖅᐸᓪᓕ ᑭᓯᐊᓂ ᐅᑉᐱᕈᓱᓕᕋᔭᖅᑑᔮᕋᑦᑕ 
ᐃᓚᐃᑎᒍᑦ ᑕᐃᒃᑯᐊ general plan-ᖑᐊᑐᐃᓐᓇᐅᔪᒃᓴᐅᓚᐅᕐᒪᑦ ᐃᖃᓗᓐᓃᓂᐊᖅᐸᑦ ᐃᒪᓐᓇ ᓄᓇ ᐊᑭᑐᑎᒋᔪᖅ, 
construction costs ᐃᒪᓐᓇ ᐊᑭᖃᓲᑦ square footage-ᒧᑦ ᒪᓕᒃᖢᒍ. ᒫᓐᓇ ᖃᐅᔨᒪᓐᖏᑎᓪᓗᑕ ᖃᓄᖅ 
ᐊᖏᑎᒋᓂᐊᕐᒪᖔᑦ, in terms of square footage, cost-ᖏᑦ ᖃᐅᔨᓪᓚᑦᑖᕈᓐᓇᓐᖏᓐᓇᑦᑎᒍ. ᒥᓂᔅᑕ 
ᐅᑯᓂᐅᓗᐊᓐᖏᑦᑐᖅ ᓄᓇᕗᒻᒥᐅᓄᑦ ᐅᖃᕆᐊᖃᕐᓂᐊᖅᑰᓕᖅᑐᒍᑦ ᐃᒪᓐᓇ ᐊᖏᑎᒋᔪᒥᒃ ᐃᒡᓗᒥᒃ square 
footage-ᖓ ᒪᓕᒡᓗᒍ ᑭᓯᐊᓂ ᐱᒍᑦᑕ ᐊᑭᖓ ᐊᕗᖓᑐᐃᓐᓈᓗᒃ ᐃᖏᕐᕋᔾᔮᓐᖏᑦᑑᓚᔪᒥᒃ ᓄᓇᕗᒻᒥᐅᑦ 
ᐅᑉᐱᕈᓱᓕᕐᓂᐊᖅᑰᕐᒪᑕ ᑕᐃᒪᐃᓐᓇᐃᒍᓐᓇᕋᔭᖅᐳᑎᖅᑲᐃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓛᒃ ᐅᖃᐅᓯᕆᖅᑲᐅᔭᕋ ᑖᓐᓇ 
ᓴᓇᔨᑖᖅᑎᐊᒻᒪᕆᓚᐅᕐᓗᑕ  ᑖᔅᓱᒧᖓᑦᓴᐃᓐᓇᑯᓗᒃ ᐱᓕᕆᓂᐊᖅᑐᒧᑦ ᑕᒪᒃᑯᐊ 
ᕿᒥᕐᕈᔭᐅᑎᑦᑐᓇᓪᓚᕆᓐᓂᐊᖅᑕᕗᑦ ᑕᒪᓐᓇ ᐊᖏᖅᓯᒪᔪᓐᓇᖅᑐᖓ. ᑕᒪᒃᑯᐊᓗ ᖃᓄᖅ ᐋᖅᑭᒋᐊᕆᐊᖃᖅᐸᑦ 
ᐅᕝᕙᓘᓐᓃᑦ ᐊᖏᖅᑕᐅᓯᒪᓐᖏᑦᑐᒧᑦ ᓇᐅᒃᑯᒃᑭᐊᖅ ᓴᖑᔭᕆᐊᖃᕋᔭᕈᑦᑕ ᑖᒃᑯᐊ Cabinet-ᒧᑦ 
ᒥᓂᔅᑕᐅᖃᑎᒋᔭᓐᓄᑦ ᐅᓂᒃᑳᕆᐊᖃᕋᔭᕋᒪ ᑖᒃᑯᐊ ᐊᖏᖅᑕᐅᓯᒪᓂᖏᑦ ᒪᓕᒃᖢᒋᑦ. ᑭᓯᐊᓂ ᑖᒃᑯᐊ ᑮᓇᐅᔭᐃᑦ 
ᐊᑑᑎᒋᓂᐊᖅᑕᕗᑦ ᑕᑯᔭᒐᖃᕐᕕᒃᓴᒧᑦ ᑲᔪᓰᓐᓇᕆᐊᖃᕐᒪᑕ ᑕᒪᓐᓇ ᐱᓕᕆᐊᕆᓇᓱᐊᖅᑕᕗᑦ. 
 

ᐱᔭᕆᐊᑐᔫᒐᓗᐊᖅ ᑭᓯᐊᓂ ᒫᓐᓇ ᓂᕆᐅᓇᖅᓯᒻᒪᑦ ᑕᒪᓐᓇ ᐊᐅᓪᓚᔾᔭᑉᐸᓪᓕᐊᓪᓚᕆᓐᓂᕆᓇᔭᖅᑕᖓ ᑖᓐᓇ 
ᓂᕆᐅᒋᓂᖅᓴᐅᓕᖅᖢᑎᒍ ᒫᓐᓇ ᑕᐃᒪᓐᓇᐃᑦᑑᕗᒍᑦ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑕᕝᕙᓃᓐᓇᑦᑕ (ᑐᓵᔨᑎᒍᑦ) [ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ, ᓈᓴᐅᑎᓕᒃ 1, 2007-2008.] ᐃᓕᖅᑯᓯᑐᖃᓕᕆᔨᒃᑯᑦ. ᐊᑭᑐᔫᑎᓄᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. 
ᐊᐅᓚᑦᑎᔩᑦ. $3,382,000. ᐊᖏᖅᐱᓰ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ: ᑲᑎᖦᖢᒋᑦ. $3,382,000. ᐊᖏᖅᐱᓰ?  
 
ᐃᒃᓯᕙᐅᑕᖅ: ᒪᒥᐊᓇᖅ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐋᖅᑭᒋᐊᖅᓯᒪᔪᖃᕆᐊᖃᖅᑐᖅ ᐅᕙᓂ 
ᐋᖅᑭᒋᐊᖅᑕᐅᒋᐊᖃᕐᒪᑕ ᐊᕙᓃᒻᒪᑕ ᑎᑎᖅᑲᖁᑎᒃᑲ ᓈᓴᐅᑎᑦ ᐊᓯᔾᔨᕆᐊᖃᕐᒪᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑖᒃᑯᐊ ᖁᔭᓐᓇᒦᒃ, ᒥᔅᑕ ᑕᐹᖅᔪᒃ ᐊᒻᒪ ᐃᖅᑲᓇᐃᔭᖅᑎᑎᑦ. ᐃᖅᓱᒃᑏ, 
ᑖᒃᑯᐊ ᐊᐱᖅᓱᖅᑕᐅᕕᖕᒥᑦ ᐊᓂᑎᑦᑐᓐᓇᕈᕕᒋᑦ [ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ] ᑕᐃᑯᖓ ᐅᑎᕐᓂᐊᕐᒪᑦ ᐊᒻᒪ 
ᑖᒃᑯᐊ ᐃᖅᑲᓇᐃᔭᖅᑎᖏᑦ ᒥᔅᑕ ᒍᕇᓐ ᐊᒻᒪ ᒥᔅᑕ ᒫ ᑕᕝᕗᖓ ᐊᐱᖅᓱᖅᑕᐅᕕᖕᒧᑦ ᐃᓯᖅᑎᑦᑐᓐᓇᕈᕕᒋᑦ.  
 
ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ.  
 
ᖁᔭᓐᓇᒦᒃ, ᐃᖅᓱᒃᑏ. ᑐᓐᖓᓱᒋᑦᑎ [ᑮᓇᐅᔭᓕᕆᔨᒃᑯᓐᓄᑦ ᐊᖓᔪᖅᑳᖅ] ᐊᒻᒪ ᐃᖅᑲᓇᐃᔭᖅᑎᑎᑦ. 
 
ᐃᒡᓗᑭᓵᓚᐅᑲᐱᓪᓚᒃᑲᓗᐊᖅᖢᑕ ᑕᐃᒪᓐᓇᐃᓕᐅᖃᑦᑕᕐᓂᐊᖅᑐᒃᓴᐅᒐᑦᑕ ᑖᒃᑯᐊ ᐊᐱᖅᑯᑎᒃᓴᐃᑦ ᒪᓕᒡᓗᒋᑦ. ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅᐹᖅ ᖃᒪᓂᑦᑐᐊᕐᒥ 
ᐅᖃᓕᒫᒐᖃᕐᕕᒃ, $969,000. (ᑐᓵᔨᒃᑯᑦ ᓄᖅᑲᖅᑐᖅ) ᑖᓐᓇ ᐋᖅᑭᒋᐊᕆᐊᖃᖅᑐᖅ [ᖃᒪᓂᑦᑐᐊᕐᒥ 
ᐅᖃᓕᒫᒐᖃᕐᕕᒃ] $113,000-ᖑᔭᕆᐊᖃᖅᑐᖅ, $113,000, ᑕᒡᕗᖓ ᐃᓕᔭᐅᖃᑕᐅᓐᓂᕐᒪᑦ [ᓄᓇᓕᓪᓕ 
ᐃᑦᑕᕐᓂᓴᖃᕐᕖᑦ, ᐃᓐᓇᑐᖃᖃᕐᕖᑦ ᐅᕕᒃᑲᖃᕐᕖᓪᓗ], $856,000.  
 
(ᑐᓵᔨᒃᑯᑦ) ᑖᒃᑯᐊ ᐋᖅᑭᒋᐊᖅᑕᐅᒋᐊᖃᕐᓂᐊᕐᒪᑕ $913,000 ᑖᒃᑯᐊ ᓄᓇᓕᖕᓂᑦ ᒪᒃᑯᒃᑐᖃᕐᕕᒃ 
ᐃᓐᓇᑐᖃᓕᕆᕝᕕᒃ. 
 
ᐃᓛᒃ ᐋᖅᑭᒋᐊᖅᑕᐅᒋᐊᖃᖅᑑᒐᓗᐊᖅ ᖃᒪᓂᑦᑐᐊᕐᒥ ᐅᖃᓕᒫᒐᖃᕐᕕᖕᒥ ᑕᒡᕙᓂ ᒪᒃᐱᒐᕐᒥ 5-ᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᓂᔅᑕ ᓯᒪᐃᓚᒃ, ᑐᑭᓯᒋᐊᒃᑲᓐᓂᕋᓱᒃᑐᒍᑦ ᑖᓐᓇ same total-ᖑᕙ 
ᐅᕝᕙᓘᓐᓃᑦ ᐋᖅᑭᒋᐊᕈᑎᒧᑦ ᐊᓯᔾᔨᕐᓂᐊᖅᐸ ᑖᓐᓇ total-ᖓ? ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑲᑎᓐᓂᖓ $3,382,000 ᐃᓛᒃ 
ᐋᖅᑭᒋᐊᖅᑕᐅᒋᐊᖃᓐᖏᑦᑐᖅ. ᖃᒪᓂᑦᑐᐊᕐᒥ ᐅᖃᓕᒫᒐᖃᕐᕕᒃ $113,000-ᖑᒋᐊᓕᐅᒐᓗᐊᖅ. ᑖᒃᑯᐊ ᑖᓐᓇᓗ 
ᓄᓇᓕᖕᓂᑦ ᐊᔾᔨᑐᐃᓐᓇᖓᑦ ᑖᓐᓇ ᐊᑖᓃᑦᑐᖅ ᑲᑎᓪᓗᒋᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑲᑎᒪᔩᑦ ᑐᑭᓯᖅᑰᕐᒪᑕ ᑖᔅᓱᒥᖓ ᐊᓯᔾᔨᕈᑕᐅᔪᒥᒃ. ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ.  
 
ᐃᒃᓯᕙᐅᑕᖅ: ᑕᕝᕙᓃᓐᓇᑦᑕ (ᑐᓵᔨᒃᑯᑦ) [ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #1, 2007-08.] 
ᐃᓕᖅᑯᓯᑐᖃᓕᕆᔨᒃᑯᑦ. ᐊᑭᑐᔫᑎᓄᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᖓᔪᖅᑳᖃᕐᕕᒃ. $3,382,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐊᖓᔪᖅᑳᖃᕐᕕᖕᒧᑦ. $3,382,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑕᒡᕗᖓᓗᒃᑖᖅ ᐃᖅᑲᓇᐃᔭᕐᕕᖕᒧᑦ. $3,382,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 6-ᒧᐊᕐᓗᑕ. (ᑐᓵᔨᒃᑯᑦ) ᐃᓕᓐᓂᐊᖅᑐᓕᕆᔨᒃᑯᑦ. ᐊᑭᑐᔫᑎᓄᑦ. 
ᐊᖏᖅᑕᐅᕙᒌᖅᓯᒪᓐᖏᑦᑐᖅ. ᑮᓇᐅᔭᓕᕆᔨᒃᑯᖏᑦ. $20,629,000. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒃᓴᖅᑕᖃᖅᐹ? 
ᑲᑎᒪᔩᑦ ᓈᒻᒪᒃᓴᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ [ᐊᐅᓚᑦᑎᔩᑦ ᐊᓪᓚᕝᕕᖓᓂᑦ.] $20,629,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᓪᓗᒋᑦ [ᐱᓕᕆᕕᒻᒧᑦ]. $20,629,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 7-ᒧᐊᕐᓗᑕ. (ᑐᓵᔨᒃᑯᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐊᑭᑐᔫᑎᑦ. ᑖᒃᑯᐊ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᖓᔪᖅᑳᖃᕐᕕᒃ. $21,527,000. ᐊᖏᖅᐱᓰ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓇᓗᓇᐃᔭᐃᓯᒪᔾᔪᑎ ᐃᓗᐊᓂ ᐅᖃᖅᓯᒪᒻᒪᑦ ᑕᐃᑲᓂᒎᖅ ᐃᒡᓗᓕᖕᒥ 
ᐋᓐᓂᐊᕕᒃ ᑖᒃᑯᐊ ᐆᓇᖅᑐᖃᐅᑖᓗ ᐊᒻᒪᓗ ᐃᒪᖏᑦ ᑯᑐᖃᑦᑕᓚᐅᕐᒪᑕ. ᑕᐃᒪ [ᓄᓇᓕᓐᓂ ᒐᕙᒪᒃᑯᓐᓂᓗ 
ᐱᔨᑦᑎᖅᑏᑦ] ᐅᖃᖃᑎᖃᖅᑐᑦ ᑖᒃᑯᓂᖓ ᓴᓇᓚᐅᖅᑐᓂᒃ.  

ᑖᓐᓇᒎᖅ ᐃᒡᓗᓕᐅᑉ, ᐃᒡᓗᓕᖕᒥᒎᖅ ᐋᓐᓂᐊᕕᒃ ᓴᓇᔭᐅᔪᖅ ᒥᑦᑎᒪᑕᓕᐅᑉ ᐋᓐᓂᐊᕕᖓᑕ ᐊᔾᔨᑦᑎᐊᕆᖕᒪᒍ. 
ᒥᑦᑎᒪᑕᓕᖕᒥᓗᒎᖅ ᑖᔅᓱᒥᖓ ᐊᑲᐅᓐᖏᓕᐅᕈᑎᖃᖃᑦᑕᕆᓪᓗᑕ ᐃᒡᓗᓕᐅᑉ ᐊᑲᐅᓐᖏᓕᐅᕈᑖᑕ ᐊᔾᔨᖓᓂᒃ. 
ᐊᐱᕆᔪᒪᔪᖓ: ᖃᓄᐃᒻᒪᑦ ᒥᑦᑎᑕᒪᓕᖕᒥ ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᑕᒪᐅᓇ ᓱᓪᓗᖏᓐᓄᑦ, ᐊᔾᔨᑦᑎᐊᖓᓂ 
ᓴᓇᔪᒥᓂᐅᕙᑦ ᐃᒡᓗᓕᖕᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ ᐊᐱᕆᕙᒋᑦ ᑭᓇᒧᑦ ᑭᐅᔭᐅᖁᒻᒪᖔᖅᐱᐅᒃ. ᒥᓂᔅᑕ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑭᐅᔭᐅᖁᔭᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪᒥᐊᓇᖅ. ᐊᐱᕆᓂᐊᕋᑖᕋᒃᑭᑦ ᐃᖅᑲᓇᐃᔭᖅᑎᑎᑦ ᑕᕝᕙᓃᑦᑕᕆᐊᖃᕐᒪᖔᑕ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᒍᓐᓇᖅᑰᖅᑕᕋ ᑖᓐᓇ ᑲᑎᒪᔨᐅᔫᑉ 
ᐊᐱᖅᑯᑎᒋᔭᖓ. ᐄ, ᑖᓐᓇ ᓱᓕᑦᓯᐊᖅᑐᖅ ᑖᓐᓇ ᑲᑎᒪᔨᐅᔪᖅ ᑖᓐᓇ ᑎᑎᕋᐅᔭᖅᑕᐅᓯᒪᓂᖓ ᑖᒃᑯᐊ ᒪᕐᕉᒃ 
ᐃᒡᓗᓕᖕᒥ ᒥᑦᑎᒪᑕᓕᖕᒥᓗ.  
 
ᑕᒪᒃᑯᐊ ᓈᒻᒪᓐᖏᔾᔪᑎᒋᔭᖏᑦ ᑲᒪᒋᔭᐅᓕᖅᑑᒐᓗᐊᑦ ᑖᓐᓇ ᐃᒡᓗᕐᔪᐊᖅ ᖃᐅᔨᓴᖅᑕᐅᓯᒪᓕᖅᐸᑦ ᖃᐅᔨᓴᖅᑕᐅᓇ . 
. .  
 
ᓱᖕᒪᑦ ᑕᐃᒪᓐᓇ ᑎᑎᕋᐅᔭᖅᑕᐅᓚᐅᕐᒪᖔᑦ ᐊᕐᕌᒍᑦ ᑕᓪᓕᒪᐅᓚᐅᖅᓯᒪᑎᓪᓗᒋᑦ ᖃᐅᔨᒪᓪᓚᕆᓐᖏᑦᑐᖓ 
ᖃᓄᐃᒍᑕᐅᓚᐅᕐᒪᖔᑦ ᑕᒪᓐᓇ. 
 
ᑕᐃᒪ ᑎᑎᕋᐅᔭᖅᑕᐅᓚᐅᕐᒪᑦ ᑕᐃᒪᓐᓇ ᑕᐃᒪᓐᖓᓂᑦ ᖃᐅᔨᓚᐅᖅᑎᓪᓗᑕ ᐃᖢᐃᓪᓕᐅᕈᑎᒋᔭᐅᔪᓂᑦ ᑖᒃᑯᐊ 
ᖁᐊᖃᑦᑕᕐᒪᑕᒎᖅ ᓱᑉᓗᓕᖏᑦ, ᑖᒃᑯᐊ ᐱᓕᕆᐊᕆᓕᖅᑕᕗᑦ, ᐋᖅᑭᒃᓱᐃᓕᖅᑕᕗᑦ ᒫᓐᓇ, ᒐᕙᒪᒃᑯᑦ 
ᐱᔨᑦᓯᕋᖅᑎᒃᑯᓐᓄᑦ ᑲᒪᒋᔭᐅᓕᖅᑐᑦ.  
 
ᑕᐃᒪᓐᓇ ᐊᔾᔨᑦᓴᐃᓐᓇᖓᓂᒃ ᓲᕐᓗ ᐊᓯᖏᓐᓂᑦ ᓴᓇᔾᔮᕈᓐᓃᕋᓗᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓛᒃ ᒥᑦᑎᒪᑕᓕᖕᒥ ᑖᓐᓇ 
ᐋᓐᓂᐊᕕᒃ ᐊᑯᓂᒐᓚᒃ ᒪᑭᑕᓕᕐᒪᑦ. ᑖᓐᓇ ᐃᒡᓗᓕᖕᒥ ᓴᓇᔭᐅᓚᐅᖅᑎᓐᓇᒍ ᖃᐅᔨᔭᐅᓚᐅᓐᖏᒻᒪᑕ ᑖᒃᑯᐊ 
ᓱᓪᓗᐃᑦ ᖁᐊᖃᑦᑕᖅᑐᓪᓗ ᓲᖅ ᖄᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐋᓐᓂᐊᕐᕕᒃ ᐱᐊᓂᒃᑕᐅᑎᓪᓗᒍ 
ᐃᒡᓗᓕᒃ ᓴᓇᒋᐊᓕᑲᐅᑎᒋᓚᐅᕋᑦᑎᒍ ᒥᑦᑎᒪᑕᓕᐅᑉ ᐋᓐᓂᐊᕐᕕᖓ ᐱᐊᓂᓚᐅᓐᖏᑎᓪᓗᒍᓘᓐᓃᑦ. 

ᒥᑦᑎᒪᑕᓕᒃ ᐱᐊᓂᖕᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑐᓂᒋᐊᖃᓕᓚᐅᕋᑦᑎᒍ ᑖᒃᑯᐊ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᑦ 
ᑕᐃᒃᑯᐊ ᐱᓕᕆᖃᑎᒋᓕᓚᐅᖅᐸᕗᑦ.  
 
ᐊᒻᒪᓗ ᐃᒡᓗᓕᖕᒦᑦᑐᖅ ᑖᓐᓇ ᓴᓇᔭᐅᒋᐊᓕᑲᐅᑎᒋᓚᐅᕐᒪᑦ, ᑳᓐᑐᕌᒃᑕᐅᒋᐊᓕᑲᐅᑎᒋᓚᐅᕐᒪᑦ. ᑖᒃᑯᐊ 
ᓈᒻᒪᓐᖏᔾᔪᑎᒋᔭᖏᑦ ᒥᑦᑎᒪᑕᓕᖕᒥ ᐋᖅᑭᒃᓱᕋᓱᐊᖏᓐᓇᖅᖢᑎᒍ ᑖᒃᑯᐊ ᒐᕙᒪᒃᑯᑦ ᐱᔨᑦᓯᕋᖅᑎᖏᑦ 
ᐱᖃᑎᒋᓪᓗᒋᑦ, ᑳᓐᑐᕌᒃᑎᐅᓚᐅᖅᑐᓪᓗ. 
 
ᖃᐅᔨᒪᓪᓚᕆᓐᖏᑦᑐᖓ ᖃᓄᓪᓚᕆᒃ ᑕᒪᓐᓇ ᑲᒪᒋᔭᐅᓚᐅᖅᓯᒪᖕᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ. ᐅᑯᐊ ᐸᕐᓇᑦᑏᑦ ᒐᕙᒪᒃᑯᓐᓂ O&M-ᒥ ᑕᑯᒐᑦᑕ, ᑕᑯᓂᐊᕋᑦᑕ 
ᐸᕐᓇᑦᑏᑦ ᑕᒪᒃᑯᓄᖓ ᐊᑭᑐᔪᓄᑦ ᑮᓇᐅᔾᔪᖅᑕᐅᓯᒪᖕᒪᑕ ᖃᐅᑕᒫᖅᓯᐅᑎᓂᒃ $23 ᒥᓕᐊᓐ ᑕᒫᓂ ᖃᓂᒋᔮᓂ. 
ᐃᖅᑲᓇᐃᔭᖅᑎᖃᐅᖅᑐᒻᒪᕆᐊᓗᐃᑦ. ᖃᓄᐃᒻᒪᒃᑭᐊᖅ ᖃᐅᔨᔭᐅᑲᐅᑎᒋᓐᓂᖏᓚᖅ ᒥᑦᑎᒪᓕᖕᒥ ᐅᓇ 
ᐃᒡᓗᓕᐅᖅᐸᓕᕋᑦᑕ ᐊᑯᓂᕈᓗᒃ, ᐅᓇ ᖁᐊᖃᑦᑕᕐᓂᐊᖅᑐᖅ, ᑕᐃᒪᓐᓇ ᑎᑎᕋᐅᔭᕐᓯᒪᒍᓂ ᖁᐊᖃᑦᑕᕐᓂᐊᖅᑐᖅ . . 
. ᐃᓛᒃ ᑐᑭᓯᔪᓐᓇᙱᔾᔪᑎᒋᔭᕋ ᑖᓐᓇ ᐊᒥᓱᒻᒪᕆᐊᓗᖕᓂᒃ ᐊᑭᑐᔪᖅᓯᐅᑎᓂᒃ ᐸᕐᓇᒃᔪᑎᖃᕐᒪᑦ ᒐᕙᒪᒃᑯᑦ ᐃᓗᐊᓂ.  
 
ᑭᖑᓂᖓᒍᖅᑲᐃ ᑖᒃᑯᐊ ᖃᐅᔨᓴᕐᔫᒥᖃᑦᑕᕆᐊᖃᖅᑰᕋᓗᐊᕐᒪᑕ ᐃᒡᓗ ᐅᑭᐅᖅᑕᖅᑐᒥ ᐃᒪᓐᓇ ᑎᑎᕋᐅᔭᖅᓯᒪᒍᓂ 
ᐱᐅᓇᔭᙱᓐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᐱᖅᑯᑎᒥᒃ ᑐᓴᓚᐅᙱᒃᑲᓗᐊᖅᑐᖓ, ᑭᐅᔪᒪᓐᓂᕈᕕᑦ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑖᓐᓇ ᐱᐅᔪᒥᒃ 
ᐊᐱᖅᑯᑎᖃᖅᐳᖅ ᑲᑎᒪᔨᐅᔪᖅ. ᑕᐃᒪᐃᒃᑯᐊ ᑕᐃᒃᑯᐊ ᓲᕐᓗ ᓴᓇᓂᐊᖅᑐᑦ ᓴᓇᑎᑦᓯᓂᐊᖅᑐᓪᓗ 
ᖃᐅᔨᓴᑦᓯᐊᒃᑲᓐᓂᕆᐊᖃᕋᓗᐊᕐᒪᑕ ᑕᒡᕙᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑕᕝᕙᓃᓐᓇᑦᑕ (ᑐᓵᔨᑎᒍᑦ) [ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ, ᓈᓴᐅᑎᓕᒃ 1, 2007-2008.] ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᐱᖅᑯᑎᒋᔪᒪᔭᒃᑲ ᑕᕝᕙᓂ ᑭᕙᓪᓕᖅ Health Centre ᑖᒃᑯᐊ 
ᐱᖓᓲᖅᑰᖅᑐᑦ items ᑕᐅᑐᒃᖢᒋᑦ carry over-ᙳᔪᑦ. ᒥᓂᔅᑕ ᐊᐱᕆᔪᒪᔭᕋ: ᑲᑎᖦᖢᒋᑦ $700,000 
ᐅᖓᑖᓃᖦᖢᑎᒃ ᐃᓚᖏᑦ ᑭᕙᓪᓕᖅ Health Centre ᑕᒪᒃᑯᓄᖓ furniture-ᒐᓚᖕᓄᑦ, equipment-ᖏᑦ, 
ᑖᓐᓇᖃᐃ ᑖᒃᑯᐊᖃᐃ ᑲᑎᖦᖢᒋᑦ ᑭᕙᓪᓕᖅ Health Centre, ᑕᐃᓐᓇ ᐊᑐᐃᓐᓇᕈᖅᐹᓪᓕᕐᓂᐊᓕᖅᐸ, 
ᐊᑐᖅᑕᐅᔪᓐᓇᕐᓂᐊᓕᖅᐹ patients-ᓄᑦ ᐅᒃᑯᐃᖅᐹᓪᓕᕈᑕᐅᓂᐊᓕᑕᐃᓐᓇᖅᐳᖃᐃ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 7-ᒦᑦᑐᖅ ᑖᒃᑯᐊ ᐊᑭᑐᔫᑎᓄᑦ 
ᓄᕕᐱᕆ ᐊᕐᕌᓂ ᐊᖏᖅᑕᐅᓚᐅᕐᒪᑕ ᑖᒃᑯᐊ ᐊᕐᕌᒍᒧᑦ ᓲᕐᓗ ᐱᒋᐊᖅᑕᐅᒃᑲᓐᓂᖅᓯᒪᔪᑦ ᑖᒃᑯᓂᖓ ᐱᖁᑎᓂᒃ 
ᐊᒻᒪᓗ ᖃᐅᔨᓴᕐᓂᕐᒥᒃ ᐱᖁᑎᓂᒃ. 

ᐊᒻᒪᓗᑦᑕᐅᖅ ᐊᑭᑐᔫᑎᓂᑦ ᓴᓇᔭᐅᓚᐅᖅᑐᑦ ᓄᕕᐱᕆᒥ ᐊᖏᖅᑕᐅᓚᐅᖅᑐᓂ ᐱᔾᔪᑎᖃᕐᒪᑕ ᑕᒪᒃᑯᓂᖓ 
ᓈᒻᒪᓐᖏᔾᔪᑎᒋᔭᐅᓚᐅᖅᑐᓂᒃ.  
 
ᐄ, ᑕᐃᒪ ᑲᑎᒪᔨᐅᔪᖅ ᐊᐱᖅᑯᑎᖃᕐᒪᑦ ᑕᒪᒃᑯᓂᖓ ᐊᐅᓚᔾᔭᑦᑕᐅᓕᕈᓐᓇᕋᔭᕐᓂᖓᓂ 
ᐅᒃᑯᐃᖅᑕᐅᓕᕈᓐᓇᕋᔭᕐᓂᖓᓂᒃ ᐊᑭᑐᔫᑎᑦ ᓴᓂᐊᒍᑦ ᑖᒃᑯᐊ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᓲᕐᓗ 
ᐊᑐᖅᑕᐅᓂᐊᖅᑐᑦ ᐃᓛ ᑕᐃᒪᓐᓇ ᐸᕐᓇᒃᓯᒪᒐᓗᐊᖅᑐᒍᑦ. ᑕᐃᒪ ᒫᓐᓇ ᐱᓕᕆᐊᖃᕋᑦᑕ ᐅᑯᓂᖓ ᐊᑭᑐᔫᑎᓂᑦ 
ᓴᓇᔭᐅᒃᑲᓐᓂᕆᐊᖃᖅᑐᑦ ᓄᕕᐱᕆᒥ ᐊᖏᕈᑕᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᕕᐊᒋᔭᕋ ᑕᐃᓐᓇ ᒥᓂᔅᑕ ᑭᐅᔭᖓ. ᐱᔾᔪᑎᒋᓪᓗᒍ ᑕᒡᕙᓃᓚᐅᙱᓐᓇᒪ ᐅᑭᐊᒃᓵᖅ 
ᑲᑎᒪᑎᓪᓗᒋᑦ ᑮᓇᐅᔭᓕᕆᑎᓪᓗᒋᑦ ᐊᑭᑐᔫᑎᓂᒃ, ᑭᓯᐊᓂ ᐃᓱᒪᒐᔭᕋᒪᓕ ᑖᒃᑯᐊ ᐱᔭᕆᐊᖃᖅᑐᑦ ᐊᑭᑐᔫᑎᓄᑦ 
ᐱᖁᑎᓄᑦ ᐃᑲᔫᑕᐅᒐᔭᕐᓂᖏᓐᓂᑦ ᐃᓄᖕᓄᑦ ᐊᑐᖅᑕᐅᓕᕐᓗᓂ ᐃᓄᖕᓄᑦ ᐊᑐᖅᑕᐅᓕᕐᓗᓂ 
ᑭᒡᒐᖅᑐᖅᑎᒋᔭᖏᓐᓄᑦ. 
 
ᐃᒪᓐᓇᐃᑦᑐᖃᓚᐅᖅᑎᓪᓗᒍ ᑕᐃᒃᑯᐊ ᐃᓄᒃ ᑐᖁᓵᖅᑲᐅᔪᖅ ᑕᐃᑲᓂ ᐋᓐᓂᐊᕐᕕᖕᒥ 
ᑲᒪᒋᔭᐅᑦᓯᐊᕆᐊᖃᓚᐅᖅᑑᒐᓗᐊᖅ ᑭᖑᓪᓕᖅᐹᑐᐃᓐᓇᑯᓗᖕᒥ ᐋᓐᓂᐊᓕᖅᑎᓪᓗᒍ ᑲᒪᒋᔭᐅᙱᖔᕐᓗᓂ.  
 
ᒥᓂᔅᑕ ᐊᐱᕆᔭᕋ: ᑖᒃᑯᐊ ᐱᖁᑏᑦ ᐊᑭᑐᔫᑎᓄᑦ ᐊᐅᓚᑦᑎᓂᕐᒧᑦ ᐊᐅᓚᑕᐅᓂᖏᓐᓄᑦ ᑐᕌᖅᑐᑦ ᐊᒻᒪᓗ 
ᐊᑐᖅᑕᐅᔭᕆᐊᓖᑦ ᐱᔭᕆᐊᓖᑦ ᐊᔪᕈᓐᓃᖅᑎᑦᑎᓂᐊᖅᐹ ᐊᐅᓪᓚᑦᑎᐊᓕᕐᓗᓂ ᑕᐃᓐᓇ ᐋᓐᓂᐊᕐᕕᒃᓴᖅ ᓲᖅ, 
ᐅᕝᕙᓘᓐᓃᑦ ᐋᒡᒐ ᐄᓘᓐᓃᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᑖᒃᑯᐊ ᐊᒃᑐᐊᔪᑦ ᐊᐅᓚᑦᑎᓂᕐᒧᑦ 
ᐊᒻᒪᓗ ᒪᑯᐊᓗ ᐱᖁᑎᓄᑦ ᐊᐅᓚᐅᑎᓄᑦ ᑲᑉᐳᔾᔭᓄᑦ ᐊᐅᓚᔪᑦ ᐱᖁᑏᑦ ᐃᓚᖏᓪᓗ ᐊᔪᖃᑦᑕᖅᑐᑦ ᑕᐃᑲᓂ 
ᐋᓐᓂᐊᕐᕕᖕᒥ ᑲᖏᕐᖠᓂᕐᒥ ᐱᔾᔪᑕᐅᖕᒪᑕ ᐊᒻᒪᓗ ᐱᖁᑏᑦ ᐊᑐᖅᑕᐅᔪᒃᓴᐅᔪᑦ ᐋᓐᓂᐊᖅᓯᐅᕐᓂᕐᒧᑦ. 
ᑕᒪᒃᑯᐊᖑᖕᒪᑕ, ᑖᒃᑯᐊ ᐱᔪᓐᓇᑎᑦᑎᓂᐊᖅᐹᑦ ᐃᖏᕐᕋᐃᓐᓇᓕᕐᓗᓂ ᖃᐅᑕᒫᑦ? ᐋᒡᒐ, ᓱᓕ ᒫᓐᓇ ᓇᐅᒃ.  
 
ᑖᒃᑯᐊ ᐱᖓᓱᑦ ᐅᒃᑯᐃᕈᑕᐅᔾᔮᓐᖏᑲᐃᓐᓇᖅᑐᑦ ᒫᓐᓇ ᑭᓯᐊᓂ ᑮᓇᐅᔭᖃᕆᐊᖃᕐᓂᐊᕋᑦᑕ ᖄᖓᒍᑦ ᐃᒪᓐᓇ 
ᐊᑭᑐᔪᐊᓘᒻᒪᑕ. ᐊᐱᖅᑯᑏᑦ ᐊᒃᑐᐊᑎᓪᓗᒍ ᐱᖓᓱᐃᓕᖓᔪᓄᑦ ᑖᒃᑯᐊ ᐃᖏᕐᕋᔾᔪᑕᐅᑦᑎᐊᕐᓂᐊᖅᐸᑦ? ᐋᒡᒐ, 
ᐱᔾᔪᑕᐅᔪᑦ ᓱᓕ ᑲᒪᒋᔭᕆᐊᖃᕐᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᑖᒃᑯᐊ ᐃᖢᐊᓐᖏᑦᑐᑦ, ᓈᒻᒪᓐᖏᑦᑐᑦ ᐅᖃᐅᑎᔪᓐᓇᖅᑕᕋ 
ᖃᓄᖅ ᐅᖃᐅᓯᕆᔭᖏᑦ, ᓲᖅ ᐅᖃᐅᑎᔪᓐᓇᖅᑕᒋᑦ ᓲ ᓈᒻᒪᓐᖏᒻᒪᖔᑕ ᑕᐃᓐᓇ ᐃᒡᓗᕐᔪᐊᖅ ᐋᓐᓂᐊᕐᕕᒃᓴᖅ 
ᑲᖏᕐᖠᓂᕐᒥ ᑳᓐᑐᕌᒃᑎᓄᑦ ᓴᓇᔭᐅᓚᐅᖅᑐᑦ ᐃᒪᓐᓇ ᐊᑭᓖᒃᑲᓐᓂᕆᐊᖃᕋᔭᕐᒪᑕ ᖄᖓᒍᑦ ᐊᒻᒪᓗ ᐅᕙᒍᑦ  

ᐊᑭᓖᖁᔭᐅᓗᑕ ᑕᒡᕙᓃᑦᑐᑎᒍᑦ ᑮᓇᐅᔭᓕᕆᔨᐅᔪᒍᑦ ᓈᒻᒪᓐᖏᑦᑐᓄᑦ, ᐃᖢᐊᓐᖏᑦᑐᓄᑦ ᑕᐃᑲᓂ 
ᐋᓐᓂᐊᕐᕕᒃᓴᐅᔪᒥ ᓇᓚᐅᑦᑎᖃᑦᑕᕐᒪᑕ, ᓲᕐᓗ ᕿᓂᖅᐸᑕ ᓴᓇᔭᐅᓂᖓᓄᑦ ᐊᐅᓚᐅᑎᒐᓚᖕᓄᑦ ᐅᕝᕙᓘᓐᓃᑦ 
ᓴᓇᔭᐅᓂᖓ, ᑎᑎᕋᐅᔭᖅᑕᐅᓯᒪᓂᖓᓄᑦ. 
 
ᐃᓪᓗᕐᔪᐊᑦ ᓈᒻᒪᓐᖏᑦᑐᑦ ᒥᓂᔅᑕ ᑕᐃᓐᓇ ᑖᒃᑯᐊ ᑐᕌᖅᐳᑦ ᑖᑦᓱᒧᖔ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙ ᑖᒃᑯᐊ ᐊᖏᓂᖏᑦ ᑮᓇᐅᔭᐃᑦ 
ᑲᔪᓯᑎᑕᐅᓯᒪᔪᑦ ᐊᖏᖅᑕᐅᓚᐅᖅᑐᓂᒃ ᓄᑦᑎᖅᑕᐅᓪᓗᑎᒃ ᐅᑭᐅᒧᑦ. ᐅᓇ ᐆᒃᑑᑦ ᐊᑕᐅᓯᖅ ᐊᒥᖅᑳᕈᑎᒋᔪᓐᓇᖅᑕᕋ 
ᐃᓕᑦᓯᓐᓄᑦ ᑭᕙᓪᓕᕐᒥ ᐋᓐᓂᐊᕐᕕᓕᒃ $302,000-ᒥ ᐊᓯᔾᔨᖅᑕᐅᔭᕆᐊᖃᓚᐅᕐᒪᑕ ᒪᑯᐊ ᐊᓂᖅᓵᖅᑑᑎᒐᓚᐃᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᑎᑎᖅᑐᖅᑕᐅᓂᕆᓯᒪᔭᖏᑦ ᑕᒪᒃᑯᐊ ᐊᐅᓚᐅᑎᒐᓚᖕᓄᑦ ᐃᖏᕐᕋᔾᔪᑏᑦ ᑕᐃᓐᓇ ᐃᓪᓗᕐᔪᐊᑉ 
ᓈᒻᒪᓐᖏᓐᓂᕆᔭᖓ ᑕᒪᔾᔭ ᐃᒡᓗᕐᔪᐊᑉ ᐋᓐᓂᐊᕐᕕᒃᓴᐅᑉ. 
 
ᐱᐊᓂᒃᖤᖅᑑᒐᓗᐊᖅ, ᑭᓯᐊᓂ ᖄᖓᒍᒃᑲᓐᓂᖅ ᒪᓐᓇ ᓄᓇᓯᐅᑎᓄᑦ ᓄᖅᑲᖅᑕᖅᕕᐅᖃᑦᑕᖅᑐᑦ ᐱᑦᑎᐊᓐᖏᒻᒪᑕ 
ᐅᑭᐅᖑᓚᐅᖅᑐᒥ ᑮᓇᐅᔭᐃᑦ ᓄᑦᑎᖅᑕᐅᔭᕆᐊᖃᕋᔭᕐᒪᑕ ᐅᑭᐅᖑᓂᐊᖅᑐᒧᑦ, ᑖᒃᑯᐊ ᒐᕙᒪᒃᑯᓐᓂ 
ᐱᔨᑦᑎᖅᑎᐅᔪᓄᑦ ᑲᒪᒋᔭᐅᓗᑎᒃ. 
 
ᐊᒻᒪᓗ ᑕᒪᓐᓇ ᑕᒪᑦᓱᒧᖓ ᐊᒃᑐᐊᔪᖅ ᐅᖃᐅᑎᔭᒋᑦ, ᑕᐃᒪ ᐱᖁᑎᓄᑦ ᐊᑭᑐᔫᑎᓄᑦ ᑮᓇᐅᔭᐃᑦ 
ᐱᐊᓂᒃᑕᐅᒐᔭᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ ᐊᒥᓲᒻᒪᑕᐃᓛᒃ ᓈᒻᒪᓐᖏᔾᔪᑕᐅᔪᑦ ᑕᐃᒪᓐᓇ ᐱᓕᕆᐊᕆᔭᐅᔪᒧᑦ ᐊᖏᔪᒧᑦ 
ᐃᖢᐊᓐᖏᔾᔪᑎᖃᖅᑎᓪᓗᒍ ᐱᐊᓂᒃᑕᐅᓇᓱᖕᓂᖓᓄᑦ. ᑕᐃᒪ ᑕᒡᕙ ᑖᒃᑯᐊ ᖃᓄᖅ ᐳᓴᓐᑎᖏᑦ ᐊᖏᓂᖏᑦ 
ᐃᓗᐃᒃᑲᐅᓐᖏᑦᑐᒥᒡᓘᓐᓃᑦ ᐱᓕᕆᐊᖑᔪᑦ ᑳᓐᑐᕋᒃᑐᒥᒃ ᐅᑎᖅᑎᕝᕕᐅᓂᐊᖅᐱᓰ ᑖᒃᑯᓄᖓ 
ᐱᐊᓂᒃᑕᐅᓯᒪᓐᖏᔾᔪᑎᖏᓐᓄᑦ ᓱᓕ ᒫᓐᓇᒧᑦ ᐃᓱᓕᓐᖏᒻᒪᑕ ᑖᒃᑯᐊ ᐱᐊᓂᒃᓯᓐᖏᑎᓪᓗᒋᑦ ᑳᓐᑐᕌᒃᑎᐅᔪᑦ. 
ᑕᐃᒪᓕ ᒐᕙᒪᒃᑯᑦ ᐊᑭᓖᒃᑲᓐᓂᕆᐊᖃᕐᓂᐊᖅᐳᑦ ᖄᖓᒎᑦ, ᓲᕐᓗ ᒪᕐᕈᐃᓕᖓᓪᓗᑎᒃ ᐊᑭᓖᒐᔭᕐᒪᑕ ᑮᓇᐅᔭᓂᒃ 
ᑖᑦᓱᒧᖓ ᐃᒡᓗᕐᔪᐊᒃᓴᒧᑦ ᐋᓐᓂᐊᕐᕕᒃᓴᒧᑦ ᑲᖏᕐᖠᓂᕐᒥᑦ, ᑳᓐᑐᕌᒃᑎᑦᑎᔩᓪᓗ ᐊᑭᓖᔭᕆᐊᖃᓐᖔᕋᔭᖅᑰᔨᑎᓪᓗᒋᑦ 
ᑖᑦᓱᒧᖓ ᐃᒡᓗᕐᔪᐊᒃᓴᒧᑦ ᐋᓐᓂᐊᕐᕕᒃᓴᒧᑦ ᑲᖏᕐᖠᓂᕐᒥ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᒃᑯᐊ ᓄᕕᐱᕆᒥ 
ᐊᖏᓚᐅᖅᓯᒪᔭᑦᑎᓐᓂᑦ ᑮᓇᐅᔭᓄᑦ ᐊᒃᑐᐊᓐᖏᑦᑑᒐᓗᐊᑦ ᑭᓯᐊᓂ ᐱᐊᓂᒐᓱᐊᕐᓗᒋᑦ ᑕᐃᓐᓇ ᐅᑭᐅᖑᓂᐊᖅᑐᒥ 
ᑕᐃᒃᑯᐊ ᓄᒃᑎᖅᑕᐅᓚᐅᖅᑐᑦ ᐊᕐᕌᒍᒥ ᑮᓇᐅᔭᐅᔪᑦ ᑖᑦᓱᒧᖓ ᑐᕌᖅᑐᑦ ᓄᕕᐱᕆᒥ ᓄᑖᖑᓐᖏᑦᑐᑦ ᑮᓇᐅᔭᐃᑦ, 
ᓄᑖᖑᓐᖏᑦᑐᑦ ᐱᓕᕆᐊᖅ. ᑭᓯᐊᓂ ᑲᔪᓯᔭᕆᐊᖃᕐᓂᖅᑕᕗᑦ ᑖᒃᑯᐊ ᐅᑭᐅᖑᓂᐊᖅᑐᒧᑦ ᐱᐊᓂᒐᓱᒡᓗᒍ ᑕᐃᓐᓇ 
ᐱᓕᕆᐊᖑᔪᖅ, ᓄᕕᐱᕆᒥ ᐊᖏᖅᑕᐅᓚᐅᖅᑎᓪᓗᒋᑦ.  
 
ᓄᑖᓂᒃ ᑮᓇᐅᔭᖅᑕᖃᓐᖏᑦᑐᖅ ᐱᓕᕆᐊᔭᑦᑎᓐᓄᑦ ᑭᓯᐊᓂ ᐱᐊᓂᒐᓱᐊᕈᑕᐅᓂᐊᖅᑐᖅ ᑖᒃᑯᐊ ᓄᒃᑎᖅᑕᐅᓗᑎᒃ 
ᐊᕐᕌᒍᒧᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 

ᑰᓕ (ᑐᓵᔨᒃᑯᑦ): ᖁᕕᐊᒋᔭᕋ ᑖᓐᓇ ᒥᓂᔅᑐ ᑭᐅᑎᓪᓗᒍ, ᑐᑭᓯᐊᔭᒋᑦ ᑐᑭᓕᐅᖅᑎᓪᓗᑎᑦ. ᓂᕆᐅᓚᐅᕋᓗᐊᕋᒪ 
ᐱᓕᕆᐊᖅ ᑕᐃᓐᓇ ᑎᑎᖅᑐᖅᑕᓯᒪᓂᕆᔭᖓ ᓴᓇᔭᐅᓯᒪᓂᐊᓗ ᐃᒡᓗᕐᔪᐊᑦ ᒪᑯᐊ ᐊᐅᓚᐅᑎᒐᓚᖕᓄᑦ ᒪᑯᐊ 
ᐅᐊᔭᖏᓐᓄᓪᓗ ᓇᓗᓇᐃᖅᓯᒪᑦᑎᐊᖃᑦᑕᕋᓗᐊᕐᒪᑕ ᑖᓐᓇ ᒪᑭᑎᑕᐅᓚᐅᖅᑎᓐᓇᒍ ᐃᒡᓗᕐᔪᐊᖅ ᓴᓇᔭᐅᓂᖓ. 
 
ᑕᐃᒃᑯᐊ ᑳᓐᑐᕌᒃᑎᐅᔪᑦ ᐱᔭᒃᓴᖃᕐᒪᑕ ᐊᑭᓖᔭᕆᐊᖃᕐᓂᖏᓐᓄᑦ ᒐᕙᒪᒃᑯᓐᓄᑦ ᑮᓇᐅᔭᖅᐅᑖᓕᕐᒥᓗᑎᒃ, ᐊᒻᒪᓗ 
ᐊᑭᓕᐊᓂᒃᐱᓯᐅᒃ? ᑕᐃᒪ ᓲᕐᓕᑕᐃᒪ ᐅᑭᐊᒃᓵᖅ ᐊᖏᕋᓱᓕᓚᐅᕐᐱᓯ ᐊᑭᓕᒃᑲᓐᓂᕈᒪᓪᓗᒋᑦ ᑳᓐᑐᕌᒃᑎᐅᔪᑦ 
ᐱᐊᓂᒃᓯᔭᕆᐊᖃᓪᓚᑦᑖᖅᑑᒐᓗᐊᑦ ᑮᓇᐅᔭᓂᒃ ᑐᑦᓯᕋᓐᖏᓪᓗᑎᒃ.  
 
ᐊᒻᒪᓗ ᑕᐃᒃᑯᐊ ᐊᐅᓚᐅᑎᒐᓚᐃᑦ ᐱᖁᑎᒐᓚᐃᑦ ᐊᑐᖅᑕᐅᔪᑦ ᓴᓇᔾᔪᑎᓄᑦ ᓄᑖᖑᓐᖏᒻᒪᑕ.  
ᑎᑎᖅᑐᖅᑕᐅᓂᖓᓄᑦ ᐃᓕᖓᖃᑕᐅᓚᐅᕋᓗᐊᕐᒪᑕ ᐃᓚᒋᔭᐅᓯᒪᔭᐅᓐᖏᖦᖢᑎᒃ ᐊᕕᒃᑐᖅᓯᒪᔪᓄᑦ 
ᐱᓕᕆᐊᕆᔭᐅᔪᓄᑦ. ᑭᓯᐊᓂ ᑖᒃᑯᐊ ᖄᖓᒍᑦ ᐊᑭᓕᒐᒃᓴᐅᒃᑲᓐᓂᓕᖅᐹᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᓄᑖᖑᓐᖏᑦᑐᑦ ᑮᓇᐅᔭᐃᑦ. 
ᓄᒃᑎᖅᑕᕗᑦ ᐊᕐᕌᓂᐅᓚᐅᖅᑐᑦ ᓄᕕᐱᕆᒥ ᐊᖏᖅᑕᐅᓚᐅᖅᓯᒪᔪᑦ ᓄᑖᖑᓐᖏᑦᑐᑦ ᐱᓕᕆᐊᒃᓴᐃᑦ, 
ᐃᖅᑲᓇᐃᔮᒃᓴᐃᑦ, ᑲᔪᓯᑐᐃᓐᓇᖅᑐᑦ ᑕᐅᕗᖓ ᐅᑭᐅᖑᔪᒧᑦ. ᐱᐊᓂᒐᓱᒃᖢᒍ ᑕᐃᓐᓇ ᐱᓕᕆᐊᖑᔪᖅ ᑖᑦᓱᒧᖓ 
ᐊᖏᖅᑕᐅᓚᐅᖅᓯᒪᔪᖅ ᑖᑦᓱᒧᖓ ᐱᓕᕆᐊᒃᓴᐅᔪᒧᑦ.   
 
ᖃᓄᖅ ᑐᑭᓯᑎᑦᑎᒃᑲᓐᓂᕐᓂᕐᒥᒃ ᓇᓗᓕᖅᑐᖓ ᑭᓯᐊᓂ ᐅᓂᒃᑳᑲᓐᓂᕆᐊᖅ ᑭᓯᐊᓂ ᓄᒃᑎᖅᑕᑦ 
ᑲᔪᓯᑎᑕᐅᑐᐃᓐᓇᖅᑐᑦ ᐊᕐᕌᓂᐅᓚᐅᖅᑐᒥ ᒫᓐᓇᒧᑦ. ᑕᐃᒪ ᑳᓐᑐᕌᒃᓄᑦ ᑐᓂᓯᑎᓪᓗᑕ ᑖᒃᑯᐊ ᐃᓕᖓᓂᖏᑦ 
ᑕᐃᒪᐃᓴᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑭᓯᐊᔭᕋ ᒥᓂᔅᑐ, ᑭᓯᐊᓂ ᒥᓂᔅᑐ ᐅᖃᖅᑲᐅᖕᒪᑦ ᑲᑎᒪᔨᑐᐃᓐᓇᓄᑦ ᑖᒃᑯᐊ 
ᐃᖢᐊᓐᖏᔾᔪᑎᐅᔪᑦ ᐊᐅᓚᐅᑎᓄᑦ ᐅᐊᔭᓄᓪᓗ. 
 
ᑐᑭᓯᑎᑦᑎᓇᓱᑐᐃᓐᓇᖅᑐᖓ ᑳᓐᑐᕌᒃᑎᐅᔪᑦ ᑕᐃᓐᓇ ᐱᔭᒃᓴᓂᒃ ᑮᓇᐅᔭᓂᒃ ᐊᑐᕐᓗᓂ ᐃᖕᒥᓂᒃ ᐋᖅᑭᒍᓐᓇᕐᒪᒋᑦ. 
ᑕᐃᒃᑯᐊ 100-ᐳᓴᓐᑎᒥᒃ ᓈᖕᒪᒃᓯᒃᐸᑕ ᑭᓯᐊᓂ ᐱᔭᒃᓴᕆᒻᒪᒍ ᑳᓐᑐᕌᒃᑎᐅᔫᑉ. ᑕᐃᒪ ᑳᓐᑐᕌᒃᑎᐅᑉ 
ᐱᔭᒃᓴᕆᔮᕆᓐᖏᒻᒪᒍ ᑕᒪᓐᓇ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 100-ᐳᓴᓐᑎᒥᒃ 
ᐊᑭᓖᓯᒪᓐᖏᓐᓇᑦᑕ ᑕᐃᒪ ᑲᔪᓯᑐᐃᓐᓇᓕᖅᑯᑦ ᐊᕐᕌᒎᓂᐊᖅᑐᒧᑦ. 
 
ᐊᓯᔾᔩᔭᕆᐊᖃᓚᐅᕋᑦᑕ ᐊᓂᕐᓵᖅᑑᑎᒐᓚᖕᓄᑦ ᑕᒪᒃᑯᓄᖓ, ᑕᒪᑦᓱᒧᖓ ᑐᕌᖅᑐᖅ. ᐱᔭᒃᓴᕆᒐᑦᑎᒍ ᑖᒃᑯᐊ 
ᐊᑭᓕᒃᑲᓂᖅᓯᒪᓐᖏᑕᕗᑦ ᐱᓕᕆᐊᒧᑦ ᐃᓗᐃᒃᑲᒥᒃ 100 ᐳᓴᓐᑎᒥᒃ.  

ᐊᖏᖅᓯᓚᐅᕐᓯᒪᒐᑦᑕ ᑖᑦᓱᒧᖓ ᐅᑭᐅᖑᓂᐊᖅᑐᒧᑦ ᑮᓇᐅᔭᓂᒃ ᑲᔪᓯᓂᐊᖅᑎᓪᓗᑕ ᑖᑦᓱᒧᖓ ᐱᓕᕆᐊᖑᔪᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒪᒃᐱᒑᓂ 7. ᐋᓐᓂᐊᕐᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. 
ᐱᖁᑏᑦ ᐊᑭᑐᔫᑎᓄᑦ. [ᐊᐅᓚᑦᑎᔨᖏᓐᓄᑦ. ᒪᐅᓇᑐᐃᓐᓇᖅ ᐊᖏᖅᑕᐅᒋᐊᓖᑦ.] $28,527,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪ ᐊᕐᕌᓂ ᐊᖏᖅᑕᐅᓚᐅᓐᖏᑦᑐᑦ. $17,845,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): [ᑲᑎᑦᑐᒋᑦ ᐊᐅᓚᑦᑎᔨᖏᓐᓄᑦ. ᒪᐅᓇᑐᐃᓐᓇᖅ ᐊᖏᖅᑕᐅᒋᐊᓖᑦ.] $21,527,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᕌᓂ ᐊᖏᖅᑕᐅᓚᐅᓐᖏᑦᑐᑦ. $17,845,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ: ᐊᒻᒪ ᑲᑎᑦᑐᒋᑦ ᑖᓐᓇ [ᐱᓕᕆᕕᒃ]. (ᑐᓵᔨᑎᒍᑦ) [ᒪᐅᓇᑐᐃᓐᓇᖅ ᐊᖏᖅᑕᐅᒋᐊᓖᑦ.] 
$21,527,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᓚᐅᕐᓯᒪᓐᖏᑦᑐᑦ ᑖᒃᑯᐊ. $17,845,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ: ᑲᑎᑦᑐᒋᑦ [ᐱᓕᕆᕕᒃ. (ᑐᓵᔨᑎᒍᑦ) ᒪᐅᓇᑐᐃᓐᓇᖅ ᐊᖏᖅᑕᐅᒋᐊᓖᑦ.] $21,527,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᓚᐅᖅᓯᒪᓐᖏᑦᑐᑦ ᑖᒃᑯᐊ. $17,845,000. ᐊᖏᖅᐱᓯᐅᒃ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒑᓂ 8. ᐊᕙᑎᓕᕆᓂᕐᒧᑦ. ᐱᖁᑎᓄᑦ ᐊᑭᑐᔫᑎᓄᑦ. ᐱᓕᕆᐊᑦ ᐊᐅᓚᑕᐅᓂᖏᑦ 
ᐊᐅᓚᑦᑎᓂᖅ. ᐊᖏᖅᑕᐅᓯᒪᓚᐅᓐᖏᑦᑐᑦ. $899,000. ᐊᖏᖅᐱᓯᐅᒃ? ᒥᔅᑕ ᐊᕐᕚᕐᓗᒃ.  
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓃᓪᓚᕆᓐᖏᑦᑑᒐᓗᐊᖅ ᑭᓯᐊᓂ ᐅᑯᐊ ᑐᑭᓯᖅᑰᔨᒐᒪ ᓄᓇᕗᒻᒥᐅᑦ 
ᒥᕐᖑᐃᓯᕐᕕᖏᓐᓂᑦ ᐅᖃᐅᓯᖃᖅᑐᑦ ᐅᕙᔪᖅ, ᐃᔨᕋᓕᖅ, ᕿᑭᖅᑕᑦ ᑖᒃᑯᐊᕈᔪᐃᑦ. ᑖᒃᑯᐊ ᒥᑦᑎᒪᑕᓕᖕᒥ ᐱᑕᖃᕐᒪᑦ 
ᐱᒥᖔ federal government-ᑯᓐᓂ ᐃᓛ national park-ᑕᖃᕐᒪᑦ.  ᑖᒃᑯᐊᖃᐃ ᐃᖅᑲᓇᐃᔭᖃᑎᒌᑉᐳᑦ 
territorial parks-ᒥ ᐱᓕᕆᕙᒃᑐᑦ ᐊᒻᒪᓗ national parks-ᒥᑦ ᐱᓕᕆᕙᒃᑐᑦ? ᐅᓇ ᐱᔾᔪᑎᒋᓪᓗᒍ 
ᒥᑦᑎᒪᑕᓕᖕᒥ, relay switch-ᑕᖃᕐᒪᑦ CB-ᒧᑦ ᐊᑐᖅᑕᐅᖃᑦᑕᖅᑐᓂᒃ parks-ᑯᓐᓄᑦ ᐱᒋᔭᐅᓪᓗᑎᑦ ᑭᓯᐊᓂ 
ᐊᑐᕋᔪᓐᖏᑦᑐᒻᒪᕆᐊᓗᐃᑦ ᐊᒻᒪᓗ ᐊᖑᓇᓱᑦᑎᓄᑦ ᐊᑐᖁᔭᐅᓇᑎᑦ, ᑖᒃᑯᐊᑐᐊᑦ ᑭᓯᐊᓂ.  
 

ᑖᒃᑯᐊᖃᐃ ᒐᕙᒪᒃᑯᑦ Environment-ᑯᑦ ᐅᖃᖃᑎᖃᕈᓐᓇᖅᐳᑦ federal government-ᑯᓐᓂᒃ ᑕᒪᒃᑯᐊ 
ᐱᖁᑎᒋᔭᐅᔪᑦ ᐃᑲᔪᖃᑦᑕᕈᓐᓇᕋᔭᕐᒪᖔᑕ ᓄᓇᕗᒻᒥᐅᓂᑦ, ᐱᓗᐊᖅᑐᒥᒃ ᒪᑯᓂᖓ relay switches-
ᖑᓂᕋᖅᑕᐅᔪᓂᑦ ᐅᖓᓯᑦᑐᒧᑦ CB-ᕈᓐᓇᓐᖏᓐᓇᑦᑕ  

ᑭᓐᖓᖃᓗᐊᒧᑦ, ᑕᐃᒪᐃᑦᑐᑎᒍᑦ ᑭᓯᐊᓂ ᑕᓕᑐᐊᕌᖓᑦᑕ ᐊᔪᕐᓇᖅᓯᑲᐅᑎᒋᓲᖑᒻᒪᑦ. ᑕᒪᓐᓇᖃᐃ 
ᑲᒪᒋᔭᐅᕙᓪᓕᐊᔪᓐᓇᖅᐳᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ ᑭᐅᔪᒪᒍᕕᐅᒃ ᐊᓯᓐᓂᓘᓐᓃᑦ ᑭᐅᔭᐅᓗᓂ 
ᐃᓱᒪᖅᓱᖅᐳᑎᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᔭᖃᕐᑐᒍᑦ ᐃᓚᒋᐊᕈᑎᔅᓴᐅᔪᓂᑦ 
ᑕᐃᒃᑯᓄᖓ CB-ᓄᑦ ᐃᓛ ᐅᖄᓚᐅᑎᕋᓛᓄᑦ ᐱᓐᖏᓇᑦᑕ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᕐᓱᕐᓇᐅᓕᖅᐸᑦ ᐊᐱᖅᑯᑎᒋᖔᓛᓕᖅᐸᕋ. ᐃᓛᒃ, ᑕᕝᕙᓂ 
ᑕᑯᔪᒥᓇᓚᐅᕋᓗᐊᕐᒪᑦ ᖃᓄᖅ ᐃᓚᐅᔪᓐᓇᕋᔭᕐᒪᖔᑕ ᓄᓇᕗᑦ ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᕝᕙᓃᑉᐳᒍᑦ ᒪᒃᐱᒑᓂ 8. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ. ᐊᑭᑐᔫᑎᓄᑦ. 
ᐱᓕᕆᐊᖓᓄᑦ ᑲᒪᒋᔭᐅᓂᖓᓄᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $899,000. ᐊᖏᖅᐹᑦ ᑲᑎᒪᔩᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓕᒫᖅᑐᒋᑦ. $899,000. ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒍ ᐱᓕᕆᕕᐅᔪᖅ. $899,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 9 ᐊᒻᒪ 10. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕐᓂᕐᒧᑦ. ᐊᑭᑐᔫᑎᓄᑦ. ᒥᔅᑕ 
ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᐊᑕᐅᓯᐅᓐᖏᑦᑐᒥᑦ ᐊᐱᖅᑯᑎᔅᓴᖃᕋᒪ, ᒪᑉᐱᒐᖅ 8, 
ᖁᕐᓗᖅᑑᒥ ᐃᒥᕐᒧᑦ ᑲᒪᒋᔭᐅᓂᖓᓄᑦ ᐊᒻᒪᓗ ᕼᐊᒻᒪᓚᒃᑯᑦ ᐃᓪᓗᖁᑎᖓᓐᓂ. ᕼᐊᒻᒪᓚᒃᑯᑦ under 
substantiation sheet ᐅᖃᖅᓯᒪᒻᒪᑦ ᖃᐅᔨᓴᕐᓂᑐᐃᓐᓇᐅᒍᓐᓃᕐᖓᑦ ᑲᔪᓯᒍᓐᓇᕐᒪᖔᖅ, ᑭᓯᐊᓂᓕ ᓄᑖᖑᔪᖅ 
ᑕᐃᓐᓇ ᓴᓇᔭᐅᒋᐊᓛᖅᑐᓂ 2009. ᒥᓂᔅᑕᐅᔪᖅ ᐊᐱᕆᔪᒪᔭᕋ: ᑕᐃᒪ ᖃᓄᑭᐊᕐᖓᐃ ᐊᑭᖃᕋᔭᓐᖑᐊᕋᔭᖅᑲ 
ᓄᑖᖑᔪᒥᒃ ᕼᐊᒻᒪᓚᒃᑯᑦ ᐊᓪᓚᕝᕕᓕᐅᕐᓗᒋᑦ ᖁᕐᓗᖅᑑᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᒥᓂᔅᑕᖓᓐᓄᑦ ᓄᓇᓕᓐᓄᑦ 
ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐱᔨᑦᑎᖅᑎᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᒃᓴᖏᑦ ᑕᕝᕙᓂ 2006-07-ᒥ 
ᐅᖃᖅᓯᒪᒻᒪᑕ $100,000 ᓴᓂᕝᕙᖅᑕᐅᓯᒪᔪᑦ, ᐊᒻᒪᓗ ᑲᑎᓪᓗᒋᑦ ᓴᓂᕝᕙᖅᑕᐅᓯᒪᔪᖅ $200,000. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐃᓱᒪᔅᓱᖅᐳᑎᑦ ᐃᑲᔪᖅᑕᐅᔪᒪᒍᕕᑦ ᐃᖅᑲᓇᐃᔭᖅᑎᓐᓄᑦ ᑕᕝᕙᓂ 
ᐊᐱᖅᓱᖅᑐᖃᕐᓂᖓᓂ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᖁᕐᓗᖅᑑᒥ ᐃᒥᕐᒧᑦ 
ᐱᐅᓴᐃᕕᒃ 2001-02-ᒥ ᐊᑭᑐᔪᖅᑐᕈᑎᓂᒃ ᑕᐃᒃᑯᐊ ᑎᑎᕋᐅᔭᕐᓂᖓᓄᑦ ᑳᓐᑐᕌᒃᑖᕈᑎᔅᓴᐅᓚᐅᖅᓯᒪᔪᑦ. ᑕᐃᒪᓕ 
ᐊᐱᖅᑯᑎᒋᔪᒪᔭᕋ: ᖃᓄᑎᒋ ᐱᓕᕆᐊᖑᔪᒫᕐᓂᐊᕐᖓᑦ ᑕᐃᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐳᕋᐅᓐ. ᒫᓐᓇ ᐊᐱᖅᓱᖅᑕᐅᕕᒻᒦᑦᑐᒪᒍᕕᑦ ᐊᒥᓱᑲᓪᓚᓐᓄᑦ 
ᐊᐱᖅᓱᖅᑕᐅᓂᐊᖅᑰᕋᕕᑦ ᐃᖅᑲᓇᐃᔭᖅᑎᑎᑦ ᐱᖃᑎᒋᓗᒋᑦ ᑕᐃᑯᓐᖓᕈᒪᒻᒪᖔᖅᐱᑦ ᐊᐱᕆᕙᒋᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐄ, ᐊᖏᖅᐳᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒦᑦᑐᑦ ᐃᑲᔪᑲᐃᓐᓇᒃᑭᑦ ᐊᒻᒪᑦᑕᐅᖅ ᑕᐃᒃᑯᐊ 
ᐃᓯᕆᐊᓖᑦ ᐃᓯᖅᑎᓪᓗᒋᑦ.  
 
ᖁᔭᓐᓇᒦᒃ. ᑐᓐᖓᓱᒋᑦ ᒥᓂᔅᑕ ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑎᑦ. ᑐᓴᐅᒪᑦᑎᐊᕐᓂᐊᕋᑦᑎᒍ ᑭᒃᑰᒻᒪᖔᑕ 
ᐅᖃᐅᓯᕆᑲᐃᓐᓇᒃᑭᑦ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑐᒡᓕᕋ ᐹᒻ ᕼᐊᐃᓐ. 
ᓴᐅᒥᓐᓃᑦᑐᖅ ᑖᓐᓇᓕ ᒪᐃᒃ ᕌᕝᑐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᔅᓯ. ᑕᐃᓐᓇ ᒥᔅᑕ ᐃᕝᔭᕈᑕᐃᓚᒃ ᐊᐱᖅᑯᓯᕆᕋᑖᖅᑕᖓ 
ᑭᐅᔪᓐᓇᖅᐱᓯᐅᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐅᑯᐊ ᐋᖅᑭᐊᓪᓚᓪᓚᒃᑲᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ, ᐋᖅᑭᒌᖅᑐᐊᓘᖃᐅᒐᕕᒋᑦ. ᒥᔅᑕ ᐃᕝᔭᕈᑕᐃᓚᒃ ᐊᐱᖅᑯᓯᕆᖅᑲᐅᔭᐃᑦ 
ᐊᐱᖅᑯᓯᕆᒃᑲᓐᓂᕈᓐᓇᖅᐱᐅᒃ? 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖃᐃ ᐅᑎᕐᓗᖓ ᓯᕗᓪᓕᐅᖅᑲᐅᔪᖃᐃ 
ᐊᐱᖅᑯᑎᒋᖅᑲᐅᔭᕋ. ᓈᓴᐅᑎᓂᒃ ᖃᐃᑦᑎᖅᑲᐅᒐᓗᐊᕐᖓᑦ ᑕᐃᓐᓇ ᐅᑎᕐᕕᒋᒃᑲᓐᓂᕐᓗᒍ ᕼᐊᒻᒪᓚᒃᑯᑦ 
ᐊᓪᓚᕝᕕᖓᓄᑦ ᒥᔅᓵᓄᑦ.  
 
ᐊᐱᖅᑯᑎᒋᔪᒪᔭᕋ: ᖃᓄᖅ ᒥᔅᓴᐅᓴᒃᓯᓯᒪᕙᑦ, ᖃᑦᑎᕌᕋᔭᖅᑑᑎᖃᖅᐸᑦ ᓄᑖᖑᔪᒥᒃ ᕼᐊᒻᒪᓚᒃᑯᑦ ᐊᓪᓚᕝᕕᑦᑖᖅᑲᑕ 
ᖁᕐᓗᖅᑑᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑕᐅᔪᖅ ᑲᑎᓗᒃᑖᑦᓯᐊᕐᓗᒋᑦ ᑕᐃᒃᑯᐊ 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᑕᐃᑯᖓ ᕼᐊᒻᓚᑦ ᑎᑎᕋᕐᕕᖓᓄᑦ ᑕᐃᑲᓂ ᖁᕐᓗᖅᑑᒥ. ᒫᓐᓇ ᓇᓗᓇᐃᖅᓯᒪᔪᖅ 
$2,700,000. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ, ᑖᒃᑯᓂᖓ ᖃᐃᑦᑎᓐᖑᐊᑕᖅᓯᓐᓇᕋᕕᑦ.  
 
ᑭᖑᓪᓕᕐᓕ ᐊᐱᖅᑯᑎᒋᔪᒪᔭᕋ ᐱᔾᔪᑎᖃᖅᑐᖅ ᖁᕐᓗᖅᑑᒥ ᐃᒥᕐᒧᑦ ᐱᐅᓴᐃᔾᔪᑎᐅᔪᖅ. ᑳᓐᑐᕌᒃᑖᕈᑕᐅᓚᐅᖅᓯᒪᔪᖅ 
ᖃᓄᑎᒌᒃᑯᐊ ᐱᓕᕆᓂᐊᖅᑲᑦ ᑖᔅᓱᒥᖓ ᐃᒥᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᕐᓂᐅᔪᑦ 
ᐱᔭᕇᖅᑕᐅᔪᒫᕐᓂᐊᖅᑐᑦ ᑕᕝᕙᓂ ᑕᖅᑭᒥ, ᑕᐃᓐᓇᓗ ᑳᓐᑐᕌᒃ ᑐᓂᔭᐅᓗᓂ ᐱᓇᓱᒃᑐᓄᑦ. ᑎᑎᕋᐅᔭᖅᓯᒪᓂᖓ 
ᐱᔭᕇᖅᑕᐅᔪᒫᕐᓂᐊᖅᑐᖅ ᑕᐃᓐᓇ ᓴᓇᔭᐅᓕᖅᑎᓪᓗᒍ ᐱᒋᐊᓚᐅᖅᑎᓪᓗᒍ 2008-ᒥ ᓴᓇᓐᓇᐅᓕᖅᑎᓪᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᖅᑐᒋᑦ ᐃᒥᕐᒧᑦ ᑲᒪᔾᔪᑕᐅᒐᔭᖅᑐᑦ, ᖃᓄᑎᒋ 
ᕼᐊᒻᒪᓚᒃᑯᑦ ᐃᓚᐅᖃᑕᐅᓯᒪᕙᑦ ᖃᐅᔨᓴᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᐅᔪᑦ ᐊᕕᒃᑐᖅᓯᒪᔪᓂᑦ 
ᐱᓕᕆᖃᑎᖃᖃᑦᑕᓚᐅᖅᑐᑦ ᕼᐊᒻᒪᓚᒃᑯᖏᓐᓂᑦ ᖁᕐᓗᖅᑑᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ. ᑖᓐᓇ ᐃᒥᕐᒧᑦ 
ᐱᐅᓴᐃᔾᔪᑕᐅᔪᖅ ᐊᐅᓚᓂᖃᑦᑎᐊᓚᐅᖅᑐᔅᓴᐅᒐᓗᐊᖅᑯᑦ. ᐊᑲᐅᓐᖏᓕᐅᕈᑎᖃᖃᑦᑕᕋᑦᑕᐃᓛᒃ, 
ᑕᐃᑯᓐᖓᐅᑎᓚᐅᖅᓯᒪᒻᒥᒐᒃᑭᑦ ᐊᔪᕈᔪᑦᑎᓪᓗᒍ ᐱᐅᓂᖅᓴᐅᓛᖅᑐᔅᓴᐅᓕᕋᓗᐊᖅᑯᖅ ᐃᒥᖅ ᐱᐅᓴᖅᑕᐅᒋᐊᖃᕐᓂᖓ 
ᐱᒻᒪᕆᐅᖕᒪᑦ ᑖᒃᑯᓄᖓ ᓄᓇᖅᑲᑎᑦᑎᓐᓄᑦ.  
 
ᑕᕝᕙᑐᐊᖅ ᐊᐱᖅᑯᑎᔅᓴᒃᑲ ᒥᓂᔅᑕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒥᒃ ᑐᓴᓐᖏᒃᑲᓗᐊᖅᑐᖓ. ᑭᓯᐊᓂ ᐄ, 
ᐃᑲᔪᖅᑐᕋᓱᐃᓐᓇᕐᓂᐊᖅᐸᕗᑦ ᑕᐃᑯᖓᓗ ᑎᑭᑎᑦᓯᖃᑦᑕᕐᓂᐊᖅᐳᖓ ᓴᓇᔨᑦᑎᓐᓂᑦ ᐱᒻᒪᕆᐅᖕᒪᑦ ᑐᑭᓯᒐᒃᑯ ᐊᒻᒪ 
ᐊᒃᓱᕈᕐᒪᑕ ᑕᐃᑲᓂ ᖁᕐᓗᖅᑑᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᑦᑕᐅᖅ ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᐱᖅᑯᑎᒋᔪᒪᑐᐃᓐᓇᖅᑕᒃᑲ ᑕᕝᕙᓂ supplementary 
appropriation-ᒥ ᑎᑎᕋᖅᓯᒪᔪᐃᑦ. ᑕᐃᑲᓂ ᐱᐊᓂᒃᑕᐅᓯᒪᓐᖏᓐᓂᑯᕕᓂᐅᒻᒪᑕᐃᓛᒃ ᐱᔪᒃᓴᑐᖃᐅᔪᕕᓂᐅᓪᓗᑎᒃ. 
ᑕᕝᕙᓂ five-year capital plan ᐃᓗᐊᓃᑦᑐᐃᓐᓇᐅᓯᒪᓚᐅᖅᐳᖅᑲᐃ ᑖᒃᑯᐊ ᐱᐊᓂᒃᑕᐅᓯᒪᓐᖏᓐᓂᑯᐃᑦ.  
 
ᐃᕝᔭᕈᑕᐃᓚᒃ ᐅᖄᓪᓚᖅᑲᐅᓪᓗᓂ ᑖᓐᓇ ᐃᒪᓕᕆᓂᕐᒧᑦ ᐋᖅᑭᒋᐊᕈᑎᒃᓴᐅᓚᐅᖅᑐᖅ ᑕᐃᑲᓂ ᖁᕐᓗᖅᑑᒥ 2001-
02 capital-ᒦᑦᑐᕕᓂᐅᓐᓂᖅᖢᓂ, 2007-ᒦᓕᕋᑦᑕ, ᑕᐅᕙᓐᖔᓗᒃ ᐱᐊᓂᒃᑕᐅᓯᒪᓐᖏᑕᐃᓐᓇᕐᓂᑯᕕᓃᑦ. ᑖᓐᓇ 
ᐅᔾᔨᕆᐊᓪᓚᒃᖢᒍ ᑖᒃᑯᐊ ᐃᓚᓗᒃᑖᖏᓪᓕᑭᐊᖅ ᖃᓄᐃᑉᐸᑦ? ᑖᒃᑯᐊ five-year capital plan 
ᐃᓗᐊᓃᓗᒃᑖᓚᐅᖅᐳᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᑲᓂ ᐃᓗᐊᓃᓗᒃᑖᓚᐅᖅᑑᒐᓗᐃᑦ ᑕᐃᑲᓂ 
ᐸᕐᓇᒃᑕᐅᓯᒪᔪᓂᑦ ᑕᓪᓕᒪᓂᑦ ᐅᑭᐅᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᑖᓐᓇ ᐊᐱᖅᑯᑎᒃᓴᕆᐊᓪᓚᓪᓗᒍ ᒫᓐᓇ ᑖᓐᓇᑐᐊᑲᓚᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᑕᐃᑲᓐᖔᖅᑐᖓᓗ Committee Chair, CGS-ᑯᓐᓂᑦ. 
ᑖᓐᓇ ᑲᖏᕐᖠᓂᕐᒥ Sewage Treatment Plant, capital plan-ᒦᑦᑐᑐᖃᐅᓚᐅᖅᖢᓂ ᐊᕐᕌᓃᓛᒃ. Carry over-
ᒧᑦ ᑭᓯᐊᓂ ᑖᓐᓇ 100-ᐳᓴᓐᑎᖑᖕᒪᑦ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᓲᖅ ᐊᕐᕌᓂ ᐊᐅᔭᐅᖅᑲᐅᔪᖅ 
ᓴᓇᔭᐅᓚᐅᓐᖏᒻᒪᖔᑦ ᐊᒻᒪ ᒫᓐᓇ ᑲᓐᑐᕌᒃᑕᐅᓯᒪᓕᖅᐹ? ᑕᐃᒃᑯᐊᖏᓛᒃ ᓄᑕᐅᓐᖏᑦᑐᐊᓗᐃᑦ 
ᐲᔭᖅᑕᐅᕙᓪᓕᐊᖏᓐᓇᖅᑐᑦ ᖃᐅᔨᒪᓪᓗᒋᑦ ᐊᕐᕌᓂ ᓲᖅ ᐊᐅᔭᐅᖅᑲᐅᔪᖅ ᓴᓇᔭᐅᓐᓂᓐᖏᒻᒪᖔᖅ ᑖᓐᓇ 
ᐊᐱᖅᑯᑎᒋᑐᐃᓐᓇᖅᑕᕋ delay-ᔾᔪᑎᖏᑦ. 
 
ᐃᒻᒪᖃ ᒥᓂᔅᑕ ᐅᓂᒃᑳᕋᔭᖅᐸᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ ᖃᖏᕐᖠᓂᕐᒦᑦᑐᖏᓛᒃ ᐅᖃᐅᓯᕆᔭᖓ 
ᑲᑎᒪᔨᐅᖃᑎᒪ ᑕᐃᓐᓇ ᐋᖅᑮᓱᖅᑕᐅᓚᐅᕐᒪᑦ ᖃᓄᐃᑦᑕᕆᐊᖃᕐᒪᖔᑦ ᐊᕐᕌᓂᓗᒃᑖᖅ ᐅᑉᓗᒥᒧᑦ ᑎᑭᑦᖢᒍ 
ᖃᐅᔨᓴᖅᑕᐅᖏᓐᓇᓚᐅᕐᒪᓂᓛᒃ ᐋᖅᑭᒃᓱᖅᑕᐅᑉᓗᓂ. ᑕᐃᒪᓕ ᐱᐊᓂᒃᕕᒃᓴᖃᓕᕋᓗᐊᖅᐳᖅ ᓇᓗᓇᐃᖅᓯᒪᔪᒥᒃ 
ᔪᓚᐃ 31, 2007-ᒥ. ᑕᐃᒃᑯᐊ ᐅᑕᖅᑭᖃᑦᑖᖃᑦᑕᕋᑦᑎᒍᐃᓛᒃ ᓚᐃᓴᓐᓴᕆᓂᐊᖅᑕᕗᑦ ᑕᒡᕙᓐᖓᑦ ᓄᓇᕗᒃᑯᑦ 
ᐃᒪᓕᕆᔩᑦ ᑲᑎᒪᔨᖏᓐᓃᖔᖃᑦᑕᖅᑐᖅ. ᐃᓛᓐᓂᒃ ᑕᐃᒃᑯᐊ ᓄᖅᑲᖓᔾᔪᑕᐅᓕᖃᑦᑕᕐᒪᑕ ᑕᐃᒪᓘᓐᓃᑦ 
ᓄᖅᑲᖓᓚᐅᖅᐳᑦ ᑕᒫᓂ, ᐃᓛᒃ ᖃᐅᔨᓴᐃᑎᓪᓗᒋᑦ ᐊᕐᕕᓂᓕᖕᓂᑦ ᑕᖅᑭᓂᑦ ᑕᐃᑲᓐᖓᑦ ᖁᓕᖏᓗᐊᖅᑐᓄᑦ 
ᑕᖅᑭᓄᑦ ᐱᐊᓂᒃᓯᒪᔭᕆᐊᖃᓚᐅᖅᑑᒐᓗᐊᖅ. ᒫᓐᓇ ᑭᓯᐊᓂ ᖃᓄᐃᓐᓂᐊᕐᒪᖔᑦ ᑕᐃᓐᓇ design-ᖓ 
ᐋᖅᑭᒃᑕᐅᕌᓂᒃᑐᖅ, ᐱᐊᓂᒃᓯᒪᓕᖅᑐᖅ. ᖁᔭᓐᓇᒦᖔ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑐᑭᓯᓇᑦᓯᐊᖅᑐᖅ. ᑕᐃᒃᑯᐊ Water Board-ᑯᖅᑲᐃ ᐱᐊᓂᒃᓯᒪᓕᖅᐹᑦ, 
ᓚᐅᓴᓐᓯᒥᒃ ᑐᓂᓯᓯᒪᓕᖅᐹᑦ municipality ᐅᕝᕙᓘᕝᕙ ᐱᐊᓂᓐᖏᐊᕐᔪᑉᐹ? ᖁᔭᓐᓇᒦᒃ.] 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᖅᑲᐅᔭᕗᓐ ᓇᓗᓇᐃᖅᓯᒪᒻᒪᑦ 
design-ᖓ ᖃᓄᐃᑦᑑᓂᐊᕐᒪᖔᑦ ᓴᓇᔭᐅᓂᒃᓴᖓ, ᑎᑎᕋᐅᔭᓐᖑᐊᖅᓯᒪᓂᖓᓗ. ᑕᒪᒃᑯᐊ ᐱᐊᓂᒃᓯᒪᑦᑎᐊᓕᕐᒪᑕ 
ᑖᒃᑯᐊ ᑐᓂᔾᔪᑕᐅᓂᐊᓕᖅᑐᑦ ᑕᐃᑯᖓ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᑦᑕᐅᖅ ᒥᔅᑕ ᑰᓕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᓇᓗᓇᐃᖅᓯᔾᔪᑎᖏᓐᓂᒃ ᐱᓕᕆᐊᒃᓴᐃᑦ, 507074, 
ᒥᑦᑎᒪᑕᓕᖕᒥ ᐊᖏᔫᑏᑦ ᐱᓕᕆᐊᒃᓴᐃᑦ ᐱᓐᖑᐊᕐᕕᒃᓴᖓᓄᑦ ᐊᒻᒪ ᓯᐊᕐᕆᔮᕐᕕᒃᓴᕐᒧᑦ. ᑕᕝᕙᓂ ᓇᓗᓇᐃᖅᓯᔾᔪᑎᓂ 
ᕿᑎᐊᓂ ᓇᓗᓇᐃᖅᓯᓯᒪᖕᒪᑦ ᒫᓐᓇᒎᖅ ᓯᐊᕐᕆᔮᕐᕕᒃ ᓴᓇᔭᐅᓚᐅᖅᓯᒪᖕᒪᑦ 1970 ᐱᒋᐊᓕᓵᖅᑎᓪᓗᒍ 
ᓴᕕᕋᔭᐅᓪᓗᓂ ᐅᑭᐅᒃᑯᑦ ᐃᒃᑮᖑᓗᐊᖃᑦᑕᕐᒪᑦ ᐊᑐᖅᑕᐅᔭᕆᐊᒃᓴᖅ ᓯᐊᕐᕆᔮᕐᕕᒃ. ᑖᒃᑯᐊᓕ ᓱᑲᖏᑦ ᐊᒻᒪᓗᑦᑕᐅᖅ 
ᑕᐃᒃᑯᐊ ᓂᐅᕕᕐᕕᒐᓚᖏᑦ ᑕᐃᒃᑯᐊ ᐱᐅᓐᖏᑦᑑᓪᓗᑎᒃ. ᑖᒃᑯᐊ ᕿᒥᕐᕈᓇᒃᑕᐅᒐᒥᒃ ᓇᓗᓇᐃᖅᓯᓚᐅᖅᑐᖅ 
ᐊᑲᐅᓂᖅᓴᐅᖕᒪᑦ ᑮᓇᐅᔭᑭᓐᓂᖅᓴᐅᒐᔭᕐᒪᑦ ᓄᑖᒥᒃ ᓯᐊᕐᕆᔮᕐᕕᓕᐅᕈᑎᒃ.  
 
ᑖᓐᓇ ᐊᑐᖅᑕᐅᓐᖏᓐᓂᑯᐃᑦ ᐊᕐᕌᓂᓴᐃᑦ 2006-07, $849,000, ᐊᒻᒪᓗᑦᑕᐅᖅ ᐊᑐᕈᒫᖅᑕᖃᕐᒥᔪᖅ ᑕᒡᕙᓂ 
$960,000 2007-08-ᒧᑦ, ᑲᑎᒃᖢᒋᑦ $2,914,000. ᑖᒃᑯᐊ ᐱᖃᓯᐅᔾᔨᓯᒪᕚᑦ ᐃᒡᓗᒥ ᓯᐊᕐᕆᔮᕐᕕᖕᒥ ᓴᓂᐊᓃᑦᑐᖅ 
ᒫᓐᓇ ᐱᙳᐊᕐᕕᒃᑕ ᓴᓇᔭᐅᔫᑉ 35-ᐳᓴᓐᑦ ᐱᔭᕇᖅᑕᐅᓯᒪᔫᑉ?  
 
ᑕᐃᓐᓇ ᓯᐊᕐᕆᔮᕐᕕᒃ ᓴᓇᔭᐅᓯᒋᐊᑲᐅᑎᒋᓂᐊᖅᐹ ᐃᕐᖐᓐᓇᖅ ᐱᙳᐊᕐᕕᒃ ᐱᔮᕇᖅᑕᐅᑐᐊᖅᐸᑦ ᑕᑯᓚᐅᙱᓐᓇᒪ 
ᑐᙵᕕᒃᓴᖏᓐᓂᒃ ᓴᓇᔪᓂᒃ ᓯᐊᕐᕆᔮᕐᕕᒃᓴᐅᑉ? ᑕᐃᓐᓇ ᐊᒃᑐᐊᓂᐊᖅᑐᕉᖅ ᐱᙳᐊᕐᕕᖕᒧᑦ ᒪᓕᒃᖢᒋᑦ 
ᓇᓗᓇᐃᖅᓯᔾᔪᑏᑦ ᑎᑎᕋᖅᓯᒪᔪᑦ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᐃᓛᒃ arena-ᐅᑉ ᑎᑎᕋᐅᔭᙳᐊᕐᓂᖓ 
ᖃᓄᐃᑦᑑᓂᐊᕐᒪᖔᑦ ᐊᒻᒪ ᑕᐃᒃᑯᐊ ᒪᓕᒐᒃᓴᐃᑦ specification ᑕᒫᓂ ᐱᐊᓂᒃᓯᒪᔪᑦ 65-ᐳᓴᓐᑎᒥᒃ. ᑖᒃᑯᐊ 
ᑕᑯᒃᓴᕈᖅᑐᑦ ᑕᐃᒪᓐᓇᐃᑎᓪᓗᒋᑦ ᐊᒻᒪ ᐅᓇ ᒥᔅᑕ ᕌᕝᑐ ᑭᐅᑎᓚᐅᕐᓂᐊᕋᒃᑯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. (ᑐᓵᔨᑎᒍᑦ) ᒥᔅᑕ ᕌᕝᑐ. 
 
ᕌᕝᑐ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑲᑎᒃᖢᒋᑦ ᑖᒃᑯᐊ ᐱᙳᐊᕐᕕᒡᓗ ᓯᐊᕐᕆᔮᕐᕕᒡᓗ ᑮᓇᐅᔭᓂᒃ 
ᐊᑐᙱᓐᓂᕐᓴᐅᒐᔭᕐᒪᑦ ᒐᕙᒪᒃᑯᑦ ᐃᒻᒪᖃ 35-ᐳᓴᓐᑎᒥᒃ ᐱᔭᕇᖅᑕᐅᓯᒪᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᒃᑯᑦ ᐱᙳᐊᕐᕕᒃ ᑭᓯᐊᓂ ᑕᐃᓐᓇ 35-ᐳᓴᓐᑦ 
ᐱᔭᕇᖅᑕᐅᓯᒪᔪᑐᐊᖅ. ᓯᐊᕐᕆᔮᕐᕕᒃᓴᖅ ᑕᐃᓐᓇ ᐅᒃᐱᕈᓱᒃᑐᖓ ᑮᓇᐅᔭᖅᑐᕈᑎᒃᓴᖃᖅᑰᕐᒥᖕᒪᑦ ᐊᑭᑐᔪᖅᑐᕈᑎᒃᓴᓂᒃ 
ᑕᕝᕙᓂ. ᒪᓕᒃᖢᒋᑦ ᑕᐃᒃᑯᐊ ᓇᓗᓇᐃᖅᓯᔾᔪᑏᑦ ᑎᑎᕋᖅᓯᒪᔭᖓᑦ ᑐᙵᕕᒃᓴᖅ ᓱᓕ ᓴᓇᔭᐅᓯᒪᙱᒻᒪᑕ. ᐅᖃᕐᐲᑦ 
35-ᐳᓴᓐᑎᒥᒎᖅ ᐃᖅᑲᓂᐊᖅᑕᐅᓯᒪᖕᒪᑦ ᓈᓴᐅᑎᑐᐃᓐᓇᖅ ᑖᓐᓇ ᐱᖃᓯᐅᔾᔨᓯᒪᔪᖅ ᐱᙳᐊᕐᕕᑐᐃᓐᓇᕐᒥᒃ 
ᓯᐊᕐᕆᔮᕐᕕᒃᓴᐅᙱᑦᑐᒥᒃ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᓐᓇ ᓇᓚᐅᒃᑐᖅ ᑕᐃᒪᓐᓇᐃᑦᑐᖅ, 35-ᐳᓴᓐᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐳᓴᓐᑎᓂᒃ ᐋᖅᑭᒃᓱᐃᓕᕈᔅᓯ ᓯᐊᕐᕆᔮᕐᕕᒃᓴᒧᑦ, 
ᐱᔭᕇᖅᑕᐅᑦᑎᐊᕋᓗᐊᖅᐸᑕ ᐱᙳᐊᕐᕕᒃ 50-ᐳᓴᓐᑐᐃᓐᓇᕐᒥ ᐃᖅᑲᓂᐊᖅᓯᒪᓛᖅᑐᓯᐊᐃ? ᓲᖃᐃᒻᒪ 
ᓯᐊᕐᕆᔮᕐᕕᒃᓴᖓ ᐃᖅᑲᓂᐊᖅᑕᐅᓯᒪᙱᒻᒪᑦ ᐊᑕᐅᑦᑎᑰᔾᔮᓐᖏᒻᒪᑎᒃ?  
 
ᖃᖓᓕ ᓇᓗᓇᐃᖅᓯᓛᖅᐱᓯ ᓯᐊᕐᕆᔮᕐᕕᒃᓴᖅ ᓴᓇᔭᐅᓂᒃᓴᖓᓄᑦ? ᐱᔭᕇᖅᑕᐅᖅᑳᕆᐊᕐᓂᐊᖅᐹ ᐱᙳᐊᕐᕕᒃ 
ᓯᐊᕐᕆᔮᕐᕕᓕᐅᓕᑕᐃᓐᓇᕐᓗᑎᒃ, ᑐᙵᕕᒃᓴᖓᓂᒃ ᓴᓇᓕᑕᐃᓐᓇᕐᓗᑎᒃ ᓯᐊᕐᕆᔮᕐᕕᒃᓴᐅᑉ ᓄᑖᑉ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᕌᕝᑐ ᑭᐅᑎᓚᐅᕐᓂᐊᕐᒥᒐᒃᑯᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑕᕝᕙᓃᓐᓇᑦᑕ, ᒪᒥᐊᓇᖅ, ᒥᔅᑕ ᕌᕝᑐ.  
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᑐᐃᓐᓇ ᓱᓕᔪᖅ, ᑖᓐᓇ ᐱᓕᕆᐊᒃᓴᕆᔭᐅᔪᖅ 35-
ᐳᓴᓐᑎᒥ ᐃᖅᑲᓂᐊᖅᑕᐅᓯᒪᑎᒋᓕᕐᒪᑦ. ᐃᓛᓐᓂᒃᑯᑦ ᐱᔭᕐᓂᓐᖏᑦᑐᕈᓘᖃᑦᑕᕐᒪᑦ ᑕᐅᑐᙳᐊᑦᑎᐊᕆᐊᒃᓴᖅ ᖃᓄᖅ 
ᑖᓐᓇ ᑕᐅᑐᙱᒃᖢᑕ ᐃᒡᓗᒥᒃ ᓇᑉᐸᖅᑕᐅᓕᖅᑐᒥ ᑖᓐᓇ ᐱᓕᕆᐊᕆᔭᐅᔪᖅ 35-ᐳᓴᓐᑎᒥ ᐃᖅᑲᓂᐊᖅᑕᐅᓯᒪᔪᖅ 
ᓯᐊᕐᕆᔮᕐᕕᒃᓴᖅ ᐱᙳᐊᕐᕕᒃᓴᕐᓗ ᐱᔭᕇᖅᑕᐅᕈᒫᖅᑐᑦ 2007 ᐊᐅᔭᖓᓂ.  
 
ᑭᐅᑦᑎᐊᕐᓗᒍ ᑖᓐᓇ ᐊᐱᖅᑯᓯᐅᖅᑲᐅᔪᖅ ᒪᓕᒐᓕᐅᖅᑎᐅᖃᑕᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑲᑎᒃᖢᒋᑦ ᑖᒃᑯᐊ ᐱᓕᕆᐊᒃᓴᑦ $2,914,000 ᑖᓐᓇ 
ᐱᖃᓯᐅᔾᔨᓯᒪᔪᖅ ᓯᐊᕐᕆᔮᕐᕕᒃᓴᒥᒃ ᐃᓚᒋᓪᓗᓂᐅᒃ ᐱᓐᖑᐊᕐᕕᐅᑉ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᖅ, ᓇᓚᐅᑦᑐᖅ ᑖᓐᓇ ᒥᔅᑕ 
ᐊᕐᕚᕐᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑖ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑎᑦ 
ᐊᐱᖅᓱᖅᑕᐅᕕᒻᒧᑦ. 

ᑖᒃᑯᓄᖓ ᐊᐱᖅᓱᕈᒪᓪᓗᖓ ᐃᖅᑯᓪᓕᐅᑎᐅᖅᑲᐅᔪᒧᑦ ᑲᖏᕐᖠᓂᕐᒥ ᒪᓕᒐᓕᐅᖅᑎᖓᓐᓄᑦ ᐱᔾᔪᑎᖃᖅᖢᓂ 
ᑕᐃᒃᑯᐊ ᐃᒪᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᐊᖏᖅᑕᐅᔭᕆᐊᖃᖃᑦᑕᖅᑐᑦ ᑕᐃᒃᑯᐊ ᑐᓴᒐᒃᓴᓕᕆᔨᒃᑯᓐᓂᑦ 
ᓴᖅᑭᑕᐅᖃᑦᑕᖅᑐᑦ ᐊᐅᓚᑦᑎᔨᒃᑯᖏᑦ ᐃᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓪᓗ ᒫᓐᓇᕋᑖᖑᓚᐅᖅᑐᖅ ᓄᖅᑲᓚᐅᕐᒪᑕ 
ᒫᓐᓇ ᐃᖅᑲᓇᐃᔭᖅᑎᑖᕋᓱᒃᑑᒐᓗᐊᑦ ᓄᑖᓂᒃ. ᑎᑎᕋᓚᐅᕋᒃᑭᑦ ᑕᐃᒃᑯᐊ ᐅᔾᔨᕆᓚᐅᕋᒃᑭᑦ ᐅᕙᓂ ᐃᓚᒋᐊᕈᑎᒃᓴᓂᒃ 
ᑮᓇᐅᔭᖅᑐᕈᑎᒃᓴᐃᑦ ᑕᐃᒃᑯᐊ ᐊᕐᕌᓂᓴᐃᑦ ᐊᑐᖅᑕᐅᓐᖏᓐᓂᑯᐃᑦ ᐃᒪᓕᕆᔾᔪᑎᐅᓂᐊᖅᑐᑦ ᓄᑦᑎᖅᑕᐅᔪᑦ ᓄᑖᒧᑦ 
ᐊᕐᕌᒍᒧᑦ.  
 
ᐊᐱᖅᑯᑎᒐᓕ ᒥᓂᔅᑕᒧᑦ: ᐊᒃᑐᐃᓂᖃᕋᔭᓐᖏᒻᒫᑦ ᐃᒪᓕᕆᔨᒃᑯᑦ ᐃᖅᑲᓇᐃᔭᖅᑎᑭᒃᓴᕐᓂᖏᑦ ᐱᔾᔪᑎᒋᓪᓗᒍ 
ᐃᒪᓕᕆᓂᕐᒧᑦ ᐊᒃᑐᐊᔪᑦ ᐊᖏᖅᑕᐅᔭᕆᐊᓖᑦ, ᐱᔭᕇᖅᑕᐅᔭᕆᐊᓖᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᕌᕝᑐᒧᑦ ᑐᓂᔾᔪᑎᓂᐊᕋᒃᑯ ᐊᐱᖅᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓛᒎᓐᖏᑦᑐᖅ ᐊᒃᑐᐃᓂᖃᕈᒫᖅᑐᒡᒎᖅ ᐅᓄᑲᓪᓚᑦᑐᓂᒃ 
ᐱᓕᕆᐊᒃᓴᓂᑦ ᑕᐃᒃᑯᐊ ᒪᓕᒐᖅᑎᒎᖅᑐᑎᒍᑦ ᐊᖏᖅᑕᐅᔭᕆᐊᖃᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᐊᒻᒪᓗ ᕌᕝᑐ ᑭᐅᒐᔅᓯ. ᐃᒃᓯᕙᐅᑖᖃᐃ 
ᐃᒻᒪᖃ ᒥᔅᑕ ᕌᕝᑐ ᓇᓗᓇᐃᖅᓯᔪᓐᓇᖅᐹ ᓇᓛᒎᓐᖏᑐᒃᑯᒡᒎᖅ ᐊᒃᑐᐃᓂᐊᕐᓂᖓᓂᒃ, ᐅᖃᕈᓐᓇᖅᐹ ᖃᓄᖅ 
ᑐᑭᖃᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᒪᒥᐊᓇᖅ ᐅᖃᕋᒪ ᑕᐃᒪᓐᓇ. ᑭᖑᕙᕆᐊᖅᑎᑦᑎᓂᐊᖅᑐᑦ ᐃᓚᖏᓐᓂᑦ ᐱᓕᕆᐊᒃᓴᐅᔪᓂᑦ 
ᐃᓚᖏᑦ ᑭᖑᕙᕆᐊᕐᔪᐊᕈᒫᖅᑐᒃᓴᐅᔪᑦ. ᒪᓕᒃᓯᓯᒪᓗᑎᒃ ᖃᓄᖅ ᓱᒃᑲᑎᒋᔪᒥᒃ ᑕᐃᒃᑯᐊ ᐃᖅᑲᓇᐃᔭᖅᑎᑖᕐᒪᖔᑕ 
ᒪᓕᒐᖅᑎᒍᑦ ᐊᖏᖅᑕᐅᔭᕆᐊᓕᖁᑎᕗᑦ ᐱᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕌᕝᑐ.  
 
ᐃᒃᓯᕙᐅᑖᖅ, ᒥᓂᔅᑕᓘᓐᓃᑦ ᒥᔅᑕ ᕌᕝᑐᓘᓐᓃᑦ ᐅᓂᒃᑳᕈᓐᓇᕐᒪᖔᑕ ᓇᓕᐊ ᐱᓕᕆᐊᒃᓴᐃᑦ ᑕᐃᒃᑯᐊ ᓄᓇᕗᑦ 
ᐃᒪᓕᕆᔨᒃᑯᑦ ᑲᑎᒪᔨᖏᑦᑕ ᕿᒥᕐᕈᓇᒋᐊᖃᕐᒪᖔᒋᑦ ᐱᓕᕆᐊᒃᓴᐅᔪᑦ ᑕᐃᒃᑯᐊ ᓇᓗᓇᐃᕈᓐᓇᕐᒪᖔᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᓇᓗᓇᐃᕋᓱᓐᓂᐊᕋᑉᑭᑦ. ᑕᒡᕙᓂ 
ᑲᖏᕐᖠᓂᕐᒥ ᑕᐃᓐᓇ ᐅᖃᐅᓯᕆᓵᖅᑕᕗᑦ ᑖᓐᓇᐅᓇᔭᖅᑐᖅ. ᑭᖑᕙᕐᔪᐊᕋᔭᖅᑐᒃᓴᐅᔪᖅ ᑕᐃᒃᑯᐊ ᐱᔾᔪᑎᒋᓗᒋᑦ 
ᓄᓇᕗᑦ ᐃᒪᓕᕆᔨᒃᑯᑦ ᐅᑕᖅᑭᔭᐅᑎᓪᓗᒋᑦ. ᐊᒻᒪᓗ ᓱᓕ ᑰᒑᕐᔪᒥ ᑯᕕᑦᑕᕐᕕᐊ ᐅᑕᖅᑭᓇᔭᕋᑦᑕ ᑕᐃᒃᑯᓇᓐᖓᑦ 
ᓈᒻᒪᒃᓴᕋᓗᐊᕐᒪᖔᑕ. ᐊᒻᒪ ᑭᓐᖓᓂ ᑯᕕᑦᑕᕐᕕᐊᑦᑕᐅᖅ ᐊᓇᓄᑦ ᑯᕕᑦᑕᕐᕕᐅᔪᖅᑕᐅᖅ ᑖᓐᓇ 
ᐱᐊᓂᒋᐊᖃᕋᓗᐊᕐᒪᑦ.  
 
ᐊᒻᒪᓗ ᑕᒪᒃᑯᐊ ᐃᓛᒃ ᐊᑦᑐᐊᓗᐊᖅᑐᑦ ᓄᓇᒧᑦ, ᐃᒪᕐᒧᓪᓗ ᐊᑦᑐᐊᓗᐊᕋᔭᖅᑐᖅᑲᐃ ᐊᕙᑎᒥᐅᑕᐃᑦ 
ᐊᑦᑐᖅᑕᐅᓯᒪᓇᔭᓗᐊᖅᑐᑦ ᑖᒃᑯᓄᖓ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᑖᒃᑯᐊ ᐱᖓᓱᑦ ᓇᓗᓇᐃᕈᓐᓇᖦᖤᖅᐸᒃᑲ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᓯᒐᕕᑦ, ᑭᐅᒐᕕᑦ. ᑖᒃᑯᐊ 
ᐅᖃᐅᓯᕆᓯᒪᓕᖅᐱᒌᑦ ᑭᖑᕙᕆᐊᑐᐃᓐᓇᕆᐊᓖᑦ ᓄᓇᓖᑦ ᕼᐊᒻᒪᓚᒃᑯᖏᓐᓄᑦ ᐅᖃᐅᓯᕆᓯᒪᓕᖅᐱᓯᐅᒃ 
ᓴᓇᔭᐅᓚᐅᓐᖏᓐᓂᖏᓐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᑐᖅᓯᒪᓂᕐᒥᑦ ᐃᖅᑲᓇᐃᔭᖃᖅᑏᑦ 
ᓄᓇᓕᕆᔨᒃᑯᑦ ᑕᐃᒃᑯᐊ ᑐᓴᐅᒪᑎᑦᑎᓯᒪᓕᖅᑐᑦ ᕼᐊᒻᒪᓚᒃᑯᑦ ᑲᑎᒪᔨᖏᓐᓂᑦ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐃᒻᒪᖃ ᐃᓛ 
ᓂᕆᐅᒍᒪᒐᓗᐊᖅᑐᖓ ᑖᒃᑯᐊ ᐊᑯᓂᐅᓗᐊᖁᓇᒋᑦ ᐱᒻᒪᕆᐊᓘᒻᒪᑕ ᐱᓕᕆᐊᕆᔭᐅᔪᒃᓴᐃᑦ ᓄᓇᓕᓐᓄᑦ. 
 
ᐊᐱᖅᓱᕈᒪᔪᖓ ᕿᒥᕐᕈᓇᓚᐅᕋᒃᑭᑦ ᑕᐃᒃᑯᐊ ᐅᖃᓕᒫᒐᒃᓴᐃᑦ ᓇᓗᓇᐃᖅᓯᔾᔪᑏᑦ ᑐᓂᔭᐅᓚᐅᖅᑐᑦ ᐅᕙᑦᑎᓐᓄᑦ, 
ᑖᒃᑯᐊ ᕿᒥᕐᕈᓇᒃᖢᒋᑦ ᑕᑯᓚᐅᕋᒪ ᐃᒪᐃᓕᖓᔪᒥᒃ: ᓇᓂᓯᕕᖕᒥ ᓱᓇᒃᑯᑖᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ $200,000. 
ᑕᕝᕙᓂᓗ ᐅᖃᓕᒫᒐᕈᑎᔅᓯᓐᓂ ᓇᓗᓇᐃᖅᓯᔾᔪᑎᐅᓐᖏᑦᑑᒐᓗᐊᖅ ᓇᓗᓇᐃᖅᓯᓯᒪᔪᖅ ᐱᓕᕆᐊᖅ ᓇᓂᓯᕕᖕᒥ 
ᖃᐅᔨᒪᔨᑕᕆᔭᐅᒐᔭᖅᑐᖅ ᐱᔭᕐᓂᓐᖏᑦᑐᓄᑦ.  
 
ᑖᓐᓇ ᐊᕐᕌᓂᓴᖅ ᐊᑐᖅᑕᐅᓐᖏᓐᓂᖅᐳᖅ ᐊᖑᒻᒪᑎᓐᖏᒻᒪᑦ 302-5 4.3-ᒥᑦ ᑎᑎᕋᖅᑕᐅᓯᒪᔪᕕᓂᖅ 
ᐱᓕᕆᐊᒃᓴᐅᔪᖅ ᑮᓇᐅᔭᖅᑕᖃᔾᔮᓐᖏᑦᑐᖅ.  
 
ᒪᕐᕉᒻᒪᑎᒃ ᐱᓕᕆᐊᒃ ᑕᐃᒪᐃᓕᖓᖕᒪᑎᒃ. ᓄᓇᕗᒥ ᐆᒪᔪᓕᕆᔨᒃᑯᓐᓄᑦ, ᓄᓇᕗᒥ ᒥᐊᓂᖅᓯᔨᒃᑯᓐᓄᑦ ᑖᒃᑯᐊ 
ᐊᑐᖅᑕᐅᓐᖏᓐᓂᑯᐃᑦ ᐊᕐᕌᓂᓴᐃᑦ ᓄᒃᑎᖅᑕᐅᓗᑎᒃ ᐊᖑᒻᒪᑎᓐᖏᒻᒪᑕᒎᖅ FAM-ᑯᓐᓂ ᐅᖃᖅᓯᒪᖕᒪᑦ 
ᐊᑭᑐᔪᖅᑐᕈᑎᒃᓴᐃᑦ ᐊᕐᕌᓂᓴᐃᑦ ᐊᑐᖅᑕᐅᓐᖏᓐᓂᑯᐃᑦ. 4.3 ᐱᓕᕆᐊᒃᓴᐃᑦ ᑲᔪᓯᓐᖏᑦᑐᑦ ᑳᓐᑐᕌᒃᑕᐅᓯᒪᔪᑦ  

ᑮᓇᐅᔭᐃᑦ ᐊᑐᖅᑕᐅᓚᐅᓐᖏᑦᑐᑦ ᐃᓱᒪᒃᓴᖅᓯᐅᕈᑕᐅᓂᐊᓐᖏᑦᑐᑦ ᐊᕐᕌᒍ ᑕᓪᓕᒪᓄᑦ ᐸᕐᓇᐅᑎᓕᐊᕆᔭᐅᔪᓂᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓂᔭᐅᓗᑎᒃ ᓄᑖᑎᑐᑦ ᐱᓕᕆᐊᒃᓴᐅᓂᐊᖅᑎᓪᓗᒍ.  
 
ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᕐᒪᖔᑦ ᑕᒪᑐᒥᖓ ᑭᓱᒧᑦ ᑭᓲᒻᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᑎᓐᓂᐊᖅᐸᕋ ᑖᔅᓱᒧᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓐᓂᒃᑯᑦ ᐱᓕᕆᐊᖑᖅᑎᑕᐅᓯᒪᔪᓂᑦ 
ᑲᔪᓯᑎᑦᑎᔪᓐᓇᖃᑦᑕᓐᖏᑦᑐᒍᑦ ᓲᕐᓗ ᑕᐃᒃᑯᐊ ᑮᓇᐅᔭᑐᖃᐃᑦ ᓄᑖᒧᑦ ᓄᒃᑎᖅᑕᐅᔪᓐᓇᓐᖏᑦᑕᕌᖓᑕ, 
ᐆᒃᑑᑎᒋᔪᓐᓇᖅᑕᕗᑦ ᒪᕐᕉᒃ.  
 
ᑕᐃᓐᓇ ᓇᓂᓯᕕᖕᒥ ᐱᓕᕆᐊᕆᔭᐅᔪᖅ ᑕᐃᒃᑯᐊ ᐃᒡᓗᑦ ᓇᓂᓯᕕᖕᒦᖔᖅᑐᑦ ᐃᒃᐱᐊᕐᔪᖕᒧᑦ ᐊᔾᔭᖅᑕᐅᓚᐅᖅᓯᒪᔪᑦ 
ᐊᑐᖅᑕᐅᔪᓐᓇᕐᓂᐊᕐᒪᑕ ᕼᐊᒻᒪᓚᒃᑯᓐᓄᑦ ᒥᕝᕕᖕᒧᓪᓘᓐᓃᑦ ᑕᐃᑯᖓ ᐃᒃᐱᐊᕐᔪᖕᒨᖅᑕᐅᑐᐊᖅᐸᑕ.  
 
ᑖᓐᓇᐅᑎᓪᓗᒍ ᑕᒪᑐᒪᓂ ᐊᕐᕌᒍᒥ ᑲᔪᓯᑎᑦᑐᓐᓇᓚᐅᖅᓯᒪᓐᖏᑕᕗᑦ ᒪᓕᒋᐊᖃᓚᐅᖅᓯᒪᒐᑦᑕ ᑕᐃᒃᑯᐊ 
ᐅᔭᕋᖕᓂᐊᕐᕕᖕᒥ ᐊᖓᔪᖅᑲᐅᑏᑦ ᐃᓱᒪᓕᐊᕆᕙᓪᓕᐊᔭᖏᑦ. 
 
ᐊᒻᒪᓗ ᐱᖃᑖ ᐱᔾᔪᑎᓕᒃ ᓄᓇᕗᒻᒥ ᐊᐅᓚᑦᑎᕕᒃ ᑖᓐᓇ ᓄᑖᖑᒻᒪᑦ ᐱᒋᐊᖅᑎᑕᐅᓵᓚᐅᖅᓯᒪᔪᖅ 
ᒫᓐᓇᕈᓘᓚᐅᖅᑐᖅ ᐱᔭᕇᖅᑕᐅᓯᒪᓕᖅᑐᕐᓗ ᑮᓇᐅᔭᖅᑐᕈᑎᒃᓴᖏᑦ ᖃᓄᑎᒋ ᑮᓇᐅᔭᖅᑐᕐᓂᐊᕐᒪᖔᖏᑦ.  
 
2007-08-ᒥ ᑖᓐᓇ ᐱᔭᕇᖅᑕᐅᕕᒃᓴᓕᒃ ᒪᕐᕈᐃᓕᖓᔫᓐᓂᒃ ᑮᓇᐅᔭᓪᓗ ᖃᔅᓯᑐᕋᔭᓐᖑᐊᕐᓂᖏᑦ ᐊᑐᖅᑕᐅᓗᑎᒃ 
ᐊᒻᒪᓗ ᓈᓴᖅᑕᐅᓗᑎᒃ ᒪᑯᐊ ᐊᑐᖅᑕᐅᔪᓐᓇᕋᔭᖅᑐᑦ ᐅᑭᐅᖅᑕᖅᑐᒥ ᐃᖃᓗᓐᓃᑐᓪᓗ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᕌᕝᑐ ᑭᐅᔪᓐᓇᕐᒪᑦ. ᑖᒃᑯᐊ ᐱᓕᕆᐊᕆᓗᒋᑦ 
ᖁᕕᐊᓇᕈᒥᓇᑐᐃᓐᓇᖅᑑᒐᓗᐊᑦ. ᑕᓪᓕᒪᑦ ᐊᕐᕌᒍᓄᑦ ᐱᓕᕆᐊᖑᓂᐊᖅᑐᓄᑦ ᐃᓕᐅᖅᑲᖅᑕᐅᓂᐊᖅᐹᖅ?  
 
ᑖᒃᑯᐊ ᑐᓴᐅᒪᔾᔪᑏᓐ ᐃᓕᒃᓯᓐᓅᓐᖓᐅᓚᐅᕐᒪᑕ, ᖃᓄᐃᑦᑐᓂᒃ ᐊᑐᐊᒐᓂᒃ ᒪᓕᒐᓂᒡᓗ ᐊᑐᖅᖢᓯ ᑖᒃᑯᐊ ᒪᕐᕉᒃ 
ᐅᕗᖓ ᐃᓕᖃᓯᐅᔾᔭᐅᔪᓐᓇᖅᓯᓐᓂᖅᐸᑦ ᐃᓚᒋᐊᕈᑎᒃᓴᓄᑦ ᐊᑭᑐᔪᖅᑐᕈᑎᒃᓴᓄᑦ ᐋᖅᑭᒃᓯᒪᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᑎᓐᓂᐊᕋᒃᑯ ᑖᒃᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑭᖏᑦ ᐊᑐᖅᖢᒋᑦ ᓄᑕᐅᓐᖏᑦᑐᒥᑦ ᓄᑖᒨᖅᑕᐅᓯᒪᔪᑦ 
ᐊᐅᓚᑦᑎᔨᖏᓐᓄᑦ ᐊᖏᖅᑕᐅᔪᓐᓇᖅᐸᑕ ᒪᓕᒐᓂᒃ ᒪᓕᒃᖢᑎᒃ garage-ᓕᐊᕆᔭᐅᓯᒪᔪᖅ ᐃᒃᐱᐊᕐᔪᖕᒧᑦ 
ᓇᓂᓯᕕᖕᒥᒃ ᐊᔾᔭᖅᑕᐅᒐᒥᒃ ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᓚᐅᖅᑐᖅ ᑕᒪᒃᑮᓐᓄᑦ ᒐᕙᒪᒃᑯᓐᓄᑦ ᐊᒻᒪᓗ ᑮᓇᐅᔭᓂᒃ 
ᐊᑐᓐᖏᓂᖅᓴᐅᔾᔪᑎᒋᔭᐅᔪᓐᓇᖅᖢᑎᒃ ᐊᕐᕌᒍᓂᑦ ᐊᒡᒋᖅᑐᓂᑦ.  
 
ᑕᐃᒃᑯᐊ ᐱᓕᕆᐊᖑᔪᑦ ᐊᑐᓕᖅᑎᑕᐅᑉᐸᑕ ᑲᔪᓯᑎᑕᐅᑉᐸᑕᓗ ᐊᕐᕌᒍᒧᑦ ᐊᑐᑦᑎᐊᓕᕋᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᖕᒪᑦ. ᐊᐱᕆᓇᓱᒃᑕᕋᐅᓇ ᑎᑎᕋᖅᓯᒪᔪᖅᑕᖃᑉᐹ ᖃᐃᑕᐅᔪᓐᓇᖅᑐᓂᒃ 
ᑐᑭᓯᑦᑎᐊᕐᓂᐊᕋᑦᑕ ᖃᓄᐃᓕᐅᕐᒪᖔᔅᓯ ᐊᒻᒪᓗ ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᑭᓱᒥᒃ 
ᐱᔾᔪᑎᔅᓴᖃᕐᖢᓂ ᑖᒃᑯᓂᖓ ᐃᓚᒋᐊᕈᑎᒃᓴᓄᑦ ᐃᓕᖃᓯᐅᔾᔭᐅᓯᒪᖕᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᓯᒪᓚᐅᖅᑐᓄᑯᐊ, ᐅᑯᐊ ᓄᑕᐅᓐᖏᑦᑐᓂᒃ ᑮᓇᐅᔭᓂᒃ ᓄᑖᒧᑦ 
ᐃᓕᓯᓂᕐᒥᓐᓂᒃ 95-ᐳᓴᓐᑎᓂᒃ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᓂᐊᕐᒪᑕ. 
 
ᐊᒻᒪᓗ ᒪᓕᒐᓂᒃ ᒪᓕᓐᖏᒃᑲᓗᐊᖅᖢᑎᒃ ᐊᑐᓐᖏᑎᑕᐃᑲᐃᓐᓇᕐᓂᒃᑯᑦ ᑕᕝᕗᖓ ᐃᓕᖃᓯᐅᔾᔭᐅᓯᒪᔪᑦ, 
ᓄᑕᐅᓐᖏᑦᑐᑦ ᑕᐃᒃᑯᐊ ᓄᑖᒧᑦ ᐃᓕᔭᐅᔪᓐᓇᖅᖢᑎᒃ.  
 
ᑮᓇᐅᔭᓕᕆᔨᒃᑯᑦ ᐃᓱᒪᖃᕌᖔᒥᒃ ᐱᔾᔪᑎᒃᓴᖃᑦᑎᐊᕈᑎᒡᓗ ᑕᐃᒪᓐᓇ ᓄᑕᐅᓐᖏᑦᑐᑦ ᓄᑖᒧᑦ 
ᓄᒃᑎᖅᑕᐅᖃᑦᑕᕈᓐᓇᕐᓂᐊᖅᑐᑦ, ᐊᑐᓕᖁᔭᓕᐊᕆᔭᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᒪᓕᒃᑕᐅᓪᓗᑎᒃ. ᐄ, 
ᑐᑭᓯᑦᑎᐊᖅᑕᕋ ᑖᓐᓇ ᐅᖃᐅᓯᕆᓇᓱᒃᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᕕᑦ. ᖃᓄᖅ ᑕᒪᓐᓇ ᑐᑭᖃᓪᓚᑦᑖᕐᒪᖔᑦ ᑐᑭᓯᓇᖅᓯᑎᑯᓗᒡᓗᒍ 
ᓇᓗᔪᖓᐅᒐᓗᐊᖅ ᑭᓯᐊᓂ ᐊᐱᕆᔪᒪᔪᖓ ᑖᒃᑯᐊ ᐃᓚᒋᐊᕈᑎᒃᓴᐃᑦ ᐊᖏᕐᓂᐊᕈᑦᑎᒃᑯᑦ ᒪᓕᒐᓂᒃ 
ᓯᖁᒥᑦᑎᓇᔭᖅᐱᑖ? ᒪᓕᒐᓕᐅᕐᕕᒃ ᒪᓕᒐᓂᒃ ᓯᖁᒥᑦᑎᓇᔭᖅᐸ? 
 
ᐅᑯᐊ ᒪᕐᕉᒃ ᑖᒃᑯᐊ ᐅᖃᐅᓯᕆᔭᕗᓐ 302-4(5), ᓯᖁᒥᑦᑎᓇᔭᖅᐱᑖ ᒪᓕᒐᓂᒃ, ᒪᓕᒐᑦᑎᓐᓂᒃ ᐅᑯᐊ ᐊᖏᕈᑦᑎᒃᑯ 
ᑕᐃᒃᑯᐊᓗ ᒪᕐᕉᒃ ᐅᖃᐅᓯᕆᔭᕗᓐ ᐊᖏᖅᑕᐅᖃᓯᐅᔾᔭᐅᑉᐸᑕ? 
 
ᐃᒃᓯᕙᐅᑕᖅ: ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓂᒃ ᓯᖁᒥᑦᑎᔾᔮᓐᖏᑦᑐᒍᑦ. ᑕᐃᒪᓐᓇ 
ᓇᓗᓇᐃᖅᓯᒍᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᖁᔭᓐᓇᒦᒃ. ᒫᓐᓇ ᓯᕙᓂᖅᑎᐊᓪᓚᓐᓂᐊᕋᒃᑯ ᐃᓄᑭᓗᐊᓕᕋᑦᑕ. 
ᓯᐊᕈᐊᐃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑎᒋᔭᐅᖃᑦᑕᖅᑲᐅᔪᑦ ᒥᔅᑕ ᐲᑕᓴᓐᒧᑦ, ᑕᐃᓐᓇ 
ᑮᓇᐅᔭᓂᑦ ᐊᐅᓚᑦᓯᓂᕐᒧᑦ ᒪᓕᒐᐃᑦ ᓯᖁᒥᑦᑕᑦ, ᑭᓯᐊᓂ ᐅᑯᐊ ᐊᖏᕈᑦᑎᒃᑯ ᒪᓕᒐᓂᑦ ᓯᖁᒥᑦᑎᕕᑖ?  
 
ᑖᓐᓇ ᑕᑯᖅᑲᐅᓐᖏᒃᑯᑎᒃᑯᑦ ᓯᖁᒥᑦᑎᓂᑦᑎᓐᓂ ᖃᐅᔨᒪᓇᔭᖅᑲᐅᓐᖏᑦᑐᒍᑦ. ᐃᓛ ᐊᐃᕙᐅᑎᒋᓇᓱᓐᖏᑕᕋᓗᐊᕋ 
ᑭᓯᐊᓂ ᖃᐅᔨᒃᑲᖅᑕᐅᖅᑳᕆᐊᖃᓪᓗᐊᖅᑐᒍᑦ ᖃᓄᒃᑲᓐᓂᖅ ᐱᓕᕆᐊᕆᔪᓐᓇᓚᐅᕋᓗᐊᕋᑦᑎᒃᑯᑦ. 
ᐃᒪᓐᓇᕈᓗᑐᐃᓐᓇᖅ ᑖᒃᑯᐊ ᑲᔪᓯᑎᑕᐅᓐᓂᖅᐸᑕ ᓰᓚ ᕗᕋᐃᓱ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐊᐱᕆᓇᔭᕋᒃᑯ: 
ᖃᓄᕐᓕ ᑕᐃᒪᐃᓕᐅᖅᑎᓪᓗᑕ ᐃᓱᒪᒋᕕᐅᒃ?  
 
ᑕᕝᕙᓃᑉᐸᑦ ᐱᐅᔪᕐᔪᐊᒻᒪᕆᐊᓘᓇᔭᖅᑐᖅ ᐊᐱᕆᑦᓴᐅᑎᒋᒐᔭᕋᒃᑯ. ᐃᖢᖅᑭᓐᖏᑦᑐᖓᓕ ᑕᐃᒪᐃᑦᑐᖅᑕᖃᖅᑎᓪᓗᒍ. 
ᐃᓕᖅᑯᓯᓕᕆᔨᒃᑯᑎᒍᓪᓗ ᑖᓐᓇ ᓇᓗᓇᐃᖅᑕᐅᖃᐅᑉᐸᑦ ᐱᐅᓇᔭᖅᑲᐅᔪᖅ. $1.2 ᒥᓕᐊᓐ ᐅᖃᐅᓯᖃᖅᑐᒍᑦ 
ᑕᑯᓚᐅᖅᓯᒪᓐᖏᑕᕗᑦ ᑐᓴᐅᒪᓐᖏᑕᕗᓪᓘᓐᓃᑦ ᐊᒻᒪᓗ ᐱᖁᔭᒃᓴᑦ ᒪᓕᒃᖢᒋᑦ ᐅᑯᐊ ᕿᒥᕐᕈᓇᒃᑕᕗᑦ ᐃᓚᒋᐊᕈᑏᑦ, 
ᐅᖃᓕᒫᕐᓂᐊᖅᐸᕋ ᐅᓇ ᐱᒋᐊᖅᖢᒍ, “ᑮᓇᐅᔭᖃᖅᑎᑦᑎᓗᑎᒃ $15,189,000-ᓂᑦ ᓄᑕᐅᓐᖏᑦᑐᑦ ᓄᑖᕐᒧᑦ 
ᑲᔪᓯᑎᑕᐅᔪᓐᓇᕐᓂᐊᕐᒪᑕ ᐅᑯᓄᖓ ᐊᑭᑐᔪᖅᑐᕈᑎᒃᓴᓄᑦ.” 
 
ᓱᓕᓐᖏᑦᑐᕐᖑᓇ, ᓱᓕᓪᓚᕆᐋᓗᓐᖏᑦᑐᖅ. ᐅᑯᐊ ᓄᑕᐅᓐᖏᑦᑐᓃᖔᓐᖏᑦᑐᑦ. ᑮᓇᐅᔭᓕᕆᔨᒃᑯᖃᐃ ᐃᒃᓯᕙᐅᑕᖓᑦ 
ᑖᒃᑯᓂᖓ ᐊᖏᖅᓯᓐᓂᖅᐸᑦ ᐊᓯᔾᔨᖅᓯᓐᓂᖅᐸᓪᓗ ᐅᕙᑦᑎᓐᓄᖅᑲᐃ ᐅᓂᒃᑳᕈᓐᓇᖅᐳᖅ ᑭᓱᒥᒃ ᐱᔾᔪᑎᒃᓴᖃᕐᖢᑎᑦ 
ᐅᖃᐅᔾᔭᐅᓚᐅᓐᖏᒻᒪᖔᑦᑕ ᖃᐅᔨᒃᑲᖅᑕᐅᓚᐅᓐᖏᒻᒪᖔᑦᑕᓘᓐᓃᑦ ᐅᓂᒃᑳᕐᕕᐅᑎᓪᓗᑕ ᖁᓛᓂ.  
 
ᐅᕙᓐᓄᓪᓕ ᑕᐃᒪᓐᓇ ᑎᑎᕋᖅᓯᒪᑎᓪᓗᒍ ᐅᖃᐅᓯᖅᑕᕈᓗᖏᑦ ᑕᒻᒪᖅᓯᒪᓪᓗᓂ ᑕᒻᒪᖅᓴᐃᓪᓗᓂ ᑎᑎᕋᖅᓯᒪᔪᖅ. 
ᐅᕙᓂ ᐅᖃᖅᓯᒪᖕᒪᑦ ᐅᑯᓇᓂ ᓄᑕᐅᓐᖏᑦᑐᓂᓐᖔᖅᑐᒡᒎᖅ ᒪᓕᒐᓂᒃ ᒪᓕᒃᖢᑎᒃ. ᒥᔅᑕ ᐲᑯᖃᐃ 
ᑭᒡᒍᑎᒃᓴᑦᑎᐊᕙᖃᕐᓂᖅᓴᐅᕗᖅ ᑐᑭᓯᓇᖅᓯᑎᑦᑎᒃᑲᓐᓂᕈᓐᓇᖅᖢᓂᓗ ᐅᓂᒃᑳᕈᓐᓇᖅᐳᖃᐃ, ᐃᓛᒃ 
ᐱᔾᔪᑎᒃᓴᑦᑎᐊᕙᓕᐊᓘᒐᓗᐊᖃᐃ ᑐᓴᖅᑎᑕᐅᔪᒪᖦᖤᕋᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕖᑦ ᐊᑐᓕᖁᔭᓕᐅᖁᔨᔪᑦ 
ᑖᒃᑯᐊ ᑲᔪᓯᑎᑕᐅᖁᓪᓗᒋᑦ ᐃᓱᒫᓘᑎᒋᔭᓯᓗ ᑐᑭᓯᑦᑎᐊᖅᖢᑎᒃᑯ. ᑖᓐᓇ ᑮᓇᐅᔭᓕᕆᔨᒃᑯᑦ ᐃᒃᓯᕙᐅᑕᖓᑦ 
ᑕᒪᒃᑯᓄᖓ ᑭᐅᔪᓐᓇᖅᐸᑦ ᑭᐅᖁᖤᕋᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. [ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ,] ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑦᑐᖓ ᑖᓐᓇ ᑕᑯᓐᖏᓐᓂᕋᒃᑯ 
ᓂᓪᓕᐅᑎᒋᓚᐅᓐᖏᓐᓇᑦᑎᒃᑯᓪᓗ ᑮᓇᐅᔭᓕᕆᔩᑦ ᑲᑎᒪᑎᓪᓗᒋᑦ, ᒪᒥᐊᑉᐳᖓ, ᐅᑯᐊ 
ᐱᓕᕆᐊᑦᑎᐊᕙᕐᔪᐊᒻᒪᕆᐊᓗᐃᑦ. ᖃᓄᒃᑲᓐᓂᖅ ᓂᓪᓕᐅᑎᒋᒃᑲᓐᓂᕈᓐᓇᓐᖏᑕᒃᑲ ᑕᑯᓚᐅᓐᖏᓐᓂᕋᒃᑭᑦ. 
ᐸᓯᔭᒃᓴᑑᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕ ᑕᐃᒪᓐᓇ ᓂᓪᓕᕐᒪᑦ. ᐅᑯᐊ 
ᓄᑕᐅᓐᖏᑦᑐᓃᖔᓐᖏᑦᑐᑦ ᐅᖃᖅᑲᐅᒐᒪ ᑕᐃᒫᒃ. ᑕᑯᓐᖏᑕᕕᓂᐊᓗᒋᓪᓗᒋᑦ ᖃᓄᐊᓗᑭᐊᖅ ᑕᐃᒪᓐᓇ 
ᑕᐃᒪᐃᑦᑑᑎᓪᓗᒋᑦ, ᓄᑖᑦᑎᐊᖑᖕᒪᑕᐅᑯᐊ ᐱᓕᕆᐊᖑᔪᒪᔪᑦ, ᓴᖅᑭᓵᑦᑎᐊᖅᑐᑦ. 
 
ᐃᒻᒪᖃ ᐊᐱᕆᔪᓐᓇᖅᐸᕋ ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᖓᔪᖅᑲᐅᑎᒋᔭᐅᔪᑦ. ᐅᑯᐊ ᑭᓱᓂᒃ ᑐᑭᖃᖅᖢᑎᒃ 
ᑕᐃᒪᐃᓕᖓᖕᒪᖔᖏᑦ, ᓄᓇᕗᒻᒥ ᐊᐅᓚᑦᑎᓂᕐᒧᑦ ᐱᓕᕆᐊᖑᖅᑎᑕᐅᔪᔪᖅ ᖃᐃᑕᐅᖃᓯᐅᔾᔭᐅᓚᐅᖅᑐᖅ 
$1,005,000, $932,000 ᐅᕙᓃᖦᖤᖅᐳᑦ. ᒫᓐᓇ ᑳᓐᑐᕌᒃᑎᒃᓴᓂᑦ ᕿᓂᖅᐸᓪᓕᐊᓂᐊᓯᔪᑦ 
ᓴᖅᑭᑕᐅᓴᕋᐃᓛᓕᖅᖢᑎᒡᓗ. ᑕᒪᓐᓇ ᐱᔾᔪᑎᒋᓪᓗᒍ ᑭᖑᕙᕆᐊᕈᑕᐅᔪᑦ ᑖᒃᑯᓂᖓ ᐱᒋᐊᖅᑎᑦᑎᔪᒪᔪᑦ 2006 
ᐅᑭᐊᒃᓵᖓᓂ ᑭᖑᓂᑦᑎᐊᖓᒍᓪᓘᓐᓃᑦ ᐊᒻᒪᓗ ᐱᓕᕆᐊᕆᔭᐅᔪᓕᒫᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᒡᓗᖏᓐᓄᑦ 
ᐊᑐᖅᑐᒃᓴᐃᑦ ᐊᒻᒪᓗ ᑮᓇᐅᔭᓂᑦ ᐊᑐᓐᖏᓂᖅᓴᐅᓕᕐᓗᑎᒃ. 
 
ᑖᒃᑯᐊ ᓄᑕᐅᓐᖏᑦᑐᓃᖔᖅᑐᑦ ᒪᓕᒡᓗᒍ ᒪᓕᒐᖅ 302-5.3 ᐱᒋᐊᖅᑎᑕᐅᓯᒪᖏᓐᓂᖓ ᐱᔾᔪᑎᒋᓪᓗᒍ 
ᑳᓐᑐᕌᒃᑕᐅᑎᑦᑎᓯᒪᓂᕐᒧᑦ ᐱᑕᖃᕋᓂ ᑮᓇᐅᔭᖅᑐᕈᑎᒃᓴᖏᓐᓂᒡᓗ ᑮᓇᐅᔭᓂᒡᓗ ᐊᑐᖅᑐᐊᖃᓚᐅᓐᖏᖦᖢᓂ. 
ᑕᐃᒫᑐᐃᓐᓇᖅ ᐊᔾᔨᑦᑎᐊᖏᓐᓂ ᑎᑎᕋᖅᓯᒪᔪᖅᑕᖃᖅᑐᖅ. 
 
ᖃᓄᖅ ᑕᐃᒪᐃᓕᔪᓐᓇᖅᐱᑦ ᓄᑕᐅᓐᖏᑦᑐᓃᖔᕐᓂᕋᕐᓗᒋᑦ ᑕᐃᒃᑯᓂᖓ ᒪᓕᒐᓂᑦ ᓯᖁᒥᒃᑎᓯᒪᑎᓪᓗᒋᑦ 
ᑕᐃᖅᑲᐅᔭᓐᓂᑦ ᑕᐃᒃᑯᐊ ᓈᓴᐅᑎᓂ? ᐅᕙᓂ ᐃᒪᐃᓕᒃᖤᖅᐳᖅ, ᓄᑕᐅᓐᖏᑦᑐᓃᖔᓐᖏᑦᑐᒡᒎᖅ ᒪᓕᒐᓂᑦ 
ᓯᖁᒥᒃᑎᓇᔭᕐᒪᑕ ᐊᒻᒪᓗ ᐅᕙᓂ ᐅᖃᖅᓯᒪᒃᖤᖅᐳᖅ, ᐄ, ᓄᑕᐅᓐᖏᑦᑐᓃᖔᖅᑐᒡᒎᖅ.  
 
ᐅᓂᒃᑳᕐᕕᐅᔪᒪᔪᖓ ᓄᑕᐅᓐᖏᑦᑐᓃᖔᕈᓐᓇᖅᑎᑕᐅᒻᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᒥᓂᔅᑕ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪᒥᐊᓇᖅ, ᐃᒃᓯᕙᐅᑖᖅ. ᐄ, ᓱᓕᑦᓯᐊᖅᑐᖅ ᑖᓐᓇ ᐅᕙᒍᑦ 
ᑕᒻᒪᖅᓯᒪᒐᑦᑕ, ᑕᒡᕙᓂ ᐃᓕᔭᐅᒋᐊᖃᓚᐅᓐᖏᒃᑲᓗᐊᕐᒪᑕ ᐱᐊᓂᒃᓯᒪᓐᖏᓐᓂᕋᖅᑕᐅᓗᑎᒃ. ᐅᑭᐊᒃᓵᒃᑯᑦ ᑖᒃᑯᐊ 
ᓴᖅᑭᒃᑲᓐᓂᓛᖅᑕᐅᓕᖅᐳᑦ ᑲᑎᒪᓕᖅᐸᑕ ᐅᑭᐊᒃᓵᒃᑯᑦ. ᑖᒃᑯᐊ ᐱᓕᕆᐊᒃᓴᑦᓯᐊᕙᐅᒐᓗᐊᑦ ᑭᓯᐊᓂ ᒪᓕᓐᖏᒻᒪᑕ 
ᑖᒃᑯᓂᓐᖓ ᒪᓕᒐᕐᓂᑦ ᐱᔭᐅᒋᐊᖃᓐᖏᑦᑑᒐᓗᐊᑦ, ᐄ, ᓱᓕᑦᓯᐊᖅᑐᖅ ᑖᓐᓇ ᑲᑎᒪᔨᐅᔪᖅ ᐅᑭᐊᒃᓵᒥ 
ᖃᐃᑕᐅᖔᓛᓕᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐅᕙᖓᑐᐊᖑᖏᑦᑑᒐᓗᐊᖅ ᐅᓇᖃᐃ ᑖᓐᓇ ᒪᑉᐱᒐᖅ ᐅᓇ 
ᐋᖅᑭᒋᐊᖅᑕᐅᑐᐃᓐᓇᕐᓗᓂ ᑕᑯᒃᓴᐅᓗᓂ ᓱᓇᐅᓂᖏᓐᓄᑦ ᑖᒃᑯᐊ ᐊᖏᖅᑕᐅᕙᒌᖅᓯᒪᒻᒪᖔᑕ ᓄᑖᓂᒡᓗ 
ᑮᓇᐅᔭᓂᒃ ᐃᓪᓕᖅᑐᕐᕕᐅᓗᑎᒃ.  
 
ᐃᓛᒃ ᐊᐃᕙᒐᓱᓐᖏᒃᑲᓗᐊᖅᑐᖓ ᑖᒃᑯᐊ ᓴᓇᔭᐅᓂᐊᕐᓂᖏᓐᓄᑦ, ᑭᓯᐊᓂ ᐅᑯᐊ ᑕᒻᒪᖅᓯᒪᖕᒪᑕ. 
ᐊᖏᕈᒪᓐᖏᓐᓇᒪ ᑖᒃᑯᓂᖓ ᑕᒻᒪᖅᓯᒪᔪᓂᒃ. ᐃᒻᒪᖃ ᒥᓂᔅᑕ ᐅᑎᕈᓐᓇᖅᐸᖃᐃ ᖃᐅᑉᐸᑦ ᑕᒡᕙᓂ 9 
ᐋᖅᑭᒋᐊᖅᑕᐅᓯᒪᓕᕐᓗᓂ ᑖᒃᑯᐊ ᑲᔪᓯᑐᐃᓐᓇᕐᓂᖏᑦ. 
 
ᑲᔪᓯᑐᐃᓐᓇᖅᓯᒪᔭᐅᓐᖏᑦᑐᑦ ᑖᒃᑯᐊ ᐲᖅᑕᐅᓗᑎᒃ ᓄᑖᖑᖕᒪᑕ ᐃᓚᖏᑦ. ᑕᐃᒪᓐᓇᐃᓕᐅᕈᓐᓇᖅᐱᑕᖃᐃ, ᒥᓂᔅᑕ 
ᑕᐃᒪᓐᓇᖃᐃ ᐋᖅᑭᒃᓯᒋᐊᕈᓐᓇᕋᔭᖅᐸ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔩᓂᓛᒃ ᑖᒃᓱᒥᖓ ᐃᓱᒪᒃᓴᖅᓯᐅᕆᐊᖃᕐᓂᐊᕐᒪᑕ. ᒫᓐᓇ ᑭᐅᔪᒪᒍᓂ 
ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᐱᔾᔪᑎᖃᕐᒪᑦ ᑖᒃᑯᓂᖓ 
ᐊᔾᔨᒌᓐᖏᑦᑐᓂᒃ. ᑖᒃᑯᐊ ᓴᓇᔭᐅᔪᒃᓴᐃᑦ ᓇᓗᓇᐃᔭᖅᑕᐅᓯᒪᒋᐊᖃᓚᐅᓐᖏᑦᑑᒐᓗᐊᑦ ᖃᓄᑎᒋᓗ 
ᑮᓇᐅᔭᖅᑐᕈᑎᖃᕐᓂᐊᕐᒪᖔᑕ. 
 
ᑭᓯᐊᓂ ᐃᒪᓐᓇ ᑲᑎᒪᔩᑦ ᖃᓄᐃᒃᓴᓐᖏᑉᐸᑕ ᐅᓂᒃᑳᕐᕕᐅᒍᒪᒃᐸᓪᓗ ᑲᑎᒪᔨᐅᔪᖅ ᐃᓱᒫᓗᒍᑎᖃᕋᑦᑕ, 
ᐃᓱᒫᓗᒍᑎᖃᖅᑐᖃᕐᒪᑦ. ᑖᓐᓇᖃᐃ ᒥᓂᔅᑕ ᓯᒪᐃᓚᒃ, ᐃᖅᑲᓇᐃᔭᖅᑎᖏᓪᓗ ᐃᑯᓐᖓᖅᐸᑕ ᐊᐱᕆᔭᐅᓂᐊᕐᓗᑎᒃ 
ᖃᓄᖅ ᐃᓕᖅᑯᓯᖃᖃᑦᑕᕐᒪᖔᑕ ᑖᒃᑯᐊ ᑮᓇᐅᔭᑦ ᑕᐃᒪᓐᓇ ᑮᓇᐅᔭᖅᑐᕈᑎᒃᓴᕆᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 
ᑭᓯᐊᓂ ᓇᓗᓇᐃᔭᖅᑕᐅᓯᒪᓂᖏᑦ ᐊᑭᑐᔫᑏᑦ ᑖᒃᑯᐊ ᑲᔪᓯᑎᑕᐅᓂᐊᕐᓂᖏᓐᓄᑦ ᐅᖃᖅᓯᒪᔪᖅ ᑖᓐᓇ 
ᑕᒻᒪᖅᓯᒪᖕᒪᑕ.  
 
ᒥᔅᑕ ᓯᒪᐃᓚᒃ, ᒥᔅᑕ ᒫ, ᐊᒻᒪᓗ ᑖᓐᓇ ᐱᖃᑎᖓ ᑕᐃᑯᓐᖓᕈᑎᒃ ᑕᑭᓯᑎᑦᓯᐊᖅᑎᑦᓯᒍᓐᓇᕐᓂᐊᖅᑰᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᒋᐊᖃᓐᖏᑦᑑᒐᓗᐊᖅ ᑖᓐᓇ ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᐅᖃᖅᐸᒌᕐᒪᑦ ᑖᓐᓇ ᓯᕗᓕᖅᑎ ᑲᑎᒪᕕᐅᑉ ᐃᓗᐊᓂ ᑕᐃᒪᓐᓇᓗ ᐅᖃᖅᖢᓂ. 
 
ᑕᐃᒪ ᐋᖅᑭᒋᐊᖅᑕᐅᔪᓐᓇᑐᐃᓐᓇᕋᓗᐊᕐᒪᑦ ᑕᒪᓐᓇ ᑖᒃᑯᐊ ᒪᑉᐱᒐᖅ 9 ᓱᓕᓪᓚᕆᑦᑎᑕᐅᓕᕐᓗᓂ. ᑖᓐᓇ 
ᑲᔪᓯᑎᑐᐃᓐᓇᕈᓐᓇᕋᔭᖅᑕᕋ ᐋᖅᑭᒃᑕᐅᑉᐸᑦ ᑭᓯᐊᓂ ᒫᓐᓇᐅᓂᖓᓂ ᑎᑎᕋᖅᓯᒪᓂᖓ ᒪᓕᒡᓗᒍ ᐊᖏᕐᓂᖅ 
ᐊᔪᕋᒃᑯ. ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᑕᐃᒪᓐᓇ ᐱᔮᕆᒐᔭᖅᑐᕕᓂᐅᔪᒃᓴᐅᔫᒐᓗᐊᖅ, ᐅᓇᐅᓐᖏᑦᑐᖅ.  
 
>>ᐃᓪᓚᖅᑐᑦ 
 
ᑕᕝᕙᓃᒍᓐᓃᖅᑐᒧᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᒧᑦ. ᐄ, ᑕᐃᒪᓐᓇ ᐅᖃᕋᒪ ᐋᖅᑭᒋᐊᖅᓯᒍᓐᓇᖅᐸᑕ 
ᖃᓄᐃᒃᓴᕐᓂᐊᓐᖏᑦᑐᖓ ᐊᖏᕈᓐᓇᕐᓂᐊᖅᑕᒃᑲᓗ. ᐄ, ᒥᔅ ᕗᕋᐃᓱ, “ᓱᓕᑦᓯᐊᖅᑐᒥ 
ᑕᐃᒪᓐᓇᐃᓕᐅᕆᐊᖃᓐᖏᑦᑐᒍᑦ.” ᑖᓐᓇ ᐱᖁᔭᒃᓴᖅ ᐅᓇ ᓱᓕᑦᓯᐊᓐᖏᖦᖢᓂ ᑕᐃᒪᓐᓇ ᑎᑎᕋᖅᓯᒪᖕᒪᑦ, 
ᒪᒥᐊᓇᐅᒐᓗᐊᖅ ᐋᖅᑭᒃᑕᐅᒋᐊᖃᕐᒪᑦ. ᐊᖏᖅᑕᐅᓚᐅᓐᖏᓐᓂᖓᓂ ᐋᖅᑭᒃᑕᐅᖁᒐᓗᐊᕋᒃᑯ.  
 
ᑕᐃᒪᓐᓇᐃᓕᖓᑎᓪᓗᒍ ᑕᐃᒪ, ᐃᒃᓯᕙᐅᑖᖅ, ᒥᓂᔅᑕ ᓯᕗᓕᖅᑎᖓᓪᓗ ᑲᑎᒪᕕᐅᑉ ᐃᓗᐊᓂ 
ᐅᖃᓪᓚᖃᑎᒌᒍᓐᓇᕐᓂᐊᕐᒪᑎᒃ ᖃᓄᐃᓕᐅᕈᑎᒃᓴᒥᓂᒃ ᕿᓂᕐᓗᑎᒃ. ᐃᐊᑦ ᑐᓵᑦᓯᐊᕈᓐᓃᖅᑐᕈᓘᖕᒪᑦ 
ᐅᓂᒃᑳᑦᓯᐊᖅᑕᐅᒋᐊᖃᖅᑰᕐᒪᑦ ᐃᐊᑦᒧᑦ. ᑕᐃᒪ ᓄᖅᑲᕈᒪᓕᕋᓗᐊᕋᒪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓪᓗᓂ, ᑖᓐᓇ ᐊᐃᕙᔾᔪᑕᐅᔪᓐᓇᓐᖏᒻᒪᑦ. 
ᒫᓐᓇ ᑲᑎᒪᔩᑦ ᐊᐱᕆᔭᒃᑲ ᐊᖏᕐᒪᖔᑕ ᑖᒃᓱᒧᖓ ᐱᖁᔨᕗᖔᕈᑕᐅᔪᒧᑦ.  
 
ᖁᔭᓐᓇᒦᒃ, ᒥᓂᔅᑕ ᐸᕋᐅᓐ ᐊᒻᒪ ᐃᑲᔪᖅᑎᑎᑦ. ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒥᑦ ᐊᓂᑎᑦᑐᓐᓇᖅᓯᔭᑎᑦ.  
 
ᐱᖁᔨᕗᖔᕐᒧᑦ ᓂᕈᐊᕆᐊᖃᕋᑦᑕ. ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒧᑦ. ᑲᔪᓯᔪᖅ. ᖁᔭᓐᓇᒦᒃ. ᑕᐃᒪ 
ᓇᖏᖅᓯᓂᐊᓕᖅᐳᖓ ᓄᖅᑲᕈᒪᔾᔪᑎᒥᒃ ᐅᖃᐅᓯᖃᕐᓂᐊᕐᓗᖓ [ᐅᖃᖅᑎ] ᑕᕝᕗᖓᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᑦᑎᒃᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐱᓕᕆᐊᖃᖅᑲᐅᖕᒪᑕ ᐱᖁᔭᒃᓴᖅ 10 ᐊᒻᒪᓗ 
ᓄᖅᑲᕈᒪᓕᖅᑲᐅᓪᓗᑎᒃ, ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓃᒃᑳᕆᔭᒃᑲ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᖅᑐᖃᕐᖓᑦ ᐊᐃᑉᐲᔪᖃᕐᒪᖔᑦ. ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᔅᑕ ᓇᑦᑎᖅ 
ᐊᐃᑉᐲᔪᖅ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ.  



ᕿᑎᖅᑰ, ᒪᐃ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1426 

 
ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᕐᒧᑦ, ᔫᓂ 1-ᒧᑦ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 14 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 13  

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 10  

• ᒪᓕᒐᒃᓴᖅ 11   

• ᓴᖅᑭᖅᑎᑕᐅᔪᖅ ᑎᑎᖅᑲᒃ 49 - 2(4)  

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᕿᑎᖅᑰ, ᒪᐃ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᖅᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᖃᐅᓇᓱᓐᓂᖓᓂ ᔫᓐ 1, ᐅᓪᓗᑐᐃᓐᓇᖅ, ᐱᒋᐊᓛᕆᓪᓗᑕ 10-
ᒨᖅᑲᑦ ᐅᓪᓛᒃᑯᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:58ᒥ



 

 

 


